
ᐱᖓᔪᐊᓐᓂᒃ ᑲᑎᒪᓂᖅ ᐊᐃᑉᐹᓂᒃ ᒪᓕᒐᓕᐅᖅᑏᑦ 
 
 

ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 
 

ᑎᑎᕋᖅᓯᒪᓂᖏᑦ 

ᐃᖃᓗᐃᑦ 
 
 

ᐅᖃᖅᑎ: ᔫᐱ ᓄᑕᕋᒃ, ᒪᓕᒐᓕᐅᖅᑎ 



ᓄᓇᕗᑦ ᒪᓕᒐᓕᐅᕐᕕᖓ  
 

ᐅᖃᖅᑎ 
ᔫᐱ ᓄᑕᕋᒃ (ᑐᓄᓂᖅ) 

ᐃᒃᓯᕙᐅᑕᖅ, ᐊᐅᓚᑦᑎᓂᕐᒧᑦ ᐱᔨᑦᑎᕋᐅᑎᓄᑦ ᑲᑎᒪᔨᒃᑯᓐᓄᑦ 
 

ᐊᖓᔪᖅᑲ ᓕᐅᓇ ᐊᒡᓘᒃᑲᖅ 
(ᓇᑦᑎᓕᒃ) 

ᒥᓂᔅᑕ ᐋᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 
ᑲᒪᒋᔭᓕᒃ ᐊᕐᓇᓄᑦ ᑲᑎᒪᔨᖏᓐᓂᑦ  

 
ᐊᖓᔪᖅᑲ ᐅᓛᔪᒃ ᐊᑭᓱᒃ 
(ᕿᑭᖅᑖᓘᑉ ᓂᒋᐊᓂ) 

ᒥᓂᔅᑕ ᐱᕙᓪᓕᐊᔪᓕᕆᔨᒃᑯᓐᓄᑦ 
ᐃᖏᕐᕋᔪᓕᕆᔨᒃᑯᓐᓄᓪᓗ, ᒥᓂᔅᑕ 
ᐊᕙᑎᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᓄᓇᕘᒥ ᐃᒡᓗᓕᕆᔨᖅᔪᐊᒃᑯᓐᓂᑦ; ᒥᓂᔅᑕ 
ᑲᒪᒋᔭᓕᒃ ᐃᖅᑲᓇᐃᔭᖅᑎᓂᑦ 

ᐋᓐᓂᖅᑐᓕᕆᔨᒃᑯᑦ ᑲᑎᒪᔨᖏᓐᓂᑦ 
 

ᑕᐃᕕᑎ ᐊᓚᕋᓚᒃ 
(ᐊᕐᕕᐊᑦ) 

ᑲᑎᒪᔩᓐᓇᐃᑦ ᑲᑎᒪᔨᖏᑦ 
 

ᔭᐃᒥᓯ ᐋᕆᐊᒃ 
(ᐅᖅᑯᕐᒥᐅᑦ) 

ᐃᒃᓯᕙᐅᑕᐅᑉ ᑐᓪᓕᐊ, ᒪᓕᒐᓕᐅᖅᑏᑦ 
ᑲᑎᒪᔨᕋᓛᖑᑎᓪᓗᒋᑦ 

 
ᓖᕙᐃ ᐹᓇᐸᔅ 
(ᖁᑦᑎᒃᑐᖅ) 

ᐃᒃᓯᕙᐅᑕᖅ, ᒪᓕᒐᓕᐅᖅᑎᓕᒫᑦ 
ᑲᑎᒪᔨᖏᓐᓄᑦ; ᑲᑎᒪᔩᓐᓇᐃᑦ ᑲᑎᒪᔨᖏᑦ 

 
ᐊᖓᔪᖅᑲ ᓚᕖᓐᓂᐊ ᐸᕋᐅᓐ 

(ᑲᖏᖅᖠᓂᐅᑉ ᓂᒋᐊᓂ - ᑎᑭᕋᕐᔪᐊᖅ) 
ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ ᓄᓇᓕᓐᓂ  

ᐊᒻᒪ ᒐᕙᒪᒃᑯᓐᓂ ᐱᔨᑦᑎᕋᐅᑎᓂᑦ 
 
 

 
 

ᑕᒑᖅ ᑰᓕ 
(ᑲᖏᖅᖠᓂᐅᑉ ᑐᓄᕕᐊᓂ) 

ᑎᒃᑯᐊᖅᑕᐅᓯᒪᔪᑦ ᑲᑎᒪᔨᕋᓛᑦ; 
ᐊᐅᓚᑦᓯᓂᕐᒧᑦ ᐊᒻᒪ 

ᐱᔨᑦᓯᕋᐅᑎᖃᕐᓂᕐᒧᑦ ᑲᑎᒪᔩᑦ; 
ᑲᑎᒪᔩᓐᓇᐃᑦ ᑲᑎᒪᔨᖏᑦ        

 
ᔫ ᐋᓚᓐ ᐃᕝᔭᕈᑕᐃᓚᒃ 

(ᖁᕐᓗᖅᑑᖅ) 
ᐃᒃᓯᕙᐅᑕᐅᑉ ᑐᓪᓕᐊ, ᒪᓕᒐᓕᐅᖅᑏᑦ 

ᑲᑎᒪᔨᕋᓛᖑᑎᓪᓗᒋᑦ; 
ᐃᒃᓯᕙᐅᑕᖅ, 

ᒪᓕᒐᓕᐅᖅᑎᑐᐃᓐᓇᓕᒫᓄᑦ; 
ᑲᑎᒪᔩᓐᓇᐃᑦ ᑲᑎᒪᔨᖏᑦ 

 
ᐲᑕ ᑲᑦᑐᒃ 
(ᓴᓂᑭᓗᐊᖅ) 

ᑲᑎᒪᔩᓐᓇᐃᑦ ᑲᑎᒪᔨᖏᑦ 
 

ᐲᑕ ᕿᓚᕝᕙᖅ 
(ᐸᓐᓂᖅᑑᖅ) 

ᐅᖃᖅᑎᐅᑉ ᑐᓪᓕᐊ; ᑲᑎᒪᔩᓐᓇᐃᑦ 
ᑲᑎᒪᔨᖏᑦ 

 
ᓯᑏᕝ ᒪᑉᓴᓚᒃ 
(ᐊᑯᓪᓕᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᒪᓕᒐᓕᐅᖅᑎᓕᒫᑦ 
ᑲᑎᒪᔨᖏᓐᓄᑦ; ᑲᑎᒪᔩᓐᓇᐃᑦ ᑲᑎᒪᔨᖏᑦ 

 
Hᐊᓐᑕ ᑐᑐ 

(ᐃᖃᓗᐃᑦ ᕿᑎᖓᓂ) 
ᑎᒃᑯᐊᖅᑕᐅᓯᒪᔪᑦ ᑲᑎᒪᔨᕋᓛᑦ; 

ᐊᐅᓚᑦᓯᓂᕐᒧᑦ ᐊᒻᒪ 
ᐱᔨᑦᓯᕋᐅᑎᖃᕐᓂᕐᒧᑦ ᑲᑎᒪᔩᑦ; 
ᑲᑎᒪᔩᓐᓇᐃᑦ ᑲᑎᒪᔨᖏᑦ 

ᓯᕗᓕᖅᑎ ᐹᓪ ᐅᑲᓕᖅ 
(ᐃᖃᓗᐃᑦ ᐅᐊᓐᓇᖓᓂ) 

ᓯᕗᓕᖅᑎ; ᒥᓂᔅᑕ 
ᐃᖅᑲᖅᑐᐃᔪᓕᕆᓂᕐᒧᑦ; ᒥᓂᔅᑕ ᒐᕙᒪᒃᑯᑦ 

ᓯᕗᓕᖅᑎᖏᓐᓂ ᐊᒻᒪᓗ 
ᒐᕙᒪᐅᖃᑎᒌᑦᑐᓕᕆᓂᕐᒥ 

 
ᑮᑦ ᐲᑕᓴᓐ 

(ᐃᖃᓗᑦᑑᑦᑎᐊᖅ) 
ᑎᒃᑯᐊᖅᑕᐅᓯᒪᔪᑦ ᑲᑎᒪᔨᕋᓛᑦ; 

ᐊᐅᓚᑦᓯᓂᕐᒧᑦ ᐊᒻᒪ 
ᐱᔨᑦᓯᕋᐅᑎᖃᕐᓂᕐᒧᑦ ᑲᑎᒪᔩᑦ; 
ᑲᑎᒪᔩᓐᓇᐃᑦ ᑲᑎᒪᔨᖏᑦ 

 
ᐊᖓᔪᖅᑲ ᐃᐊᑦ ᐲᑯ 

(ᐃᖃᓗᐃᑦ ᑲᓇᓐᓇᖓᓂ) 
ᐊᐅᓚᑦᑎᔩᑦ ᓯᕗᓕᖅᑎᖓᑦ, ᒥᓂᔅᑕ 
ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 
ᐃᓕᖅᑯᓯᖃᑎᒌᓐᖏᑦᑐᓕᕆᓂᕐᒧᑦ, 
ᐊᖏᕐᕋᖃᓐᖏᑦᑐᓕᕆᓂᕐᒧᑦ ᐊᒻᒪ 
ᓄᓇᑖᖅᐸᓪᓕᐊᔪᓕᕆᓂᕐᒧᑦ 

 
ᐊᖓᔪᖅᑲ ᑕᐃᕕᑦ ᓯᒪᐃᓚᒃ 

(ᖃᒪᓂᖅᑐᐊᖅ) 
ᒥᓂᔅᑕ ᑮᓇᐅᔭᓕᕆᓂᕐᒧᑦ; ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ 
ᑲᑎᒪᔨᒃᑯᓐᓄᑦ 

 
ᐊᖓᔪᖅᑲ ᓗᐃ ᑕᐹᖅᔪᒃ 

(ᐊᒥᑦᑐᖅ) 
ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᔨᒃᑯᑦ 
 

ᐸᑎᖅ ᓇᑦᑎᖅ 
(ᓇᓄᓕᒃ) 

ᒥᓂᔅᑕ ᑲᒪᒋᔭᖃᓐᖏᑦᑐᖅ 
 

 
ᐊᐅᓚᑦᑎᔩᑦ 

ᐊᓪᓚᑦᑎ ᔮᓐ ᑯᐊᒃ 
 

ᐊᒡᓚᑦᑎᐅᑉ ᑐᓪᓕᐊ 
ᓈᓐᓯ ᑐᐱᖅ 

ᑲᑎᒪᔨᕋᓛᓄᑦ ᐊᓪᓚᑦᑎ 
ᖂᔪ ᓄᓱᑦᑕᖅ 

 ᒪᓕᒐᓕᕆᔨ 
ᓲᓴᓐ ᑰᐸ   

ᐃᖅᓱᒃᑎ 
ᓴᐃᒪᓂᖅ ᕿᓚᕝᕙᖅ  

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 
ᐃᓐᓂᕐᕕᒃ ᐃᑲᔪᖅᑏᑦ  

 
ᒪᓕᒐᓕᐅᕐᕕᒃ ᓄᓇᕘᒧᑦ 
ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 
ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᖏᑦᑐᖅ (877) 334-7266 

ᖃᕆᑕᐅᔭᑎᒎᖓᔪᖅ ᓯᓚᕐᔪᐊᒧᑦ: www.assembly.nu.ca



ᐃᓗᓕᖏᑕ ᓇᓕᖅᑲᖏᑦ 

ᐃ. 

ᐃᖃᓗᐃᑦ, ᓄᓇᕗᑦ 
ᕿᑎᖅᑰ, ᒫᑦᓯ 9, 2006 

 
ᒪᓕᒐᓕᐅᖅᑏᑦ ᐅᐸᒃᑐᑦ: 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ, ᐊᖓᔪᖅᑳ ᐅᓛᔪᒃ ᐊᑭᓱᒃ, ᑕᐃᕕᑎ ᐊᓚᕋᓚᒃ, ᔭᐃᒥᓯ ᐋᕆᐊᒃ, ᓖᕙᐃ ᐹᓇᐸᔅ, 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ, ᑕᒑᖅ ᑰᓕ, ᐲᑕ ᑲᑦᑐᒃ, ᐲᑕ ᕿᓚᕝᕙᖅ, ᐊᖓᔪᖅᑳ ᐸᑎᖅ ᓇᑦᑎᖅ, ᐅᖃᖅᑎ ᔫᐱ 
ᓄᑕᕋᒃ, ᓯᕗᓕᖅᑎ ᐹᓪ ᐅᑲᓕᖅ, ᑮᑦ ᐲᑕᓴᓐ, ᐊᖓᔪᖅᑳ ᐃᐊᑦ ᐲᑯ, ᐊᖓᔪᖅᑳ ᑕᐃᕕᑎ ᓯᒪᐃᓚᒃ, Hᐊᓐᑕ ᑐᑐ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ:  ᑕᐃᒪ ᐊᐱᕆᓂᐊᖅᑕᕋ ᑐᒃᓯᐊᕈᓐᓇᕐᒪᖔ, ᑰᓕ. 
 
>>ᑐᒃᓯᐊᖅᑐᑦ 
 
ᐅᖃᖅᑎ: ᐅᓐᓄᓴᒃᑯᑦ, ᓯᕗᓕᖅᑎ, ᒥᓂᔅᑕᐃᑦ, ᒪᓕᒐᓕᐅᖅᑏ, ᐃᖅᑲᓇᐃᔭᖅᑏᓪᓗ. ᑲᑎᒪᔾᔪᑎᒃᓴᑦᑕ ᓈᓴᐅᑎᖓ 2. 
ᒥᓂᔅᑕᐃᑦ ᐅᖃᐅᓯᐅᖏᑦ. ᐲᑯ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 
ᐊᖓᔪᖅᑳᑉ ᐅᖃᐅᓯᖓ 081 - 2(3): ᖁᓪᓕᖅ ᐃᑯᒻᒪᖅᑯᑎᓕᕆᔨᒃᑯᑦ - ᐊᕐᕌᒍᑕᒫᑦ ᐅᓂᒃᑳᖓᑦ (ᐲᑯ) 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ, ᒪᓕᒐᓕᐅᖅᑏᓐ. ᐅᖃᖅᑏ, ᐅᓪᓗᒥ ᓴᖅᑭᑦᑎᓂᐊᖅᑐᖓ 
ᒪᓕᒐᓕᐅᖅᕕᒻᒧᑦ 2004-05 ᐊᕐᕌᒍᑕᒫᖅᓯᐅᑏᓐ ᐅᓂᒃᑳᖏᓐᓂᒃ ᖁᓪᓕᖅ ᐆᒪᖅᑯᑎᓕᕆᔨᒃᑯᓃᖔᖅᑐᓂᒃ. ᑮᓇᐅᔭᑦ 
ᐅᓂᒃᑳᖏᑦ ᑕᒪᒃᑯᓄᖓ ᐊᑐᖅᑐᓄᑦ. ᓴᖅᑭᓚᐅᖅᓯᒪᔭᒃᑲᑦ ᒪᓕᒐᓕᐅᖅᑏᑦ ᑲᑎᒪᑎᓪᓗᒋᑦ ᐊᒻᒪᓗ 
ᐅᖃᓚᐅᖅᓯᒪᓪᓗᖓ 2004-05 ᖁᓪᓕᒃᑯᑦ ᐆᒪᖅᑯᑎᓕᕆᔨᒃᑯᑦ ᐊᐅᓚᑦᔪᑎᖏᑕ ᐊᑭᓕᒃᓴᖏᑦ. ᑕᐃᒪᖓᓂᒃ 2001-
ᒥᓂᒃ ᒥᑭᓐᓂᐹᖑᒻᒪᑕ ᐊᒻᒪᓗ ᐊᐅᓚᑦᑎᑦᑎᐊᓕᖅᑐᑎᒃ, ᕿᒥᕐᕈᓇᑦᑎᐊᓕᖅᑐᑎᓪᓗ ᐊᐅᓚᑦᑎᔾᔪᑎᑦ 
ᑮᓇᐅᔭᖅᑐᕈᑎᒃᓴᖏᓂᒃ. ᑕᐃᒪᐃᓐᓂᖓᓄᓪᓗ ᐊᑭᓕᒃᓴᖏᑦ ᒥᒃᖠᕚᓪᓕᖅᖢᑎᒃ.  
 
ᑖᒃᑯᐊ ᐊᕐᕌᒍᑕᒫᑦ ᐅᓂᒃᑳᖅᓯᐅᑎᖏᑦ ᓴᖅᑭᖅᓯᓂᐊᖅᑐᑦ ᐃᓄᐃᑦ ᐅᓄᕐᓂᖅᐹᑦ ᐃᖅᑲᓇᐃᔮᕆᔭᐅᓕᕐᒪᑕ ᐊᒻᒪᓗ 
ᑲᔪᓯᑦᑎᐊᓂᖅᐹᖑᓪᓗᑎᒃ ᑕᐃᒃᑯᐊ ᑎᑎᕋᖅᕕᓕᐊᕆᔭᐅᓯᒪᔪᓐ ᖃᒪᓂᖅᑐᐊᕐᒥ. ᑕᐃᒃᑯᐊ ᑯᐊᐳᕇᓴᓐᑯᑦ 
ᐊᐅᓚᑕᐅᔪᓐ ᓄᓇᕗᑦ ᒐᕙᒪᒃᑯᖏᑦᑕ ᒪᓕᒐᖏᑦ ᒪᓕᒃᑕᐅᓪᓗᑎᒃ. ᐊᒻᒪᓗ ᐅᑦᔨᕆᓂᐊᕐᒥᔪᓯ ᑕᒻᒪᖅᓯᒪᔪᖅᓯᐅᖅᑎ 
ᐃᓱᒪᓕᐅᕈᑎᖃᓚᐅᖅᑐᖅ ᓯᕗᓪᓕᖅᐹᑦᑎᐊᕐᒥ ᑮᓇᐅᔭᓐ ᐅᓂᒃᑳᑉ ᒥᒃᓵᓄᑦ.  
 
ᑕᒻᒪᖅᓯᒪᔪᖅᓯᐅᑕᐅᖏᑦᑐᑦ ᖁᓪᓕᒃᑯᑦ ᐆᒪᖅᑯᑎᓕᕆᔨᖏᑦ 2005-06-ᒥ ᐊᐅᓚᑦᔪᑎᖏᑦ ᑮᓇᐅᔭᓂᒃ 
ᐃᓯᖅᕕᐅᕙᓪᓕᐊᓕᖅᑐᓐ, ᐅᖅᓱᐊᓗᐃᒃ ᐊᑭᖏᑦ ᐊᑭᑦᑐᐸᓪᓕᐊᖏᓐᓇᕋᓗᐊᖅᑎᓪᓗᒋᑦ.  
 
ᒪᓕᒐᓕᐅᖅᑏᑦ ᖃᐅᔨᒪᔪᒃᓴᐅᕗᓐ ᖃᓄᐃᓕᐅᕐᓕᕐᒪᖔᑕ ᑖᒃᑯᐊ ᖁᓪᓕᒃᑯᑦ, ᐱᑦᔪᑎᒋᓪᓗᒋᑦ ᐃᒥᕐᒥᒃ ᐊᑐᕐᓗᑎᒃ 
ᐆᒪᖅᑯᑎᓕᐅᖃᑦᑕᓂᐊᕐᓂᒃ ᐃᖃᓗᐃᑦ ᖃᓂᒋᔮᓂ.  

ᖁᓪᓕᒃᑯᑦ ᐆᒪᖅᑯᑎᓕᕆᔨᑦ ᑕᖅᑳᓐᖓᑦ ᑮᓇᐅᔭᓂᒃ ᕿᓃᓐᓇᖅᑐᓐ ᓄᓇᕘᓕᒫᒧᑦ ᑐᕌᖓᔪᓂᒃ ᓇᓖᕌᕈᑎᓂᒃ 
ᕿᓈᒍᑎᖃᕐᓂᐊᕐᒪᑕ ᐅᖅᓱᐊᓗᐃᑦ ᐱᑦᔪᑎᒋᓪᓗᒍ. 
 
ᓂᕆᐅᑉᐳᒍᑦ ᒫᓐᓇᕈᓘᓂᐊᖅᑐᖅ ᐆᒪᖅᑯᑏ ᐊᑭᖏᓐᓂᒃ ᕿᒥᕐᕈᔩᑦ ᐊᑕᐅᓯᐅᖏᑦᑐᓂᒃ ᐱᑦᔪᑎᖃᕐᓂᐊᕐᓂᖏᓐᓂᒃ. 
ᐊᒻᒪᓗ ᐅᖅᑯᓴᐅᑏᓐ ᐊᑐᖅᑕᒥᓃᑦ ᐊᑐᖅᑕᐅᑲᓐᓂᕈᓐᓇᓂᐊᕐᓂᖏᓐᓂᒃ ᐃᖃᓗᓐᓂ ᑲᖏᖅᖠᓂᕐᒥᓗ. ᑕᐃᒪᐃᑦᑐᑦ 
ᑐᑭᓯᒃᑲᓂᕐᓂᐊᖅᑐᒍᑦ ᑮᓇᐅᔭᖅ ᖃᓄᐃᓕᖓᒻᒪᖔᖅ ᐊᒻᒪᓗ ᐊᕙᓗᒧᑦ ᑐᕌᖓᔪᓐ. 
 
ᑖᒃᑯᐊ ᑮᓇᐅᔭᑦ ᐅᓂᒃᑳᖏᑦ ᐊᒃᓱᐊᓗᒃ ᐱᕈᓐᓇᐹᓪᓕᖅᑐᑦ ᑕᐃᒪᓐᖓᓂᒃ ᒪᑭᓚᐅᖅᓯᒪᒻᒪᑦ ᖁᓪᓕᒃᑯᑦ ᑭᓯᐊᓂᓕ 
ᓱᓕ ᑮᓇᐅᔭᑦ ᐃᓯᖅᐸᓪᓕᐊᔪᓐ ᒪᑭᑕᔪᓐᓇᔾᔮᖏᑦᑐᑦ ᐃᒻᒥᒃᑰᓪᓗᑎᒃ ᐊᐅᓚᑦᔪᑎᓂᒃ ᐊᑭᑐᔪᖅᑐᕈᑎᒃᓴᓄᓪᓗ ᑭᓯᐊᓂ 
ᓄᑖᓂᒃ ᐱᔭᕆᐊᖃᑦᑐᒍᑦ ᐊᐅᓚᐅᑎᖃᕝᕕᓐᓂᒃ, ᓱᓇᒃᑯᑖᓂᒃ, ᐊᐅᓚᐅᑎᓂᓪᓗ ᐊᑑᑎᖃᑦᑎᐊᓂᖅᓴᒃᑯᑦ 
ᐊᐅᓚᓂᐊᕐᒪᑕ.  
 
ᑖᒃᑯᐊ ᖃᐅᔨᓴᐃᓐᓇᑦᑎᐊᖃᑦᑕᓂᐊᖅᑕᕗᓐ.  
 
ᐄ, ᑖᒃᑯᐊ ᑯᐊᐳᕇᓴᓐᑯᑦ ᐃᖏᕐᕋᑦᑎᐊᓕᖅᑐᑦ ᐅᓪᓗᒥ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. ᓇᑦᑎᑦ. 
 
ᐊᖓᔪᖅᑳᑉ ᐅᖃᐅᓯᖓ 082 - 2(3): 2006ᒥ ᐅᑭᐅᖅᑕᖅᑐᒥ ᐱᓐᖑᐊᕕᔾᔪᐊᖅᑐᑦ - ᐅᓪᓗᖓ ᐱᖓᔪᐊᑦ 

(ᓇᑦᑎᖅ) 
ᐊᖓᔪᖅᑳ ᐸᑎᖅ ᓇᑦᑎᖅ: ᖁᔭᓐᓇᒦ, ᐅᖃᖅᑎ. (ᑐᓵᔨᒃᑯᑦ): 2006 ᐊᑯᓐᓂᖅᓱᓕᖅᑎᓪᓗᒍ Team Nunavut-ᑯᑦ 
28-ᓂᑦ ᐅᔭᒥᑦᑕᐅᓯᒪᓕᖅᑐᑦ ᐅᓪᓗᒥᒧᑦ ᑎᑭᑦᖢᒍ. ᒫᓐᓇᕈᓘᓚᐅᖅᑐᖅ ᐅᑯᐊ ᖁᕕᐊᓲᑎᒋᔪᒪᔭᒃᑲ:  
 

• ᐳᓛᑦᓕ ᐃᐊᓱᔅᓚᒃ, ᐅᖅᓱᖅᓲᕐᒥᐅᑕᖅ, ᒎᓗᑖᓚᐅᕐᒪᓐ, ᐊᕿᔭᖅᑎᓪᓗᒋᑦ, 6 feet 4 inches-ᒥ 
ᑕᑭᓂᓕᒻᒥᒃ. 

 
ᓯᐅᕗᑖᖅᑐᑦ:  
 

• ᔫ ᐊᐅᓚᕿᐊᖅ, ᐃᑉᐱᐊᕐᔪᒻᒥᐅᑕᖅ ᒪᒃᑯᓂᖅᓴᐃᑦ ᐊᖑᑏᑦ ᐃᓄᐃᑦ ᐱᖅᑯᓯᖏᓐᓂᒃ ᐱᓕᕆᑎᓪᓗᒋᑦ.  
• ᐊᒻᒪᓗ ᓲᓯ ᐱᐅᔅ, ᐃᖃᓗᒻᒥᐅᑕ. 
• ᐊᒻᒪᓗ ᒪᒃᑯᑦᑐᓂ ᑕᐃᒃᑯᐊ ᒪᕐᕉᑕᖅᑐᑎᒃ, ᑎᐊᓂᔅᑐᑦ ᓵᓚᔅᓴᓚᐅᕐᕆᓪᓗᑎᒃ.  

 
ᐃᓄᐃᓪᓗ ᐊᒻᒪᓗ ᐃᖅᑭᓖᑦ ᐱᓐᖑᐊᕈᑎᖏᓐᓄᒃ ᐅᑯᐊᖑᓚᐅᖅᐳᓐ:  
 

• ᑖᒻ ᓇᕿᑕᕐᕕᒃ ᐊᒻᒪᓗ ᑖᒥᔅ ᓕᕙᐃ ᐃᑉᐱᐊᕐᔪᒻᒥᐅᑕᐃᑦ ᐊᖅᓵᕋᐅᑎᑎᓪᓗᒋᑦ. 
• ᐊᒻᒪᓗ ᓯᑏᕙᓐ ᑲᓚᓐᔨᓐᐴᒡ, ᓵᑐ ᓄᓕᐊᔪᒃ, ᕉᐸᓐ ᐊᒻᒪᓗ ᓵᒻ ᓂᐱᓴᖅ ᒥᓯᑦᑕᖅᑎᓪᓗᒋ.  

 
ᖁᔭᓐᓇᒦᒃ ᐅᖃᖅᑏ.  

>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᒃ ᐅᖃᐅᓯᑦ. ᑲᑎᒪᔾᔪᑎᒃᓴᑦᑕ ᓈᓴᐅᑎᖓ 3. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐲᑕᓴᓐ. 
 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 204 - 2(3): ᐅᔭᕋᖅᓯᐅᖅᑎᓄᑦ ᑲᑎᒪᓂᖅ - ᑐᕌᓐᑐᒥ (ᐲᑕᓴᓐ) 
 
ᐲᑕᓴᓐ (ᑐᓵᔨᑎᒍ): ᖁᐊᓇᖅ, ᐅᖃᖅᑏ. ᐅᓪᓗᒥ ᓇᖏᖅᓯᔪᖓ ᒪᓕᒐᓕᐅᕐᕕᒻᒧᑦ ᐅᓂᒃᑲᐅᑎᖃᕈᒪᓪᓗᖓ 
ᐅᔭᕋᓐᓂᐊᓂᕐᒥᑦ ᑲᑎᒪᕕᒃᔪᐊᓂᕐᒧᑦ ᐅᐸᓚᐅᕋᒪ ᑐᕌᓐᑐᒥ ᑕᒪᑐᒪᓂ. 
 
ᐅᖃᖅᑏ, ᑖᒃᑯᐊ ᐊᕐᕌᒍᑕᒫᑦᑎᐊᖅ ᐅᔭᕋᓐᓂᐊᓂᕐᒧᑦ ᐱᔾᔪᑎᖃᖅᑐᑎ ᑲᑎᒪᕕᒃᔪᐊᕆᐊᖅᑐᖃᑦᑕᖅᑐᑦ ᐊᒻᒪᓗ 
ᑭᒃᑯᕈᓘᔮᓗᓐᓄᑦ ᐅᐸᒃᑕᐅᖃᑦᑕᖅᑐᑎ ᐅᔭᕋᓐᓂᐊᕐᓂᓕᕆᔪᓂᑦ 13,000-ᓂ ᐊᑎᓕᐅᖅᑕᐅᓯᒪᔪᓂ 
ᐃᓚᐅᔪᖃᓚᐅᖅᑐᑦ. 
 
ᑕᐃᑲᓃᖃᑕᐅᓚᐅᖅᑐᖓ ᑲᑎᒪᖃᑎᒋᔭᖅᑐᖅᑐᒋᑦ Wolfden Resources-ᑯᑦ ᐊᒻᒪᓗ ᕿᖓᐅᒥᑦ ᑐᓚᑦᑕᕐᕕᒃ 
ᐊᖅᑯᓯᐊᕆᔭᐅᓂᐊᖅᑐᓪᓗ ᑲᑎᒪᔨᖏᓐᓂ ᑖᒃᑯᐊ ᓯᕗᒃᑲᑕᖅᑎᖃᕐᒪᑕ ᕿᑎᕐᒥᐅᑦ ᑯᐊᐳᕇᓴᒃᑯᓐᓂ ᐊᒻᒪᓗ 
ᑲᑎᒪᖃᑎᒌᑎᐊᑐᕐᔪᐊᒻᒪᕆᐊᓘᓚᐅᕐᒪᑕ. 
 
ᐊᒻᒪᓗ ᐊᒥᓱᓂᑦ ᑕᑯᔭᒃᓴᓐᖑᕐᑎᑕᐅᓯᒪᔪᓄ ᑕᑯᔭᖅᑐᕈᓐᓇᖅᓯᓚᐅᖅᑐᖓ ᓄᓇᕗᒧᑦ ᑐᕌᖓᔪᓂ. ᐊᒃᓱᕈᑦᑎᐊᖅᑐᑎ 
ᐱᓕᕆᔪᑦ ᐅᔭᕋᓐᓂᐊᖅᓂᖅ ᓴᖅᑭᔮᖅᑎᑕᐅᑦᑎᐊᖅᑐᓂᓗ ᓄᓇᕗᒻᒥ.  
 
ᓄᓇᕗᑦ ᑕᒃᑯᓐᓇᖅᑐᒋᑦ China ᐊᒻᒪ Brazil ᑕᐃᒃᑯᐊᖑᒥᒻᒪᑕ ᐊᑭᑦᑐᕋᐅᑎᖃᑎᕗᑦ ᐅᓄᖅᑐᐊᓗᐃᑦ ᐊᒻᒪᓗ 
ᒫᓐᓇᕈᓘᓂᐊᖅᑐᖅ Tehera ᑯᐊᐳᕇᓴᒃᑯᑦ ᒪᑐᐃᕐᓂᐊᖅᑐᑦ ᓄᓇᕗᒻᒥ ᐊᓕᒎᔭᕐᓕᕆᕕᐅᓂᐊᖅᖢᓂ ᐊᒻᒪᓗ Jerico 
pipe-ᑯᓃᖔᖅᑐᓂᑦ ᐊᓕᒎᔭᕐᓂᑦ ᐱᑕᖃᐅᓚᐅᕐᒥᔪᖅ ᑕᑯᔭᒃᓴᓂ ᐊᒻᒪᓗ ᖃᐅᔨᒪᔮᕆᔭᐅᓕᕐᓂᐊᕐᖢᓂ ᓄᓇᕗᒻᒥᐅᑦ 
ᐱᐅᓂᖅᐹᓂ ᐱᑕᖃᕐᓂᖓᓂ ᑕᒫᓂ ᓄᓇᕗᒻᒥ ᐊᓕᒎᔭᕐᓂᑦ. 
 
Marimar-ᑯᑦ ᑕᐃᑲᓃᓚᐅᕐᒥᔪᑦ ᑭᒡᒐᖅᑐᐃᔨᒋᔭᖓᓪᓗ ᐅᖃᓪᓚᖃᑎᒋᓪᓗᒍ New York-ᒥᐅᑕᖅ 
ᖁᕕᐊᒋᓂᖅᐹᖓᒎᖅ ᐃᓚᒋᔭᐅᖃᑕᐅᒐᒥ ᑖᒃᑯᓄᖓ ᑲᓇᑕᒥ, ᑖᓐᓇ ᐊᑐᓕᖁᔭᓂᑦ ᐅᑕᖅᑭᓂᕋᓚᐅᖅᑐᖅ NIRB-
ᑯᓐᓂ ᐃᓄᓕᕆᔨᑐᑲᒃᑯᓐᓄ ᐊᒻᒪᓗ ᓄᓇᕗᒻᒥ ᕿᒥᕈᔩᑦ ᐊᑐᓕᖁᔭᖓ ᐊᑉᐹᓂ ᖃᐃᑕᐅᓚᐅᕐᒪᑦ 
ᖁᕕᐊᓱᓐᓂᖅᐹᖑᓕᓚᐅᖅᑐᖅ. 

ᑐᓴᖃᑦᑕᓚᐅᖅᑐᒍᑦ ᓄᓇᕗᒻᒥ ᐅᔭᕋᓐᓂᐊᕐᕕᒃᑕᖃᕐᓂᕐᐸᑦ ᐃᓕᓐᓂᐊᖅᓯᒪᑦᑎᐊᖅᑐᓂᑦ ᐱᓕᒻᒪᒃᓯᒪᔪᓂᑦ 
ᐃᖅᑲᓇᐃᔭᖅᑎᖃᕆᐊᖃᕐᓂᐊᖅᑐᒍᑦ ᑕᐃᒪᓐᓇ ᐅᖃᕋᓱᓐᓂᐊᕐᐳᒍᑦ ᐃᑲᔪᕐᓂᐊᖅᑐᑎᒃᑯᓪᓗ ᓄᓇᕗᒻᒥᐅᑕᐃᑦ 
ᑕᐃᒪᓐᓇᑎᒋ ᐊᔪᕈᓐᓃᖅᑎᒋᓂᐊᕐᒪᑕ ᐃᓚᒋᔭᐅᖃᑕᐅᓕᕐᓗᑎᓪᓗ ᐅᔭᕋᓐᓂᐊᓂᕐᒧᑦ. 
 
ᐊᔭᐅᕆᔪᒪᔪᖓ ᓄᓇᕗᑦ ᒐᕙᒪᒃᑯᖏᑦ ᑕᒪᓐᓇ ᓯᕗᓪᓕᐊᔾᔭᐅᖁᓪᓗᒍ ᐃᓕᓐᓂᐊᖅᑎᖁᓪᓗᒋᓪᓗ, ᐱᓪᓚᕆᓐᓂ 
ᐃᓕᓐᓂᐊᖅᑎᑕᐅᖃᑦᑕᖁᓪᓗᒋᑦ ᑕᐃᒪᓐᓇ ᑭᓯᐊᓂ ᐱᓗᑕ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᑦᑏᑦ ᐅᖃᐅᓯᖏᑦ. ᐋᕆᐊᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 205 - 2(3): ᐃᖅᑲᓇᐃᔮᒃᓴᖃᓐᖏᓐᓂᖅ ᑲᖏᖅᑐᒑᐱᒻᒥ (ᐋᕆᐊᒃ) 
 
ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒫᓐᓇ ᐅᖃᐅᓯᖃᕈᒪᔪᖓ ᑕᒪᒃᑯᓂᖓ ᐃᖃᓗᐃᑦ ᓯᓚᑖᓃᑦᑐᓂᑦ ᓄᓇᕗᑦ 
ᓄᓇᒐᐃᓛᒃ ᐱᓗᐊᖅᑐᒥ. 
 
ᐊᖏᔪᖅᑳᑲᖅᕕᒃ ᑕᐃᒪ ᖁᔭᓈᖅᑕᐅᓯᒪᓕᓛᑦᑎᐊᖑᖃᑦᑕᕐᒪᑦ ᐃᖅᑲᓇᐃᔮᒃᓴᓄᖅ ᓴᖅᑭᕐᕕᐅᖏᓐᓇᐅᔭᕐᒪᑦ 
ᒫᓇᕋᑖᖑᔪᖅ ᑐᓴᓕᔪᒻᒥᒐᑦᑕ ᑮᓇᐅᔭᓂᑦ ᐋᓐᓂᐊᕕᒻᒧᑦ ᐊᒥᓱᑲᓪᓚᒻᒪᕆᓐᓂ $2.3 ᒥᓕᐊᓐᓂ ᑖᒃᑯᐊ ᓇᑭᒃᑭᐊᖅ 
ᓴᖅᑭᑦᑐᒥᓂᐅᒐᓗᐊᑦ ᑭᓯᐊᓂᓕ ᓄᓇᑦᑎᓐᓂ ᐃᖅᑲᓇᐃᔮᓴᖃᖏᑦᑎᐊᖃᑦᑕᕐᒪᑕ ᐃᒫᒃ ᐊᑲᕆᔮᑐᐃᓐᓇᕐᑐᒥ 
ᓴᖅᑭᔾᔪᒥᔭᕕᐅᑐᐃᓐᓇᖏᓐᓇᑦᑕ ᑮᓇᐅᔭᓂᑦ. 
 
ᑕᐃᒪ ᑐᑭᓕᐅᑎᓗᒍ ᐃᖅᑲᓇᐃᔮᒃᓴᖅ ᐊᑕᐅᓯᖅ ᒑᓯᓕᕆᔨᐅᓪᓗᓂ ᑮᓇᐅᔭᒃᓴᓂᑭᑐ ᒫᓂ minimum wage 
ᖃᓂᒃᓴᒻᒪᕆᑦᑐᓂ ᑮᓇᐅᔾᔭᒃᓴᖓ 35ᖑᓪᓗᑎ ᐃᖅᑲᓇᐃᔮᒃᓴᑖᕈᒪᔪᑦ ᑖᓐᓇ ᐃᖅᑲᓇᐃᔮᒃᓴᖅ 
ᐃᖅᑲᓇᐃᔭᐃᓐᓇᕋᒃᓴᐅᓇᓂ ᐅᓪᓗᒥᒫᖅ ᐃᖅᑲᓇᐃᔭᕋᔭᖅᑐᓴᐅᓐᓇᓂ ᐊᒻᒪᓗᑦᑕᐅᖅ ᐃᖅᑲᓇᐃᔮᑦᑎᐊᕙᐅᒐᓂ. 
ᐃᖅᑲᓇᐃᔮᒃᓴᑭᑦᑐᒻᒪᕆᐊᓘᒐᑦᑕ ᓄᓇᑦᑎᓐᓂ. 
 
ᐅᖃᖃᑦᑕᑎᓪᓗᒋᑦ ᒐᕙᒪᐅᔪᑦ ᒐᕙᒪᒃᑰᔪᑦ ᐊᖏᕐᕋᑎᓐᓄᑦ ᖃᓂᕐᓂᖅᓴᓂᒃ ᐱᓕᕆᐊᕐᓂᕋᖅᑐᑎᒃ. ᑕᐃᒪ 
ᑐᒃᓯᕋᕋᓱᖃᑦᑕᔪᒐᓗᐊᕐᒥᒐᒪ ᐃᓕᓴᖅᓯᕕᒃ ᑮᓇᐅᔭᓂᒃ ᐊᐅᓚᑦᔪᑎᒃᓴᖏᓐᓂᒃ ᑐᓂᓯᔭᐅᕌᔾᔪᖁᓪᓗᒍ, ᑖᒃᑯᐊ $2.3. 
 
ᑕᒫᓂ 2-ᐳᓴᓐᐸᓗᑐᐃᓐᓇᖏᓐᓂᒃ ᑕᐃᒫᒃ ᑐᒃᓯᕋᖅᓯᒪᓪᓗᖓ, ᓴᖅᑭᑐᓐᓇᖏᑦᑐᑦ ᑮᓇᐅᔭᓂᒃ ᑭᓯᐊᓂ ᐊᑐᖅᓯᒪᔪᓂᒃ 
ᓴᖅᑭᑦᑎᒍᑦᑕ. ᐊᒻᒪᓗᒃᑕᐅᖅ ᖃᓄᐃᓕᐅᖅᑕᐅᓯᒪᒻᒪᖔᑕ ᑖᒃᑯᐊ ᖃᓄᐃᓕᐅᖅᕕᓴᐅᒻᒪᖔᑕ ᑕᐃᓐᓇ ᐊᖏᕐᕋᑎᓐᓄᑦ 
ᖃᓂᕐᓂᖅᓴᖅ ᐃᖅᑲᓇᐃᔭᖅᕕᒃᓴᖅ ᓴᖅᑭᑕᐅᓇᓱᒃᑎᓪᓗᒍ. ᑕᒫᓂ ᓴᖅᑭᑦᑐᖃᑦᑎᓪᓗᒍ $2.3 ᒥᓕᐊᓐᓂᒃ 
ᑐᒃᓯᕌᖑᔭᕆᐊᖃᑦᑑᔮᓚᐅᖏᑐᓪᓘᓐᓃᑦ. ᐋᔩᒍᑎᒋᔭᐅᔭᕆᐊᖃᑦᑑᔮᓚᐅᖏᑐᓪᓘᓐᓃᑦ.  
 
ᒪᓕᒐᓕᐅᖅᑎᑐᐃᓐᓇᐅᔪᒍᑦ ᑐᓴᓕᓚᐅᖅᑐᒍᑦ $2.3 ᒥᓕᐊᒡᒎᖅ ᐋᓐᓂᐊᕕᒻᒨᖅᑐᖃᕐᓂᐊᕐᒪᓐ. ᐅᕝᕙ 
ᒪᓕᒐᓕᐅᖅᑎᑐᐃᓐᓇᐃᑦ ᑐᓴᓕᓵᕆᓪᓗᑎᒃ. ᐃᓄᓕᒫᑦ ᑭᓯᐊᓂ ᑐᓴᖅᑎᑕᐅᓕᕐᒪᑕ 
ᑕᐃᒪᐃᓕᐅᖅᑐᖃᓚᐅᖅᑐᒥᓂᐅᑎᓪᓗᒍ. ᑕᐃᒪ ᑕᒪᓐᓇᓗ ᑕᑉᐱᒃᓱᒧᖓ ᐱᓕᕆᔾᔪᑕᐅᓂᐊᖅᑐᖅ 
ᐱᑕᖃᖏᒃᑲᓗᐊᖅᐸᓐ ᖃᓄᐃᖏᓐᓂᕋᖅᑕᐅᓪᓗᓂ, volunteer-ᖑᓂᕋᖅᑕᐅᓪᓗᓂ.  
 
ᑕᕝᕙ ᐅᖃᖅᑏ, ᓄᖑᕈᑎᖅᑰᕋᒪ, ᐊᖏᖅᑕᐅᔪᒪᑦᑕᕋᓗᐊᖅᑯᖓ ᐱᔭᕇᕈᒪᓪᓗᖓ. 

ᐅᖃᖅᑎ: ᒪᓕᒐᓕᐅᖅᑎᐅᖃᑕᐅᔪᖅ ᐃᓘᓇᖏᓐᓄᑦ ᐊᖏᖅᑕᐅᔪᒪᒻᒪᑦ ᐱᔭᕇᕈᒪᓪᓗᓂ ᐅᖃᐅᓯᒃᓴᒥᓂᒃ. 
ᐋᒡᒑᖅᑐᖃᑉᐸ. ᐋᒡᒑᖅᑐᖃᖏᒻᒪᓐ, ᐋᕆᐊᖅ ᐅᖃᐅᓯᒃᓴᐃᑦ ᐱᔭᕇᕋᓱᓕᕈᒃ. 
 
ᐋᕆᐊᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒃ, ᓂᕈᐊᖅᑕᐅᓯᒪᖃᑎᒃᑲ.  
 
ᑕᒪᓐᓇᐃᓛᒃ ᐃᓱᒫᓗᒋᖃᑦᑕᓕᕋᒃᑯ ᑕᐃᒪᓐᖓᑦ ᑕᒪᒃᑯᐊ ᓄᓇᓕᕋᓛᖑᓂᖅᓴᐃᑦ ᒐᕙᒪᖃᕝᕕᒥᒃ 
ᓴᖅᑭᑦᑎᕕᐅᓯᒪᓐᖏᑦᑐᑦ ᖁᔭᓐᓈᖅᑕᐅᓯᒪᓂᖏᑦ ᓴᖅᑭᖃᑦᑕᕐᒪᑕ. ᑕᐃᒪ ᓴᖅᑭᑲᓐᓂᖃᑦᑕᕐᒪᑕ ᐃᖅᑲᓇᐃᔮᒃᓴᒥᓪᓗ 
ᐱᔪᒪᓕᕋᓗᐊᕐᕋᐃᒐᑦᑕ ᑭᓯᐊᓂ ᐊᒃᓱᕉᑏᓐᓇᑎᐊᕐᓗᒋᑦ ᑕᒪᒃᑯᐊ ᑮᓇᐅᔭᓐ ᓴᖅᑭᑕᐅᔪᓐᓈᖅᔪᖃᑦᑕᕐᒪᑕ. 
ᐊᑲᕐᕆᔮᖏᓇᑦᑕᓕ ᑕᒪᒃᑯᑎᑐᓇ ᒐᕙᒪᖃᕝᕕᐅᔪᑎᒍᑦ ᐊᒻᒪᓗᒃᑕᐅᖅ ᐊᖓᔪᖅᑳᖃᕝᕕᐅᔪᑎᒍᑦ, ᑖᒃᓱᑐᑎᑐᓇ. 
 
ᑕᐃᒪ ᑕᒪᓐᓇ ᐊᐱᖅᓲᑎᒋᒃᑲᓂᕐᓂᐊᕐᕋᒃᑯᑦ ᐅᐊᑦᑎᐊᕈᒃᑲᓐᓂᖅ, ᓄᓇᑦᑎᓐᓄᑦ ᑐᕌᖓᔪᖅ, ᐅᖃᖅᑏ, ᖁᔭᓐᓇᒦ. 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐹᓇᐸᔅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 206 - 2(3): ᐃᖅᑲᓇᐃᔮᒃᓴᖃᓐᖏᓐᓂᖅ ᖁᑦᑎᑦᑐᒥ (ᐹᓇᐸᔅ) 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᕙᖓᑦᑕᐅᖅ ᓇᖏᖅᓯᔾᔪᑎᖃᑦᑐᖓ ᑕᒪᓐᓇ ᐱᑦᔪᑎᒋᓪᓗᒍ, 
ᐃᖅᑲᓇᐃᔮᒃᓴᖃᑦᑎᐊᖏᓐᓂᖅ ᑕᒫᓂ ᒥᑭᓐᓂᖅᓴᐅᔪᓂ ᓄᓇᓕᓐᓂ. ᐅᖃᖅᑏ, Panarctic-ᑯᑦ ᐊᐅᓚᑎᓪᓗᒋᑦ 
ᑕᐃᒃᓱᒪᓂ 1970s-ᕈᔪᓐᓂᑦ. ᑕᒪᒃᑯᐊ ᐃᖅᑲᓇᐃᔮᒃᓴᖃᑦᑎᐊᓚᐅᖅᓯᒪᒻᒪᑕ ᓄᓇᓕᓐᓂ ᒥᑦᑎᒪᑕᓕᒃᒥ, ᐃᕝᕕᑦ 
ᓄᓇᒋᔭᖓᓂ. ᑕᒫᓂᓗ ᑭᒡᒐᑐᖅᑕᓐᓂ, ᑕᒫᓂᓗ ᖃᐅᓱᐃᑦᑐᒥ, ᐃᒃᐱᐊᕐᔪᒻᒥᓗ.  
 
ᐊᒻᒪᓗ ᑕᒫᓐᖓᑦ ᓄᓇᓕᓐᓂ ᐊᓯᖏᓐᓂᒃ ᑕᑉᐸᐅᖓ ᐃᖅᑲᓇᐃᔭᕆᐊᖃᑦᑕᖅᑐᑦ, ᑕᐃᒪᓐᓇᐃᑦᑑᕙᓚᐅᖅᓯᒪᒻᒪᑕ. 
ᐊᒻᒪᓗ ᑮᓇᐅᔾᔭᓴᑦᑎᐊᐸᑦᖢᑎᒃ ᑖᓐᓇ Panarctic ᐊᐅᓚᑎᓪᓗᒍ. ᐅᓪᓗᒥ ᓱᓕ, ᐅᖃᖅᑏ, ᑕᒪᓐᓇ 
ᑕᐃᒪᐃᑦᑐᓇᕐᒪᓐ. ᑕᑉᐹᓂ ᑭᓂᖅᑐᖅ, ᑕᑉᐹᓂ ᖁᑦᑎᑦᑐᒥ ᒫᓐᓇ ᓄᖅᑲᖔᑐᐃᓐᓇᖅᑐᖅ ᓇᓗᓇᓐᖏᒻᒪ. 
ᐅᖃᐅᓯᐅᓚᐅᖅᑐᓂᓗ ᐳᕆᒥᐅᒧᓐ. ᑕᒪᓐᓇ ᐱᑦᔪᑎᒋᓪᓗᒍ, ᐃᖅᑲᓇᐃᔮᒃᓴᓂᒃ ᖃᓄᑐᐃᓐᓇᖅ ᕿᓂᕋᓱᑉᐸᑲᑦᑕ 
ᓄᓇᓕᕋᓛᓃᑦᑐᑎᒍᑦ.  
 
ᑖᓐᓇ ᐱᑦᔪᑎᒋᓪᓗᒍ ᐃᒻᒪᖄ ᑕᒪᓐᓇ ᐃᑯᒻᒪᖅᑯᑎᓕᕆᓂᕐᒧᑦ ᒥᓂᔅᑑᔪᖅ ᐅᓪᓗᒥ ᐊᐱᖅᓱᓇᖅᓯᑉᐸᑦ 
ᐊᐱᖅᓱᕐᓂᐊᕋᒃᑯ. ᖁᔭᓐᓇᒦ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᑦ ᐅᖃᐅᓯᖏᑦ. ᕿᓚᕝᕙᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 207 - 2(3): ᐃᖅᑲᓇᐃᔮᒃᓴᖃᓐᖏᓐᓂᖅ (ᕿᓚᕝᕙᖅ) 
 
ᕿᓚᕝᕙᖅ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑭᒡᒐᑐᖅᑕᒃᑲ ᐃᓚᖏᑦ ᐅᖃᖃᑎᒋᒃᑲᓐᓂᓚᐅᖅᑐᒋᑦ ᑕᑉᐹᓐᖓᑦ 
ᐊᔭᐅᖅᑕᐅᒋᐊᒃᑲᓂᖅᓯᒪᒐᒪ ᓂᓪᓕᖁᔭᐅᓪᓗᖓ. ᐃᖅᑲᐃᑎᑦᑎᖁᔭᐅᓪᓗᖓ ᒐᕙᒪᑦᑕ ᐊᖏᕈᑎᒋᓚᐅᖅᓯᒪᔭᖓᓐᓂᒃ. 
ᑕᐃᒫᑦᓴᐃᓐᓇᑦᑕᐅᖅ ᒪᓕᒐᓕᐅᖅᑎᐅᖃᑎᓐᓂ ᐅᖃᐅᑕᐅᕋᑖᖅᑐᒧᑦ ᐃᖅᑲᓇᐃᔮᑦ ᒥᒃᓵᓄᑦ.  
 
ᑖᒃᑯᐊ ᐸᖕᓂᖅᑑᒥ ᐊᒥᓱᕈᑉᐸᓪᓕᐊᑐᐃᓐᓇᕐᖓᑕᑦᑕᐅᖅ ᐃᓄᖏᑦ, ᒪᒃᑯᑦᑐᖏᓪᓗ ᐊᒥᓱᕈᑉᐸᓪᓕᐊᓪᓗᑎᒃ. 
ᐅᐱᓇᕋᓗᐊᖅᑐᑎᓪᓗ ᐃᓕᓐᓂᐊᖅᑏᑦ ᐱᔭᕇᖃᑦᑕᖅᑐᑦ ᐊᒥᓱᕕᔾᔪᐊᑯᓘᕙᓕᖅᑐᑎᒃ  

ᑕᐃᒫᑦᓴᐃᓐᓇᓕᖃᑦᑕᓕᖅᑐᑎᓪᓗ ᐊᕐᕌᒍᑕᒫ, ᑭᓯᐊᓂ ᑖᒃᑯᐊ ᒫᓐᓇ ᐃᖅᑲᓇᐃᔭᖏᑦᑐᑦ, ᑭᒡᒐᑐᖅᑕᒃᑲ 
ᐊᒦᓲᔭᕇᒥᒻᒪᑕ. 
 
(ᑐᓵᔨᒃᑯᑦ) ᒪᒥᐊᓇᖅᑑᒐᓗᐊᖅ ᑕᒪᓐᓇ ᒐᕙᒪᒃᑯᑦ ᐱᒋᐊᖅᑎᑦᑎᒍᓐᓇᖅᑐᖅ. ᑕᐃᓐᓇ ᑲᖏᖅᑐᒑᐱᒻᒥᐅᖅ 
ᐅᖃᖅᑲᐅᒻᒪᓐ ᑕᐃᒪᐃᑦᑑᒥᒐᑦᑕ. ᒪᑐᐃᖅᓯᒍᒪᔪᒍᓐ ᓯᐊᒻᒪᑎᖅᑕᐅᕕᐅᖁᓪᓗᒋᑦ. ᐸᖕᓂᖅᑑᖅ ᐃᓄᖃᐅᑦᑐᖅ 
ᐃᖅᑲᓇᐃᔭᕈᒪᑦᑎᐊᖅᑐᓂᒃ ᑭᓯᐊᓂ ᒐᕙᒪᒃᑯᑦ ᓱᒃᑲᐃᓗᐊᕐᓂᖏᓐᓄᑦ ᐱᔮᕇᖅᓯᒍᓐᓇᐃᓕᐅᖅᑲᒻᒪᑕ 
ᓯᐊᒪᒻᑎᕆᓂᐊᕐᓂᕐᒥᓂᒃ. 
 
ᐅᓄᖅᓯᕙᓪᓕᐊᑐᐃᓐᓇᖅᑐᓐ ᐃᖅᑲᓇᐃᔮᓂᒃ ᕿᓂᖅᑐᓐ. ᐆᑦᑑᑎᒋᓗᒍ, ᑕᐃᒃᑯᐊ ᐃᖅᑲᓇᐃᔭᕈᒪᔪᓐ, ᐅᖃᖅᑏ, 
ᐃᖃᓗᓕᕆᓂᖅ 200-ᖏᓐᓃᑦᑐᑦ ᐃᖃᓗᒐᓱᖃᑦᑕᖅᑐᓐ. ᐊᓯᖏᓐᓂᒃ ᐃᖅᑲᓇᐃᔮᔅᓴᖅᑕᖃᖏᓐᓂᖓ ᐱᑦᔪᑎᒋᓪᓗᒍ. 
ᐅᓪᓗᒥᐅᓕᖅᑐᖅ ᒫᓂ 20-ᖏᓐᓃᑦᑐᑐᐃᓐᓇᑯᓗᐃᓐ ᓂᐅᕐᕈᑎᒃᓴᓂᒃ ᐃᖃᓗᒐᓱᖃᑦᑕᖅᑐᓐ. ᓯᑯ ᐱᐅᖏᓐᓂᖓ 
ᐱᑦᔪᑎᒋᓪᓗᒍ. ᐊᒻᒪᓗ ᑕᐃᓐᓇ ᐃᖃᓗᓕᕆᕕᒃ, ᐃᖃᓗᐃᑦᑕᐅᔪᓂᒃ ᑭᓯᐊᓂ ᐃᓯᖅᑐᖃᑉᐸᓪᓕᐊᖏᓐᓇᖅᑲᑦ 
ᐃᖅᑲᓇᐃᔭᕋᔭᖅᑐᓐ. ᑕᐃᒃᑯᐊ 50-ᖏᓐᓃᑦᑐᑦ ᐃᖃᓗᓕᕆᔩᑦ ᐃᖃᓗᒃᑕᖃᕌᖓᓐ. 
 
ᐅᖃᖅᑏ, ᑕᐃᒪ ᒐᕙᒪᒃᑯᑦ ᐊᖏᖅᓯᒪᔭᒥᓂᒃ ᓴᖅᑭᑦᑎᔭᕆᐊᓕᒃ ᐸᖕ̀ᓂᖅᑑᒧᑦ ᓄᑦᑎᑎᕐᓗᓂᒋᑦ ᐃᖅᑲᓇᐃᔮᑦ 
ᓯᐊᒪᑎᖅᑕᐅᔭᕆᐊᓖᓐ. ᓂᕆᐅᑐᐃᓐᓇᕆᐊᖃᕈᓐᓃᕋᑦᑕ, ᑕᖅᑳᖓᓐ ᕿᓂᑐᐃᓐᓇᕆᐊᖃᕈᓐᓃᖅᑐᒍᑦ ᐸᖕᓂᖅᑑᕐᒥᐅᑦ 
ᐅᓄᖅᑐᑦ ᐃᖅᑲᓇᐃᔮᖃᖏᑦᑐᑦ ᑕᑉᐹᓃᒻᒪᑕ.  
 
ᑕᐃᒪ ᐊᔪᓐᖏᓐᓂᖃᕆᐊᖃᕐᓂᖏᓐᓂᒃ ᐱᑕᖃᖏᓗᐊᖅᐸᓐ ᐅᖃᐅᔾᔭᐅᕙᒌᖃᑦᑕᓚᐅᖅᑕ 
ᐃᓕᓐᓂᐊᕐᑎᑦᑎᒍᓐᓇᕐᓂᐊᕐᕋᑦᑕ ᐃᓐᓄᐃᔪᓐᓇᓂᐊᕐᖓᑕ ᑕᐃᒃᑯᐊ ᒪᑐᐃᖅᑲᑕ. ᐅᖃᖅᑏ, ᐊᕐᕌᒍᒐᓴᐅᓕᖅᑐᑦ 
ᐊᓂᒍᖅᓯᒪᓕᕇᖅᑐᓐ ᐃᓕᓐᓂᐊᕐᑎᑦᑎᐊᓯᒪᔪᓐᓇᖅᓯᒐᓗᐊᖅᑎᓪᓗᑕ ᑕᐃᒃᑯᓄᖓ ᓂᕈᐊᖅᑎᓂ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑐᑐ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 208 - 2(3): ᓯᓚᖅᔪᐊᕐᒥ ᐊᕐᓇᐃᑦ ᐅᓪᓗᖓᓂ ᐊᑐᖅᑕᐅᔪᖅ (ᑐᑐ) 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦ, ᐅᖃᖅᑏ. ᐅᓪᓗᒥ ᓂᑯᕕᒍᒪᔪᖓ ᑖᒃᑯᐊ ᐱᓇᓱᐊᖃᑦᑕᕐᓂᖏᑦ ᖁᓪᓕᒃᑯᑦ ᐊᕐᓇᐃᑦ 
ᑲᑎᒪᔨᖏᓄᑦ. ᐃᑉᐸᒃᓴᖅ ᐱᓕᕆᓂᐅᓚᐅᖅᑐᑦ ᓂᐅᕕᐊᔅᓴᖃᕐᓂᖅ ᑲᐱᖃᑎᒌᓐᓂᖅ, ᐅᓐᓄᒃ ᖁᕕᐊᓱᒍᑎᖃᑦᑐᑎᒃ 
ᓯᓚᕐᔪᐊᕐᒥ ᐊᕐᓇᐃᑦ ᐅᓪᓗᖓᓂ ᐊᒻᒪᓗ ᐅᐸᒍᓐᓇᓚᐅᕐᕋᒪ ᓂᐅᕕᕋᖅᑎᑦᑎᔪᓄᑦ. ᑭᓯᐊᓂ 
ᐊᓂᓴᕋᐃᒋᐊᖃᓚᐅᕐᒥᒐᒪ. ᑭᓯᐊᓂ ᐱᐅᔪᒻᒪᕆᐊᓘᔮᓚᐅᖅᑐᖅ. ᑕᐃᒃᑯᐊ ᓂᐅᕕᐊᔅᓴᖃᖃᑦᑕᓚᐅᖅᑐᑦ 
ᑭᓱᑐᐃᓐᓇᕐᓂᒃ ᓂᐅᕕᐊᔅᓴᖃᑦᑐᑦ ᐊᒻᒪᓗ ᑕᐃᒃᑯᐊ ᑲᐱᖃᑎᒌᓐᓂᐊᕐᓚᐅᖅᑐᑦ ᑲᔪᓯᑦᑎᐊᑐᒃᓴᐅᓚᐅᕐᕆᕗᓐ. 
ᑕᐃᒃᑯᐊ ᐅᐱᒋᔪᒪᔭᒃᑲ ᐋᖅᑭᒃᓱᐃᔪᓐᓇᓚᐅᕐᖓᑕ ᑕᒪᒃᑯᓂᖓ ᖃᓄᐃᓕᐅᕐᓂᐅᓂᐊᓚᐅᖅᑐᒥᒃ ᐃᓕᓴᖅᓯᓂᖃᑦᑐᑎᒃ 
ᓯᓚᕐᔪᐊᕐᒥ ᐊᕐᓇᐃᑦ ᐅᓪᓗᖓᓂᒃ. ᖁᔭᓐᓇᒦᒃ, ᐅᖃᖅᑏ 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑲᑦᑐᒃ. 

ᒪᓕᒐᓕᐅᖅᑎᐅᑉ ᐅᖃᐅᓯᖓ 209 - 2(3): ᐅᖅᓴᐃᔨᒃᑯᑦ ᑮᓇᐅᔾᔭᔅᓵᖏᑦ (ᑲᑦᑐᒃ) 
 
ᑲᑦᑐᒃ: ᓇᑯᒻᒦᒃ, ᐅᖃᖅᑎᑦᓯᔩ. ᐅᓇ ᓂᑯᕕᔾᔪᑎᒋᔭᕋ ᐅᖅᓱᐊᓗᓕᕆᓂᕐᒧᓐ ᐱᑦᔪᑎᓕᒃ. ᑖᒃᑯᐊ ᓄᓇᓖᑦ 
ᐅᖅᓱᐊᓗᓕᕆᔨᖃᒻᒪᑕ ᓄᓇᓕᓕᒫᑦ ᐃᒻᒪᖃ ᐃᖏᕐᕋᓂᖏᑦ ᖃᐅᔨᒪᖏᑕᕋᓗᐊᒃᑲ ᑭᓯᐊᓂ ᑖᒃᑯᐊ ᑐᓴᖅᓯᒪᒐᒃᑭᑦ 
ᐊᒻᒪ ᖃᐅᔨᒪᒐᒃᑭᑦ ᑕᒪᓐᓇ ᐅᖅᓱᐊᓗᒃ ᐊᑭᑦᑐᕆᐊᕋᓗᐊᖅᑎᓪᓗᒍ ᑖᒃᑯᐊ ᐅᖅᓱᐊᓗᓕᕆᔩᑦ ᑮᓇᐅᔾᔭᔅᓵᖏᑦ 
ᐊᐅᓚᑦᔭᒋᐊᓚᐅᖅᓯᒪᖏᑦᑐᑦ ᐊᒻᒪ ᐊᑭᑦᑐᕆᐊᓚᐅᖅᓯᒪᖏᑦᑐᓐ. ᑖᒃᑯᐊ ᐃᑲᔪᖅᑎᖏᓐ ᑕᒪᒃᑯᓂᖓ ᐅᖅᓱᐊᓗᓂᒃ, 
ᒑᓴᓖᓂᒃ, ᒪᔪᕋᖅᑏ, ᑯᕝᕕᕋᖅᑏᓐ. ᑖᒃᑯᐊᓕ minimum wage ᑕᕝᕙᓃᑦᓱᑎᒃ. ᑕᒪᓐᓇ ᐅᖅᓱᐊᓗᒃ 
ᐊᑭᑦᑐᕆᐊᖅᐸᒃᑲᓗᐊᖅᑎᓪᓗᒍ ᑖᒃᑯᐊ ᐃᓱᒪᒋᔭᐅᔾᔫᒥᒋᐊᓖᑦ ᑖᒃᑯᓄᖓ ᐅᖅᓱᐊᓗᓕᕆᔨᒃᑯᓐᓄᑦ.  
 
ᐅᖃᖅᑏ, ᖃᐅᔨᒪᓂᐊᕐᒪᒋᑦ ᐊᐱᖅᓱᕐᓇᖅ ᓈᒻᒪᓯᑉᐸᑦ ᑕᕝᕗᖓ ᐊᐱᖅᓱᓂᐊᖅᑰᕋᒪ. ᓇᑯᒻᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᓇᑯᒻᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑲᑎᒪᔾᔪᑎᒃᓴᖅ 4. ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ. 
ᑲᑎᒪᔾᔪᑎᒃᓴᑦᑕ ᓈᓴᐅᑎᖓ 5. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂ ᒪᓕᒐᓕᐅᕐᕕᐅᑉ ᐃᓄᐊᓄᑦ. ᐅᑲᓕᖅ. 
 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᒫᓃᑦᑐᖃᓗᐊᖅᐸᖏᒻᒪᑦ ᐃᓕᓴᖅᓯᔪᒪᓕᕐᒥᔪᖓ ᑕᒫᓃᑦᑐᒥᑦ 
ᑐᓐᖓᓱᑦᑎᒍᒪᓪᓗᒍᓗ ᑭᒡᒐᑐᖅᑕᕋ ᑖᓐᓇ ᓈᑎᐊ ᓯᑰᓂ. ᖁᔭᓐᓇᒦᒃ ᑕᕝᕙᓃᒃᑲᕕᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᑐᓐᖓᓱᒋᑦ ᒪᓕᒐᓕᐅᕐᕕᒻᒧᑦ. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂ ᒪᓕᒐᓕᐅᕐᕕᐅᑉ ᐃᓄᐊᓄᑦ. 
ᑲᑎᒪᔾᔪᑎᒃᓴᑦᑕ ᓈᓴᐅᑎᖓ 6. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᐃᑦ ᕿᑎᐊᓄᑦ, ᑐᑐ. 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 239 - 2(3): ᖁᓪᓕᖅ ᐃᑯᒻᒪᖅᑯᑎᓕᕆᔨᒃᑯᑦ ᑮᓇᐅᔭᖅᑖᕆᕙᒃᑕᖏᑦ (ᑐᑐ) 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᕆᔪᒪᔪᖓ ᐆᒪᖅᑯᑎᓕᕆᔨᒃᑯᓐᓄᑦ ᒥᓂᔅᑕᒧ. ᓯᕗᓪᓕᖅᐹᒥ ᑕᐃᒪ 
ᐅᖃᖅᑳᕈᒪᔪᖓ, ᖁᔭᓕᒍᒪᓪᓗᒍ ᑖᓐᓇ ᐆᒻᒪᖅᑯᑎᓕᕆᓂᕐᒧᑦ ᒥᓂᔅᑕᐅᔪᖅ ᐊᒃᓱᐊᓗᒃ ᑐᓴᕈᒥᓇᖅᑲᐅᔪᓂ ᑕᐃᔅᓱᒪᓂ 
ᐅᓪᓛᖅ ᑲᑎᒪᔨᕋᓛᑦ ᑲᑎᒪᔨᖏᓐᓄ ᒐᕙᒪᒃᑯᑦ ᐊᐅᓚᓂᖏᓐᓄᑦ. 
 
ᐊᒃᓱᐊᓗᒃ ᑲᑎᒪᓂᖃᑦᑎᐊᖅᑲᐅᒐᑦᑕ ᐅᖃᖃᑎᒌᑦᑎᐊᖅᑐᑕᓗ ᐊᒻᒪᓗ ᐃᒫᒃ ᐃᓱᒪᖅᓴᖅᓯᐅᕈᑎᒃᓴᐃᑦ 
ᐊᒥᓲᖅᑲᐅᓪᓗᑎ ᑲᑎᒪᒌᕐᓂᑎᓐᓂ. ᓄᓇᕗᑦ ᒐᕙᒪᒃᑯᖏᑦ ᓂᕆᐅᒻᒪᑕ $51.6 ᒥᓕᐊᓂ ᑐᒃᓯᕋᕆᐊᖃᕐᓂᐊᕐᒪᑕ. 
 
ᐃᓚᒋᐊᕈᑎᒃᓴᐅᔪᓂ ᓇᓗᓇᐃᖅᓯᓯᒪᓪᓗᑎᓪᓗ ᑖᒃᑯᐊ ᐅᖅᓱᐃᑦ, ᐅᖅᓱᐊᓗᐃᑦ ᐊᑭᖏᑦ ᐃᓚᒋᒻᒪᒍ ᐊᒻᒪᓗ 
ᐊᖏᖁᔭᐅᖃᑦᑕᖅᓯᒪᒐᑦᑕ ᑮᓇᐅᔭᖃᖅᑎᑦᑎᖁᔭᐅᓪᓗᑕ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ. 
 
ᒥᓂᔅᑕᐅᔪᖅ ᑐᓴᖅᑎᑦᑎᒋᐊᕈᓐᓇᖅᐹ ᐅᓪᓗᒥ ᓴᖅᑮᓂᐊᕐᒃᒪᖔᖅ ᑕᒪᓐᓇ ᑮᓇᐅᔭᖅᑖᕈᑎᒃᓴᑦ 
ᐃᓚᒋᐊᕈᑎᒃᓴᐅᒐᔭᖅᑐᓂᑦ ᖃᑦᑎᓂᓪᓗ ᐱᒋᐊᖃᕋᔭᕐᒪᖔᑕ ᐃᓚᒋᐊᕐᓯᔪᒻᒥᖅᑲᐃ ᐱᖁᔭᒃᓴᒥ ᐊᖏᕆᐊᖃᓛᕆᕕᑕ. 
ᖁᔭᓐᓇᒦᒃ, ᐅᖃᖅᑏ.  

ᐅᖃᖅᑎ: ᐊᐱᖅᑯᑦ ᐊᑕᐅᓯᐅᑉ ᐅᖓᑖᓃᑦᑐᖅ ᐊᐱᖅᑯᑏᑦ. ᐆᒪᖅᑯᑎᓕᕆᓂᕐᒧᑦ ᐱᓕᕆᐊᓕᒃ, ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᓱᒧᖓ ᑐᓴᖅᑎᒋᐊᕐᓗᒍ ᐅᖃᖅᑎᐅᑉ ᑖᒃᓱᒧᖓ 
ᑭᐅᑦᑎᐊᕈᒪᓪᓗᒍ ᑖᒃᑯᐊ ᑕᓪᓕᒪᐅᔪᓄᑦ, ᐋᒡᒐᐃ, ᐋᒡᒐᐃ. ᐋᒡᒐᐃ, ᐋᒡᒐᐃ. ᐋᒡᒐᐃ. ᖁᔭᓐᓇᒦᒃ, ᐅᖃᖅᑏ. 
 
>>ᐃᓪᓚᖅᑐᑦ 
 
ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᑖᓐᓇ ᑕᐃᒫᒃ no-ᖓᑦ ᐊᔅᓱᐊᓗᒃ ᖁᕕᐊᓇᖅᑐᓂ 
ᑐᓴᕈᒥᓇᖅᑎᑦᑎᕗᖅ.  
 
ᐅᖃᖅᑏ, ᑐᑭᓯᐊᒪᒐᒪ ᑕᐃᒃᑯᐊ ᐊᑭᖏᓐᓄᑦ ᑲᑎᒪᔨᐅᖃᑦᑕᖅᑐᑦ ᑕᐃᒃᑯᓄᖓ ᐊᖑᒻᒪᑎᔾᔪᑎᐅᑲᐃᓐᓇᓂᐊᖅᑐᓂᑦ 
ᐅᖅᓱᐊᓗᒻᒥ ᐊᑭᖏᓐᓄ ᑮᓇᐅᔭᖃᖅᑎᑦᑎᔪᑕᐅᔪᒧᑦ.  
 
ᑕᐃᒪᓕ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᒃᑯᖏᑦ ᖃᓄᖅ ᐊᒥᒐᖅᓯᓂᐊᕐᐸᑦ ᓇᓪᓕᐊᓪᓗ ᑲᔪᓯᓂᐊᖅᑐᒋᔭᐅᖏᓚᑦ ᑖᓐᓇ 
ᐃᓱᒪᓕᐅᕈᑕᐅᓯᒪᑎᓪᓗᒍ ᐊᒻᒪᓗ ᖃᓄᖅ ᑕᒪᒃᑯᓂᖓ ᐊᐅᓚᑦᑎᓂᐊᕐᐸᑦ ᑕᒪᒃᑯᓂᖓ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐊᐱᖅᓱᕐᓂᐊᕌᖓᒃᓯ ᐊᑕᐅᓯᕐᒥᑦ ᐊᐱᖅᑯᑎᖃᕆᐊᖃᕋᒃᓯ ᐱᖓᓱᓂᑦ ᐊᔾᔨᒌᖏᑦᑐᓂᑦ ᑭᖑᓕᕇᓪᓗᒋᑦ. 
ᑖᓐᓇ ᖃᐅᔨᒪᔭᐅᑎᒃᑲᓐᓂᕋᓱᑉᐸᕋ. ᐆᒻᒪᖅᑯᑎᓕᕆᓂᕐᒧᑦ ᐱᓕᕆᐊᓕᒃ, ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ):ᖁᔭᓐᓇᒦᒃ, ᐅᖃᖅᑏ. ᑖᓐᓇ ᓯᕗᓪᓕᖅ ᐊᐱᖅᑯᑎᒋᖅᑲᐅᔭᖓᓄ ᐊᒻᒪᓗ 
ᑕᖅᑲᒃᑯᐊᖏᓛᒃ ᐃᓄᐃᑦ ᐊᑭᑐᔫᑎᓄᑦ ᑖᓐᓇ ᐆᒪᖅᑯᑎᓕᕆᔨᒃᑯᓐᓂ ᕿᐱᓗᑦᑕᐅᓚᐅᖅᓯᒪᒻᒪᑦ ᐊᑭᖏᓐᓄᑦ 
ᕿᒥᕐᕈᔨᐅᕙᑦᑐᓂᒃ. ᑕᐃᒪᓕ ᐆᒪᖅᑯᑎᓕᕆᔨᒃᑯᑦ ᑮᓇᐅᔭᖃᑦᑎᑦᑎᒋᐊᖅᑯᑦ ᓇᒻᒥᓂᕐᒥᓂᒃ ᑮᓇᐅᔭᒥᓂᒃ ᑖᒃᑯᓄᖓ 
ᐊᑭᑐᔪᖅᑐᕈᑎᔅᓴᓄᑦ ᑕᒫᓂ ᐊᕐᕌᒎᔪᓂᐊᖅᑐᒥᒃ $7 ᒥᓕᐊᓐ ᐅᖓᑎᑦᑎᐊᖓᓃᑦᑐᑦ. 
 
ᐊᒻᒪᓗ ᑕᒪᒃᑯᐊ ᐊᑭᑐᔪᖅᑐᕈᑎᒃᓴᐅᔪᑦ ᐱᓕᕆᐊᖑᓂᐊᖅᑐᓐ ᓯᕗᓪᓕᐅᑎᔭᕆᐊᖃᑦᑐᑦ ᐋᖅᑭᒃᓱᒐᓱᐊᖃᑦᑕᕐᖓᑕ 
ᒪᓕᒃᑐᑎᒃ ᑭᓐᖒᒪᔭᐅᔪᑦ. ᑕᐃᒪᓕ ᓯᕗᓪᓕᐅᔾᔭᐅᓯᒪᔪᑦ ᑕᕝᕙᓂ ᐃᓗᐊᓃᑦᑐᓂᓪᓗ, $7 ᒥᓕᐊᓐ ᐅᖓᑖᓃᑦᑐᑎᒃ 
ᑕᒫᓂ ᐊᕐᕌᒎᔪᒥ ᐊᑭᑐᔪᖅᑐᕈᑎᓄᑦ ᒥᓂᔅᑕᒧᓐ ᐊᖏᖅᑕᐅᔪᒫᓐᓂᐊᖅᑐᓂ ᑲᑎᒪᔨᖏᓐᓄᓪᓗ ᐊᖏᖅᑕᐅᓯᒪᓕᖅᑐᓂᒃ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᑐᒡᓗᐊᓂᑦ ᐃᓚᒋᐊᕈᑦ ᐊᐱᖅᑯᑎᒧᓐ, ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐄ, ᖁᕕᐊᒋᔭᕋ ᑖᒃᑯᐊ ᐅᖃᐅᓯᕆᕋᑖᖅᑕᑎᓐ. ᒥᓂᔅᑕᐅᔪᖅ ᐅᖃᕈᓐᓇᖅᐹ 
ᑖᒃᑯᐊ ᑮᓇᐅᔭᓐ ᐅᖃᐅᓯᕆᕋᑖᖅᑕᑎᓐ ᐊᖏᖅᑕᐅᓯᒪᓕᕐᖓᑕ $7 ᒥᓕᐊᓐᖏᓐᓃᑦᑐᑦ ᐊᑭᑐᔪᖅᑐᕈᑎᒃᓴᐅᔪᑦ. ᑖᒃᑯᐊ 
ᑯᐊᐳᕋᐃᓴᓐᑯᑦ ᑮᓇᐅᔭᑎᒍᑦ ᐱᔪᓐᓇᕐᓂᖃᑉᐹᓐ ᑖᒃᓱᒥᖓ ᐸᕐᓇᒍᑕᐅᓂᐊᖅᑐᒥᒃ. ᑕᐃᒪᓗ ᑕᕝᕗᖓᐅᓕᖅᑯᑦ 
ᑭᖑᓪᓕᕐᒥ ᐊᐱᕆᖅᑲᓐᓂᕈᒪᖏᓐᓇᒪ  ᒫᓐᓇᐃᓛᒃ, ᒪᕐᕉᖁᖏᓇᒃᑭᒃ. ᖁᔭᓐᓇᒦᒃ.  

ᐅᖃᖅᑎ: ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖃᖅᑲᐅᒐᒪ ᐅᐊᑦᑎᐊᕈ ᑖᒃᑯᐊ ᐊᑭᑐᔪᖅᑐᕈᑎᒃᓴᐅᔪᑦ 
ᐊᖏᖅᑕᐅᓯᒪᓕᖅᑐᓐ $7 ᒥᓕᐊᓐ ᐅᖓᑖᓃᑦᑐᑦ. ᐊᑎᓕᐅᖅᑕᐅᓯᒪᓪᓗᑎᒃ ᒥᓂᔅᑕᒧᓐ, ᑲᑎᒪᔨᓂᓪᓗ. ᐊᓯᖏᓐᓂᒃ 
ᑕᕝᕗᖓᖅᓯᖃᑦᑕᕈᒪᒻᒥᒐᑦᑕ ᐊᑭᑐᔪᖅᑐᕈᑎᓂᒃ. ᐅᖃᖅᑲᐅᒐᒪ ᐅᐊᑦᑎᐊᕈ, ᐅᓪᓛᕐᖏᓛᖅ, ᑲᑎᒪᔨᕋᓛᑦ 
ᓵᖓᓐᓃᑦᑐᖓ, ᒐᕙᒪᑐᖃᒃᑯᓐᓂᑦ ᑮᓇᐅᔭᓂᒃ ᐱᓇᓱᒻᒥᔪᒍᑦ.  
 
ᒫᓐᓇ ᑲᑎᒪᖃᑎᖃᕈᒫᓐᓂᐊᖅᑐᖓ ᒫᑦᓯ 21-ᖑᓕᖅᑲᓐ ᐊᑦᔨᒌᖏᑦᑐᓂᒃ ᒐᕙᒪᑐᖃᒃᑯᓐᓂ ᒥᓂᔅᑕᐅᔪᓂ ᑖᒃᑯᐊ 
ᑐᒃᓯᕋᐅᑎᕗᑦ ᓴᖅᑭᓂᐊᕐᓗᒋᑦ ᐊᒻᒪᓗ ᐊᑐᖅᑕᐅᑲᓐᓂᖃᑦᑕᕈᓐᓇᕐᓂᖏᓐᓄᑦ ᑕᒪᒃᑯᐊ ᐅᖅᑰᔾᔪᑎᐅᔪᑦ 
ᐃᓪᓗᒦᖔᖅᑐᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᓐ, ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᐅᖃᐅᓯᕆᖅᑲᐅᔭᖏᑦ ᑕᒪᒃᑯᐊᖑᒐᓗᐊᖅᑎᓪᓗᒋᑦ ᐃᓛᒃ 
ᕿᓂᕐᓂᐊᕐᓂᕋᖅᑐᓂ ᒐᕙᒪᑐᖃᒃᑯᓐᓂ. ᐄ, ᑕᐃᒪ ᓂᕆᐅᓇᓕᖅᐳᖅ ᑕᐃᒃᑯᐅ ᓇᓚᖃᑦᑕᑐᒃᓴᐅᒐᓗᐊᕐᕆᕗᓐ 
ᐅᕙᑦᑐᓐᓂᒃ.  
 
ᐄ, ᑕᒪᒃᑯᐊ ᑮᓇᐅᔭᒃᑲᓐᓂᐅᓂᐊᖅᑐᑦ ᑕᕝᕙᐅᓂᐊᕋᓗᐊᖅᑎᓪᓗᒋᑦ, ᒥᓂᔅᑕᐅᔪᖅ ᓇᓗᓇᐃᖅᓯᒍᓐᓇᖅᑲ ᐅᕗᖓ 
ᒪᓕᒐᓕᐅᖅᕕᒻᒧᖔᖅ, ᑕᖅᑲᒃᑯᓄᖓᓕ ᓈᓚᑦᑐᓄᑦ ᖃᑦᑎᐅᔪᓂᒃ ᓂᕆᐅᒍᓐᓇᓂᐊᕐᒪᖔᑕ 
ᐊᑭᑦᑐᕆᐊᕈᑕᐅᓂᐊᖅᑐᓂᒃ ᖃᐅᒻᒪᖅᑯᑎᖏᓐᓂᒃ ᐊᑭᓖᕆᐊᖃᖃᑦᑕᖅᑐᓂᒃ ᐊᓯᐊᒎᖅᑐᓂᒃ ᑕᐃᒃᑯᓂᖓ 
ᐊᖑᒻᒪᑎᔾᔪᑕᐅᑲᐃᓐᓇᓂᐊᖅᑐᓂᒃ ᐊᑭᑦᑐᕆᐊᕈᑕᐅᓯᒪᔪᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑖᒃᑯᐊ ᑮᓇᐅᔭᑦ ᓴᓂᖅᕙᒃᑕᐅᓯᒪᔪᓐ 
ᐆᒪᖅᑯᑎᓕᕆᔨᒃᑯᓐᓄᑦ ᐅᑎᕆᐊᖃᕋᑦᑕ. ᐊᕐᕌᓂᐅᓚᐅᖅᑐᖅ ᐊᑐᖅᑕᐅᓚᐅᖅᑐᑦ ᐊᑭᖏᓐᓄᑦ ᕿᒥᕐᕈᔨᐅᕙᑦᑐᓄᑦ 
ᑕᐃᒃᓱᒪᓂᐅᑎᓪᓗᒍ .03 ᓴᓐᓯᒥᒃ ᐊᑭᑦᑐᕆᐊᕈᓐᓇᑎᑦᑎᓚᐅᕐᒪᑕ. ᐅᖃᓚᐅᖅᑐᑎᓪᓗ 15-ᐳᓴᓐ ᐅᖓᑖᓂ 
ᑎᑭᒃᑲᓕᓗᐊᖅᐸ ᐊᑭᑐᓗᐊᖅᑐᐊᓘᒐᔭᕐᖓᓐ.  
 
ᑕᐃᒪᓕ ᐊᕐᕌᓂᐅᔪᖅ 15.8, 16-ᐳᓴᓐᑲᓴᓚᐅᕐᖓᓐ ᐊᒻᒪ 16-ᐳᓴᓐ ᕿᒥᕐᕈᔭᐅᓚᐅᖅᑎᓪᓗᒋᑦ ᑖᒃᑯᓇᓐᖓᑦ 
ᐆᒪᖅᑯᑎᓕᕆᔨᒃᑯᓐᓂᑦ. 
 
ᑭᓯᐊᓂ ᖃᐅᔨᓴᖅᑕᐅᓂᕆᓯᒪᔭᖏᓐᓂᒃ ᐱᓯᒪᖏᓐᓇᒪ ᑕᐃᒃᑯᐊ ᕿᒥᕐᕈᔾᔪᑕᐅᓯᒪᔪᑦ ᐱᓯᒪᓕᕈᒃᑭᓐ ᑖᒃᑯᓄᖓ 
ᐊᑭᖏᓐᓄᑦ ᕿᒥᕐᕈᔨᐅᕙᑦᑐᓄᑦ ᕿᒥᕐᕈᔭᐅᒋᐊᖃᕋᔭᕆᕗᓐ. 6.3 ᐳᓴᓐᓗ ᑕᒫᓂ ᐊᕐᕌᒎᔪᒥ 1.8 ᓴᓐᔅᖑᒐᔭᖅᑐᖅ ᑉ 
ᓴᓐᓯᓘᓐᓃᑦ. ᑲᐃᕙᑦᑐᖅ ᐊᑕᐅᓯᐊᕐᓗᒍ.  
 
ᑕᐃᒃᑯᐊ ᐊᑭᖏᓐᓄᑦ ᕿᒥᕐᕈᔨᐅᕙᑦᑐᑦ ᐋᖅᑮᒐᔭᖅᑐᐃᓐ. 6.3 ᐊᖏᕇᓚᐅᖅᓯᒪᔪᖅ ᑕᕝᕙᓂ 
ᐅᓂᒃᑳᖏᓐᓃᓚᐅᖅᑐᑎᒃ ᐊᕐᕌᓂ. ᑕᐃᒪᓕ ᐆᒪᖅᑯᑎᓕᕆᔨᒃᑯᑦ ᓇᓗᓇᐃᖅᓯᒋᐊᖃᓕᕆᕗᓐ ᓱᒻᒪ 6.3-ᐳᓴᒻᒥᒃ 
ᑕᐃᒪᐃᒃᑲᓐᓂᕆᐊᖃᕐᓂᐊᕐᒪᖔᑕ. ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᓐ. ᒪᓕᒐᓕᐅᖅᑎ ᖁᑦᑎᑦᑐᒧᓐ, ᐹᓇᐸᔅ. 
 
ᐊᐱᖅᑯᑦ 240 - 2(3): ᐅᖅᓱᐊᓗᒃᓴᓯᐅᕐᓂᖅ ᐳᓪᓚᒃᓴᓯᐅᕐᓂᕐᓗ ᖁᑦᑎᑦᑐᒥ (ᐹᓇᐸᔅ) 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᓐᓂ ᐅᖃᐅᓯᕆᖅᑲᐅᔭᕋ ᒪᓪᒡᓗᒍ ᑖᓐᓇ 
ᐊᐱᕆᔪᒪᔭᕋ Minister of Eneregy. (ᑐᓵᔨᑎᒍᑦ) ᑕᑉᐹᓂ ᖁᑦᑎᑦᑐᒥ ᐅᖅᓱᐊᓗᒃᓴᖅᑕᖃᖓᑦ ᒑᓯᒃᓴᒥᓪᓗ 
ᖃᓄᐃᒻᒪᒃᑭᐊᖓᐃ ᒥᓂᔅᑕ ᐅᖃᕈᓐᓇᕐᐸ ᖃᓄᐃᓘᖅᑐᖃᖏᒻᒪᖔᖅ ᑕᑉᐹᓂ?  
 
ᐅᖃᖅᑎ: ᐲᑯ 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᕝᕙᓂ ᐊᐱᖅᓱᖅᑐᖃᖃᑦᑕᓚᐅᖅᑎᓪᓗᒍ ᑖᒃᑯᐊ 
ᒥᓂᔅᑕᐅᓪᓗᖓ ᐆᒻᒪᖅᑯᑎᓕᕆᔨᒃᑯᓐᓄ ᑲᑎᒪᖃᑕᐅᑎᓪᓗᖓ ᐅᖃᖃᑎᖃᓚᐅᕋᑦᑕ ᒐᕙᒪᑐᖃᒃᑯᓐᓂ ᑖᒃᑯᐊ 
ᐊᑐᖅᑐᐊᑎᑦᑎᓂᖏᓐᓄᑦ ᐃᓚᖏᓐᓂ ᓄᓇᕗᒻᒥ ᑕᑉᐹᓂ ᖁᑦᑎᑦᑐᒥ ᒫᓐᓇᐅᔪᖅ 35-ᐳᓴᓐ ᒑᓴᓖᓴᐅᔪᑦ 
ᐅᖅᓱᐊᓗᒃᓴᐅᔪᑦ ᑕᒫᓂ ᑲᓇᑕᒥ. ᐊᒻᒪᓗ ᖃᓄᐃᓘᖃᑦᑕᖅᓯᒪᖏᒻᒪᑕ ᑕᒪᒃᑯᓇᓂ ᐱᔾᔪᑎᒋᓪᓗᒍ ᒐᕙᒪᑐᑲᒃᑯᑦ 
ᑕᐃᒃᑯᓂᖓ Petro Canada-ᑯᑦ ᑕᐃᒃᑯᐊ ᐱᓯᒪᑦᑎᓪᓗᑎ ᑕᒪᒃᑯᓄᖓ ᖃᓄᐃᓘᕈᒪᓂᖏᓐᓄᑦ. 
 
ᑕᐃᒫᒃ ᑕᕝᕙ ᐅᖃᖅᑏ, ᖃᓄᐃᓘᖅᓯᒪᔪᓚᖃᖏᓚᕿᕗᖅ ᑕᐹᓂ ᖁᑦᑎᑦᑐᒥ, ᑕᒪᓐᓇ 
ᐱᔾᔪᑎᒋᔭᐅᓪᓗᐊᑕᑉᐸᓪᓚᐃᔪᖅ. ᖁᔭᓐᓇᒦᒃ. 
 
ᐅᖃᖅᑎ: ᓯᕗᓪᓕᕐᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᐹᓇᐸᔅ. 
 
ᐹᓇᐸᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓄᓇᕗᑦ ᐃᓚᓕᐅᓯᒐᔭᖅᑲᑦ ᑕᕝᕗᖓ ᓂᖏᖅᑎᖃᑦᑕᕈᓐᓇᓂᕐᒧᑦ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᑖᒃᑯᐊ ᓴᓐᖏᓂᖅᑖᑎᑦᑎᐸᓪᓕᐊᓂᕐᒧᑦ 
ᓂᖏᖅᑕᕈᓐᓇᓂᕐᒧᓪᓗ. 
 
ᑖᒃᑯᐊ ᑮᓇᐅᔭᑦ ᑕᑯᕙᑦᑕᕗᑦ ᐊᕕᑦᑐᖅᓯᒪᔪᓃᖔᐸᑦᑐᑦ Alberta-ᒥ. ᑕᐃᒃᑯᐊ ᐊᔅᓱᐊᓗᒃ ᑐᓱᓐᓇᖅᓯᓯᒪᒻᒪᑕ 
ᑕᒫᓂᓕᒫᕐᓗ ᖃᐅᔨᒪᔭᐅᓪᓗᑎ. 
 
Newfoudland-ᒥᑦᑕᐅᖅ ᑕᐅᓇᓂ ᐃᒪᖓᓂᑕᐅᖅ ᑮᓇᐅᔭᑦ ᓂᖏᕈᓐᓇᖃᑦᑕᓕᕐᒥᔪᑦ ᑕᐃᒪᐃᑦᑐᓄᑦ. ᑕᐃᒪᓕ 
ᓂᕆᐅᑉᐳᒍᑦ ᓄᓇᕗᑦ ᒐᕙᒪᒃᑯᖏᑦ ᐃᑲᔪᖅᑕᐅᔪᓐᓇᕋᔭᖅᑐᒃᓴᐅᒋᕗᑦ ᑕᐃᒪᐃᑦᑐᒥ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᑐᒡᓕᐊᓂ ᐃᓚᒋᐊᕈᑦ ᐊᐱᖅᑯᑎᒧᑦ, ᐹᓇᐸᔅ. 

ᐹᓇᐸᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊ ᒐᕙᒪᑎᑐᖃᒃᑯᓐᓄᓐ ᑲᒪᒋᔭᐅᔪᑦ ᐅᕝᕙᓘᓐᓃᑦ ᓄᓇᕗᑦ 
ᒐᕙᒪᖓᓄᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇᓕ ᐱᓕᕆᐊᕆᔭᐅᔪᓐ ᓯᕗᓕᖅᑎᑯᓐᓄᓐ 
ᑲᒪᒋᔭᐅᔪᖅ ᑲᓇᑕᐅᑉ ᒐᕙᒪᖓᓄᑦ ᐅᖃᓪᓚᖃᑦᑕᖅᑐᑎ.  
 
ᒫᓐᓇ ᒐᕙᒪᑎᑐᖃᒃᑯᓐᓄᑦ ᑲᒪᒋᔭᐅᒻᒪᑦ ᒐᕙᒪᑎᑐᖃᒃᑯᑦ ᑕᐃᒫᒃ ᑮᓇᐅᔭᓂᑦ ᑮᓇᐅᔾᔭᒃᓴᓕᕈᑎ ` ᐊᒻᒪᓗ 
ᐋᖅᑭᒃᓱᐃᔨᐅᖃᑦᑕᖅᑐᑎ ᓄᓇᕗᑦ ᐃᓗᐊᓂ. ᑕᐃᒪᓕ ᓄᑦᑎᖅᑕᐅᔪᓐᓇᕐᐸᑕ ᐱᓕᕆᐊᕆᔭᐅᔪᓐ ᒐᕙᒪᑎᑐᖃᒃᑯᓐᓄ 
ᑕᒪᐅᖓ ᓄᓇᕗᑦ ᒐᕙᒪᖓᓄᑦ. 
 
6-ᖑᕋᑖᖅᑐᓂ ᑕᖅᑭᓂᑦ ᐅᖃᐅᑎᓚᐅᖅᑕᒃᑲ ᒐᕙᒪᑎᑐᖃᒃᑯᑦ ᑕᐃᒪ ᐊᑐᖅᑐᐊᖅᑐᓄᓐ PetroCanada-ᒧᓐ 
ᕿᓂᕋᓱᐊᕐᓂᐊᖅᐱᓯ ᓄᓇᑦᑎᓐᓂ ᐅᖅᓱᐊᓗᖕᓂᐊᕋᓱᐊᕐᓂᐊᕐᐱᓯ ᐊᒻᒪᓗ ᐊᓯᖏᓐᓂ ᑐᒥᖁᑎᒋᔭᐅᔪᓂᓐ 
ᑯᐊᐳᕆᓴᓂ ᓇᒻᒥᓂᕆᔭᐅᔪᓂᑦ ᐱᕕᒃᓴᖃᖅᑎᑕᐅᔪᓐᓇᓂᐊᕐᒪᑕ ᑕᒫᓂ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᑭᖑᓪᓕᕐᐹᖅ ᐃᓚᒋᐊᕈᑎ ᐊᐱᖅᑯᑎᒧᑦ, ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇᖃᐃ ᒥᓂᔅᑕ ᒐᕙᒪᑐᖃᒃᑯᓐᓂ ᐅᖃᐅᔨᒋᐊᑲᓐᓂᕈᓐᓇᕐᐳᖅ ᑕᒪᓐᓇ 
ᐊᐅᓚᔾᔭᒋᐊᖁᓗᒍ ᑕᒪᓐᓇ ᐅᖅᓱᐊᓗᒃᓯᐅᕐᓂᖅ ᑕᑉᐹᓂ ᖁᑦᑎᑐᒥ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᐃᓚᖏᑦ ᖃᐅᔨᓴᕈᑕᐅᖃᑦᑕᕐᓯᒪᔪᓐ ᑕᒪᑐᒪᓂ ᐊᕙᑎᐅᓂᐊᖅᑐᓂᑦ ᐅᑭᐅᓂᑦ 
ᑮᓇᐅᔭᒃᓴᐅᑎᐅᔪᓐᓇᓂᐊᕐᒪᑕ $500 ᒥᓕᐊᓂ ᑕᐃᒪᓐᓇ Melville ᕿᑭᖅᑕᖓᓂ, ᓅᑦᑎᖅᑕᐅᓕᖅᐸᑦ ᑕᑉᐹᓂ ᒑᔅ. 
 
ᐅᕝᕙᓘᓐᓃᑦ ᐅᖅᓱᐊᓗᒃ ᓄᓇᕗᒻᒥᐅᓄᑦ ᐊᑐᕐᓂᖃᕋᔭᖅᑐᖅ ᑭᓯᐊᓂᓕ ᖃᐅᔨᒪᖏᑕᕗᓐ 
ᖃᐅᔨᓴᖅᑕᐅᔪᖃᖃᑦᑕᖅᐸᓐ ᐅᖅᓱᐊᓗᓐᓂᐊᖅᑎᒃᑯᓐᓄᑦ ᓇᓂᓯᑉᐸᑕ ᐅᖅᓱᐊᓗᒻᒥᒃ.  
 
ᐄ, ᐊᒃᓱᑲᓪᓚᒃ ᐅᕙᑦᑎᓐᓄᑦ ᑕᕝᕙ ᐅᖅᑰᓯᕙᓪᓕᐊᓕᖅᑎᓪᓗᒍ ᓄᓇᕐᔪᐊᖅ ᐊᒻᒪᓗ ᐊᒥᓲᓂᖅᓴᐃᑦ ᑕᒪᐅᓇ 
ᐅᑭᐅᖅᑕᖅᑐᒃᑰᖃᑦᑕᓂᖅᓴᐅᓕᕐᓂᐊᕐᒪᑕ ᑕᒪᓐᓇ ᐅᒥᐊᕐᔪᐊᒃᑯᑦ ᐅᐸᑦᑕᐅᒍᓐᓇᖅᓯᕙᓪᓕᐊᓕᖅᑲᓐ.  
 
ᑕᐃᒪ ᓱᑲᓕᓂᖅᓴᒥᒃ ᐊᔪᐃᓐᓇᕋᓱᐊᖅᑕᕗᓐ. ᒐᕙᒪᑎᑐᖃᒃᑯᑦ ᑎᑎᕋᖅᕕᒋᖃᑦᑕᖅᑕᕗᓐ. ᑲᑎᒪᖃᑎᒋᒐᓱᐊᓂᐊᕐᑕᒃᑲ 
ᒐᕙᒪᑎᑐᖃᒃᑯᓐᓂᒃ ᑕᒪᒃᑯᓂᖓ ᐱᓕᕆᔨᐅᔪᓐ. ᐃᒻᒪᖃ ᐱᓇᓱᐊᕈᓯᐅᓂᐊᖅᑐᒥᒃ ᒫᑦᓯ 20-ᒥ ᑕᐃᒪ ᐋᑐᕚᒦᓕᕈᒪ 
ᑲᑎᒪᖃᑎᒋᔪᓐᓇᓂᐊᖅᑕᒃᑯ ᑕᐃᒃᑯᐊ ᐅᖃᐅᓯᕆᒐᓱᐊᕈᒫᖅᑕᒃᑲ ᑕᒪᑐᒪᓂ ᖃᓂᑦᑐᒥᒃ. ᖁᔭᓐᓇᒦᒃ, ᐅᖃᖅᑎ. 

ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᓐ. ᒪᓕᒐᓕᐅᖅᑎ ᑲᖏᖅᖠᓂᐅᑉ ᐅᐊᓐᓇᖓᓄᑦ. ᑰᓕ. 
 
ᐊᐱᖅᑯᑦ 241 - 2(3): ᑐᓴᒐᒃᓴᖅ ᓯᓚᑦᑐᓴᕐᕕᒻᒥᒃ ᑎᑎᖅᑲᐅᓯᐊᑦ ᓂᕆᐅᒋᔭᓂᑦ (ᑰᓕ)  
 
ᑰᓕ: ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐊᐱᖅᑯᑎᒋᓂᐊᖅᑕᕋ ᐃᓕᓐᓂᐊᖅᑐᓕᕆᓂᐅᑉ ᒥᓂᔅᑕᖓᓐᓄᑦ. ᐃᑉᐸᒃᓴᖅ 
ᑕᐃᒃᑯᐊ ᑭᐅᖃᑦᑕᓚᐅᖅᑕᖏᑦ ᓄᓇᕗᑦ Arctic College ᒥᒃᓵᓄᑦ. ᐃᑲᔪᕐᓂᖃᑦᑎᐊᓚᐅᖅᑐᑦ ᑭᓯᐊᓂ ᑕᐃᓐᓇ 
ᐊᐱᖅᑯᑎᒋᔪᓐᓇᖅᓯᓚᐅᖏᓇᑦᑎᒍ. ᐅᕙᖓᓖᓛᒃ, ᐊᕐᕌᓂᐅᓚᐅᖅᑐᖅ ᐃᐳᕈᖑᑎᓪᓗᒍ ᒥᓂᔅᑕ ᑎᑎᕋᓚᐅᖅᓯᒪᒻᒪᓐ, 
Letter of Expectation-ᖑᓂᕋᖅᑕᐅᔪᖅ, ᓂᕆᐅᒋᔭᐅᔪᓄᑦ Arctic College-ᒥ, ᑕᐃᒃᑯᐊ ᑎᓴᒪᐅᖅᑰᒻᒪᕆᑦᑐᑎᒃ 
pages. ᒥᓂᔅᑕᖃᐃ ᑭᐅᒍᓐᓇᖅᐳᖅ ᐅᕗᖓ ᑲᑎᒪᕝᕕᒻᒧᑦ ᑕᐃᒃᑯᐊ ᖃᓄᖅ ᐱᔭᐅᓯᒪᒻᒪᖔᑕ ᐊᒻᒪᓗ ᐅᕗᖓ 
ᓴᖅᑭᓂᐊᖅᐸᖏᖅᑲᐃ ᑲᑎᒪᕝᕕᒻᒧᓐ. ᖁᔭᓐᓇᒦᒃ.  
 
ᐅᖃᖅᑎ: ᐃᓕᓐᓂᐊᖅᑐᓕᕆᓂᕐᒧᓐ ᐱᓕᕆᐊᕐᓕᒃ, ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ ᓴᖅᑭᑎᑦᑎᓂᖅ ᑎᑎᖅᑲᓂᒃ ᕿᓚᓈᕆᔭᐅᔪᓄᑦ. 
ᑎᑎᕋᖅᓯᒪᔪᓂᒃ ᑕᐃᒪ ᐊᕐᕌᓂ ᓇᐃᓴᐃᔨᔾᔪᐊᒃᑯᑦ ᐅᓂᒃᑳᓕᐅᖅᑎᓪᓗᒋᑦ ᑲᑎᒪᔨᖏᓐᓄᑦ ᓯᓚᑦᑐᕐᓴᖅᕕᔾᔪᐊᕐᒥᐅᓐ 
ᓴᖅᑭᑎᑕᐅᓚᐅᕐᒪᑕ ᐅᓂᒃᑳᖏᓐ ᑕᕝᕙᓂ ᒪᓕᒐᓕᐅᖅᕕᒻᒥ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᓐ, ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᒐᕙᒪᑎᒃᑯᓐᓄᑦ ᑎᒥᖁᑎᒋᔭᐅᔪᓐ ᓴᖅᑭᑎᑦᑎᓯᒪᓕᕐᒪᑕ ᑎᑎᖅᑲᓂᒃ 
ᕿᓚᓈᕆᔭᐅᔪᓂᒃ ᑲᔪᓯᔾᔪᑎᖏᓐᓂᓪᓗ ᒐᕙᒪᑎᒃᑯᑦ ᓈᓴᐃᔨᖏᓐᓄᑦ. ᓯᓚᑦᑐᕐᓴᖅᕕᔾᔪᐊᒃᑯᑦ ᐊᑐᐊᒐᕆᔭᐅᔪᓂᒃ  
ᒪᓕᒃᓯᒪᓕᕋᓕᐅᖅᐸᓐ ᑕᐃᒃᑯᓂᖓ 6-ᓂᑦ. ᕿᒥᕐᕈᔭᐅᖁᔭᐅᓚᐅᖅᑐᓂᒃ ᐊᒻᒪᓗ ᐊᐅᓚᑦᑎᔨᖏᓐᓄᑦ 
ᑎᓕᓯᔾᔪᑕᐅᓚᐅᖅᑐᓂᒃ ᑕᕝᕘᓇ ᑎᑎᖅᑲᑎᒍᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ ᓴᖅᑭᑎᓚᐅᖅᑕᒃᑲ ᐊᕐᕌᒍᑕᒫᖅᓯᐅᑎᖓᓐ 
ᐅᓂᒃᑳᖓᓐ. ᑕᑯᔭᐅᓯᒪᓕᖅᑐᖅ ᑭᒃᑯᑐᐃᓐᓇᓕᒫᓄᑦ, ᒪᓕᒐᓕᐅᖅᑎᓄᓪᓗ. ᖃᓄᓪᓚᕆᒃ 
ᑲᔪᓯᑎᑕᐅᓯᒪᓕᕋᓗᐊᕐᒪᖔᑕ ᑭᐅᒍᓐᓇᖏᑕᒃᑲ.  
 
ᑭᓯᐊᓂᓕ ᓯᓚᑎᖔᖓᓂᒃ ᖃᐅᔨᓴᖅᑕᐅᑎᓪᓗᒋᑦ ᑖᒃᑯᐊ ᓯᓚᑦᑐᕐᓴᖅᕕᔾᔪᐊᕐᒥᐅᓐ ᐃᓚᖏᑦᑕᐅᖅ ᑎᑎᖅᑲᖏᑦ 
ᐅᐊᔪᓕᒋᐊᖃᑦᑕᐅᑎᓚᐅᕐᒪᑕ ᐱᐊᓂᒃᓯᒪᔭᕆᐊᓖᓐ ᐊᒻᒪᓗ ᐱᐊᓂᒃᓯᒪᖏᑦᑐᑦ.  
 
ᑕᕝᕘᓇ ᐃᓱᒫᓘᒋᔭᐅᓂᖅᐹᖑᓚᐅᖅᑐᖅ ᐊᐅᓚᑦᑎᔾᔪᑏᓐ ᓯᓚᑖᒍᓐ. ᑭᐅᔭᐅᒌᖅᓯᒪᓕᖅᑐᓐ ᐊᕐᕌᓂᓂᒃ 
ᑮᓇᐅᔭᓕᕆᔾᔪᑎ ᐅᖃᐅᓯᐅᑎᓪᓗᒋᑦ. ᐃᓱᒫᓗᒋᔭᐅᓚᐅᖅᑐᓪᓕ ᑖᒃᑯᐊ ᐋᖅᑭᐹᓪᓕᖅᓯᒪᓕᖅᑐᓐ ᐊᒻᒪᓗ 
ᓇᓗᓇᐃᖅᓯᒪᓕᖅᑕᕗᓐ ᑕᕝᕙᓂ ᐃᓪᓗᖅᔪᐊᖅᑎᓐᓂ. ᐃᒻᒪᖃ $300,000.-ᑖᓚᒧᓐ ᑎᑭᓪᓗᒍ, 
ᐊᑭᑭᓪᓕᕚᓪᓕᖅᓯᒪᓕᒻᒪᑕ ᐊᑭᓕᒃᓴᖏᑦ. ᑕᕝᕘᓇ ᑮᓇᐅᔭᓕᕆᔨᒃᑯᑦ ᑲᑎᒪᔨᖏᓐᓄᑦ ᐋᖅᑭᓱᖅᑕᐅᓚᐅᖅᑎᓪᓗᒋᑦ. 
ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ: ᑐᒡᓕᐊᓄᑦ ᐃᓚᒋᐊᕈᑦ ᐊᐱᖅᑯᑎᒧᓐ, ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᑭᐅᔭᖓ ᒥᓂᔅᑕᐅᑉ ᕿᒥᕐᕈᑲᓐᓂᓚᐅᕐᕋᒃᑭᓐ ᐊᕐᕌᒍᑕᒫᖅᓯᐅᑎᖏᓐᓂ 
ᐅᓂᒃᑳᖏᓐᓂ. ᓇᓗᓇᐃᖅᓯᒪᓚᐅᖏᒻᒪᑕ ᐃᓱᒫᓗᒋᔭᐅᓚᐅᖅᑐᓂᒃ ᑕᒪᐃᓐᓄᒃ ᑭᐅᓯᓚᐅᖏᒻᒪᑕ. ᑎᑎᖅᑲᑎᒍᑦ 
ᐃᐳᕈ 5, 2005-ᒥ ᑎᑎᕋᖅᕕᒋᓚᐅᖅᓯᒪᒐᕕᒋᑦ.  
 
ᑕᐃᒃᑯᐊ ᐊᑐᓕᖅᑎᑕᐅᖁᔭᐅᓚᐅᖅᑐᓐ ᐅᖃᐅᓯᖃᓚᐅᕐᒪᑕ ᐃᒫᒃ. ᑖᒃᑯᐊ ᐅᓂᒃᑳᓐ ᓴᖅᑭᑎᑕᐅᒋᐊᓖᓐ 
ᑕᒪᑦᓱᒥᖓᑦᓴᐃᓐᓇᖅ ᑎᒥᖁᑎᒋᔭᐅᔪᖅ ᑮᓇᐅᔭᓕᕆᔾᔪᑎᒃᓴᖏᑦ 2006-07-ᐸᒥ ᑐᓂᔭᐅᓕᖅᐸᑕ 
ᐊᑕᐅᑦᑎᒃᑰᖁᔭᐅᓪᓗᑎᒃ. 
 
ᐅᓂᒃᑳᖅ ᐃᓚᓕᐅᑎᓗᒍ ᑖᓐᓇ. ᓈᒻᒪᒋᑦᑎᐊᓚᐅᕐᕋᓗᐊᖅᐱᒋᑦ ᑎᑎᖅᑲᑎᒍᑦ ᑕᐃᒃᑯᐊ ᑐᓂᔪᒪᓚᐅᖅᑕᑎᑦ. 
ᒪᓕᒃᑕᐅᓚᐅᕐᕋᓗᐊᖅᐹᓐ. ᖁᔭᓐᓇᒦᒃ. 
 
ᐅᖃᖅᑎ: ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓱᓕᔪᖅ ᑖᓐᓇ ᒪᓕᒐᓕᐅᖅᑎ, ᓱᓕ ᐊᒥᐊᒃᑯᓯᒪᒻᒪᑕ 
ᑭᖑᕙᖅᓯᒪᓪᓗᑎᖕ ᓴᖅᑭᑎᓂᐊᖅᑕᑲ ᑕᐃᒫᒃ ᑭᒡᒐᑐᕐᓗᒋᓐ ᓯᓚᑦᑐᓴᕐᕕᓴᖅᔪᐊᒃᑯᑦ ᑕᐃᒃᑯᓂᖓ ᑭᖑᕙᖅᓯᒪᔪᓂ.  
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᑕᓯᐅᔭᕐᔪᐊᒧᑦ, ᑲᑦᑐᒃ. 
 
ᐊᐱᖅᑯᑦ 242 - 2(3): ᐊᑯᑭᑦᑐᑦ ᐊᒻᒪ ᕿᑭᖅᑖᓘᑉ ᑕᕆᐅᖓᓂ ᓇᓄᕐᓂᑦ ᓈᓴᐅᓂᖅ (ᑲᑦᑐᒃ) 
 
ᑲᑦᑐᒃ: ᓇᑯᕐᒦᒃ, ᐅᖃᖅᑎᑦᓯᔩ. ᐃᑉᐸᒃᓴᖅ ᐊᐱᕆᒃᓱᖓ ᐊᕙᑎᓕᕆᔨᒃᑯᑦ ᒥᓂᔅᑕᖓᓄᑦ ᐊᐱᖅᓱᓂ ᓄᖑᓚᐅᕐᒪᑦ 
ᐊᐱᕆᒋᐊᓚᐅᕐᓇᖓ ᑐᑭᓯᓚᐅᖏᑕᓐᓃᕙᖓ ᑭᐅᒃᖂᓚᐅᖏᑕᖓᓂᑦ ᑖᒃᑯᓇᓂ ᖃᐅᔨᓴᖅᑐᓂᑦ ᐃᓄᐃᑦ 
ᖃᐅᔨᓴᖅᑎᖓ ᐃᓚᐅᒻᒪᖔᑕ ᑖᓐᓇ ᑐᑭᓯᒋᐊᓚᖅᑳᕈᒪᔭᕋ ᐅᖃᖅᑏ. ᓇᑯᕐᒦᒃ. 
 
ᐅᖃᖅᑎ: ᐊᕙᑎᓕᕆᓂᕐᒥᑦ ᐱᓕᕆᐊᓕᒃ, ᐊᑭᓱᒃ. 
 
ᐊᖓᔪᖅᑳ ᐅᓛᔪᖅ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒎᕈᓐᓃᖅᑐᖅ) ᑖᒃᑯᐊ 
ᖃᐅᔨᓴᖅᐸᓪᓕᐊᔭᕗᑦ ᑕᒫᓂ Davis Strait-ᖑᓂᕋᖅᑕᐅᔪᒥ ᑖᒃᑯᐊ ᑭᒻᒥᕈᒻᒥᐅᑦ, ᐃᒡᓗᓕᖕᒥᐅᑦ, ᐸᓐᓂᕐᑑᒥᐅᑦ, 
ᐃᖃᓗᒻᒥᐅᑦ ᑕᕝᕙᖓᑦ ᐱᒐᓱᐊᖅᐸᒻᒪᑕ ᑖᒃᑯᐊ ᐃᓚᒋᒐᓱᐊᑦᑎᐊᕈᔭᒪᕗᐃᑦ ᐃᒻᒪᖃ ᐃᓄᐃᑦ ᖃᐅᔨᒪᔭᖏᑦ 
ᐊᑐᒃᑲᓂᕐᓗᑎᒍ ᑕᒪᓐᓇ ᖃᓄᖅ ᓇᓄᓕᕆᓂᕆᒐᔭᖅᑕᕗᑦ ᐱᓕᕆᐊᕆᒐᔭᕐᒪᖔᑎᒍ ᑖᒃᑯᐊ ᓇᓄᓕᕆᓂᕐᒧᑦ 
ᖃᐅᔨᓴᖅᑎᖁᑎᒋᔭᕗᑦ ᑖᒃᑯᓇᖓᑦ ᐃᓄᓐᓂ ᐊᓯᕙᖅᑎᐅᔪᓂ ᐃᖅᑲᓇᐃᔭᖃᑎᖃᖅᑐᐃᑦ ᑕᒪᒃᑯᐊ 
ᖃᓄᐃᓘᖅᓯᒪᕙᓪᓕᐊᒻᒪᖔᑕ ᓇᓄᐃᑦ ᖃᐅᔨᔭᐅᓯᒪᑎᓪᓗᒋᑦ ᓄᓇᓕᓐᓄᑦ ᑖᒃᑯᐊ ᐊᓯᕙᖅᑎᐅᔪᐃᑦ 
ᐊᐱᖅᓱᖅᑕᐅᓯᒪᓚᐅᖅᑐᐃᑦ ᖃᐅᔨᓴᖅᑕᐅᕙᓪᓕᐊᑎᓪᓗᒋᑦ ᓇᓄᓕᕆᓂᐅᔪᖅ ᑕᒫᓂ Davis Strait-ᒥ. ᖁᔭᓐᓇᒦᒃ. 
 
ᐅᖃᖅᑎ: ᓯᕗᓪᓕᕐᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᑲᑦᑐᒃ. 
 
ᑲᑦᑐᒃ: ᓇᑯᕐᒦᒃ, ᐅᖃᖅᑎᑦᓯᔩ. ᑐᑭᓯᕋᔭᖏᑐᖓ ᐊᖏᕐᒪᖔᖅᓗ ᐋᒃᑳᕐᒪᖔᕐᓗ ᐊᐱᕆᖃᑦᑕᕋᓗᐊᖅᑐᖓ 
ᐃᓚᒋᔭᐅᒻᒪᖔᑕ ᐃᓄᐃᑦ ᐃᓚᒋᔭᐅᒻᒪᖔᑕ ᑖᒃᑯᓇᓂ yes or no? ᑖᓐᓇ ᑕᒐ ᐊᐱᕆᐅᑎᒐ. ᓇᑯᕐᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᐊᑭᓱᒃ. 

ᐊᖓᔪᖅᑳ ᐅᓛᔪᖅ ᐊᑭᓱᒃ (ᑐᓵᔨᑎᒍᑦ): ᐄ, ᑕᐃᒪ ᐃᓚᐅᖃᑕᐅᑦᑎᐊᖅᑐᑦ ᐊᖑᓇᓱᑦᑏᓐ, ᐆᒪᔪᕐᓂᐊᖅᑏᓐ, 
ᓄᓇᓕᓐᓂ ᐃᑲᔪᖃᑦᑕᐅᑎᔪᑦ. ᖁᔭᓐᓇᒦᖕ. 
 
ᐅᖃᖅᑎ: ᑐᒡᓕᐊᓂ ᐃᓚᒋᐊᕈᑦ ᐊᐱᖅᑯᑎᒧᑦ. ᑲᑦᑐᒃ. 
 
ᑲᑦᑐᒃ: ᓇᑯᕐᒦᒃ, ᐅᖃᖅᑎᑦᓯᔩ. (ᑐᓵᔨᑎᒍᑦ) ᓄᓇᓖᓐ ᐃᓅᖏᒻᒪᑕ ᓄᓇᓕᐅᒻᒪᑕ ᐊᐱᕆᒐᓱᐊᖅᑕᕋᓕ ᐃᓄᐃᓐ 
ᐊᓯᐊᓂ ᓂᑭᑦᑖᖅᑐᑎ ᐊᖑᓇᓱᓐᑎᓐ ᓇᒻᒥᓂᖅ ᐊᐱᖅᓱᖅᑕᐅᖃᑦᑕᕐᐸᓐ ᖃᐅᔨᓴᖅᑕᐅᖃᑦᑕᐸᓐ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᐊᑭᓱᒃ. 
 
ᐊᖓᔪᖅᑳ ᐅᓛᔪᖅ ᐊᑭᓱᒃ (ᑐᓵᔨᑎᒍᑦ): ᐃᓛᒃ ᓄᓇᓕᖃᕋᔭᖏᓇᑦᑕ ᐃᓄᖃᖏᑉᐸᓐ ᓄᓇᓖᑦ ᐃᓅᒻᒪᑕ 
ᐊᖑᓇᓱᑦᑏᑦ ᑕᐃᒪ ᓄᓇᓕᖕᒥᐅᖑᒐᒥ ᖃᐅᔨᓴᖃᑕᐅᔪᓂᓐ ᐃᓚᐅᖃᑕᐅᕗᓐ. ᓄᓇᓖᓐ ᑕᕝᕙᓂ ᐊᒥᓲᒻᒪᑕ Davis 
Strait-ᒥ ᖃᐅᔨᓴᕈᑕᐅᔪᒥ ᑖᒃᑯᓇᓂ ᐊᖑᓇᓱᖃᑦᑕᖅᑐᑦ ᑕᕝᕙᓂ ᑕᐃᒪ ᐊᐱᖅᓱᖅᑕᐅᖃᑦᑕᓂᐊᕐᐳᓐ 
ᓇᓪᓕᐊᑐᐃᓐᓇᖅ ᓂᑭᑖᕐᓗᒋᓐ ᑕᐃᒋᐊᖃᖏᑕᒃᑲ ᐊᖑᓇᓱᑦᑏᓐ ᑕᐃᒫᒃ ᐅᖃᐅᓯᕆᑲᐃᓐᓇᑕᒃᑲ. ᖁᔭᓐᓇᒦᒃ. 
 
ᐅᖃᖅᑎ: ᑭᖑᓪᓕᕐᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᑲᑦᑐᒃ. 
 
ᑲᑦᑐᒃ: ᓇᑯᕐᒦᒃ, ᐅᖃᖅᑎᑦᓯᔩ. ᒥᓂᔅᑕ ᐅᖃᖃᑦᑕᒪᑦ ᑕᒪᒃᑯᐊ ᐃᓄᐃᑦ ᖃᐅᔨᒪᔭᑐᖃᖏᑦ ᐊᑐᖅᑕᐅᓂᐊᕐᒪᑕ 
ᑕᒪᒃᑯᐊ ᐃᓛᒃ ᓇᓄᐃᑦ ᖃᐅᔨᓴᖅᑕᐅᑎᓪᓗᒋᑦ ᖃᓄᐃᑦᑐᐃᑭᐊ ᓱᓇᐃᑦ ᐃᓄᐃᑦ ᖃᐅᔨᒪᔭᖏᑦ ᐊᑐᖅᑕᐅᓂᐊᕐᐸᑦ 
ᑖᒃᑯᓇᓂ ᖃᐅᔨᓴᖅᑎᓂ. ᓇᑯᕐᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᐊᑭᓱᒃ. 
 
ᐊᖓᔪᖅᑳ ᐅᓛᔪᖅ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᐃᓄᐃᑦ ᑕᒫᓂ ᖃᐅᔨᒪᔪᑦ ᓄᓇᓕᖏᓐᓂ 
ᐆᒪᔪᕐᓂᐊᕈᑎᓂ ᖃᐅᔨᒪᔭᖏᓐ ᐊᑐᖅᑕᐅᓂᐊᖅᑐᓐ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᑦᑑᑦᑎᐊᒧᑦ, ᐲᑕᓴᓐ. 
 
ᐊᐱᖅᑯᑦ 243 - 2(3): ᒐᕙᒪᑐᖃᒃᑯᑦ ᑮᓇᐅᔭᖅᑖᖅᑎᓂᕆᕙᒃᑕᖓᑦ ᐋᖅᑭᒃᓯᒪᓂᖓ (ᐲᑕᓴᓐ) 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒃᓴᖃᖅᑐᖓ ᑮᓇᐅᔭᓕᕆᔨᒃᑯᑦ ᒥᓂᔅᑕᖓᓄᑦ. 
ᑮᓇᐅᔭᓕᕆᔾᔪᑏᓐ ᐅᓂᒃᑳᖓᓂ ᐅᖃᐅᓯᖃᑦᑐᓐ ᐊᒃᓱᐊᓗᒃ ᒪᑉᐱᒐᖅ 10-ᒥ ᑖᓐᓇ ᑲᑎᒪᔾᔪᑎᕕᓂᕐᓂ ᑎᑎᕋᖅᓯᒪᔪᓐ 
ᒐᕙᒪᑎᑐᖃᒃᑯᓐ 3.5-ᐳᓴᒥᒃ ᖁᕝᕙᕆᐊᖅᑎᑦᑎᓯᒪᒻᒪᑕ. ᐹᓪ ᐅᑲᓕᖅ ᓱᓕ ᖃᓄᐃᔅᓴᓗᐊᕐᕌᓗᖏᑦᑐᖅ Prime 
Minister Paul Martin ᑮᓇᐅᔭᓕᕆᔾᔪᑎᒃᓴᓂᒃ ᐊᖏᓚᐅᕐᒪᓐ. ᒐᕙᒪᑎᒃᑯᓐᓂᑦ ᖁᕕᐊᒋᔭᐅᓂᐊᕐᕆᐊᔅᓴᖓᓂᒃ 
ᑖᓐᓇ ᑭᐅᔭᐅᓚᐅᕐᒪᓐ.  
 
ᐊᐱᕆᔪᒪᔭᕋ ᒥᓂᔅᑕ ᑕᐃᒃᓱᒪᓂ ᐊᖏᖅᑕᐅᓂᖅᐸᑦ ᐱᐅᒋᖏᓐᓂᕋᓚᐅᖅᓱᓂᐅᒃ ᑕᒪᓐᓇ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᑮᓇᐅᔭᓕᕆᓂᕐᒧᓐ ᐱᓕᕆᐊᕐᓕᒃ, ᓯᒪᐃᓚᒃ. 

ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᐄ, ᒪ’ᓇ, ᐃᒃᓯᕙᐅᑖᖅ. ᑖᓐᓇ 3.5-ᐳᓴᓐ, ᐊᖏᕈᑎᓕᐊᕆᔭᐅᓚᐅᖅᑐᖅ. 
ᒥᑭᒋᓗᐊᖅᓯᐊᖅᑕᕗᓐ ᓱᓕ. ᓈᒻᒪᓐᖏᓗᐊᕕᑦᑐᖅ ᓄᓇᕗᒻᒧᑦ. ᐃᓛᒃ ᑕᒪᐃᓐᓄᑦ ᐱᖓᓱᓄᑦ ᐅᑭᐅᖅᑕᖅᑐᒥᐅᓄᑦ 
ᐊᕕᑦᑐᖅᓯᒪᔪᓄᑦ. ᒥᑭᓗᐊᖅᔪᐊᖅᑐᖅ. ᐊᕐᕌᒍᑕᒫᓐ ᐃᒪᓐᓇ 6-7 ᐳᓴᓐ ᐊᑯᓐᓂᖓᓂ ᐊᖏᓪᓕᒋᐊᖅᑕᓚᐅᖅᑎᓪᓗᒋᑦ 
ᑮᓇᐅᔭᖁᑎᒋᕙᓚᐅᖅᑕᕗᑦ ᐃᓛᒃ ᑐᓂᕐᕈᓯᐊᕆᕙᓚᐅᖅᑕᕗᑦ ᐋᑐᕚᒥᒃ. ᓈᒻᒪᐸᖏᓚᐅᖅᑎᓪᓗᒋᑦ ᓱᓕ. ᑖᓐᓇ 3.5-
ᐳᓴᓐᕋᔮᖑᓕᖅᑎᓪᓗᒍ ᒥᑭᓗᐊᖅᔪᐊᖏᓐᓇᓕᖅᑐᖅ. ᑭᓯᐊᓂ ᐊᑎᓕᐅᕐᓗᒍ ᑭᓯᐊᓂᐅᓚᐅᖅᓯᒪᔪᖅ ᑕᐃᒃᓱᒪᓂ 
ᐊᑎᓕᐅᖅᑕᐅᒻᒪᓐ. ᐋᖅᑭᒋᐊᕈᑕᐅᓚᐅᕐᓂᐊᕐᒪᓐᖒᖅ ᑭᖑᓂᖓᒍᑦ ᑕᒪᓐᓇ ᖃᐅᔨᓴᖅᑕᐅᑲᓐᓂᕐᓂᐊᖅᑐᓂ. ᑕᐃᒪᓐᓇ 
ᒫᓐᓇ ᐋᖅᑭᒃᓯᒪᔪᖅ. ᒪ’ᓇ, ᐅᖃᖅᑎᑦᓯᔩ. 
 
ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᓐ, ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑐᓴᒐᒃᓴᓂᒃ ᖃᐃᑦᑎᒐᕕᑦ ᖁᔭᓐᓇᒦᒃ. ᑖᒃᑯᐊ ᐊᑎᓕᐅᖃᑦᑕᖏᓐᓇᑦᑕ 
ᐱᐅᒋᖏᑕᑦᑎᓐᓂᒃ. ᐃᒻᒪᖃ ᑕᐃᒪᓐᓇᐃᓕᔪᒥᓂᐅᕙᓪᓚᐃᔪᖅ. ᑮᓇᐅᔭᖅᑐᕈᑎᒃᓴᓂᒃ ᐅᖃᐅᓯᓐᖓᐅᑎᐅᔪᑦ ᑖᒃᑯᐊ 
ᐅᖃᖅᓯᒪᓚᐅᕐᒪᑕ ᓄᓇᕗᒡᒎᖅ ᐱᐅᓂᖅᓴᓂᒃ ᑮᓇᐅᔭᖅᑐᕈᑎᓂᒃ ᐱᕙᓚᐅᕐᒪᑕ ᐱᑐᖃᐅᓂᖅᓴᐅᔪᓂᒃ ᓄᓇᕗᑦ 
ᒐᕙᒪᒃᑯᖏᑦ ᑮᓇᐅᔭᖅᑐᕈᑎᒃᓴᖏᑦ ᓲᕐᓗ ᐆᖅᑑᑎᒋᓗᒋᑦ, ᖃᓄᐃᖏᑦᑎᐊᖁᓪᓗᒋᑦ ᐃᓄᖁᑎᒋᔭᕗᓐ ᓄᓇᕗᑦ. 
 
ᖃᐅᔨᒪᒻᒪᑕ 3.5-ᐳᓴᑐᐃᓐᓇᕐᒥᒃ ᐱᕈᖅᐸᓪᓕᐊᔾᔪᑎᒃᓴᖓᓂᒃ ᑮᓇᐅᔭᖅᑖᕆᔭᖏᓐᓂᒃ ᑐᓂᔭᐅᖃᑦᑕᓚᐅᕐᒪᑕ. 
ᑮᓇᐅᔭᓕᕆᔨᒃᑯᓐᓄᑦ ᐃᒪᓐᓇ 3.5, ᐅᖃᓚᐅᕐᒪᓐ ᑮᓇᐅᔭᓕᕈᔨᐅᖃᑕᐅᔪᖅ 3.5 ᐳᓴᓐᒎᖅ ᐊᖑᒻᒪᑎᔭᐅᖁᓪᓗᓂᐅᒃ. 
ᖁᔭᓐᓇᒦᒃ. 
 
ᐅᖃᖅᑎ: ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᐅᖃᖅᑎᑦᓯᔩ. ᑕᒪᓐᓇ ᐱᓕᕆᐊᕐᕇᓐᓇᖅᑕᕗᑦ. ᑖᒃᑯᐊᖏᓛᒃ 2006-07-ᐸᒥ 
ᐊᑐᕈᐊᖅᓯᒪᔭᕗᑦ ᒫᓐᓇ ᐅᖃᐅᓯᐅᖅᑕᖅᑐᓐ ᑲᑎᒪᔨᑐᐃᓐᓇᑎᓪᓗᒋᑦ. ᐊᖏᓪᓕᒋᐊᖅᓯᒪᖏᓐᓇᓚᐅᕐᒪᑕ 3.5-
ᐳᓴᑐᐃᓐᓇᕐᒥᒃ ᑭᓯᐊᓂ ᑖᒃᑯᐊ ᐋᑐᕚᒥᐅᑦ ᐱᓕᕆᖃᑎᒌᓗᐃᓇᖅᑕᕗᑦ ᓱᓕ ᑕᐃᒃᑯᐊᓗ ᖃᐅᔨᓴᖅᑎᐅᔪᑦ, 
ᒪᕐᕈᐃᖑᔪᑦ Expert Panel ᐊᒻᒪᓗ Council of Federation Advisory Panel. 
 
ᑖᒃᑯᐊ ᒪᕐᕈᐃᖑᔪᑦ ᐱᓕᕆᖃᑎᒌᓐᓇᖅᑐᑎᒍ ᐊᒻᒪᓗ ᑎᑎᕋᖅᑕᖏᑦ ᐃᒻᒪᖃ ᑕᕝᕙᓂ ᑕᖅᑭᒥ ᓄᓐᖑᐊᓂ 
ᓴᖅᑭᕐᓂᐊᕐᕈᓇᓕᖅᑐᑎᒃ. ᑕᒪᒃᑯᐊ ᐅᑕᖅᑭᔭᐅᒻᒪᑕ ᐋᑐᕙᒥᐅᓂᒃ. ᑕᒪᓐᓇ ᑭᓯᐊᓂ ᑮᓇᐅᔭᓂᒃ ᒥᑭᓗᐊᖅᑐᓂᒃ 
ᑐᓂᔭᐅᑦᑕᕐᓂᖅ ᐋᑐᕚᒥᐅᓂᒃ ᐱᓕᕆᐊᕐᕇᓐᓇᖅᑕᕗᓐ ᓱᓕ. ᑖᒃᑯᐊ ᐱᖓᓱᐃᖑᓪᓗᑕ ᐅᑭᐅᖅᑕᖅᑐᒥᐅᑕᐅᔪᑎᒍᑦ. 
ᒪ’ᓇ, ᐅᖃᖅᑎᑦᓯᔩ. 
 
ᐅᖃᖅᑎ: ᑐᒡᓕᐊᓂᒃ ᐃᓚᒋᐊᕈᑦ ᐊᐱᖅᑯᑎᒧᓐ, ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ, ᖁᔭᓐᓇᒦᓪᓗ ᒥᓂᔅᑖ. ᒥᓂᔅᑕᐅᔪᖅ ᒪᑐᐃᕆᐊᕈᑎᒋᔭᖏᓐᓂ 
ᑮᓇᐅᔭᖅᑐᕈᑎᒃᓴᓄᑦ ᐊᓕᐊᓇᐃᑦ ᓴᖅᑭᑦᑎᓚᐅᕐᒪᒋᑦ.  
 
ᑖᒃᑯᐊ ᑮᓇᐅᔭᖅᑐᕈᑎᒃᓴᓄᑦ ᐅᖃᐅᓯᓐᖓᐅᑏᓐ ᒪᕐᕉᓐᓄᑦ ᖃᐅᔨᓴᖅᑏᓐᓂᒃ ᐅᖃᓯᖃᒻᒪᑕ ᑲᓇᑕᐅᑉ 
ᒐᕙᒪᒃᑯᓃᖔᖅᑐᓄᑦ. ᑮᓇᐅᔭᖅᑖᕈᑎᒋᖃᑦᑕᖅᑕᖏᓐᓂᒃ ᐅᑭᐅᖅᑕᖅᑐᒥᐅᑦ ᒐᕙᒪᖏᑕ ᐋᖅᑭᒃᓯᒪᓂᕆᔭᖏᓐᓂᒃ 
ᕿᒥᕐᕈᓇᓐᓂᐊᑎᓪᓗᒋᑦ ᐊᒻᒪ ᐊᑐᓕᖁᔭᓕᐊᕆᔭᖏᑦ ᑕᐃᒃᑯᐊ ᖃᐅᔨᓴᖅᑏᓐ. ᐃᓛᒃ ᓄᓇᕗᒻᒥᐅᓄᓐ 
ᐊᑑᑎᖃᖁᓇᖅᑑᒐᓗᐊᓐ ᑮᓇᐅᔭᖅᑖᑲᓐᓂᕈᑎᒋᓛᕋᑦᑎᒍ.  

ᒥᓂᔅᑕᒧᓐ ᐊᐱᖅᑯᑎᒋᔭᕋ ᖃᓄᐃᑦᑐᓂᒃ ᓇᐅᑦᑎᐅᒪᔪᓂᒃ ᐸᕐᓇᐅᑎᖃᑉᐸᓐ ᓄᓇᕗᑦ ᒐᕙᒪᒃᑯᖏᑦ ᑲᓇᑕᐅᑉ 
ᒐᕙᒪᑦᑖᕆᓯᒪᔭᖏᑦ ᑖᒃᑯᐊ ᑖᒃᓱᒥᖓ ᐊᑐᐃᓐᓇᕈᒪᑉᐸᑕ 3.5 ᐳᓴᒥᒃ. ᖁᔭᓐᓇᒦᒃ. 
 
ᐅᖃᖅᑎ: ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔩ. ᒫᓐᓇ ᐅᖃᐅᑎᔭᐅᓯᒪᔪᒍᓐ ᑖᒃᓱᒪ Prime Minister-ᒥᑦ, ᑖᒃᑯᐊ  
ᖃᐅᔨᓴᕐᓂᐅᔪᓂᓛᒃ ᐱᐊᓂᒃᑕᐅᓯᒪᓕᖅᐸᑕ ᖃᐅᔨᓴᖅᑕᐅᓯᐊᕐᓂᐊᖅᑐᑦ, ᑲᑎᒪᖃᑎᒋᔭᐅᓂᐊᖅᑐᑲᓗ ᐱᖓᓱᐃᑎᒍᑦ 
ᐅᑭᐅᖅᑕᖅᑐᒥᐅᑎᒍᑦ ᑕᒪᑐᒪ ᒥᒃᓵᓄᑦ.  
 
ᑲᑎᒪᖃᑎᒋᓇᓱᐊᖅᓯᒪᓂᐊᓂᑦᑐᒍᓗ ᒐᕙᒪᑐᖃᒃᑯᑦ ᑮᓇᐅᔭᓕᕆᔨᖁᑎᖓᓐ. ᑖᒃᑯᐊ ᓂᕆᐅᓇᖅᑐᓐ ᑖᒃᑯᐊ 
ᑐᓐᖓᕕᒋᔭᐅᑦᓯᐊᕐᓂᐊᖅᑐᓐ ᑕᒪᕐᒥᒃ ᑖᒃᑯᐊ ᖃᐅᔨᓴᖃᑦᑕᕐᓂᐅᔪᑦ ᒫᓐᓇ ᐱᓕᕆᐊᖑᔪᖅ. 
ᓇᓗᓇᐃᔭᒃᑲᓐᓂᕐᓂᐊᖅᑰᖅᑐᖅ ᖃᓄᖅ ᑖᒃᑯᐊ ᒐᕙᒪᑐᖃᒃᑯᑦ ᐃᓱᒪᓯᓂᐊᕐᒪᖔᑕ, ᐃᒻᒪᖄ ᐊᐅᔭᕐᓘᓐᓃᑦ 
ᐅᑭᐊᒃᓵᕐᓘᓐᓃᑦ ᓇᓗᓇᐃᓕᓕᐊᕈᓐᓇᖅᑐᖅ ᖃᓄᖅ ᐋᖅᑮᓂᐊᕐᒪᖔᑕ ᑖᒃᑯᐊ ᖃᐅᔨᓴᖅᑎᐅᔪᑦ ᐱᓕᕆᐊᕆᔭᖏᑕ 
ᒥᒃᓵᓄᑦ. ᑭᓯᐊᓂ ᓂᕆᐅᓂᖃᖅᑐᒍᑦ ᑕᒪᓐᓇ ᐱᕚᓪᓕᕈᑎᒋᔫᓪᓗᐊᓂᐊᖅᑰᖅᑕᕗᑦ ᐅᑭᐅᖅᑕᖅᑐᒥᐅᑎᒍᑦ. ᒪ’ᓇ, 
ᐅᖃᖅᑎᑦᑎᔩ. 
 
ᐅᖃᖅᑎ: ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑐᒧᑦ, ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᖁᔭᓐᓇᒦᑦᑕᐅᖅ ᒥᓂᔅᑖ ᑕᐃᒪᐃᑦᑐᒥᒃ ᑐᓴᒐᒃᓴᒥᒃ ᑐᓂᓯᒐᕕᑦ. 
ᑕᐃᒃᑯᐊᑦᑕᐅᖅ ᓂᕆᐅᒃᑐᒃᓴᐅᒻᒪᑕ 2004ᖑᑎᓪᓗᒍ ᐅᖅᓱᐊᓗᒥᒃ ᐱᐅᔪᒥᒃ ᑮᓇᐅᔭᖅᑖᕈᑎᑖᕐᓂᐊᕋᑦᑕ ᐃᒪᓐᓇᒃ 
ᐅᖃᖅᑐᖃᖃᑦᑕᓕᓚᐅᖅᓯᒪᒻᒪᑦ. ᑮᓇᐅᔭᖅᑐᕈᑎᒃᓴᓄᑦ ᐅᖃᐅᓯᕐᖓᐅᑎᒋᔭᖏᑦ ᒥᓂᔅᑕ ᑕᐃᓯᑎᓪᓗᒍ 
ᑲᖔᓕᓚᐅᖅᓯᒪᒐᑦᑕ ᑖᒃᓱᒥᓐᖓ. 
 
ᓄᓇᕘᑦ ᓴᓇᔭᐅᓚᐅᖅᑎᓪᓗᒍ 1999ᒥᓂᒃ, ᑮᓇᐅᔭᖅᑐᕈᑎᒃᓴᕗᑦ ᒪᕐᕈᐊᖅᑎᓪᓗᐊᕐᖢᑎᑦ ᐅᓄᖅᓯᕚᓪᓕᖅᑰᑑᒐᓗᐊᑦ, 
ᑭᓯᐊᓂᓕ ᓱᓕ ᐊᒥᒐᕐᒪᑕ ᑕᐃᒪᓐᓇ ᐃᓘᓐᓇᖏᑦ ᓄᓇᓕᒻᒦᑦᑐᑦ ᖃᓄᐃᓐᖏᑦᑎᐊᖁᓪᓗᒋᑦ.  
 
ᐊᐱᖅᑯᑎᒐᓕ ᒥᓂᔅᑕᒧᑦ, ᒐᕙᒪᒃᑯᑦ ᐊᐱᕆᔭᕆᐊᖃᕐᓂᐊᓕᖅᐹᑦ ᑕᒪᒃᑯᓄᖓ ᐱᔨᑦᑎᕈᑕᐅᔪᓄᑦ ᓄᓇᕘᒥᐅᓄᑦ 
ᐊᑑᑎᖃᓪᓚᕆᒃᑯᓂ ᐃᓄᓕᕆᓂᕐᒧᑦ, ᐊᖏᕐᕋᖃᓐᖏᑦᑐᓕᕆᓂᕐᒧᑦ, ᐃᒡᓗᓕᕆᓂᕐᒧᓪᓗ? ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖃᖓᓗᑦᑖᖅ ᕿᓃᓐᓇᖅᑐᒍᑦ ᑮᓇᐅᔭᓂᑦ 
ᐊᑐᑦᑎᐊᖅᐹᓪᓕᕆᐊᒃᓴᖅ, ᓇᓂᑐᐃᓐᓇᖅ ᒐᕙᒪᑦᑕ ᐃᓗᐊᓂ ᐋᖅᑭᐅᒪᕚᓪᓕᕈᑎᒃᓴᓂᑦ ᓄᓇᕗᒥᐅᖃᑎᕗᑦ 
ᖃᓄᐃᓐᖏᑦᑎᐊᖁᓪᓗᒋᑦ, ᑐᓐᖓᓱᑦᑎᐊᖁᓪᓗᒋᑦ. ᕿᓃᓐᓇᖅᑐᒍᑦ ᐋᖅᑭᐅᒪᕚᓪᓕᕈᑕᐅᔫᓪᓗᐊᖅᑐᓂᑦ, ᑮᓇᐅᔭᓂᑦ 
ᐊᑐᑦᑎᐊᖅᐹᓪᓕᕈᑎᒃᓴᓂᓪᓗ. ᑕᒪᓐᓇ ᑲᔪᓰᓐᓇᕐᓂᐊᖅᑐᓂ. ᒪ’ᓇ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐊᕐᕕᐊᓄᑦ, ᐊᓚᕋᓚᒃ. 
 
ᐊᐱᖅᑯᑦ 244 - 2(3): ᖃᖓᑕᔫᖅᓯᐅᑎᑦ ᐅᖅᓱᐊᓗᐃᑦ ᖃᓄᐃᑦᑐᑦ ᐊᑐᐃᓐᓇᐅᔪᑦ ᐊᕐᕕᐊᓂ (ᐊᓚᕋᓚᒃ) 
 
ᐊᓚᕋᓚᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᐊᐱᖅᑯᑎᒋᔪᒪᔭᕋ ᒥᓂᔅᑑᔪᒧᑦ ᑕᒪᒃᑯᓄᖓ ᐅᖅᓱᐊᓗᓐᓂᑦ 
ᒥᓂᔅᑑᔾᔪᑎᖃᖅᑐᒧᑦ ᖃᓄᕆᑦᑐᑐᐃᓐᓇᕐᓂᑦ. ᐅᖃᖅᑏ, ᒥᓂᔅᑐᖃᐃ  

ᐅᖃᐅᑎᔪᓐᓇᖅᐹᖓ ᑕᒪᒃᑯᐊ ᑎᒻᒥᓲᖅᓯᐅᑏᑦ ᐅᖅᓱᒃᓴᐃᑦ ᐊᔾᔨᒌᓐᖏᑦᑑᖃᑦᑕᕐᒥᒪᑕ ᑎᒻᒥᓲᓄᑦ ᐊᔾᔨᒌᓐᖏᑦᑐᓂᑦ 
ᐃᑯᒪᓕᓐᓄᑦ. ᐊᕐᕕᐊᓂ ᖃᓄᕆᑦᑑᒻᒪᖔᑕ ᑕᐃᒃᑯᐊ ᑕᐃᑲᓂ ᐅᖅᓱᐃᑦ ᐊᕐᕕᐊᓂ ᓂᐅᕕᐊᒃᓴᐅᖃᑦᑕᖅᑐᑦ? 
ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᓄᓇᓕᓐᓂ ᒐᕙᒪᓕᕆᓂᕐᒧᑦ ᐱᔨᑦᑎᕋᐅᑎᓂᓪᓗ ᐱᓕᕆᐊᓕᒃ, ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒃᑯᐊ ᐊᕐᕕᐊᓂ ᐅᖅᓱᐊᓘᖃᑦᑕᖅᑐᑦ, 
ᐊᔾᔭᖅᑐᖅᑕᐅᖃᑦᑕᖅᑐᓂᓛ ᐊᔾᔨᒌᖃᑦᑕᓐᖏᑦᑐᑦ ᐄᓛᒃ, ᐊᒻᒪᓗ Jet A fuel-ᖑᓂᕋᖅᑕᐅᔪᖅ ᑕᐃᓐᓇᐅᖦᖤᕆᕗᖅ. 
ᐊᒻᒪᓗ diesel fuel-ᑕᖃᖅᖢᓂ gasoline, ᑕᒪᒃᑯᐊᓗᕿᐅᑎᓪᓗᕆᑦ. ᑕᐃᓐᓇᓪᓗᐊᕕᒃ ᕿᓂᖅᑕᕋᓗᐊᕋ 
ᓇᓂᓐᖏᑖᓗᒋᒐᒃᑯ ᐅᖃᖅᑎᑦᑎᔩ, ᑭᐅᑦᑎᐊᓐᖏᓇᒃᑯᓘᓐᓃᑦ ᐊᐃᑦᑖᖑᒐᓗᐊᖅ. ᑭᐅᑦᑎᐊᕈᒪᓐᓇᖅᑐᒻᒪᕆᐊᓘᒻᒪᑦ 
ᑕᒪᒃᑯᐊ ᐱᓪᓚᕆᐊᓘᑎᓪᓗᕆᑦ. 
 
ᐊᒻᒪᓗ ᐊᐱᖅᑯᑎᒋᔮ ᑐᓴᐅᒪᓐᓇᑦᑎᐊᖅᑐᒻᒪᕆᐊᓘᖃᑦᑕᕐᒪᑦ ᓄᓇᓕᖕᓄᑦ ᑕᒪᐃᓐᓄᑦ ᑐᓵᔪᓄᓪᓗ, 
ᐅᐊᑦᑎᓐᓄᓪᓘᓐᓃᑦ ᐃᓕᓐᓂᐊᕈᑕᐅᖃᑦᑕᕐᒪᑕ. ᑭᐅᑦᑎᐊᕈᒪᓗᐊᒧᓪᓘᓐᓃᑦ ᐃᒪᓐᓇᐃᓕᔪᓐᓇᑲᓚᐅᕋᒃᑯ ᐅᑉᓗᒥᒧᑦ I’ll 
take it as notice. ᐊᐃᑦᑖᖑᒐᓗᐊᖅ ᐅᕙᓐᓂᒃ ᐃᓱᐊᕈᓱᓐᖏᒃᑲᓗᐊᖅᐳᖓ, ᑭᓯᐊᓂᑦᑕᐅᖅ 
ᕿᓂᑦᑎᐊᖃᑦᑕᕈᒪᒐᒪ, ᑕᐃᓐᓇ ᐊᐅᓚᔨᔭᕋᓗᐊᕋ ᐊᔾᔭᖅᑕᐅᖃᑦᑕᖅᑐᖅ Jet A fuel-ᖑᓂᕋᖅᑕᐅᔪᖅ ᑕᐃᓐᓇ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖃᐅᔨᒋᐊᓚᐅᕐᓗᓂᐅᒃ ᑭᐅᔪᒫᖅᐹᑎᑦ. ᖃᐅᔨᔭᐅᒋᐊᕐᓂᐊᖅᑎᓪᓗᒋᑦ ᐊᐱᕆᒃᑲᓐᓂᕈᓐᓇᐃᓕᖃᑦᑕᕋᑦᑎ 
ᒪᒥᐊᓇᖅ. 
 
ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐅᖅᑯᕐᒥᐅᓄᑦ, ᐋᕆᐊᒃ. 
 
ᐊᐱᖅᑯᑦ 245 - 2(3): ᐃᑲᔫᑎᑦ ᐃᓕᓴᖅᓯᕕᒃ ᓴᓴᐃᔭᑎᒃᑯᑦ ᑮᓇᐅᔭᖅᑖᕆᕙᒃᑕᖏᓐᓄᑦ (ᐋᕆᐊᒃ) 
 
ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᒫᓐᓇ ᐊᐱᕆᔪᒪᔪᖓ ᑖᒃᓱᒧᓐᖓ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᖓᓄᑦ. 
ᑕᐃᒪ ᑕᐃᔅᓱᒪᓂ ᐊᕐᕌᓂᐅᓐᖏᑦᑐᖅ ᐊᕐᕌᓃᓛᒃ ᐊᐱᖅᓲᑎᒋᔪᒐᒃᑯ ᑕᐃᓐᓇ ᐃᓕᓴᖅᓯᕕᐅᑉ ᑮᓇᐅᔭᐃᑦ 
ᐊᐅᓚᔾᔪᑎᒃᓴᖓ, Core funding-ᖓ, ᐃᑲᔪᖅᑕᐅᒍᓐᓇᕐᒪᖔᖅ. ᑕᐃᓐᓇ ᐃᓕᓴᖅᓯᕕᒃ ᐊᑐᖅᑐᒻᒪᕆᐊᓘᖃᑦᑕᕐᒪᓐ 
ᓄᓇᑦᑎᓐᓄᑦ. ᐃᖅᑲᓇᐃᔮᒃᓴᒥᒃ ᓴᖅᑭᓯᐊᖅᔪᒃᓯᒪᓪᓗᓂ ᐊᒻᒪᑕᐅᖅ ᓄᓇᓕᓐᓄᑦ ᒪᑭᑉᐹᓕᕈᑎᐅᓯᒪᑦᑎᐊᖅᑐᓂ, 
ᐆᒪᖅᐹᓪᓕᕈᑕᐅᓯᒪᑦᑎᐊᕐᒪᕆᑦᑐᓂ.  
 
ᑖᓐᓇ ᑮᓇᐅᔭᑦ ᐊᐅᓚᑦᔪᑎᒥᓂᖏᓐᓂᒃ, Financial Statements-ᓂᑦ ᐱᓯᒪᓕᕈᑎᒃ ᐱᒋᐊᒃᑲᓂᕐᓂᐊᕐᓂᕋᔪᒻᒪᓐ. 
ᑕᐃᒪ ᐃᓕᓴᖅᓯᕕᐅᑉ ᐊᐅᓚᑦᔪᑎᒃᓴᖏᓐᓂᒃ, ᑮᓇᐅᔭᓂᒃ, ᑖᓐᓇ ᒥᓂᔅᑕ ᐃᑲᔪᕈᓐᓇᖅᓯᕚ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᐋᓐᓂᐊᖃᕐᓇᖏᑦᑐᓕᕆᓂᕐᒥᒃ ᐃᓄᓕᕆᓂᕐᒥᓪᓗ ᐱᓕᕆᐊᕐᓕᒃ, ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦ. ᐱᓕᕆᕕᐅᔪᖅ ᐃᑲᔪᖅᑐᕈᒪᓪᓗᑎᒃ 
ᑭᐅᓇᓱᑦᑎᓪᓗᒋᑦ ᑐᒃᓯᕋᐅᑎᒋᓚᐅᖅᑕᖏᑦ ᐃᓕᓴᖅᓯᕕᒃ ᑲᑐᔾᔨᖃᑎᒌᖏᓐᓄᑦ. ᑕᐃᒃᑯᐊ ᑐᒃᓯᕋᐅᑏᓐ ᐃᓚᖓᓐ 
ᐱᔪᒪᓚᐅᖅᓯᒪᒻᒪᑕ ᑕᒻᒪᖅᓯᒪᔪᖅᓯᐅᖅᑕᐅᔪᒥᓂᕐᓂᒃ ᑮᓇᐅᔭᖅᑐᕈᑎᓂᒃ.  
 
ᐃᓚᖓ ᐊᒃᓱᕉᑎᒋᔭᐅᓕᖅᑐᖅ ᐃᑲᔪᖅᑐᐃᓇᓱᒃᑎᓪᓗᑕ, ᑮᓇᐅᔭᐃᓐ Well 4-ᒦᖔᖅᓯᒪᒻᒪᑕ. Well 4-ᒦᖔᖅᑐᑦ 
ᑕᐃᒃᑯᐊ ᐊᖏᖅᑕᐅᔭᕆᐊᖃᒻᒪᑕ ᑮᓇᐅᔭᖅᑐᕈᑎᒃᓴᓂᒃ $11 ᒥᓕᐊᓐ ᑖᓚᔅ ᑲᓇᑕᐅᑉ ᒐᕙᒪᒃᑯᓐᓂᑦ 
ᐱᓚᐅᖅᓯᒪᔭᕗᓐ.  
 
ᑲᑐᔾᔨᖃᑎᒌᑦ ᑖᒃᑯᐊ ᐃᓕᓴᖅᓯᕕᒃᑯᑦ ᑮᓇᐅᔭᖅᑐᕈᑎᒃᓴᖏᑦ ᐊᑖᓃᖔᖅᓯᒪᔪᓐ ᐊᐅᓚᑦᔪᑎᓃᖔᖅᓯᒪᔪᓐ 
ᐊᑕᐅᑦᑎᒃᑯᑦ ᑖᒃᑯᐊ ᐃᓕᓴᖅᓯᕕᒃᑯᓐ ᑮᓇᐅᔭᖅᑖᖅᑎᑕᐅᓚᐅᖅᓯᒪᒻᒥᒻᒪᑕ ᑲᓇᑕᐅᑉ ᒐᕙᒪᒃᑯᖏᓐᓂᑦ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂᑦ ᐊᒻᒪ ᐃᓕᓐᓂᐊᖅᑐᓕᕆᔨᒃᑯᓐᓂᑦ, ᐃᓕᖅᑯᓯᓕᕆᔨᒃᑯᓂᓪᓗ.  

ᓲᓕ ᒫᓐᓇ ᓅᑉᐸᓪᓕᐊᖏᒻᒪᑕ ᐊᐅᓚᑦᔪᑎᒃᓴᓄᑦ, ᑮᓇᐅᔭᖅᑐᕈᑎᒃᓴᖏᓐᓄᑦ ᓅᑉᐸᓪᓕᐊᖏᒻᒪᑕ, 
ᑎᑎᕋᖅᓯᒪᔪᖁᑎᒋᔭᖏᑦ ᖃᐅᔨᓴᖅᑕᐅᒻᒪᑕ ᒫᓐᓇ. ᒫᓐᓇ ᑕᐃᒪ ᑭᐅᔭᐅᓇᓱᒃᑑᒐᓗᐊᖅ ᑐᒃᓯᕋᐅᑎᒋᔭᖓ. ᒫᓐᓇ 
ᐱᓕᕆᕕᖓ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐊᐅᓚᑦᔪᑎᒃᓴᓂᒃ ᑮᓇᐅᔭᖁᑎᖃᔾᔮᖏᑦᑐᖅ ᑕᐃᒃᑯᓂᖓ 
ᐃᓕᓴᖅᓯᕕᒃᑯᓐᓄᑦ. ᖁᔭᓐᓇᒦᒃ. 
 
ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᓐ. ᐋᕆᐊᒃ. 
 
ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓛᒃ, ᐃᓕᓴᖅᓯᕕᒃ ᓴᓴᐃᔭᑎ ᐊᒥᓱᒻᒪᕆᓐᓂᒃ ᐱᓕᕆᖃᑦᑕᕐᒪᑕ. ᑕᐃᒪᑦᑕᐅᖅ 
ᐅᖃᓪᓚᐅᔾᔨᔨᐅᕙᑦᑐᑎᒃ ᐊᒻᒪ ᐃᓱᒪᒧᑦ ᐊᑲᕐᕆᖏᑦᑐᓄᑦ ᐅᐸᑦᑕᐅᒐᓚᑉᐸᑦᑐᑎᒃ.  
 
ᑕᐃᒪ ᐸᐃᑉᐹᓂ ᐱᕙᓪᓕᐊᔪᓂ ᑕᑯᓕᔪᒻᒥᒐᒪ, Mental Health Nurse, ᓄᓇᑦᑎᓐᓄᑦ ᓴᖅᑭᓛᖅᑐᖅ. ᐃᓐᓇ 
ᓄᓇᑦᑎᓅᖅᑎᑕᐅᓇᓱᒃᑐᖅ. ᑕᐃᒪ ᑕᐃᒪᐃᓕᐅᖅᑐᖃᑦᑎᓪᓗᒍ ᓄᓇᑦᑎᓐᓂ, ᑖᓐᓇ ᐅᖃᐅᓯᖃᑎᒋᔭᐅᖏᑦᑐᖅ 
ᓄᓇᑦᑎᓐᓂᒥᐅᑕᐅᖏᑦᑐᖅ, ᓄᓇᑦᑕ ᐃᓄᖏᑕ ᐃᓕᖅᑯᓯᖏᓐᓂᑦ ᖃᐅᔨᒪᖏᑦᑐᖅ ᑮᓇᐅᔭᖃᑦᑎᑕᐅᔪᓐᓇᑎᓪᓗᒍ, 
ᓱᒻᒪᓪᓕ ᑕᐃᓐᓇ ᐊᐅᓚᔭᕇᖅᑐᖅ ᓄᓇᑦᑎᓐᓂ ᐃᓕᓴᖅᓯᕕᒃ ᐱᑎᑕᐅᒍᓐᓇᖏᓚᖅ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐱᓕᕆᕕᖓᓐ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᐊᐅᓚᔾᔪᑎᒃᓴᖏᓐᓂᒃ ᑮᓇᐅᔭᖃᑦᑎᑦᑎᖃᑦᑕᕐᒪᑕ ᐋᓐᓂᐊᕕᓐᓄᑦ ᐃᓄᓕᕆᔨᒃᑯᓄᓪᓗ ᓄᓇᓕᒫᑦᑎᐊᓂ.  
 
ᑕᐃᒃᑯᐊ ᑕᕝᕙ ᐊᐅᓚᓪᓗᐊᑕᕋᑦᑎᒍᑦ ᐋᓐᓂᐊᕖᑦ, ᐃᓄᓕᕆᔩᓪᓗ. ᑕᐃᓐᓇ ᐃᓱᒪᓕᕆᔨ ᐃᓚᒋᒻᒪᒍ ᐊᐅᓚᑕᐅᔫᑉ 
ᑮᓇᐅᔭᖃᑦᑎᑕᐅᖃᑦᑕᖅᑐᑦ ᓄᓇᓕᐅᑉ ᐃᓗᐊᓂ. ᖁᔭᓐᓇᒦᒃ. 
 
ᐅᖃᖅᑎ: ᑐᒡᓕᐊᓄᑦ ᐃᓚᒋᐊᕈᑦ ᐊᐱᖅᑯᑎᒧᓐ, ᐋᕆᐊᒃ. 
 
ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ ᑐᑭᓯᐊᒐᓗᐊᖅᑐᒍ ᑭᓯᐊᓂ ᑭᐅᔭᐅᓚᐅᖅᑰᔨᑦᑎᐊᖏᓐᓇᒫᓯᓐ.  
 
ᑕᐃᓐᓇ ᐅᖃᓪᓚᐅᓯᕆᖅᑲᐅᔭᕋ ᖁᕕᐊᓇᓐᖏᑦᑐᖅ ᐅᖃᐅᓯᕆᖅᑲᐅᒐᒃᑯ ᐊᒻᒪᓗᒃᑕᐅᖅ $2.3 ᒥᓕᐊᓐ ᑕᕝᕗᖓ 
ᐊᔪᓐᓇᖏᑦᑎᐊᔪᔪᓐ ᑲᑦᑏᓐᓇᑯᓗᓐᓂᒃ, ᑕᐃᒪ ᑕᒫᓃᓂᐅᓴᖏᑦᑐᓂᒃ ᐱᔪᒪᒐᑦᑕ ᓄᓇᑦᑎᓐᓂ 
ᐃᖅᑲᓇᐃᔮᒃᓴᖃᑦᑎᐊᖏᑦᑐᓂᒃ.  
 
ᑕᐃᒫᓪᓕ ᐊᔪᓐᓇᖅᑐᐊᓘᑎᓪᓗᒍ ᑖᒃᑯᐊ ᐊᔪᓐᓇᖅᑐᐊᓘᔮᕋᓗᐊᖅᑎᓪᓗᒍ ᓄᓇᓕᓐᓄᑦ ᐊᐅᓚᔭᕇᖅᑐᓄᑦ 
ᐊᔪᓐᓇᖏᑦᑎᐊᑎᓪᓗᒍ, ᐃᑲᔪᕆᐊᖅᑎᐊᑲᓐᓂᓂᐊᖅᐸᐃᓐ ᑖᒃᑯᐊ ᐃᓕᓴᖅᓯᕕᒻᒥᐅᑕᐃᓐ ᑮᓇᐅᔭᓂᒃ ᑕᐃᒪᐃᑦᑐᓂᒃ 
ᐊᐅᓚᔾᔪᑎᒃᓴᖓᓂᒃ ᐊᖏᖏᒃᑲᓗᐊᕐᕈᓂ. ᐃᑲᔪᕆᐊᖅᑲᓂᑦᑎᐊᓂᐊᖅᐸᐃᓐ ᑖᒃᓱᒪ ᒥᓂᔅᑕᐅᑉ ᐊᒻᒪᓗᒃᑕᐅᖅ 
ᒐᕙᒪᐅᔪᑦ ᑖᒃᑯᐊ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᐊᓘᒃᑲᖅ. 

ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᐊᑦᑎᐊᖅ ᑭᐅᖅᑲᐅᒐᒪ ᐅᖃᖅᖢᖓ 
ᐱᓕᕆᔨᕗᑦ ᑕᐃᒃᑯᐊ ᐃᖅᑲᓇᐃᔭᖃᑎᖃᕋᓱᓐᓂᐊᖅᑐᑦ ᐊᓯᖏᓐᓂ ᐱᓕᕆᕕᐅᔪᓂ ᐊᓯᖏᓐᓂ ᑕᐃᒪᓐᓇ 
ᑭᐅᓇᓱᓐᓂᐊᕐᒪᑕ ᑐᒃᓯᕋᐅᑎᒋᔭᖓᓄᑦ ᐃᓕᓴᖅᓯᕕᒃᑯᓐᓄᑦ.  
 
ᐃᓕᓴᖅᓯᕕᒃᑯᒃ ᑖᒃᑯᐊ ᑮᓇᐅᔭᓂ ᑐᓂᕐᕈᓯᐊᓂᑦ ᐱᖃᑦᑕᕐᒪᑕ ᐊᔾᔨᒌᖏᑦᑐᓂᑦ ᐱᓕᕆᕕᐅᔪᓂᑦ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᓪᓗ ᐅᑯᓃᖔᖅᑐᓂᓪᓗ ᐱᖃᑦᑕᕆᓪᓗᑎ ᑖᒃᑯᐊ ᑮᓇᐅᔭᐃᑦ ᐱᔭᐅᖃᑦᑕᖅᑐᑦ 
ᐊᓯᖏᓐᓃᖔᖅᑐᑦ ᐃᓄᐃᑦ ᐃᓕᖅᑯᓯᓕᕆᔨᒃᑯᓐᓂ, ᒐᕙᒪᑐᖃᒃᑯᓂᓪᓗ. 
 
ᐊᒻᒪᓗ ᐃᓕᓐᓂᐊᖅᑐᓕᕆᔨᒃᑯᓐᓂ ᑖᒃᑯᐊ ᐱᓕᕆᔾᔪᑏ ᓲᕐᓗ ᖃᕋᓴᐅᔭᒃᑯᑦ, ᐱᑐᒍᑏᓐ ᒪᒃᑯᑦᑐᓄᓪᓗ ᐅᐸᒍᑏᑦ 
ᐃᓕᓐᓂᐊᕇᕋᑖᖅᑐᓪᓗ. ᐊᓈᓇᒋᔭᐅᔪᑦ ᐊᑖᑕᒋᔭᐅᔪᑦ ᐱᖃᑎᒋᔭᐅᓪᓗᑎ ᖃᓄᐃᓘᕐᓂᖏᑦ ᐱᓕᕆᐊᑦᑕ 
ᐊᑖᓃᖏᒻᒪᑕ. 
 
ᑖᔅᓱᒪ ᐃᓗᐊᓂ ᑕᐃᒪᓐᓇ ᑐᑭᒧᐊᖅᑎᓐᓇᓱᓪᓗᒋ ᐱᓕᕆᕖᑦ ᐱᓕᕆᖃᑎᒋᓗᒋᑦ ᖃᓄᖅ ᐋᖅᑭᑦᑎᐊᕈᓐᓇᕐᒪᖔᑕ 
ᑕᒪᓐᓇ ᐃᓱᒫᓘᑎᒋᔭᐅᔪᖅ ᐊᖏᑦᑎᐊᕐᐳᖓ ᑕᒪᑐᒧᖓ ᐃᑲᔪᕋᓱᓐᓂᐊᕐᓗᒋᑦ ᐃᓕᓴᖅᓯᕕᒃᑯᑦ. 
 
ᒫᓐᓇᐅᔪᖅ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐱᓕᕆᕕᖏᑦ ᐊᐅᓚᔾᔪᑎᒃᓴᓂ ᑮᓇᐅᔭᖁᑎᖃᖏᒻᒪᑕ ᐱᔨᑦᑎᕈᑎᖏᑕ 
ᓯᓚᑖᓃᑦᑐᓂᑦ ᐋᓐᓂᐊᓯᐅᐊᑎᑦ, ᐃᓄᓕᕆᔩᑦ, ᐃᓱᒪᓕᕆᔩᑦ ᐊᒻᒪ ᐋᓐᓂᐊᖃᕐᓇᖏᑦᑐᓕᕆᔨᐅᔪᑦ ᑭᓯᐊᓂ 
ᐃᖅᑲᓇᐃᔭᖅᑎᒃᑲ ᐃᖅᑲᓇᐃᔭᖃᑎᖃᖁᓂᐊᕐᐸᒃᑲ ᐱᓕᕆᕕᐅᔪᓂ ᐃᑲᔪᖅᑐᐃᖃᑦᑕᓂᐊᕐᒪᑕ ᐃᓕᓴᖅᓯᕕᒃᑯᓐᓂ 
ᑮᓇᐅᔭᖅᑐᕈᑎᒃᓴᖏᓐᓄ ᐊᐅᓚᔾᔪᑎᒃᓴᖏᓐᓄ ᐱᓇᓱᑦᑎᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐱᖓᔪᖓᑦ ᐊᒻᒪ ᑭᖑᓪᓕᕐᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ. ᐋᕆᐊᒃ. 
 
ᐋᕆᐊᒃ (ᑐᓵᔨᑎᒍᑦ):ᖁᔭᓐᓇᒦᒃ, ᐅᖃᖅᑏ. ᑖᒃᓱᒪ ᑭᐅᓪᓗᖅᑕᖏᑦ ᓈᒪᒋᖏᓇᒃᑭᑦ, ᐄ, ᓱᓕᔪᖅ ᑖᒃᑯᐊ 
ᑮᓇᐅᔭᓕᐅᕋᓱᑦᑎᐅᖏᒻᒪᑕ ᐊᒻᒪᓗ ᐱᔨᑦᑎᖅᑎᒋᔭᐅᖃᑦᑕᖅᑐᑎ ᓄᓇᓕᓐᓄᑦ ᑕᐃᒪᐃᓕᖅᑲᐅᒻᒪᑦ ᑖᓐᓇ 
ᒥᓂᔅᑕᕆᔭᐅᔪᖅ ᐃᓚᖏᓪᓗ ᐱᓕᕆᐊᕆᖃᑦᑕᖅᑕᖏᑕ ᖃᐃᖅᑲᐅᓪᓗᓂᒋᑦ. ᑕᐃᒪᓐᓇ ᑭᐅᔭᐅᓪᓗᒃᑲᒪ ᐱᐅᓂᖅᓴᒥ 
ᓵᖓᔪᓂᑦ ᑭᐅᔭᐅᔪᒪᔪᖓ ᑖᒃᓱᒧᖓ ᒥᓂᔅᑕᕆᔭᐅᔪᒧᑦ ᑖᒃᑯᐊᖃᐃ ᒐᕙᒪᒃᑯᑦ ᐃᑲᔪᕐᓂᐊᕐᐸᑦ ᐃᓕᓴᖅᓯᕕᒃ society-
ᑯᓐᓂ ᑲᖏᖅᑐᒑᐱᒻᒦᑦᑐᒥ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᓛᒃ ᐱᕐᔪᐊᖑᖏᓐᓂᕋᐃᖏᑦᑐᖓ 
ᑲᖏᖅᑐᒑᐱᒃᑯᓐᓂ ᑕᐃᒃᑯᐊ ᐃᓕᓴᖅᓯᕕᒃᑯᓐᓂ. ᖃᓄᖅ ᐃᑲᔪᕈᓐᓇᖅᐱᑕ ᐊᐅᓚᔾᔪᑎᒃᓴᖏᓐᓄᑦ 
ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐃᓚᒋᔭᐅᖏᑎᓪᓗᒍ ᑕᒪᓐᓇ ᐊᒃᓱᕈᓐᓇᐅᑎᒋᕚ ᐊᒻᒪᓗ ᐃᖅᑲᓇᐃᔭᖃᑎᖃᕈᒪᓪᓗᖓ 
ᒐᕙᒪᒃᑯᑦ ᐱᓕᕆᕝᕕᖏᓐᓂ.  
 
ᐃᑲᔪᖅᑎᒋᔭᐅᖃᑦᑕᖅᑐᓂ ᑖᒃᑯᓄᖓ ᐃᓕᓴᖅᓯᕕᒻᒧᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ $227 ᑕᐅᓴᓐᓂ ᑮᓇᐅᔭᓂ 
ᐊᑐᐃᓐᓇᕈᐃᑎᑦᑎᓚᐅᖅᑐᑦ ᐃᓕᓴᖅᓯᕕᒃᑯᓐᓄ ᐃᑲᔪᖃᑦᑕᖅᑐᑦ ᑕᐃᒫᒃ ᑮᓇᐅᔭᒃᑲᓂᕐᓂᑦ ᑐᒃᓯᕋᓕᕐᒥᒍᑦᑕ ᑕᕝᕗᖓ 
ᐊᑐᕋᔭᖅᑐᒥ ᑕᐃᒪ ᑖᓐᓇ ᐊᒃᓱᕈᕐᓇᑑᒻᒪᑦ ᓯᓚᑖᓃᒻᒪᑕ ᑖᒃᑯᐊ ᐃᓕᓴᖅᓯᕕᒃᑯᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂ. 
 
ᐃᖅᑲᓇᐃᔭᖃᑎᖃᕈᒪᓂᐊᖅᑐᖓ ᐊᓯᓐᓂ ᒐᕙᒪᒃᑯᑦ ᐱᓕᕆᕝᕕᖏᓐᓂ ᑭᓯᐊᓂ ᐊᐅᓚᔾᔪᑎᒃᓴᖏᓐᓄ ᐊᑐᖅᑐᒃᓴᓂ 
ᑮᓴᐅᔭᖅᑖᑎᔪᓐᓇᖏᑕᒃᑲ ᒫᓐᓇ. ᖁᔭᓐᓇᒦᒃ, ᐅᖃᖅᑏ. 
 



ᕿᑎᖅᑰ, ᒫᑦᓯ 9, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐸᓐᓂᕐᑑᒧᑦ ᑭᓚᕝᕙᖅ. 
 
ᐊᐱᖅᑯᑦ 246 - 2(3): ᑲᑎᓪᓗᒋᑦ ᐃᖅᑲᓇᐃᔮᑦ ᐸᓐᓂᖅᑑᒧᑦ (ᕿᓚᕝᕙᖅ)  
 
ᕿᓚᕝᕙᖅ: ᖁᔭᓐᓇᒦᒃ ᐅᖃᖅᑏ. ᐅᖃᖅᑏ ᑖᒃᑯᐊ ᐊᐱᖅᓲᑎᒋᓂᐊᖅᑕᒃᑲ ᓯᕗᓕᖅᑎᑎᓐᓄᑦ ᐊᒻᒪ ᑖᓐᓇ 
ᐊᐱᖅᓱᕐᓂᕆᕙᑦᑕᕋ ᑖᔅᓱᒧᖓ ᓄᖅᑲᖓᑎᑲᐃᓐᓇᓂᐊᖅᑕᕋ ᐅᓪᓗᒥ ᑭᐅᔭᐅᓚᐅᖅᑎᓪᓗᒋ 
ᖃᓄᐃᓘᖅᑐᒃᓴᐅᓛᕐᒪᖔᕐᒪ ᑭᖑᓂᐊᒍᑦ ᑐᑭᓯᒃᑲᓐᓂᓚᐅᖏᓂᕐᓂᑦ. 
 
ᐅᖃᖅᑏ, ᐅᑯᐊ ᓇᓗᓇᐃᒐᓛᑲᐃᓐᓇᓚᒃᑲ ᑖᒃᑯᐊ ᐅᕙᑦᑎᓐᓄᑦ ᑐᓴᖅᑎᑦᑎᔪᑕᐅᓯᒪᔪᑦ ᐊᒻᒪ ᐊᓯᖃᕆᓪᓗᑎ 
ᑖᒃᑯᐊᓱᓕ ᓇᓗᓇᕐᖓᑕ ᐅᓪᓗᒥᒧᑦ ᓄᓇᑦᑎᓐᓄ ᖃᑦᑎᓪᓚᕆᐅᒻᒪᖔᑕ ᓯᐊᒻᒪᖅᑎᕆᓂᒃᑯᑦ 
ᐊᐅᓪᓛᖅᑕᐅᔪᒫᕐᓂᐊᖅᑐᑦ, ᐅᖃᖅᑏ, ᑕᐃᑲᓂ Footprint II, 69ᖑᓚᐅᖅᓯᒪᒻᒪᑕ ᐸᓐᓂᕐᑑᒧᑦ ᑐᕌᖓᑎᑕᐅᓂᐊᖅᑐᑦ 
ᐊᒻᒪ ᐊᑦᑑᕙ 2, 1998 ᑐᓴᖅᑎᑦᑎᔪᖃᑦᑕᓕᕆᕗᖅ OIC-ᑯᑦ ᐊᖏᕈᑎᖃᕐᖓᑕᒎᖅ 17-ᓂ ᐃᖅᑲᓇᐃᔮᒃᓴᓂ. ᔪᓚᐃ 
5, 1999 ᒐᕙᒪᒃᑯᑦ ᑐᓴᖅᑎᑎᑦᑕᓕᕆᕗᑦ ᑖᒃᑯᐊ ᐊᒥᓲᓂᖏᑦ 78-ᖑᓂᐊᓕᕐᒥᒻᒪᑕ, 78-ᖑᓂᐊᕐᖓᑕ ᑕᐃᒪᓕ ᔫᓐ 
30-ᐅᓕᖅᑎᓪᓗᒍ 2003 71-ᓂ ᓇᓗᓇᐃᖅᓯᔪᖃᑦᑕᓕᕆᕗᖅ ᐊᐅᓪᓛᖅᑕᐅᓛᖅᑐᒡᒎᖅ ᐸᓐᓂᕐᑑᒧᑦ ᐊᒻᒪ 
ᑭᐅᔾᔪᑕᐅᕙᓚᐅᕆᓪᓗᓂ ᑕᕝᕙᓂ 2005 ᓅᕕᕙ ᐅᓇ ᑎᑎᕋᖅᓯᒪᔪᒃᑯᑦ ᐊᒥᓲᓂᖏᒡᒎᖅ 71-ᖑᓂᐊᖅᑐᑦ ᐊᒻᒪ 
ᓂᕆᐅᒍᒪᕗᖓ ᑖᒃᑯᐊ 17-ᖑᒐᔭᖅᑲᑕ ᐅᓪᓗᒥ. 
 
ᐅᓇ ᐊᐱᖅᑯᑎᒋᔪᒪᔭᕋ ᐅᖃᖅᑏ ᓯᕗᓕᖅᑎᑎᓐᓄᑦ, ᐅᓪᓗᒥ ᓇᓗᓇᐃᖅᓯᔪᓐᓇᕐᒪᖔᖅ ᐅᕙᓐᓄᑦ ᑖᒃᑯᐊ 
ᖃᑦᑎᓪᓚᕆᐅᒻᒪᖔᑕ ᐃᖅᑲᓇᐃᔮᑦ ᐃᓐᓄᔅᓯᒪᔪᑦ ᑕᕝᕙᓐᖓᑦ 71-ᐃᓐᓄᒍᒫᕐᓂᐊᖅᓯᒪᓚᐅᖅᑐᑦ ᐸᓐᓂᖅᑑᒧᑦ. 
ᖁᔭᓐᓇᒦᒃ. 
 
ᐅᖃᖅᑎ: ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ, ᑖᒃᑯᐊ 71 ᑕᕝᕙ ᖁᐊᖅᓯᒪᓕᖅᑯᑦ, ᐊᐅᔾᔮᒍᓐᓃᖅᑐᑎᑦ, 
ᑎᑎᕋᖅᓯᒪᓕᖅᐳᑦ ᐅᔭᕋᒻᒧᑦ, ᑎᑎᕋᖅᓯᒪᓪᓗᑎᑦ ᓅᔾᔮᒍᓐᓃᖅᑐᑎᑦ. ᑖᒃᑯᐊ ᐅᓪᓗᒥ 57 ᐃᓐᓄᔅᓯᒪᓕᖅᑐᑦ ᓱᓕ 
ᑖᒃᑯᐊ ᐃᓚᖏᑦ ᕿᓂᕋᓗᐊᖅᑐᒍᑦ ᐃᖅᑲᓇᐃᔭᖅᑎᔅᓴᓂᑦ ᐊᒻᒪᓗ ᐃᓚᖏᑦ ᐱᔭᕇᖅᐊᓪᓕᐊᓕᖅᑑᒐᓗᐊᑦ 
ᕿᓂᕈᑎᖏᓐᓂ. ᖁᔭᓐᓇᒦᒃ, ᐅᖃᖅᑎᑦᑎᔨ. 
 
ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᕿᓚᕝᕙᖅ. 
 
ᕿᓚᕝᕙᖅ: ᖁᔭᓐᓇᒦᒃ, ᐅᖃᖅᑏ. ᐄ, ᖁᔭᓐᓇᒦᖅᑕᕋ ᑖᒃᑯᐊ ᓇᓗᓇᐃᕈᓐᓇᖅᑕᖏᑦ ᓱᕐᓗ ᐅᔭᕋᒻᒧᑦ ᑎᑎᕋᖅᓯᒪᔪᑦ 
ᑕᐃᒃᑯᐊ ᑎᑎᕋᖅᓯᒪᓂᖏᑦ ᐅᔭᕋᒻᒥ ᑕᑯᓚᐅᓐᖏᓂᑦᑎᓐᓂ ᓄᖅᑲᐅᑎᔾᔮᖏᓐᓇᑦᑎᒍ ᑭᓯᐊᓂ.  
 
ᐅᖃᖅᑎᑦᑎᔩ, ᐅᒥᖓ ᐊᐱᕆᒃᑲᓐᓂᕈᒪᔪᖓ, ᐃᓛ ᑐᓴᖅᐸᑲᑦᑕ ᐊᔾᔨᒌᓐᖏᑦᑐᓂᑦ, ᑖᒃᑯᐊᓗ 57 ᑕᐃᔭᖏᑦ 
ᖃᐅᔨᒪᒐᒪ ᐃᓐᓄᑐᐃᓐᓇᐅᓯᒪᓐᖏᑎᐊᕐᖓᑕ. ᑕᐃᒃᑯᐊ ᐸᓐᓂᖅᑑᒥ ᐃᓄᖃᕐᑐᑦ ᑕᐃᔭᐅᓯᒪᔪᐃᑦ 
ᐅᖓᑖᓃᕌᕐᔪᑐᐃᓐᓇᒻᒪᕆᒻᒪᑕ. ᐅᖃᖅᑎᑦᑎᔩ, ᐊᐱᕆᒃᑲᓐᓂᕈᒪᔭᕋ ᑖᓐᓇ ᓯᕗᓕᖅᑎᕗᑦ ᐅᖃᐅᓯᕆᕋᑖᖅᑕᖓᓂ 
ᐊᒥᓲᓂᖏᓐᓂ ᖁᐊᖅᓯᒪᓂᖏᓐᓂ ᐸᓐᓂᖅᑑᒥᐅᑦ ᒪᐃᔭᖓᓐᓂ, ᐃᓄᖏᓂᓪᓗ ᑐᓴᖅᑎᑦᑎᔪᓐᓇᖅᓯᕚ ᑖᒃᑯᐊ 
ᓂᕆᐅᒋᔭᔅᓴᐅᓂᖏᓐᓂ? ᖁᔭᓐᓇᒦᒃ. 
 
ᐅᖃᖅᑎ: ᓯᕗᓕᐅᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ.  
 
ᐅᖃᖅᑎ: ᑐᒡᓕᐊᓂ ᐃᓚᒋᐊᕈᑦ ᐊᐱᖅᑯᑎᒧᑦ, ᕿᓚᕝᕙᖅ. 

ᕿᓚᕝᕙᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒪᑐ ᐃᖅᑲᓇᐃᔭᖅᑎᖏᑕ ᐊᖏᕐᓂᖓ ᑕᐃᒫᓪᓗᐊᖅ ᑕᑭᓛᕆᕗᖅ. 
ᐅᖃᖅᑎᑦᑎᔩ, ᐆᒥᖓ ᓇᓗᓇᐃᖅᓯᑲᓐᓂᕐᓗᖓ 2006-07 ᑖᒃᑯᐊ ᐸᕐᓇᒍᑎᒋᓯᒪᔭᖏᑦ ᓯᕗᓕᖅᑎᑦᑕ 
ᓇᓗᓇᐃᖅᓯᓂᖃᕐᒥᒻᒪᑕ ᐅᖃᖅᓯᒪᔪᑦ, ᐃᓛ, ᐅᖃᖅᓯᒪᓪᓚᑖᖅᑐᑦ ᒐᕙᒪᒃᑯᒡᒎᖅ ᕿᓂᕐᖓᑕ ᐊᔾᔨᒌᓐᖏᑦᑐᑦ 
ᐱᔾᔪᑎᒋᔭᖏᓐᓂ ᓱᒃᑲᐃᓗᖅᑯᑕᐅᔪᓂᑦ ᓯᐊᕐᒪᕐᑎᕆᓂᕐᒧᑦ ᐃᓐᓄᓯᒪᔭᕆᐊᓕᐅᒐᓕᐊᕐᓂᑦ ᐅᖃᖅᓯᒪᒋᓪᓗᑎᑦᑕᐅᖅ 
ᑖᒃᑯᐊ ᑐᕌᒐᕆᔭᖏᒡᒎᖅ ᐊᒡᒋᖅᑐᖅ ᐊᕐᕌᒍᒥ ᐸᕐᓇᐅᓯᐅᕈᒪᓪᓗᑎ ᑭᖑᓪᓕᕐᒥ ᐊᐃᑉᐹ ᐊᕐᕌᒎᑕᒫᖅᓯᐅᑦ 
ᓯᐊᕐᒪᕐᑎᕆᓂᕐᒧᑦ ᐸᕐᓇᐅᑎᐅᓂᐊᖅᑐᑦ ᑐᓴᖅᑎᑎᔾᔪᑎᔅᓴᒥᑦ ᑲᑎᒪᓂᖃᓛᕈᒪᓪᓗᑎᑦ 2006 ᑖᒃᑯᐊ 
ᖃᓄᐃᓕᖓᕙᓪᓕᐊᒻᒪᖔᑕ ᓯᐊᒻᒪᑎᕐᑕᐅᓯᒪᔪᑦ.  
 

ᐊᐱᕆᒃᑲᓐᓂᕈᒪᔭᕋ ᑖᒃᑯᐊ ᑕᕝᕗᖓ ᒪᓕᒐᓕᐅᕐᕕᒻᒧᑦ ᓴᖅᑭᕈᓐᓇᓛᒪᒫᒋᑦ ᐱᓕᕆᕕᓃᓐᖔᖅᑐᑦ ᐱᔾᔪᑎᒋᓪᓗᒋᑦ 
ᓯᐊᕐᒪᕐᑎᕆᓂᕐᒧᑦ ᑲᑎᒪᓂᖅ ᑭᓱᒥᓗ ᓇᓗᓇᐃᖅᓯᓂᖃᕋᔭᕐᒪᖔᑕ. ᖁᔭᓐᓇᒦᒃ. 
 

ᐅᖃᖅᑎ: ᓯᕗᓕᖅᑎ. 
 

ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᓯᕗᓪᓕᖅᐹᒥ ᑖᓐᓇᐃᓛ ᖁᔭᒋᕕᔾᔪᐊᖅᑕᕋ 
ᒥᓂᔅᑑᖃᑎᒋᓪᓗᒍ. 
 

ᑖᒃᑯᐊ ᓯᐊᕐᒪᕐᑎᕆᕙᓪᓕᐊᑎᓪᓗᑕ ᐊᑲᐅᓐᖏᓂᖅᐹᒦᑲᐃᓐᓇᓚᐅᖅᓯᒪᒐᑦᑕ ᐃᓚᖏᑦ ᐸᕐᓇᑕᐅᓯᒪᔪᒥᓃᑦ 
ᐃᓕᔭᔅᓴᐅᖏᑦᑎᐊᑎᓪᓗᒋᑦ ᐋᖅᑭᓱᖅᑕᐅᓯᒪᓚᐅᖅᓯᒪᓐᓂᖏᒻᒪᑕ ᑖᓐᓇ ᒥᓂᔅᑑᖃᑕᐅᓪᓗᓂ ᓄᓇᒥᓂᑦ 
ᓴᓂᕐᕙᐃᑲᐃᓐᓇᖃᑕᐅᓚᐅᖅᓯᒪᒻᒪᑦ ᐊᓯᖏᑦ ᓄᓇᓕᓐᓄᑦ ᑲᒪᒐᓱᐊᒡᒐᑎᓪᓗᑕ ᑖᓐᓇ ᒥᓂᔅᑑᖃᑎᒋᓪᓗᒍ 
ᖁᔭᒋᕕᔾᔪᐊᓚᐅᖅᓯᒪᔭᕋ ᐸᓐᓂᑑᕐᒥᐅᓗ ᑖᓐᓇ ᖃᐅᔨᒪᖁᑦᑎᐊᑕᒃᑲ ᐊᔭᐅᕕᔾᔪᐊᕐᓯᒪᐃᓐᓇᕐᖓ ᐊᓐᖑᑎᒐᓱᑦᑎᓪᓗᑕ 
ᑖᓐᓇ ᐃᑲᔪᕈᒥᓇᕐᓯᒪᐃᓐᓇᕐᖓᑦ ᒥᔅᓵᓄᑦ.  
 

ᑖᒃᑯᐊ ᑕᕝᕙ 18-ᖑᓕᖅᑐᑦ ᐃᓚᖏᑦ ᐃᓐᓄᐸᓪᓕᐊᓕᖅᑑᒐᓗᐊᑦ ᑭᖑᓪᓕᐹᖅᓯᐅᑎᓕᕆᒍᑦᑕ ᑭᓯᐊᓂ ᑖᒃᑯᐊ ᓱᓕ 
ᐃᓗᓪᓕᓱᖅᓯᒪᓐᖏᑐ ᐃᓚᖏᑦ ᑕᐃᒃᑰᓇ ᐸᓐᓂᖅᑑᒥᖃᐃ ᑕᐃᑲᓂ ᖃᐅᔨᒪᑎᑦᑎᒋᐊᒃᑲᓐᓂᕋᓱᓐᓂᐊᖅᑐᒍᑦ 
ᐃᖅᑲᓇᐃᔮᔅᓴᓯᐅᖅᑐᓂᑦ ᓇᓕᐊ ᐱᔭᐅᔪᒪᓂᖅᑲᑦ ᐆᑦᑐᖅᑎᒐᓱᓪᓗᒋᑦ.  
 

ᑕᐃᒫᒃ ᑖᒃᑯᐊ ᐸᕐᓇᐅᑕᐅᓕᖅᐸᓪᓕᐊᒐᓱᐊᕐᓂᐊᖅᑐᑦ ᑕᒫᓂ ᐊᕐᕌᒍᑦᑕ ᐃᓗᐊᓂ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 

ᐅᖃᖅᑎ: ᐱᖓᔪᖓᓐᓂ ᐊᒻᒪᓗ ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ. ᕿᓚᕝᕙᖅ. 
 

ᕿᓚᕝᕙᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓛᒃ, ᖁᕕᐊᑉᐳᖓ ᑐᓴᕆᐊᔅᓴᖅ ᑖᒃᑯᐊ ᑭᒡᒐᑐᖅᑕᒃᑲ ᓇᓕᐊ 
ᐃᖅᑲᓇᐃᔮᒧᑦ ᐆᑦᑐᕈᒪᓂᖅᑲᑦ ᐃᓱᒪᒋᔭᐅᓯᒪᓂᐊᕐᖓᑕ. ᐃᑲᔪᖅᓯᑲᓐᓂᖃᒃᑲᓗ ᐅᖃᐅᓯᕆᖅᑲᐅᔭᒃᑲ ᒪᓕᑦᑐᒋᑦ 
ᑖᒃᑯᐊ ᓇᓕᐊ ᐃᓕᓐᓂᐊᕈᒪᓐᓂᖅᑲᑦ ᓇᓗᓇᐃᖅᑕᐅᓴᕋᐃᒍᓐᓇᖅᑲᑕ ᐃᓕᓐᓂᐊᕐᕈᒪᔭᖏᓐᓂᒃ ᑲᔪᓯᔪᓐᓇᓂᐊᕐᖓᑕ 
ᑕᐃᒫᓪᓗ ᓂᕆᐅᒃᑐᑎᒃ, ᐱᔪᒫᖃᑦᑐᑎᓪᓗ.  
 

ᐅᖃᖅᑏ, ᐆᒥᖓ ᐊᐱᕆᒃᑲᓐᓂᕈᒪᔭᕋ ᓯᕗᓕᖅᑎ. ᑖᓐᓇ ᐊᖏᖅᓯᒪᔪᓐᓇᓂᐊᕐᒪᖔᖅ, ᐃᓛᒃ ᒪᓕᒐᓕᐅᖅᑎᓂᑦᑕᐅᖅ 
ᐅᖃᖃᑎᖃᒃᑲᓂᕐᓗᓂ ᑖᒃᑯᐊ ᐊᓯᕈᖅᑕᐅᑲᓐᓂᓚᐅᖏᓐᓂᖏᓐᓂ ᐊᓯᕈᖅᑕᐅᓂᐊᓪᓚᕿᑳᓪᓚᓂᖅᑲᑕ ᐊᒥᓲᓂᖏᑦ 
ᓯᐊᒻᒪᖅᑎᕆᔨᒃᑯᑦ ᐊᐅᓛᖅᑕᐅᓯᒪᔪᑦ. ᐃᓚᒋᔭᐅᓗᓂ, ᐅᖃᖅᑏ, ᐃᓚᒋᔭᐅᓗᓂ ᐊᑖᓂ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᐃᖏᕐᕋᔪᓕᕆᔨᒃᑯᖏᑕ ᒫᓐᓇ ᑲᒪᒋᔭᖃᑦᑐᖅ ᐋᓐᓂᐊᕕᓕᐊᖃᑦᑕᖅᑐᓂᒃ ᐋᓐᓂᐊᕕᓕᐊᖃᑦᑕᖅᑐᓂᒃ, 
ᒪᓕᒃᑎᖏᓐᓂᓪᓗ ᖃᖓᑦᑕᐅᓰᕙᑦᑐᑦ. ᑖᓐᓇ ᓱᓕ ᐅᓪᓗᒥ ᐊᑲᐅᖏᓕᐅᕈᑎᖓ ᑲᔪᓰᓐᓇᕐᖓᑦ ᐊᒻᒪ 
ᓂᔅᓵᒐᓚᓐᓂᕋᖅᑕᐅᓚᐅᖅᑐᖅ. ᑖᒃᑯᐊ ᓂᔅᓵᓐᓂᖏᑦ ᓱᓕ ᐅᓪᓗᒥ ᓂᐱᒃᑭᕈᑉᐸᓪᓕᐊᑐᐃᓐᓇᕐᖓᑕ. ᑖᓐᓇᖃᐃ 
ᐃᓚᒋᔭᐅᒍᓐᓇᖅᑲ. ᖁᔭᓐᓇᒦᒃ. 
 

ᐅᖃᖅᑎ: ᓯᕗᓕᖅᑎ. 
 

ᓯᕗᓕᖅᑎ ᐹᓪ ᐅᑲᓕᖅ: ᐄ, ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊᖏᓛᒃ 71 ᑖᒃᑯᐊ ᓱᕐᕋᔮᖏᓪᓚᕆᑦᑐᓐ. ᐃᓱᓕᑉᐳᖅ. 
ᑖᒃᑯᐊ ᐃᓗᓪᓕᖅᓱᑐᐃᓐᓇᕐᓂᐊᕐᓕᕋᒃᑭᓪᓕ ᑕᐅᑐᐃᓐᓇᕐᓂᐊᕐᕋᑦᓯ ᐊᓪᓚᒡᕕᓂᒃ ᑖᒃᑯᓂᖓ ᐊᒡᒍᖅᓯᒪᔪᓂᒃ. ᑖᒃᑯᐊ 
ᐊᒡᒍᖅᓯᒪᔪᓐ ᓄᓇᓖᑦ ᒐᕙᒪᒃᑯᖏᑦ. ᐅᕙᖓ ᐊᓪᓚᕕᖓᓃᖔᖅᑐᖅ, EIA, Economic Development and 
Transportation, ᐊᑕᐅᓯᖅ. ᑖᒃᑯᐊ ᑕᓪᓕᒪᐅᓪᓗᑎᒡᒎᖅ ᐃᓕᓐᓂᐊᖅᑐᓕᕆᔨᒃᑯᓐᓂᑦ, ᓱᓕ ᑕᓪᓕᒪᐅᓪᓗᑎᒃ 
ᑕᕝᕙᒥᓂ ᐊᕙᑎᓕᕆᔨᒃᑯᓐᓂ,  

ᐋᓐᓂᐊᖃᑦᑕᐃᓕᕆᔨᒃᑯᓐᓂᑦ ᑕᓪᓕᒪᓂᒃ. ᑖᒃᑯᐊ ᑕᕝᕙ ᐃᓗᓪᓕᓱᖅᐸᓪᓕᐊᓂᐊᖅᑐᖅ ᑕᕝᕘᓇ ᑖᓐᓇ 
ᐱᔭᕇᕆᐊᖃᓪᓚᕆᒃᑐᖅ. ᖁᔭᓐᓇᒦᒃ, ᐅᖃᖅᑏᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᐅᖃᐅᓯᒃᑯᑦ ᐊᐱᖅᑯᑏᓐ. ᒪᓕᒐᓕᐅᖅᑎ ᐃᖃᓗᐃᑦ ᕿᑎᐊᓄᑦ, ᑐᑐ. 
 
ᐊᐱᖅᑯᑦ 247 - 2(3): ᑮᓇᐅᔭᓕᕆᔨᒃᑯᑦ ᐸᕐᓇᐅᑎᖏᑦ (ᑐᑐ) 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐊᐱᖅᑯᑎᒋᔪᒪᓂᐊᕐᒥᔭᕋ ᑮᓇᐅᔭᓕᕆᔨᒃᑯᑦ ᒥᓂᔅᑕᖓ ᐱᑦᔪᑎᓕᒃ 
ᑕᐃᒃᑯᐊ ᑎᑎᖅᑲᑦ ᓴᖅᑭᑕᐅᓚᐅᖅᓯᒪᔪᓐ ᐊᕐᕌᒍᑕᒫᓐᓄᑯᐊ ᖃᐃᑕᐅᖃᑦᑕᕐᒪᑕ ᑕᒻᒪᖅᓯᒪᔪᖅᓯᐅᖅᑏᓐ 
ᐅᓂᒃᑳᓕᐊᕆᓯᒪᔭᖏᓐ. ᑖᒃᑯᓇᓂ ᑎᑎᕋᖅᓯᒪᔭᖏᑦ ᓯᕗᓐᖓᓃᑦᑐᖅ ᒪᑉᐱᒐᖅ 1, ᐅᖃᖅᓯᒪᒻᒪᓐ 6 ᐊᕐᕌᒍᑦ 
ᐊᓂᒍᖅᓯᒪᓕᖅᑎᓪᓗᒋᑦ. ᑕᐸᐃᖅᑐᖓ ᑖᒃᑯᐊ ᑮᓇᐅᔭᑦ ᐊᐅᓚᑕᐅᓂᖏᑦ ᓱᒃᑲᐃᑐᖅᔪᐊᕐᒪᕆᐊᓘᖃᑦᑕᕐᒪᑕ. 
 
ᐊᒻᒪᓗ ᒪᑉᐱᒐᖅ 2-ᒥ, ᑮᓇᐅᔭᓕᕆᔨᒃᑯᓯ ᓄᓇᕗᒻᒧᓐ ᓯᐊᒻᒪᑎᖅᑕᐅᓯᒪᒻᒪᑕ ᖃᓰᓇᐅᔭᖅᐸᑦᖢᑎᒃ ᐊᒻᒪᓗ 
ᑎᒥᓐᖑᖅᑎᑕᐅᓯᒪᔪᓐ ᐊᖏᓂᖅᓴᐃᑦ ᑮᓇᐅᔭᓕᕆᔨᓪᓚᕆᓐᓂᒃ ᐃᖅᑲᓇᐃᔭᖅᑎᑖᕆᐊᓖᓐ 
ᐃᖏᕐᕋᑎᐊᕐᓂᖅᓴᐅᓂᐊᕐᕈᑎᒃ. ᓯᐊᒻᒪᖅᑎᕆᕕᔾᔪᐊᖅᓯᒪᑎᓪᓗᒋᓪᓗ ᒐᕙᒪᒃᑯᑦ ᐱᓕᕆᕝᕕᖏᑦ. ᐅᓄᕐᖏᓗᐊᕐᓂᖏᑦ 
ᐱᑦᔪᑎᒋᓪᓗᒋᑦ ᐊᑲᐅᖏᓕᐅᕈᑏᑦ ᐃᓘᓇᖏᑦ ᑲᒪᒋᔪᓐᓇᐃᓕᐅᖅᑲᖃᑦᑕᖅᓯᒪᔭᕗᓐ. ᐊᒻᒪᓗ 
ᐅᓄᖅᓯᒋᐊᖅᑕᐅᑲᓐᓂᕆᐊᖃᑦᑐᑎᒃ ᐊᓯᔾᔨᒐᓛᖃᑦᑕᕐᓗᒋᖅᑲᐃ ᐊᑲᐅᓂᖅᓴᐅᒐᔭᖅᑐᓐ, 6 ᐊᕐᕌᒍᓐ ᐊᓂᒍᖅᓯᒪᓕᕐᒪᑕ 
ᑕᐃᒪ ᑕᒪᓐᓇ ᐃᖏᕐᕋᑎᐊᖏᒻᒪ ᓯᕗᓂᒃᓴᑎᓐᓂ ᐃᖏᕐᕋᑎᐊᖅᔮᕙᓗᓐᖏᑦᑐᖅ. 
 
ᐅᖃᖅᑏ, ᐅᖃᖅᓯᒪᒻᒥᔪᖅ ᐊᑐᓕᖁᔭᓕᐅᕐᒪᒡᒎᖅ ᓯᐊᒻᒪᖅᑎᔭᐅᓯᒪᓂᖅ ᑮᓇᐅᔭᑦ ᐊᐅᓚᑕᐅᔾᔪᑎᒃᓴᖏᓐᓂᒃ 
ᐱᑕᖃᐅᓪᓗᑎᒃ ᐊᒻᒪᓗ ᑖᒃᑯᐊ ᐱᐅᓯᕚᓪᓕᖅᑲᑕ ᒐᕙᒪᒃᑯᑦ ᐃᓱᒪᔅᓴᖅᓯᐅᕈᑎᖃᕈᓐᓇᖅᓯᓇᔭᖅᑐᓐ 
ᓯᐊᒻᒪᖅᑎᕆᒃᑲᓂᕐᓗᑎᒃ.  
 
ᑮᓇᐅᔭᓕᕆᔨᒃᑯᑦ ᒥᓂᔅᑕᖓᓐᓄᑦ ᐊᐱᕆᔪᒪᔪᖓ ᑖᒃᑯᐊ ᐊᑐᖁᔭᐃᑦ ᑖᒃᑯᐊᖑᓚᐅᖅᑎᓪᓗᒋᑦ ᖃᓄᐃᑦᑐᓂᒃ 
ᐸᕐᓇᐅᓯᐅᖅᓯᒪᕙᓐ ᑮᓇᐅᔭᓕᕆᔨᒃᑯᓐ. ᐅᑯᐊ ᐅᖃᐅᓯᕆᖅᑲᐅᔭᒃᑲ ᐱᑦᔪᑎᒋᓪᓗᒋᑦ. ᖁᔭᓐᓇᒦᒃ. 
 
ᐅᖃᖅᑎ: ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᐄ, ᒪ’ᓇ, ᐅᖃᖅᑎᑦᑎᔩ. ᐋᖅᑭᒋᐊᕆᐊᖃᕐᓂᕋᖅᑕᖏᑦ ᐋᖅᑭᐅᒪᖏᓗᐊᕐᓂᕋᖅᑕᖏᓐ 
ᐱᓕᕆᐊᕐᕆᓯᒪᐃᓐᓇᖅᑕᕗᑦ ᑕᐃᒪᓐᒐᑦ ᑖᓐᓇ, ᑕᐃᒪᓐᖓᓂᓛᒃ ᓄᓇᕗᑦ ᐱᒋᐊᖅᓯᓇᕐᒪᓐ ᑖᒃᑯᐊᓴᐃᓐᓇᐅᒪᑕ ᓱᓕ 
ᐋᖅᑭᒋᐊᕆᐊᖃᑦᑐᑦ. ᐊᖅᑭᒋᐊᕆᖃᑲᓐᓂᓗᒃᑕᖅᑐᓐ. ᑕᒪᓐᓇᓕ ᐅᖃᐅᓯᕆᓚᐅᖅᑕᖓ ᑖᑉᓱᒪ ᖃᐅᔨᓴᖅᑎᐅᑉ 
ᑕᒪᒃᑯᐊ ᐱᓕᕆᐊᒃᓴᑦ ᐊᑕᐅᓯᕐᒧᓐ ᑲᑎᖅᓱᖁᓪᓗᓂᒋᑦ ᑕᒪᓐᓇ ᖃᓄᖅ, ᑖᒃᑯᐊ ᒐᕙᒪᒋᔭᖅᐳᓐ ᐊᖏᖅᓯᒪᑎᓪᓗᒋᓐ 
ᒪᑯᐊ ᐱᓕᕆᐊᒃᓴᒥᒃ ᓯᐊᒻᒪᖅᑎᕆᓯᒪᓂᐊᕐᓂᕋᖅᑐᓂ. 
 
ᑮᓇᐅᔭᓕᕆᓂᕐᒧᓐ ᐱᓕᕆᐊᒃᓴᐅᔪᑦ ᐊᑕᐅᓯᕐᒧᓐ ᓄᓇᓕᓐᓄᑦ ᑲᑎᖅᓱᓂᐊᖅᐸᑕ. ᑕᐃᒃᑯᐊ ᓄᑦᑎᖅᑕᐅᔪᓐ 
ᐃᓂᖏᖅᑕᐅᓗᑎᒃ ᑭᓯᐊᓂᐅᒐᔭᕐᒪᑕ. ᓄᓇᓕᓐᓄᑦ ᓇᓕᐊᓐᓄᑐᐃᓐᓇᖅ. ᑕᒪᓐᓇ 
ᖃᓄᖅᑑᕈᑎᒋᕙᓪᓕᐊᓂᐊᖅᑕᕋᓗᐊᕗᑦ ᒐᕙᒪᐅᓪᓗᑕ ᑭᓯᐊᓂ ᒫᓐᓇ ᖃᓄᖅᑐᕈᑎᒋᓗᐊᖏᑕᕗᑦ ᓱᓕ 
ᐃᖅᑲᓇᐃᔭᖅᑎᑦᑎᓐᓂᒃ ᑮᓇᐅᔭᓕᕆᔨ ᒫᓐᓇ ᑕᒪᓐᓇ ᖃᐅᔨᓴᖅᑕᐅᒻᒪᓐ ᓱᓕ. ᒪ’ᓇ, ᐅᖃᖅᑎᑦᑎᔩ. 
 
ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᑐᑐ. 

ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᑕᒻᒪᖅᓯᒪᔪᖅᓯᐅᑎ ᐅᖃᓚᐅᕐᒥᒻᒪᑦ ᑮᓇᐅᔭᑦ 
ᐋᖅᑭᑦᑕᐅᒐᓱᓐᓂᓕᒫᖓᓂ ᑕᐃᒃᑯᐊ ᑮᓇᐅᔭᓕᕆᔩᑦ ᐊᑕᐅᓯᕐᒦᓚᐅᑲᖁᓪᓗᓂᒋᑦ ᐱᔭᕇᕋᓱᓐᓂᓕᒫᑐᐃᓐᓇᖓᓄ.  
 
ᑕᐃᒃᑯᐊ ᑮᓇᐅᔭᓕᕆᔨᒃᑯᑦ ᑕᐃᒪᐃᓕᐅᕐᓂᐊᕐᐹᑦ ᐅᕝᕙᓘᓐᓃᑦ ᐊᑕᐅᓯᕐᒨᖅᑎᑦᑎᑲᐃᓐᓇᓂᐊᕐᐸᑦ ᑮᓇᐅᔭᓕᕆᔨᓂᑦ 
ᑕᒪᒃᑯᐊ ᐋᖅᑭᔅᓱᖅᑕᐅᔭᕆᐊᓖᑦ ᑮᓇᐅᔭᓕᕆᓂᕐᒧᑦ ᑐᕌᖓᔪᑦ ᐋᖅᑭᑦᑕᐅᓂᐊᕐᒪᑕ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᑎᔩ. ᐄ, ᐅᖃᓚᐅᕋᒪ ᑕᒪᓐᓇ ᖃᓄᖅᑑᕈᑎᒋᕙᓪᓕᐊᔭᕗᑦ ᓱᓕ 
ᐃᓱᒪᓕᐅᕈᑎᒋᐊᓂᓐᖏᑕᕗ ᓱᓕ ᖃᓄᖅ ᐱᓂᐊᕐᒪᖔᑦᑕ ᑖᔅᓱᒪ ᐅᖃᐅᓯᕆᔭᖓ ᑮᓇᐅᔭᓕᕆᓂᕐᒧᑦ ᖃᐅᔨᓴᕐᑎᐅᑉ 
ᒪᓕᓐᓂᐊᕐᒪᖔᑎᒍᓗᕝᕙ ᖃᓄᖅ ᒪᓕᓪᓗᐊᕐᑎᒋᓂᐊᒪᖔᑦᑎᒍᓗ. ᒫᓐᓇ ᖃᓄᖅᑑᕈᑎᒋᕙᓪᓕᐊᓯᒪᔭᕗᑦ ᓱᓕ. ᒪ’ᓇ, 
ᐅᖃᖅᑎᑦᑎᔨ. 
 
ᐅᖃᖅᑎ: ᑐᒡᓕᐊᓄ ᐃᓚᒋᐊᕈᑦ ᐊᐱᖅᑯᑎᒧᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᑕᐃᒪ, ᑕᒪᒃᑯᐊ ᓯᐊᕐᒪᕐᑎᑕᐅᓂᐊᓚᐅᖅᑐᑦ ᐃᖅᑲᓇᐃᔮᖑᔪᑦ ᑕᕝᕗᖓ ᐃᖃᓗᓐᓄᑦ 
ᑖᒃᑯᐊ ᑮᓇᐅᔭᓕᕆᔨᒃᑯᑦ ᑕᐃᒪᐃᓐᓂᐊᕐᐸᑕ ᑕᐃᓐᓇ ᐊᖏᔪᖅᑳᕆᔭᖓ ᓯᓚᑦᑐᓴᕐᕕᒻᒥ ᑕᕝᕗᖓᖅᑕᐅᑲᐃᓐᓇᕐᓯᒪᒻᒪᑦ 
ᐃᖅᑲᓇᐃᔮᖑᔪᖅ ᐊᑭᓕᖅᑕ, ᐃᓛ, ᖃᓄᐃᓕᔭᐅᓐᖏᒃᑲᓗᐊᖅᑐᑎ ᑕᕝᕙᓂ ᐃᖃᓗᓐᓂ ᐊᕐᕕᐊᓂᓘᓐᓃᑦ. ᑖᓐᓇ 
ᐊᑐᖅᑐᐊᖅᑕᐅᑲᐃᓐᓇᕐᒪᑦ ᑖᓐᓇᓗ ᒥᓂᔅᑕᐅᔪᖅ ᐊᖏᕈᓐᓇᖅᑲᑦ ᑕᐃᒪᐃᒍᓐᓇᕋᔭᕐᒪᖔᖅ ᐋᖅᑭᑦᑕᐅᑲᐃᓐᓇᕐᓗᑎᑦ 
ᑮᓇᐅᔭ, ᑮᓇᐅᔭᓕᕆᓂᕐᒧᑦ ᖃᓄᐃᓕᐅᕈᑕᐅᓂᐊᖅᑐᑦ ᑕᕝᕙᓐᖓᑦ ᑮᓇᐅᔭᓕᕆᔨᒃᑯᓐᓂ. ᖁᔭᓐᓇᒦᒃ. 
 
ᐅᖃᖅᑎ: ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᑎᔩ. ᐅᖃᓚᐅᕋᒪ ᑕᒪᓐᓇ ᖃᓄᖅᑑᕈᑎᒋᔭᕗᑦ ᒫᓐᓇᐅᔪᖅ 
ᖃᓄᐃᓕᐅᕐᓂᐊᕐᒪᖔᖅᑎᒍᑦ ᑖᓐᓇ ᐅᖃᐅᓯᕆᓯᒪᔭᖓ ᑖᔅᓱᒪ ᖃᐅᔨᓴᖅᑎᐅᑉ ᑭᓯᐊᓂ ᖃᓄᖅᑑᕈᑎᐋᓂᓐᖏᓇᑦᑎᒍ 
ᓱᓕ ᐃᓱᒪᔅᓴᓯᐅᕈᑎᐊᓂᖏᓇᑦᑎᒍ ᓱᓕ ᖃᓄᐃᓕᓂᐊᕐᒪᖔᑎᒍ ᒫᓐᓇ ᐅᖃᕈᓐᓇᖏᑦᑐᖓ. ᖃᐅᔨᓴᕋᑦᑎᒍ ᓱᓕ 
ᐃᓱᒪᔅᓴᖅᓯᐅᕈᑎᒋᒐᑦᑎᒍ ᓱᓕ. ᒪ’ᓇ, ᐅᖃᖅᑎᑦᑎᔨ. 
 
ᐅᖃᖅᑎ: ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᐄ, ᖃᐅᔨᒪᔪᖓ ᑖᒃᑯᐊ ᒐᕙᒪᒃᑯᑦ ᐱᓯᒪᓯᒪᓕᖅᑐᑦ ᐅᓂᒃᑳᖑᔪᒥᑦ ᐊᑯᓂᑲᓪᓚᒃ ᐊᒻᒪᓗ 
ᐱᓕᕆᓪᓗᐊᑲᓪᓚᔅᓯᒪᔪᔅᓴᐅᓕᖅᑐᑦ ᑖᔅᓱᒧᖓ. ᒥᓂᔅᑕᐅᔪᖅ ᐅᖃᕈᓐᓇᖅᑲᑦ ᑖᒃᑯᐊ ᑮᓇᐅᔭᓕᕆᔨᒃᑯᑦ ᐃᒫᒃ, 
ᐋᖅᑭᔅᓯᑲᐃᓐᓇᓚᐅᕐᓗᑎᑦ ᐅᕝᕙᓘᓐᓃᑦ ᑕᐅᕗᖓᓕᒫᖅ ᑕᐃᒪᐃᓕᖓᓛᕐᓗᓂ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᐄ, ᒪ’ᓇ, ᐅᖃᖅᑎᑦᑎᔩ. ᐄ, ᑖᓐᓇ ᑎᐊᓇ ᑭᐅᔪᓐᓇᖅᑐᖓ ᓱᓕ ᑭᓯᐊᓂ ᑕᒪᓐᓇ 
ᖃᓄᖅᑑᕈᑎᒋᐊᓂᓐᖏᓇᑦᑎᒍ ᓱᓕ ᓇᓗᓇᐃᓕᖅᐸᑦ ᑕᒪᓐᓇ ᐅᖃᐅᓯᕆᔪᓐᓇᕈᒫᕋᓗᐊᖅᐸᕋ ᑭᓯᐊᓂ ᖃᓄᓪᓗᕆ 
ᐱᓂᐊᕐᒪᖔᑦᑕ ᐋᖅᑭᒐᓂᓯᒪᓐᖏᓇᑦᑕ ᓱᓕ ᑕᒪᑐᒧᖓ ᒥᔅᓵᓄᑦ. ᖃᐅᔨᓴᕋᑦᑎᒍ ᓱᓕ ᖃᓄᖅ ᒫᓐᓇ ᓇᓕᐊᓐᓄᑦ 
ᑭᐅᓂᖅ ᐊᔪᖅᑐᖓ ᖃᐅᔨᓴᕋᑦᑎᒍ ᓱᓕ. ᒪ’ᓇ, ᐅᖃᖅᑎᑦᑎᔩ. 

ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᒃᑑᑦᑎᐊᕐᒧᑦ, ᐲᑕᓴᓐ. 
 
ᐊᐱᖅᑯᑦ 248 - 2(3): ᐊᑐᖅᑐᒃᓴᐃᑦ ᐊᑐᐃᓐᓇᐅᔪᑦ ᓱᑲᓕᖅᑐᕈᓐᓇᓐᖏᓐᓂᕐᒧᑦ (ᐲᑕᓴᓐ) 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᐱᕆᔪᒪᔪᖓ ᐋᓐᓂᐊᖅᑐᓕᕆᔨᒃᑯᓐᓄᑦ diabetes ᑕᒪᒃᑯᐊ 
ᓱᑲᖃᓗᐊᕐᓂᐅᕙᑦᑐᑦ ᐊᐅᒻᒥ ᑲᑎᒪᔪᖃᓚᐅᕐᒥᒻᒪᑦ ᓄᓇᕗᑦ ᖃᐅᔨᒪᔾᔪᒥᒋᐊᖃᓕᕐᖓᑕ ᑕᒪᔅᓱᒥᖓ ᐊᑦᑕᓇᕐᓂᖓ 
ᓱᒃᑲᓗᐊᕐᓂᒃᑯᑦ ᐊᐅᒃᑯᑦ ᑖᒃᑯᐊ ᐋᓐᓂᐊᖅᑐᓕᕆᔨᒃᑯᑦ ᐃᓕᓐᓂᐊᑎᑦᑎᑲᓐᓂᖃᑦᑕᓂᐊᖅᑲᑦ ᓄᓇᕗᒻᒥᐅᑕᐅᔪᓂᑦ 
ᑕᒪᔅᓱᒥᖓ ᓱᑲᖃᓗᐊᕐᓂᕐᒥᑦ ᐊᐅᒃᑯᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᐄ, ᐱᓕᕆᐊᔅᓴᖃᕐᑐᑦ ᑖᒃᑯᐊ ᐊᐅᖓᒍᑦ 
ᓱᑲᖃᓗᐊᕐᓂᒃᑯᑦ ᓄᓇᕗᒻᒥᐅᓄᑦ ᖃᐅᔨᕚᓪᓕᖁᓪᓗᒋᑦ ᖃᓄᕐᓗ ᑕᐃᒪᐃᑦᑕᐃᓕᒪᔪᓐᓇᓂᕐᒧᑦ ᐊᒻᒪᓗ ᑖᓐᓇ 
ᐱᔭᕇᖅᓯᒪᓕᖅᑐᓂᑦ ᑕᐃᒃᑯᐊ ᐸᕐᓇᒍᑕᐅᔪᑦ ᐊᑐᓕᖅᑕᐅᕙᓪᓕᐊᓂᐊᕐᑐᑦ ᑕᒪᒃᑯᐊ ᐱᓕᕆᐊᖑᔭᕆᐊᖃᕐᑐᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ, ᐅᖃᖅᑏ. 
 
ᐅᖃᖅᑎ: ᓯᕗᓪᓕᕐᐹᖅ ᐃᓚᒋᐊᕈᑦ ᐊᐱᖅᑯᑎᒥᑦ, ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᑐᒍᓗ ᒥᓂᔅᑕᐅᔪᖅ ᑖᒃᑯᐊ ᓴᖅᑮᓯᒪᒻᒪᑕ 1997-ᒥ 2002-
ᒧᑦ ᐊᐱᖅᑯᑎᒋᒍᒪᔭᕋ ᐊᒥᓱᕈᕆᐊᖅᓯᒪᓕᖅᑯᖅᑲᐃ ᑕᒪᒃᑯᐊ ᐊᐅᖓᒍᑦ ᓱᑲᖃᓗᐊᖅᑐᑦ 29-ᐳᓴᓐᖑᓚᐅᖅᓯᒪᒻᒪᑕ 
ᑕᐃᒪᐃᓕᖅᑎᓪᓗᒍ.  ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᒪᓐᓇ ᐊᐅᒃᑯᑦ ᓱᑲᖃᓗᐊᕐᓂᐅᔪᖅ 
ᓇᓗᓇᐃᒃᑲᓐᓂᕆᐊᖃᖅᑕᕗᑦ ᓇᓗᓇᐃᖅᑕᐃᓕᒪᓂᕐᒧᑦ ᐆᑦᑑᑎᒋᓗᒍ ᐱᓕᕆᐊᕆᓯᒪᔭᕗᑦ ᓱᑲᖃᓗᐊᕐᓂᐅᔪᖅ 
ᐊᐅᒃᑯᑦ ᑖᒃᑯᓇᖓᑦ ᐋᓐᓂᐊᖅᑐᓕᕆᓂᕐᒥᑦ ᐃᒫᒃ ᐃᒥᒐᖅᑕᐃᓕᒪᓂᕐᒧᑦ ᓄᓇᓕᓐᓂ ᐱᒋᐊᓚᐅᖅᓯᒪᒻᒥᔭᕗᑦ. 
 
ᐊᒻᒪᓗ ᑖᒃᑯᐊ ᐅᑭᐅᖅᑕᖅᑐᒥ ᐃᒫᒃ ᐱᒋᐊᖅᑎᑦᑕᐃᓕᒪᖅᑳᖔᕐᓗᒍᑦ ᐱᐅᓂᖅᓴᐅᒐᔭᕐᖓᑦ ᑕᐃᒪᓕ ᑖᒃᑯᐊ 
ᐋᓐᓂᐊᖅᑐᓕᕆᔨᒃᑯᑦ ᐸᕐᓇᒍᑎᒃᓴᐅᔪᓂ ᓴᖅᑮᖁᓪᓗᒋᑦ ᓄᓇᓕᓐᓂ ᐃᒪᐃᓪᓗᒍ ᑕᒪᒃᓱᒧᖓ ᓱᑲᖃᓗᐊᕐᓂᒃᑯᑦ 
ᐊᐅᒃᑯᑦ. ᖁᔭᓐᓇᒦᒃ.  
 
ᐅᖃᖅᑎ: ᑐᒡᓕᐊᓂ ᐃᓚᒋᐊᕈᑦ ᐊᐱᖅᑯᑎᒥᑦ, ᐲᑕᓴᓐ. 

ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᑕᒪᓐᓇ ᐊᔅᓱᐊᓗᒃ ᑐᓴᕈᒥᓇᖅᑐᖅ ᐱᓕᕆᕙᓪᓕᐊᓂᐊᕐᒪᑕ 
ᑕᒪᒃᓱᒧᖓ. ᑖᓐᓇ ᐊᐅᒃᑯᑦ ᓱᑲᖃᓗᐊᕐᓂᐅᔪᖅ ᐊᔅᓱᐊᓗᒃ ᑕᐃᑐᒍᓐᓃᑎᑦᑎᔪᓐᓇᖅᑐᓂ, ᐆᒻᒪᓯᕆᑎᑦᑎᔪᓐᓇᖅᑐᓂ 
ᐊᒻᒪᓘᓐᓃᑦ ᐊᓪᓛᑦ ᓂᐅᖏᑦ ᓇᑲᑕᒋᐊᖃᓕᓲᖑᔪᑦ ᑕᒪᓐᓇ ᐋᓐᓂᐊᖑᔪᖅ ᐱᒻᒪᕆᐊᓘᒻᒪᑦ. 
 
ᑖᒃᑯᐊ ᐋᓐᓂᐊᖅᑐᓕᕆᔨᒃᑯᓂᓛᒃ ᐃᓚᒋᔭᐅᓗᑦ ᑲᓇᑕᒥ ᑕᒪᑐᒥ ᓱᑲᖃᓗᐊᕐᓂᒃᑯᑦ ᑕᐃᒪ ᓄᓇᕗᒻᒥ ᑕᓄᒃᑭᐊᖓᐃ 
ᖃᓄᐃᖅᑐᓂ ᑐᑭᓯᔾᔪᑎᒃᓴᐅᔪᓂ ᓴᖅᑮᔪᖃᓛᖅᑲ. ᖁᔭᓐᓇᒦᒃ. 
 
ᐅᖃᖅᑎ: ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑐᓴᖅᑎᑦᑎᔪᒪᓪᓗᒍ ᑖᒃᑯᐊ ᐊᕐᕌᓂ 2002-ᒥ 
41-ᓂ ᓴᖅᑭᖅᑐᖃᓚᐅᕐᒥᔪᖅ ᐊᐅᖓᒍᑦ ᓱᑲᖃᓗᐊᓕᖅᑐᓂᑦ ᑕᒫᓂ ᓄᓇᕗᒻᒥ 1.72. 
 
ᑭᓯᐊᓂ, ᐄ, ᐃᓚᒋᔭᐅᕙᒻᒥᔪᒍᑦ ᒐᕙᒪᑐᖃᒃᑯᓐᓂ ᓱᑲᖃᓗᐊᖅᑐᓄᑦ ᐊᐅᖓᒍᑦ ᐱᓕᕆᔾᔪᑎᐅᔪᓂᑦ ᑕᒪᒃᑯᐊ 
ᑕᐃᒪᐃᑦᑕᐃᓕᒪᒍᒪᒧᑦ ᐃᓄᑦᑎᑑᖓᖁᓗᒋᑦ. 
 
ᐊᒻᒪᓗ ᐱᓕᕆᒃᑲᓂᓐᓂᐊᖅᑐᒍᑦ ᓴᖅᑭᔮᖅᑎᑦᑎᒋᐊᖅᑐᕐᓗᑕᓗ ᐃᒫᒃ ᐃᖃᐃᓕᓴᕐᓂᒃᑯᑦ ᐊᒻᒪ ᐃᒫᒃ 
ᖁᐃᑦᑎᓗᐊᖅᑕᐃᓕᒪᓂᕐᒧᑦ ᑕᒪᒃᑯᐊᓗ ᓄᓇᓕᓐᓂ ᑕᑯᒃᓴᐅᕙᒻᒥᔪᑦ ᐃᒫ ᐃᒥᒐᖅᑕᐃᓕᒪᓗᑎ ᑖᒃᑯᐊᓗ 
ᐋᓐᓂᐊᖅᑐᓕᕆᔨᒃᑯᑦ ᑕᒪᒃᑯᓇᓂ ᐱᓕᕆᕙᓪᓕᐊᓂᐊᖅᑐᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᑭᖑᓪᓕᕐᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᒋᓪᓗᒍᓗ ᒥᓂᔅᑕᐅᔪᖅ ᑕᐃᓐᓇ ᐅᖃᖃᑎᒋᓚᐅᖅᑕᕋ ᑖᒃᑯᐊᒍᖅ 
ᐋᓐᓂᐊᖅᑐᓕᕆᔨᒃᑯᒡᒎᖅ ᓄᓇᓕᓐᓂ ᐱᓕᕆᖃᑎᖃᕆᐊᖃᕐᒪᑕ. 
 
ᑕᐃᒪᓕ ᒥᓂᔅᑕᐅᔪᖅ ᓇᓗᓇᐃᖅᓯᑦᑎᐊᕈᓐᓇᖅᑲ ᑖᒃᑯᐊ ᖃᓄᐃᓘᓪᓚᕆᓐᓂᐊᕐᒪᖔᑕ ᑕᒫᓐᓂ ᑕᒫᓂᐅᓂᐊᖅᑐᖅ 
ᖃᐅᔨᕚᓪᓕᑎᑦᑎᒋᐊᕐᓗᑎ ᓱᑲᖃᓗᐊᕐᓂᕐᒧᑦ ᐊᐅᖓᒍᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᑖᓐᓇ ᐸᕐᓇᒍᑕᐅᔪᑦ ᐊᖏᖃᑎᒋᓪᓗᒍᓗ 
ᓄᓇᓕᓐᓅᖃᑦᑕᕆᐊᖃᖅᑐᒍᑦ. 
 
ᐅᖃᐅᓯᕆᖃᑦᑕᕐᒥᔭᕋ ᒪᓕᒐᓕᐅᕐᕕᒻᒥ ᓄᓇᓕᐅᔪᑦ ᐃᓚᒋᓕᐅᑎᑦᑎᑲᖃᓐᓂᕐᓗᒋ ᑕᒪᔅᓱᒧᖓ 
ᑕᐃᒪᐃᑦᑐᑖᖅᑕᐃᓕᒪᓂᕐᒧᑦ ᐃᓅᓯᖃᑦᑎᐊᓂᕐᒧᑦ ᑕᐃᒃᑯᓄᖓ ᑲᑎᒪᔨᕋᓛᖑᔪᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄ. 

ᐊᒻᒪᓗ ᐋᓐᓂᐊᖃᖅᑕᐃᓕᒪᑎᑦᑎᔨᐅᔪᓄᑦ ᐸᕐᓇᒍᑎᑦᑎᓂᓪᓗ ᕿᒥᕐᕈᓂᐊᓚᐅᕐᒥᒐᑦᑕ ᐱᖃᓯᐅᔾᔨᓂᐊᖅᑐᒥ ᖃᓄᖅ 
ᑕᒪᔅᓱᒥᖓ ᐋᓐᓂᐊᑖᖅᑕᐃᓕᒪᒍᓐᓇᓂᕐᒧᑦ ᐊᐅᖓᒍᑦ ᓱᑲᖃᓗᐊᕐᓂᒃᑯᑦ. ᑕᒪᒃᑯᐊ ᐱᔭᐅᕙᓪᓕᐊᔪᑦ. 
 
ᐊᒻᒪᑦᑕᐅᖅ ᐊᖏᖃᑎᒋᓪᓗᒍ ᒪᓕᒐᓕᐅᖅᑎᐅᔪᓐ ᑐᓴᖅᑎᑦᑎᑲᓐᓂᕆᐊᖃᑦᑐᒍᑦ ᑕᖅᑲᒃᑯᓂᖓ ᐃᒫᒃ 
ᓂᕆᑦᑎᐊᖃᑦᑕᖁᔨᓗᑕ, ᐃᖃᐃᓕᓴᑦᑎᐊᖁᔨᓪᓗᑕᓗ ᐊᒻᒪᓗᒃᑕᐅᖅ ᑖᓐᓇ ᑐᓴᖅᑎᑦᑎᔾᔪᑎᒋᒐᔭᖅᑕᕋ ᐱᒍᒃᑯ 
ᑕᕝᕙᓂ ᒪᓕᒐᓕᐅᖅᕕᒻᒥ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ. ᐊᐱᖅᓱᕐᓇᖅ ᐃᓱᓕᒻᒪᓐ. ᑲᑎᒪᔾᔪᑎᒃᓴᖅ 7. ᑎᑎᖅᑲᒃᑯᑦ ᐊᐱᖅᑯᑏᑦ. ᑲᑎᒪᔾᔪᑎᒃᓴᖅ 8. 
ᑭᐅᔾᔪᑏᑦ ᑎᑎᖅᑲᒃᑯᑦ ᐊᐱᖅᑯᑕᐅᓚᐅᖅᑐᓄᑦ. ᑲᑎᒪᔾᔪᑎᒃᓴᖅ 9. ᑭᐅᔾᔪᑏᓐ ᒪᑐᐃᖅᓯᓂᕐᒧᓐ 
ᐅᖃᐅᓯᓐᖓᐅᑕᐅᓚᐅᖅᑐᓄᑦ. ᑰᓕ. 
 

ᑲᑎᒪᔾᔪᑎᒃᓴᖅ 9: ᑭᐅᔾᔪᑎᑦ ᒪᑐᐃᕈᑎᒧᑦ 
 
ᑭᐅᔾᔪᑎᒃ ᒪᑐᐃᕈᑎᒧᑦ 02 - 2(3): ᑕᒑᖅ ᑰᓕ 
 
ᑰᓕ: ᖁᔭᓐᓇᒦᒃ, ᐅᖃᖅᑏ. ᑖᓐᓇ ᓂᑯᕕᔾᔪᑎᒋᓗᐊᓕᖅᑕᕋ ᒫᓐᓇ, ᐅᓪᓗᒥ ᑐᐊᕕᓐᓇᖅᑐᖃᒐᓚᒋᐊᑭᒻᒪ ᐊᒻᒪᓗ 
ᖃᐅᑉᐸᓐ ᑕᒫᓃᔾᔮᕙᓪᓚᐃᖏᑦᑐᖓᐅᒻᒪᓐ. ᓯᐊᕈ ᐅᖃᓚᖓᕙᒃᑲ. ᐱᓗᐊᖅᑐᒥᒃ, ᐅᓪᓗᒥ ᑐᓴᖅᑎᑕᐅᖅᑲᐅᒻᒥᒐᑦᑕ 
ᑖᕙᓂ ᑎᑭᕋᔾᔪᐊᕐᒥ, ᑖᓐᓇ ᓂᕈᐊᖅᑕᐅᖃᑎᒋᓯᒪᔭᒻᒪ ᑎᑭᕋᔾᔪᐊᕐᒥᐅᑕᐅᑉ, ᑭᒡᒐᑐᖅᑕᖓᓂᒃ ᑕᐃᑲᓂ 
ᐅᐱᒋᔭᒻᒪᕆᐊᓗᒃᑎᓐᓂᒃ ᐊᖑᒻᒥᒃ ᐃᓅᒍᓐᓃᖅᑐᑲᒻᒪᓐ. ᓄᓇᒦᑦᖢᓂ. ᐊᖑᓇᓱᒃᑎᓪᓚᕆᐊᓘᒐᒥ ᓄᓇᒦᑦᑐᓂ 
ᓇᓂᔭᐅᖅᑲᐅᓂᕐᒪᓐ. ᐃᓈᓘᖏᑦᑐᖅ, ᐅᕙᑦᑎᓐᓂᒃ ᐊᖏᔪᑦᑎᒐᓛᒃ, ᑕᐃᓐᓇ ᒪᓕᒐᓕᐅᖅᑎᐅᖃᑎᒐ ᐊᕐᕕᐊᕐᒥ, ᐹᓪ 
ᖃᓗᑦᔭᐅᑉ uncle-ᒋᓪᓗᓂᐅᒃ, NTI President-ᑯᖓᓐ. ᑕᐃᓐᓇ ᐅᐱᒋᓪᓚᕆᑦᑕᕋ ᐊᒻᒪᓗ ᐊᕐᓇᖃᑎᒋᓪᓗᒍᓗ. 
ᓯᓚᒥᐅᑕᓪᓚᕆᐅᒻᒪᓐ. ᐊᓈᓇᒥᓂᒃ, ᐊᓈᓇᑦᑎᐊᕐᕆᓚᐅᕐᕋᑦᑎᒍ, ᐊᓈᓇᒥᓂᒃ ᐅᐱᒍᓱᓪᓚᕆᑦᑐᖅ ᐊᒃᓱᐊᓗᒃ ᑕᐃᓐᓇ. 
ᖃᑕᓐᖑᑎᑯᓗᑉᐳᓐ ᔮᓐ ᐋᓐᖑ, ᐃᓅᔪᓐᓃᖃᐅᒻᒪᓐ. ᑕᐃᒃᑯᐊ ᐃᓚᑯᓗᖏᑦ ᓇᓪᓕᒋᕙᕗᑦ, 
ᑐᓐᖓᓱᒃᑎᑕᐅᑦᑎᐊᖁᔭᕗᓐ ᑕᐃᑲᓂ. ᐃᓛᒃ ᐃᒪᓐᓇ ᐅᖃᕈᓐᓇᖅᑐᖓ, ᐅᐱᒋᓪᓚᕆᒃᑲᑦᑎᒍ ᐅᕙᒍᑦ 
ᐊᖑᓇᓱᒃᑎᐅᔪᑎᒍᑦ ᐊᒻᒪᓗ ᐊᖑᑕᐅᓪᓚᕆᑦᑐᐊᓘᓪᓗᓂ ᐊᖑᑕᐅᖅᑲᐅᔪᖅ. ᑖᒃᓱᒧᖓ ᖁᐊᖅᓵᕋᑦᑕ, ᓚᕖᓂᐊ 
ᐃᓱᒪᒋᑦᓯᐊᐸᑦᑎᒋᑦ.  
 
ᐊᐱᖅᑯᑎᒋᔪᒪᔭᒃᑲ ᐱᐊᓂᒍᓐᓇᔾᔮᖏᓐᓇᒃᑭᓐ ᐊᖏᕐᕋᕆᐊᖃᓚᖓᒐᒪ ᖃᐅᑉᐸᓐ. ᐊᐃᑉᐸᕋᑦᑕᐅᖅ ᐅᐊᓇᐸᐃᒧᓐ 
ᐊᐅᓚᕆᐊᖃᓯᑲᓪᓚᖅᑲᐅᒻᒪᓐ ᐅᓪᓗᒥ ᐃᖅᑲᓇᐃᔭᐃᓐᓇᖅᑐᓂ ᑕᑯᔭᐅᒐᒥ ᑕᐃᒃᑯᐊ ᐃᕐᓂᑯᓗᒐᓗ, ᐃᕐᖑᑕᑯᓗᒃᑲᓗ 
ᑲᒪᒋᒋᐊᕋᕋᒃᑭᓐ ᖃᓄᐃᒻᒪᖔᖅ ᖃᐅᔨᓴᖅᑕᐅᓂᖓᓂ. ᑕᒪᓐᓇ ᐱᑦᔪᑎᒋᓪᓗᒋᑦ ᓂᑯᕕᔾᔪᑎᒋᔭᒃᑲ.  
 
ᐊᐱᖅᑯᑎᒋᓚᖓᓚᐅᖅᑕᒃᑲ ᐅᑯᐊ ᐃᓚᖏᑦ ᑕᐃᑐᐃᓐᓇᑲᐃᓐᓇᓚᖓᒐᒃᑭᓐ, ᐱᓗᐊᖅᑐᒥ ᐃᓄᒃᑎᒍᑦ, 
ᐃᓄᓪᓚᕆᑦᑎᒍᑦ, ᓂᕐᔪᑎᓄᑦ ᑐᓐᖓᕕᖃᕋᑦᑕ. ᓯᓚᒧᑦ ᑐᓐᖓᕕᖃᕋᑦᑕ. ᐃᒫᒃ ᑐᓴᖅᑎᑕᐅᖃᑦᑕᕋᑦᑕ ᓯᓚᕐᔪᐊᕐᒥ ᐊᒻᒪ 
ᒐᕙᒪᑦᑎᓐᓄᑦ, Federal Government-ᑯᑦ ᐆᒪᔪᓕᕆᔨᕐᔪᐊᖏᓐᓄᑦ ᓇᓄᐃᒡᒎᖅ ᓄᖑᓕᕐᒪᑕ. 
ᖃᓄᐃᓕᒋᐊᕐᓗᑎᒍᒎᖅ ᑭᓯᐊᓂᐅᓚᖓᓕᖅᑐᖅ. ᐊᒻᒪᓗ ᐃᑉᐸᒃᓵᓂ ᑐᓴᖅᑲᐅᒻᒥᔪᒍᑦ ᑕᐃᒃᑯᐊ ᓯᓚᕐᔪᐊᕐᒧᓐ 
ᓂᕐᔪᑎᓄᑦ ᓯᓐᓈᖅᑎᒐᓚᓐᓂᒃ ᑕᐃᓲᒃᑲ Nunavut Wildlife Fund, ᒫᓐᓇ ᕿᑎᕐᒥᐅᓅᖅᐸᓪᓕᐊᔪᑦ. ᓇᓄᐃᒡᒎᖅ 
ᖃᓄᑐᐃᓐᓇᓕᒫᑦᑎᐊᖅ ᐸᐃᕆᓇᓱᒋᐊᖃᕋᑦᑎᒍ.  
 
ᑕᐃᒪᐃᓕᑎᓪᓗᒋᑦ ᐃᒪᓐᓇᓕ ᑐᑭᓯᖃᑦᑕᕋᒃᑭᓐ: ᓇᓄᐃᑦ ᓄᖑᓕᕐᒪᑕ. ᓇᓐᓄᑦᑕᐅᖃᑦᑕᖅᑐᑦ ᐃᓄᓐᓄᑦ ᑭᓯᐊᓂ 
ᐃᓄᐃᓴᒃᓯᒋᐊᕐᓗᒋᑦ ᐅᕝᕙᓘᓐᓃᑦ ᑕᐃᒃᑯᐊ ᑮᓇᐅᔭᓕᐅᕈᑕᐅᖃᑦᑕᖅᑐᑦ ᐊᑐᕈᓐᓃᑎᓪᓗᒋᑦ. ᖃᓄᑐᐃᓐᓇᖅ 
ᐱᓂᐊᕐᕈᑦᑕ ᖃᓄᑐᐃᓐᓇᐅᔾᔪᑕᐅᖅᑰᒻᒪᑕ ᑖᒃᑯᐊ, ᖃᓄᑐᐃᓐᓇᖅ ᐱᓕᕆᔾᔪᑎᕗᑦ ᓇᓄᐃᑦ ᑰᑕᖏᑦ 
ᐃᓄᐃᓴᒃᓯᒋᐊᕐᓗᒋᑦ. ᑕᐃᒪᐃᓕᐅᖅᐸᓪᓕᐊᖅᑰᖅᑐᓐ. Hudson Bay-ᒥᓕᒎᖅ ᓇᓄᐃᑦ, ᑭᕙᓪᓕᕐᒥ, ᑲᖏᖅᖠᓂᖅ, 
ᑎᑭᕋᔾᔪᐊᖅ, ᐊᕐᕕᐊᑦ ᑕᒫᓂᒎᖅ ᓇᓄᐃᑦ 900-ᑐᐃᓐᓇᐅᓕᕐᒪᑕ.  
 
ᓲ, ᐃᓄᐃᓪᓕ ᐅᖃᖅᑐᓐ, ᓇᓄᐃᓕᒪᑯᐊ ᓅᓲᓐ. ᐅᕙᓃᓐᓇᖅ ᓄᓇᒥ ᐊᑕᐅᓯᐅᓲᖑᖏᑦᑐᓐ. ᐃᓚᖓᓂ 
ᓇᓄᖃᕈᓐᓃᓂᐊᖅᑐᖅ region, ᐃᓚᖓ ᖁᐊᖅᓴᕋᐃᓗᐊᕐᖓᓐ, ᓯᑯᖃᕈᓐᓃᓂᕐᓗ, ᐱᑉᐸᑦ, ᓅᒃᑯᑎᒃ ᓇᓄᐃᑦ 
ᓄᖑᑉᐹᑦ ᐅᕝᕙᓘᕝᕙᑦ ᓅᑉᐸᓐ.  

ᓲ, ᐃᓄᐃᑦ ᖃᐅᔨᒪᔭᑐᖃᖏᒡᒎᖅ ᐅᐱᒋᔭᐅᑉᐸᓐ, ᓲᕐᓗ, Biologist, ᐅᖓᓯᒌᓗᐊᖅᑐᐊᓘᕙ. ᐊᔪᕐᓚᑖᖅᑐᓄᑯᐊᖃᐃ 
ᐊᑕᐅᓯᓐᖑᖅᓗᑎᒃ. ᐅᕝᕙᓗᐅᕝᕙ ᑕᐃᒪᐃᒋᐊᖃᖏᒻᒪᕆᑉᐸ. ᑕᕆᐅᖅ ᒪᓐᖑᐸᓪᓕᐊᓂᖅ ᑐᐊᕕᓕᖅᑎᓪᓗᒍ ᐃᓄᐃᑦ 
ᑐᑭᓯᒋᐊᕆᐊᖃᖅᑰᖅᑕᕗᓐ. ᓇᓄᐃᑦ ᑕᐃᑲᓂ Manitoba-ᒦᑐᐃᓐᓇᖃᑦᑕᖏᒻᒪᑕ. ᐹᖔᖅᑐᓂᒃᑯᐊ Fox Basin-ᒥᑦ 
ᐊᐅᒍᔾᔭᐅᓪᓗᑎᒃ ᑕᐅᓄᓐᖓᖅᑐᖅ ᑕᐅᕗᖓ ᓅᑉᐸᓪᓕᐊᕋᑕᖅᑐᑎᒃ Manitoba-ᒧᑦ ᐊᖅᑯᓵᓲᖑᓚᐅᕐᒪᑕ. ᐃᓚᖏᑦ 
ᐅᑎᖅᐸᖅᑑᔮᖅᑐᒐᓗᐊᓐ. 
 
ᓲ, Mr. Speaker, ᐅᖃᕈᒪᔪᖓ, ᐃᓄᐃᓪᓗ, Scientist-ᓗ ᐅᖓᓯᒌᒻᒪᕆᐊᓘᖅᑯᒻᒪᑎᒃ. ᑲᑎᒪᓂᖅ ᐊᔪᖅᑑᒃ. 
ᑲᑎᒋᐊᖃᖏᑐᓂᒃᑯᐊᖓᐃ.  
 
(ᑐᓵᔨᒃᑯᑦ) ᐊᐱᖅᑯᑎᒋᔪᒪᔭᕋᓕ ᖃᐅᔨᒪᔨᐅᔪᓄᑦ, ᐅᖃᖅᑏ, ᓯᓚᕐᔪᐊᕐᒥ ᓇᓄᓕᕆᓂᕐᒧᓐ ᐅᖃᖃᑦᑕᖅᓯᒪᒻᒪᑕ 
2007-08 ᐊᒃᓱᐊᓗᒃ ᖁᕕᐊᓇᕋᔭᖅᑐᖅ ᐃᓚᒋᔭᐅᔪᓐᓇᕐᓂᕈᑦᑖ ᒐᕙᒪᑐᖃᒃᑯᓐᓄᑦ ᑲᒪᒋᑐᐃᓐᓇᕐᓗᒍ. 
ᑲᒪᒋᑐᐃᓐᓇᕐᓗᓂᔾᔪᖅᑲᐃ.  
 
ᑕᐃᒪᓕ ᒥᓂᔅᑕᐅᔪᖅ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᓈᓚᒋᐊᖃᑦᑑᑎᒋᔭᕋ. ᑖᒃᑯᐊ ᐃᓕᓐᓂᐊᖅᑎᐅᔪᓐ 
ᐃᓕᓐᓂᐊᖅᕕᔾᔪᐊᒥ, ᓯᓚᑦᑐᓴᖅᕕᒻᒥ ᐃᓚᐅᖃᑕᐅᒍᓐᓇᓕᖅᑐᓐ ᑕᒪᑦᓱᒥᖓ ᓄᓇᕗᒻᒥ. 
 
ᐅᑉᐱᕈᓱᒃᑲᒪ ᓄᓇᕗᒻᒥ ᐃᓚᒋᔭᐅᑎᓪᓗᒍ. ᐅᐊᑦᑎᐊᕈᒃᑲᓐᓂᖅ ᐊᕕᑦᑐᖅᓯᒪᑎᑕᐅᑎᓪᓗᒍ ᐊᒃᓱᐊᓗᒃ ᖃᐅᔨᓴᕐᓂᒃᑯᑦ 
ᐃᓚᒋᔭᐅᑎᑕᐅᖃᑦᑕᓚᐅᕐᒪᓐ. ᐊᒻᒪᓗ ᐅᖃᖃᑦᑕᖅᓯᒪᔪᑐᖄᓘᔪᖓ ᑕᒪᒃᑯᐊ ᖃᐅᔨᓴᖅᑎᒋᔭᕗᑦ ᐆᒪᔪᓕᕆᔨᒋᔭᕗᓐ 
ᐱᓕᕆᖃᑎᒌᓪᓚᕆᒍᓐᓇᖅᑐᓐ ᐱᓕᕆᖃᑎᖃᕈᓐᓇᐸᓪᓚᐃᔪᖓ ᑭᓯᐊᓂ ᐅᕙᓐᓂᒃ ᐊᐱᕆᔭᖅᑐᐸᖏᑦᑐᓐ. 
ᐊᔪᐃᓐᓈᕆᒍᓐᓇᖏᑕᒃᑲ. 
 
ᑭᐊᓗ ᐱᓕᕆᐊᕆᕙᐅᒃ, ᒐᕙᒪᒃᑯᓪᓕ ᑖᒃᑯᑏᓪᓗᒋᑦ, ᐱᓕᕆᖃᑎᖃᕐᓗᑎᒃ ᐃᓄᐃᑦ ᐃᓕᖅᑯᓯᖏᓐᓂᒃ ᐊᒻᒪᓗ 
ᖃᐅᔨᒪᔨᐅᔪᑦ ᖃᐅᔨᒪᓂᖏᓐᓂᒃ ᓇᓕᐊᒃ ᐃᓄᐃᑦ ᐃᓱᒪᒋᔭᐃᓐᓇᖏᑦ ᐅᕝᕙᓘᓐᓃᑦ ᑖᒃᑯᐊ ᖃᐅᔨᒪᔨᐅᔪᓐ ᐃᒫᒃ 
ᑕᐃᒃᑯᐊ ᐅᑉᐱᕆᔅᓴᐃᓐᓇᕆᐊᓕᐊᓕᑉᐳᑦ ᐅᖃᖅᑕᖏᑦ, ᐃᒪᐃᓕᖓᓗᑕᓘᓐᓃᑦ. 
 
ᐅᖃᖅᑏ, ᐅᖃᕈᒪᔪᖓ ᖃᐅᔨᓴᕈᑕᐅᓯᒪᔪᓐ ᐃᒪᐃᓕᖓᔪᓂ ᐃᒪᐃᓕᖓᒻᒪᑕ ᑐᑭᖏ, ᖃᐅᔨᓴᕐᓂᕐᒧᑦ ᐃᒫᒃ 
ᖃᓄᐃᓕᒋᐊᖅᑕᐅᒍᓐᓇᖅᑐᓐ. ᐄ, ᓄᓇᕗᒻᒥᐅᑕᐅᒍᓂ ᑕᒫᓐᖓᓐ ᐃᒪᐃᓕᖓᒋᐊᖃᒻᒥᔪᖅ ᐃᒫᒃ ᐃᓕᖅᑯᓯᑐᖃᑦᑎᑐᑦ 
ᓲᓗ ᑕᒪᒃᑯᓂᖓ ᖃᐅᔨᒪᔪᓂᒃ ᐊᒻᒪᓗ ᐃᓱᒪᒋᔭᐅᔪᑦ ᑐᑭᓯᓪᓚᕆᒍᓇᖏᑦᑐᑦ ᐱᒻᒪᕆᐅᓂᖓᓂᒃ ᑕᒪᑦᓱᒪ. ᑭᓯᐊᓂ 
ᐋᖅᑭᒃᓱᐃᓂᕐᒥᒃ ᐱᐅᓂᖅᓴᒥᒃ ᓴᖅᑭᑦᑐᖃᓚᐅᖏᓐᓂᖓᓂᒃ ᑕᕝᕙᓂ ᑖᒃᑯᐊ ᐃᓄᐃᓐ ᑕᒪᒃᑯᓂᖓ ᐱᓯᒪᔭᒻᒥᓂᒃ 
ᓴᖅᑮᓯᒪᔪᑦ ᐅᑉᐱᓇᖅᑐᒻᒪᕆᐅᔪᒥᒃ ᖃᓄᖅ ᑕᒪᓐᓇ ᐊᕙᑎᖓ ᐊᐅᓚᓂᖃᒻᒪᖔᖅ ᑕᐃᒪᐃᓕᐅᖅᓯᒪᔪᓐ. 
 
ᑕᐃᒪᐃᓕᐅᖅᓯᒪᔪᑦ ᑕᐃᒪ ᐃᖅᑲᓱᑦᑎᐊᑐᒃᓴᐅᔪᑦ ᐃᓄᐃᑦ ᖃᐅᔨᒪᔭᖏᓐᓂᒃ, ᐱᒻᒪᕆᐅᓂᖓᓂᒃ. 
ᐃᓗᐊᖏᓐᓂᖃᐅᕈᑎᒋᔭᖓ ᑎᑎᕋᖅᓯᒪᔪᖅ, ᑎᑎᕋᖅᑎᒋᔭᖓ ᑖᓐᓇ ᓄᓇᕗᒻᒥᐅᑕᐅᖏᒻᒪᑦ ᑕᐃᒫᒃ ᑕᕝᕙ 
ᐊᓛᓯᑲᒥᐅᑕᐅᒻᒪᑦ ᓈᓚᓐᖏᒋᐊᖃᑦᑕᔅᓴᕆᕙᕗᓐ. ᖃᐅᔨᒪᑦᑎᐊᑐᒃᓴᐅᔫᒐᓗᐊᖅ ᐃᓄᑉᐱᐊᒥᐅᓐ ᖃᐅᔨᒪᔭᖏᓐᓂᒃ. 
ᐱᒻᒪᕆᐅᔪᖅ ᑕᒪᐃᓐᓄᑦ ᓯᓚᑦᑑᓴᐅᑎᓂᒃ ᖃᐅᔨᒪᑦᑎᐊᖅᑐᖅ. ᐅᑭᐅᖅᑕᖅᑐᒥᐅᓐ ᓄᓇᖓᓂᒃ ᐅᔭᕋᕐᓂᐊᕐᕈᑎᓂᒃ 
ᖃᐅᔨᒪᑦᑎᐊᖅᑐᓐ.  

ᐱᓕᕆᖃᑎᒌᑦᑎᐊᖅᑐᓐ, ᒐᕙᒪᑎᖏᓐ ᐋᖅᑭᓱᐃᓯᒪᒻᒪᑕ ᐃᖅᑲᓱᑦᑎᐊᓂᖅᓴᐅᖅᑰᒻᒪᑕ ᓯᓚᑦᑐᒃᓴᐅᑎᓂᒃ 
ᖃᐅᔨᓴᖅᑏᓐ. ᑐᓂᔭᐅᓚᐅᖅᑳᕐᓗᑎᒃ ᑮᓇᐅᔭᓂᒃ ᐃᖅᑲᓱᑦᑎᐊᑐᒃᓴᐅᔪᓐ ᑕᐃᒃᑯᓂᖓ. ᒥᓂᔅᑕᐃᑦ ᑕᕝᕙ 
ᕿᓂᖅᑐᒃᓴᐅᔪᑦ ᖃᓄᖅ ᓯᓚᒃᑐᒃᓴᐅᑎᓂᒃ ᖃᐅᔨᓴᖅᑎᐅᖃᑦᑕᖅᑐᓐ ᑕᒪᒃᑯᐊ ᐆᒪᔪᓐᓂᐊᖅᑏ, ᓇᓄᐃᑦ 
ᓄᖑᓕᕐᓂᕋᑦᓱᓂᒋᑦ.  
 
ᓇᓄᐃᓐ ᓄᖑᓕᖅᐸᓪᓕᐊᓕᖅᐸᑕ ᐅᖃᐅᑎᓚᐅᕐᓗᓂᒋᑦ. ᐅᖃᖅᑎ, ᒫᓐᓇ ᐊᖑᓇᓱᒃᑕᐅᒍᓐᓇᖅᑐᑦ ᓄᓇᓕᖕᓂ 
ᐊᖑᓇᓱᒃᑕᐅᔪᓐᓇᔾᔮᙱᑦᑐᑦ. ᐃᒻᒪᖃ ᐊᑕᐅᓯᕐᒥᒃ ᐱᒍᓐᓇᖅᓯᒐᔭᖅᑐᐃᑦ ᓇᓂᓯᒍᓐᓇᕋᔭᙱᑦᑐᑦ ᑐᒃᑐᑦ ᓇᓄᕐᓂᒃ 
ᑭᓱᒥᒡᓕ ᑕᐃ-ᐱᖏᒍᓱᑉᐱᑕ? ᑭᓱᓂᒡᓕ ᑕᕝᕙ ᖁᔭᓈᓯᔭᐅ-ᓯᕘᕋᒋᔭᖃᖅᐱᑕ? ᓄᖑᑉᐸᓪᓕᐊᓐᓂᕈᑎᑦ 
ᑕᒫᓃᒃᑲᔭᙱᑦᑐᑦ, ᐱᑕᖃᕋᔭᙱᑦᑐᑦ ᐊᓯᐊᓄᑦ ᓄᑦᑎᖅᑐᕕᓂᑐᐃᓐᓇᐅᖅᑰᕐᒪᑕ.  
 
ᑕᕝᕙ ᐅᖃᖅᑎ, ᑕᕝᕙ ᒐᕙᒪᑎᕗᑦ ᓇᒻᒥᓂᖅ ᐃᑲᔪᖅᓯᕆᐊᖃᖅᑕᕗᑦ ᐃᓄᓐᓄᑦ ᐃᑲᔪᖅᑕᐅᒋᐊᓖᑦ. ᓯᓚᑦᑐᓴᐅᑎᓂᒃ 
ᖃᐅᔨᓴᖅᑏᑦ ᐱᓕᕆᖃᑎᒋᓇᖅᓯᓂᐊᕋᑦᑎᒍᑦ ᖃᓪᓗᓈᑦ ᑐᓴᐅᒪᔭᒃᑯᑦ ᑕᒪᐃᑕ ᓯᓚᑦᑐᖅᓴᐅᑎᓂᒃ ᖃᐅᔨᓴᖅᑏᑦ 
ᐅᖃᐅᓯᕆᔭᖏᑦ ᐅᖓ-ᑕᒪᕐᒥᒃ ᐹᓪᓚᒃᑎᑕᐅᒻᒪᑕ ᑖᔅᓱᒧᖓ ᐅᖃᐅᓯᐅᔪᓄᑦ ᒫᓐᓇ. ᑐᑭᓯᐅᒪᑦᑎᐊᕐᓂᕋᖅᓱᑎᒃ ᑕᒫᓂ 
ᐅᑭᐅᖅᑕᖅᑐᒥᐅᓂᒃ ᐆᒪᔪᖏᓐᓂᒡᓗ ᖃᓄᐃᑦᑑᓂᖏᓐᓂᒃ.  
 
ᐅᕙᖓᓗᒃᑕᐅᖅ ᓇᖕᒥᓂᖅ ᑲᓇᑕᒥ ᐆᒪᔪᕐᓂᐊᖅᑎᒃᑯᑦ ᐊᔪᐃᓐᓇᖅᑕᐅᔪᒃᓴᐅᔪᑦ ᓄᓇᓕᖕᒥᐅᓂᒃ 
ᑲᑎᒪᖃᑎᖃᖃᑦᑕᖁᓗᒋᑦ. ᖃᓪᓗᓈᑦ, ᐃᓛᒃ ᐱᓕᕆᔨᖃᑐᐃᓐᓇᙱᒡᓗᑎᑦ ᑖᒃᑯᓂᖓ ᓄᓇᕗᑦ ᒐᕙᒪᖏᓐᓂᒃ 
ᐆᒪᔪᕐᓂᐊᖅᑎᖏᓐᓂᒃ ᑎᓕᐅᕋᐃᑐᐃᓐᓇᙱᒡᓗᑎᑦ ᓇᒻᒥᓂᖔᖅ ᓄᓇᓕᖕᓄᑦ ᑎᑭᖃᑦᑕᓚᐅᕐᓕᒃ. ᑕᐃᒫᒃ ᑕᕝᕙ 
ᓯᓚᑦᑑᓴᐅᑎᓂ ᖃᐅᔨᓴᖅᑎᓄᑦ ᐆᒪᔪᓂᒃ ᑕᐃᒪ ᑲᑎᒪᖃᑎᒌᒍᓐᓇᕐᓂᐊᖅᐸᑦ ᑕᐃᒪᐃᓕᐅᖃᑦᑕᕐᒪᑕᓕ ᐊᓛᔅᓯᑲᒥ. 
ᐊᒻᒪᓗ ᐱᑦᑎᐊᖃᑦᑕᐅᑎᒐᓱᐊᖅᓱᑎᑦ ᐋᖅᑭᒃᓱᐃᖃᑦᑕᖅᓱᑎᑦ ᑕᐃᒫᒃ ᑕᕝᕙ ᐱᓕᕆᖃᑎᒌᑦᑎᐊᕈᓐᓇᖅᐸᑕ. 
 
ᐅᖃᖅᑎ, ᑕᕝᕘᓇ ᑕᒡᕙ ᐱᕕᒃᓴᖃᓕᕋᑦᑕ ᐅᖃᐅᓯᖃᑲᐃᓐᓇᕐᓂᐊᖅᑐᖓ ᐊᑕᐅᓯᕐᒥᒃ ᐅᖃᓕᒫᖅᑕᓐᓂ ᒫᓐᓇ, 
ᐃᒪᐃᓕᖓᔪᖅ “ᐃᓗᐊᓂ ᖃᐅᔨᓴᖅ-ᖃᐅᔨᒪᔪᑦ ᐃᓄᐃᒡᓗ ᖃᓪᓗᓈᒡᓗ ᑕᐃᒃᑯᐊ ᓯᓚᑦᑐᓴᐅᑎᓂᒃ 
ᖃᐅᔨᓴᖅᑎᐅᖃᑦᑕᖅᑐᑦ, ᓂᑭᑦᑖᖅᓱᑎᑦ ᐊᒃᓱᑲᓪᓚᒃ ᐃᓕᖅᑯᓯᑐᖃᕐᓂᒃ ᖃᐅᔨᒪᔪᑦ ᐊᑭᒪᖃᑦᑕᐅᑎᓕᕐᒪᑕ ᓇᓕᐊᒃ 
ᓱᓕᓂᖅᓴᐅᒻᒪᖔᑕ ᓱᓕᔪᕆᔭᐅᔪᒪᖔᖅᓱᑎᒃ. ᓇᓕᐊᒡᓕ ᐱᖃᑖ ᐃᑲᔪᖃᑎᒌᒍᓐᓇᕋᓗᐊᖅᖢᑎᒃ.”  
 
ᓱᖕᒪᒡᓕ ᑕᐃᒪ ᐱᓕᕆᖃᑎᒌᒃᑐᒃᓴᐅᒐᓗᐊᖅᖢᑎᑦ ᑕᒫᓂ ᓄᓇᕗᒻᒥ ᐊᐱᖅᑯᑎᒋᒋᐊᖃᖅᑐᑦ ᐆᒪᔪᕐᓂᐊᖅᑏᑦ ᑕᐃᒪ 
ᖃᓪᓗᓈᑦ ᐃᓱᒪᒋᔭᖏᓂᒃ ᐱᖕᒪᑕ ᐃᓄᐃᑦ ᓱᕙᓕᑭᐊᖑᑎᒡᓗᒋᑦ ᐃᓱᒪᒋᔭᖏᑦ. ᑕᐃᒫᒃ ᑕᕝᕙ ᐃᓕᖅᑯᓯᕆᔭᕗᑦ 
ᑕᒫᓂ ᑲᙳᓇᖅᑐᒻᒪᕆᐅᖕᒪᑦ, ᐱᓕᕆᖃᑎᒋᑦᑎᐊᕈᒪᒐᓗᐊᕋᑦᑎᒍ.  
 
ᑕᐃᒫᒃ ᑕᕝᕙ ᐅᖃᓕᒫᒐᖅ ᑕᒫᓂ ᐅᖃᐅᓕᒫᒐᒃᓴᓂᒃ ᓂᐅᕕᐊᒃᓴᖃᐅᖃᑦᑕᖅᑐᓂᒃ ᐊᒻᒪᓗ ᖃᕆᑕᐅᔭᖃᖅᑐᓄᑦ. 
ᑕᐃᒫᒃ ᑕᕝᕙ ᓱᒃᑲᓕᔪᒥᒃ ᖃᕆᑕᐅᔭᖃᕋᔭᖅᐳᖓ ᐊᒻᒪᓗ ᐆᒪᔪᕐᓂᐊᖅᑎᐅᖃᑎᒃᑲ ᐅᖃᓕᒫᖁᒐᔭᖅᐸᒃᑲ ᑕᐃᒫᒃ 
ᐊᑭᕙᖃᑦᑕᐅᑎᖕᒪᑕ ᐃᓕᖅᑯᓯᕗᑦ ᐃᓱᒪᒋᔭᖏᑦ ᓇᓕᐊᖕᓂᓕ ᓱᓕᓂᖅᓴᐅᕙᑦ? ᑕᐃᒪᐃᑦᑐᑦ ᓱᓕᓂᔪᐃᓐᓇᐅᓪᓗᑎᑦ 
ᐱᓕᕆᖃᑎᒌᑦᑎᐊᕈᓐᓇᕐᒪᑎᒃ ᑕᐃᒫᒃ ᐊᑭᕙᖃᑦᑕᐅᑎᖕᒪᑕ ᐃᓕᖅᑯᓯᕗᑦ. ᐃᓱᒪᒋᔭᖏᑦ, ᓇᓕᐊᖕᓂᓕ 
ᓱᓕᓂᖅᓴᐅᕙᒃ? ᑕᐃᒪᐃᑦᑐᑦ ᓱᓕᔪᐃᓐᓇᐅᓪᓗᑎᒃ ᐱᓕᕆᖃᑎᒌᑦᑎᐊᕈᓐᓇᕐᒪᑎᑦ ᐃᓕᖅᑯᓯᑐᖃᕗᑦ ᐊᒻᒪᓗ 
ᓄᑖᖑᓕᖅᑐᐃᑦ ᐃᓕᖅᑯᓯᕗᑦ.  
 
ᑕᐃᒫᒃ ᑕᕝᕙ ᐊᒥᓲᕗᑦ ᐊᐱᖅᑯᑎᒋᔭᒃᑲ ᑕᒪᑐᒪᒋᐊᖅ ᑕᐃᒪ ᐃᓄᖃᑎᒌᑦᑎᐊᕈᓐᓇᖅᓯᒍᒪᒐᓗᐊᕋᑦᑕ 
ᓯᓚᑦᑐᖅᓴᐅᑎᓂᒃ ᖃᐅᔨᓴᖅᑎᓄᑦ ᐊᒻᒪ ᑕᒪᐅᖓ ᑎᑭᖃᑦᑕᖅᑐᓄᑦ ᖃᐅᔨᓴᖅᑎᐅᖃᑦᑕᖅᑐᓄᑦ ᓚᐃᓴᓐᔅ-
ᑖᖅᑎᑕᐅᖃᑦᑕᕐᒪᑕ ᑐᓂᔭᐅᖃᑦᑕᖅᖢᑎᒡᓗ ᑮᓇᐅᔭᓂᒃ ᑕᐃᒃᑯᐊ ᖃᐅᔨᓴᕆᐊᖅᑐᖅᑐᑦ ᑕᒪᐅᖓ. 
ᐃᑦᑕᕐᓂᑕᓐᓂᐊᖅᑎᐅᒐᓗᐊᖅᐸᑕ ᐆᒪᔪᕐᓂᐊᖅᑎᐅᒐᓗᐊᖅᐸᑕ ᑲᑎᒪᖃᑦᑕᖁᓗᒋᑦ ᑎᓂᑐᐃᓐᓇᐃᙱᑦᑐᓂᒃ.  



ᕿᑎᖅᑰ, ᒫᑦᓯ 9, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

“ᐃᒃᑯᐊ NTI-ᒃᑯᓐᓄᑦ ᑲᑎᒪᒋᐊᖅᑐᓚᐅᕆᑦ.” “ᐋᒃᑲ.” ᑕᐃᒪ ᑲᖏᖅᓱᒑᐱᒻᒧᐊᙵᐅᓂᐊᖅᐸᑕ ᑲᖏᖅᓱᒑᐱᖕᒥᐅᓂᒃ 
ᑲᑎᒪᖃᑎᖃᖁᓗᒋᑦ. ᑕᐃᒫᒃ ᐱᖃᑦᑕᕐᒪᑕ ᐊᓛᓯᑲᒥ.  
 
ᐅᖃᖅᑎ, ᑕᕝᕙ ᐊᒥᓱᒐᓚᐅᒻᒪᑕ ᐊᐱᖅᑯᑎᒃᓴᒋᓂᐊᖅᑲᐅᔭᒃᑲ, ᐅᖃᐅᓯᕆᖅᑲᐅᒐᒃᑭᑦ ᐅᐊᑦ-ᑕᒫᓃᔾᔮᕈᓐᓃᕋᒪ, 
ᐃᖅᑲᖅᑐᐃᕕᓕᕆᔨᒃᑯᑦ ᒪᓕᒐᓕᕆᔨᒃᑯᑦ ᐅᖃᐅᓯᖅ-ᑮᓇᐅᔭᓕᕆᔾᔪᑎᒃᓴᖏᑦ ᑲᒪᒋᔭᐅᓕᖅᐸᑕ ᐃᓱᒪᓘᒋᓚᐅᖅᑕᒃᑲ 
ᐊᕐᕌᓂ ᐳᑭᖅᑕᓖᑦ ᐱᔾᔪᑎᒋᓪᓗᒋᑦ. ᓄᓇᒃᑰᔫᓕᕆᔾᔪᑏᑦ ᒪᓕᒐᖓᑦ ᐊᑐᐊᖅᓱᒍ ᐱᒻᒪᕆᐅᖕᒪᑦ, ᐊᑐᐊᒐᖃᕈᑕᐃᓪᓗᓂ 
ᓚᐃᓴᓐ-ᑖᕈᑎᒃᓴᓄᑦ ᐊᑦᑕᕐᓇᖅᑐᖃᔾᔭᐃᒃᑯᑎᓄᑦ ᓄᓇᒃᑰᔫᓂᒃ ᓚᐃᓴᓐᔅ-ᖃᕈᓐᓇᖅᑐᓪᓗ ᐊᒻᒪᓗ 
ᓄᓇᒃᑯᔫᕈᓐᓇᖅᓯᔪᑦ,  
 
ᐊᒥᓱᓂ ᓄᓇᓕᖕᓂ ᐳᑭᖅᑕᓕᒃᑯᑦ ᐅᖃᐅᔾᔪᐃᖃᑦᑕᕐᒪᑕ ᑎᓕᔭᐅᓯᒪᙱᒃᖢᑎᒃ ᓚᐃᓴᓐᔅ-ᑖᖅᑎᑦᑎᔾᔪᑎᒃᓴᓂᒃ 
ᒥᑭᔫᑕᐅᓂᖅᓴᓂᒃ ᓄᓇᓕᖕᓂ ᐊᒻᒪᓗ ᐃᖏᕐᕋᔪᓂᒃ ᑲᒪᔨᐅᖁᔭᐅᖏᒃᑐᑎᑦ. ᑭᓯᐊᓂᓕ ᐳᑭᑦᑕᓕᕋᓛᓄᖅᑲᐃ 
ᑲᒪᒋᔭᐅᓲᖑᒻᒪᑕ ᑕᒪᒃᑯᐊ ᓄᓇᓕᖕᓂ ᑖᓐᓇ ᓄᓇᒃᑰᔫᖃᕈᑎ ᒪᓕᒐᖓ ᐊᑐᖅᑐᒻᒪᕆᐅᒻᒪᑦ ᓄᓇᓕᖕᓄᓐ 
ᐊᑦᑐᐊᓂᖃᖅᑐᒻᒪᕆᐅᒻᒪᑦ ᐊᖑᓇᓱᑦᑏᑦ ᐅᖓᑖᒍᓐ. ᑕᐃᒃᑯᐊᓕ ᓯᑭᑑᓂᑦ ᐊᑐᖃᑦᑕᕐᒪᑕ ᑕᐃᒃᑯᐊ ᓄᓇᒃᑰᔫᓕᒫᓐ 
ᓄᓇᑐᐃᓐᓇᕐᒨᖃᑦᑕᑐᓪᓗ ᓇᓪᓕᐅᒃᑯᒫᖃᕆᐊᖃᕐᒪᑕ ᓚᐃᓴᖃᕆᐊᖃᖅᑐᑎᓪᓗ ᒪᑯᐊ ᓇᓪᓕᐅᒃᑯᒫᖃᖅᑐᓐ ᒫᓂ 
ᓇᒻᒥᓂᖅ ᐊᑭᓕᖅᑕᐅᓯᒪᓗᑎ ᐱᒋᐊᖃᖅᑐᓐ ᓇᓪᓕᐊᓂᑐᐃᓐᓇᖅ ᓄᓇᓕᓐᓂ ᒥᑭᔪᑕᐅᓂᕈᓗᐊᓂ ATV-ᒥᖕ 
ᓄᓇᒃᑰᔫᖃᖅᑐᓕᒫᓐ ᓇᓪᓕᐅᒃᑯᒫᖃᕆᐊᖃᕐᒪᑕ. 
 
ᓱᒻᒪᓕ ᑕᕝᕙ ᓇᓪᓕᐅᒃᑯᒫᖃᕆᐊᖃᕐᐸᓐ? ᐃᓱᒪᒐᒪ ᖃᖓᑐᐃᓐᓇᒃᑯᑦ ᐱᓂᕐᓗᑦᑐᖃᕐᓂᕐᐸᑦ ᓄᓇᒃᑰᔫᖅ ᒐᕙᒪᑎᒃᑯᑦ 
ᐊᑭᓖᒋᐊᖃᔾᔮᖏᒻᒪᑕ ᐅᕝᕙᓘᓐᓃᑦ ᐋᓐᓂᖅᑐᒥ ᐊᑭᓖᒋᐊᖃᔾᔮᖏᒻᒪᑕ ᑖᒃᑯᐊ ᑕᕝᕙ ᓇᓪᓕᐅᒃᑯᒫᓕᕆᔨᒃᑯᑦ 
companyᖏᓐ ᑲᒪᔨᐅᔪᓐ ᓄᓇᒃᑰᔫᑐᔭᖏᑦᑐᒥᓐ ᐊᒻᒪᓗ ᑖᒃᓱᒧᖓ ᐃᓄᒋᔭᖓᓄ ᒫᓐᓇ ᒐᕙᒪᑎᒋᔭᑦᑎᓐᓂ 
ᖃᖓᑐᐃᓐᓇᒃᑯᑦ ᐱᑲᒻᒪᑦᑐᖃᕌᖓᑦ ᐋᓐᓂᖅᑐᖃᕌᖓᓪᓗ ᒥᑭᔫᑕᐅᓂᖅᓴᓂ ᓄᓇᓕᖕᓂ ᐅᓂᒃᑲᐅᓯᐅᓲᖑᖏᒻᒪᑕ.  
 
ᑕᐃᒫᒃ ᑕᕝᕙ ᐅᖃᐅᓯᕆᓚᐅᖅᑕᕋ ᓄᓇᓕᓐᓂ ᐅᕙᖓ ᓂᕈᐊᖅᑕᐅᓯᒪᕝᕕᒋᔭᓐᓂ. ᓱᓕᔪᕆᓚᐅᖏᓇᒃᑭᑦ ᐊᒃᓱᑲᓪᓚᒃ 
ᐱᔭᕆᐊᑐᔪᒥᓐ ᐋᓐᓂᖅᑐᖃᖅᑎᓪᓗᒍ, ᒪᒃᑯᑦᑐᒥ ᐊᖑᑎᒥᓐ ᓱᕋᒃᑐᖃᓚᐅᕐᒪᓐ ᓂᐅᖓᓂᖕ ᐊᒻᒪᓗ ᒫᓐᓇᒧᑦ ᑎᑭᑦᑐᒍ 
ᐋᖅᑭᑎᐊᖅᓯᒪᖏᑦᑐᖅ ᖃᐅᔨᓴᑦᑎᐊᖅᑕᐅᓚᐅᖅᓯᒪᖏᒪᓪᓘᓐᓃᑦ.  
 
ᐅᕙᒍᑦ ᓇᒻᒥᓂᖅ ᑕᒪᐃᑎᓕᒫᖅ ᐱᑲᒻᒪᑦᑐᖃᓂᕐᐸᓐ ᐅᓂᒃᑲᐅᓯᐅᕆᐊᖃᖅᑐᓐ ᐊᒻᒪᓗ ᑎᑎᕋᖅᑕᐅᓗᑎ ᑕᐃᒃᑯᐊ 
ᑎᑎᕋᖅᑕᐅᓯᒪᔪᓄᓐ ᓄᓇᒃᑯᔪᓕᕆᔾᔪᑎᑦ ᒪᓕᒐᖓᓂ ᑖᒃᑯᐊ ᖃᑦᑎᕆᔨᒃᑯᓐ ᑲᒪᔨᐅᒻᒪᑕ ᐅᓪᓗᒥᒧᓐ ᑎᑭᓪᓗᒍ 
ᓘᑦᑖᑯᓐᓄᓐ ᑕᐃᒃᑯᓄᖓ ᓄᓇᒃᑰᔪᓕᕆᔾᔪᑎᓐ ᒪᓕᒐᖓᓂ ᒪᓕᒃᓯᒪᔪᓐ ᓇᐅᒃᑯᓕ ᑕᐃᒪ 
ᐊᑭᓕᐅᓯᐊᕆᐊᖃᕈᑕᐅᓲᖑᔪᓐ ᓇᓪᓕᐅᒃᑯᒫᑎᒍᑦ ᑖᒃᑯᐊ ᐱᒋᐊᓪᓚᒃᑲᓐᓂᕈᓇᓱᕆᒐᒃᑭᓐ. ᑭᒡᒐᑐᖅᑕᐅᒋᐊᖃᕋᓱᒋᒐᒃᑭᓐ 
ᑕᐃᒃᑯᐊ ᐱᓂᕐᓗᑦᑐᕕᓃᑦ ᐋᓐᓂᖅᑐᖃᖅᑎᓪᓗᒍ.  
 
ᓂᕈᐊᖅᑕᓯᒪᕕᒋᔭᓐᓂᓪᓕ ᑕᐃᒪᖓᓂ ᐊᔪᐃᓐᓇᕋᓱᐊᕐᒪᑕ ᐱᐅᓂᖅᐹᒥ ᐱᓐᖑᐊᖅᕕᖃᕈᒪᓪᓗᑎᓐ, ᒥᑭᔫᒐᓗᐊᖅᑐᓪᓗ 
ᐊᖏᔫᑏᓪᓗ ᐃᓕᓴᐃᓖᑦ ᐃᓕᓴᖅᑏᓪᓗ ᓱᔭᒃᓴᖃᖃᑦᑕᖏᒻᒪᑕ ᑕᕝᕙ ᐱᒃᑯᒥᒋᔭᕋ ᖁᕕᐊᒋᔭᕋ ᑕᐃᓐᓇ ᒥᓂᔅᑕ 
ᐃᓚᐅᔪᖕ, ᑲᑐᔾᔨᖃᑎᒌᖏᓐᓂ ᓄᓇᓖᓐ ᐸᕐᓇᐅᑎᖏᓐᓂ ᐃᓚᐅᑎᑕᐅᖃᑦᑕᕐᒪᑕ  

ᑕᐃᒫᒃ ᑕᕝᕙ ᐱᒋᐊᒃᑲᓐᓂᕆᐊᑲᓐᓂᕈᓯᒋᔭᒃᑲ ᑕᕝᕘᓇ ᐃᓇᖏᖅᓯᔾᔪᑎᒃᓴᐃᑦ ᐃᓪᓗᑐᖃᐅᓕᖅᑐᓂᓐ 
ᓯᕗᓪᓕᐅᔾᔭᐅᑎᑕᐅᒋᐊᖃᕋᓱᒋᔭᕋ ᑕᒪᓐᓇ  
 
(ᑐᓵᔨᑎᒎᕈᓐᓃᖅᑐᖅ) ᐱᓗᐊᖅᑐᒥ ᑕᐃᒃᑯᐊ ᐃᓕᓐᓂᐊᖅᑐᑯᓗᐃᑦ ᐃᓚᖏᓐ ᐅᖃᖃᑦᑕᖅᑲᐅᑎᓪᓗᒋᑦ ᐃᓚᖏᑦ 
ᓱᓕᕆᐊᒃᓴᖃᐃᖏᓗᐊᕐᓂᕋᐃᓪᓗᑎ ᐃᒪᓐᓇᐃᓕᖓᔪᒥ ᑕᐃᒪ ᐃᓕᓯᓚᐅᕋᒪ ᐅᕗᖓ, ᒪᒃᑯᑐᒡᒎᖅ camp-
ᖃᕆᐊᖃᓕᖅᑐᑦ ᐊᖑᓇᓱᒡᕕᒃᓴᓂ ᑕᐃᓐᓇ ᐅᖃᐅᑎᓚᐅᖅᓯᒪᒻᒥᔭᕋ ᐊᕐᕌᓂ ᐅᖓᓪᓕᕐᒥᐅᖅᑰᖅᑐᖅ 
ᐆᒪᔪᓕᕆᔨᒃᑯᓪᓗ ᐱᓕᕆᖃᑎᒌᓪᓗᑎᑭᐊᖅ ᖃᓄᖅ camp-ᖃᕆᐊᖃᓕᖅᑰᖅᑐᒍᑦ ᑮᓇᐅᔭᓕᐅᕈᑕᐅᔪᓐᓇᕐᖢᓂᓗ 
ᒪᒃᑯᑦᑐᓄᑦ ᐃᓕᓐᓂᐊᖅᑐᓄᑦ ᑎᕆᒐᓂᐊᕋᓱᓐᓂᕐᒧᑦ camp ᖃᓂᓗᐊᖏᓪᓗᒍ ᐅᖓᓯᒃᔫᒥᓗᒍ ᑕᐃᒪᐃᑦᑐᖃᕋᔭᖅᐸᑕ 
(ᑐᓵᔨᑎᒍᑦ) ᑖᒃᑯᐊ ᐱᐅᒐᓱᒋᒐᒃᑭᓐ. 
 
ᐃᓕᓴᖅᑐᓕᕆᔨᒃᑯᓐ ᐃᓚᐅᒋᐊᖃᕋᓱᒋᔭᒃᑲ ᐃᓕᓴᖅᑕᐅᓗᑎ ᐃᓕᖅᑯᓯᑐᖃᕐᒥ ᐃᓅᒍᓐᓴᐅᑎᒥᓐ ᓄᓇᒦᓐ 
ᐃᓕᖅᓴᖅᑕᐅᔪᓐᓇᓂᐊᕐᒪᑕ ᑭᒃᑯᓪᓕᑕᐃᒪ ᓯᕗᓪᓕᐅᓂᐊᕐᐸᓐ ᑲᒪᔨᐅᑎᑕᐅᓗᑎᓐ. 
 
ᐃᓕᓴᖅᑎᓂᓐ ᑕᐃᒪ ᓴᓇᒍᓐᓇᕐᐸᑕ ᐸᕐᓈᕐᕕᐅᔪᓐᓇᖅᑐᒥᓐ ᐊᑐᑕᐅᒍᓐᓇᖅᑐᑦ ᐃᒻᒪᖃ ᐅᑭᐅ ᓇᑉᐸᖓᓂ 
ᐃᓕᓴᖅᑎᓄᑦ. ᑕᐅᕙᓂ ᐃᓅᒋᐊᖅᑐᕐᓗᑎ ᒥᑭᒋᐊᓂᐊᖅᑎᐅᓂᕐᒥᓐ ᐅᕝᕙᓘᓐᓃᑦ ᐊᖓᓇᓱᑦᑎᐅᓂᕐᒥᑦ 
ᐃᓕᓴᕈᓐᓇᓂᐊᕐᒪᑕ ᐅᑯᐊ ᑕᕝᕙ ᕿᒥᕐᕈᔭᐅᒋᐊᖃᕋᓱᒋᔭᒃᑲ. ᐃᓄᐃᑦ ᑎᒥᖁᑎᖏᓐᓄᑦ ᑐᓂᔭᐅᑐᐃᓐᓇᖏᓪᓗᑎ 
ᓇᒻᒥᓂᖅ ᓲᖑᓂᖅᓴᓂᑦ ᒪᒃᑯᑐᑦᑎᓐᓄᑦ ᐃᑲᔪᕈᓐᓇᕋᑦᑕ ᑕᒪᒃᑯᓂᖓ ᐊᑐᕈᓐᓇᕋᔭᕐᒪᑕ ᒫᓐᓇ ᐊᑭᓕᖅᓱᑕᐅᖏᑦᑐᓄᑦ 
ᑲᒪᒋᔭᐅᖃᑦᑕᕐᒪᑕ ᐊᐅᔭᒃᑯᓘᓐᓃᑦ ᐃᒻᒥᓂᒃ ᐱᒍᒪᔪᒃ ᐋᖅᑭᒃᓱᐃᖃᑦᑕᕐᒪᑕ.  
 
ᑭᖑᓪᓕᖅᐹᒥ ᑕᒪᑐᒪᓂ ᐱᓇᓱᐊᕈᓯᐅᕋᑖᖅᑐᒥ ᒪᕐᕉᓐᓂ, ᓚᕖᓂᐊ ᐸᕋᐅᓐ, ᐅᕙᖓᓗ ᕿᓄᓈᕆᓯᒪᒐᑦᑕ ᒪᕐᕉᓐᓂᒃ 
ᐃᓕᓴᖅᑏᓐᓂᒃ ᑕᒪᐅᖓᑎᑦᑎᒐᓱᐊᕐᓂᖅ ᐊᐃᑏᓐ ᓵᓐᑎ ᐊᒻᒪ ᕌᑭ ᐊᐃᕈᑦ, ᑕᒪᐅᖓᕋᓱᐊᖅᓯᒪᒻᒪᑎᒃ ᒪᕐᕉᓐᓂᒃ 
ᐱᓇᓱᐊᕈᓰᓐᓂᒃ ᐃᑲᔪᕆᐊᖅᑐᕈᒪᓪᓗᑎᒃ ᑕᒫᓂ ᐱᔨᑦᓯᕋᖅᑎᐅᓪᓗᑎᒃ ᒪᓕᒐᓕᐅᖅᕕᒻᒥ. ᑭᓯᐊᓂ ᓯᓚ 
ᐱᐅᖏᓗᐊᕐᓂᖓᓄᑦ ᑎᑭᒃᑐᓇᖏᓯᒪᒻᒪᑕ. ᐃᒻᒪᖃ ᐅᐱᓐᖔᖑᓕᖅᖃᑦ ᑕᒪᐅᖓᖅᑎᑕᐅᒃᑲᓐᓂᕋᓱᓐᓂᐊᖅᐳᑦ. 
 
ᔫᓐᒥ ᐱᔭᕆᐊᑐᔫᓇᖃᑦᑕᒻᒪᑕ, ᐅᖃᐅᓯᕆᖅᑲᐅᔭᒃᑲ ᑖᒃᑯᐊ ᑲᑎᒪᔨᓕᒫᓐ ᑲᑎᒪᑎᓪᓗᒋᑦ. ᓯᓚ ᐱᐅᖏᓐᓇᖅᐸᓐ 
ᐊᖑᓇᓱᒋᐊᕈᓐᓇᖅᐸᑕᓗ ᕌᑭ ᐊᐃᕈᑦ ᑕᒫᓃᓐᓂᐊᖅᐸᓐ. ᖃᐅᔨᒪᔭᕋ ᑕᒫᓃᒍᓐᓇᔾᔮᖏᑦᑐᖅ. ᓇᑏᓐ 
ᑕᒫᓃᓐᓂᐊᒃᓴᐅᕗᖅ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᑲᑎᒪᔾᔪᑎᒃᓴᖅ 9. ᑭᐅᔾᔪᑏᑦ ᒪᑐᐃᕈᑎᒧᑦ. ᑲᑎᒪᔾᔪᑎᒃᓴᖅ 10. ᐊᑎᓕᐅᕈᑕᐅᓯᒪᔪᑦ. ᑲᑎᒪᔾᔪᑎᒃᓴᖅ 11. 
ᑲᑎᒪᔨᕋᓛᑦ ᐅᓂᒃᑳᖏᑦ. ᑲᑎᒪᔾᔪᑎᒃᓴᖅ 12. ᑲᑎᒪᔨᕋᓛᑦ ᒪᓕᒐᒃᓴᓂᒃ ᕿᒥᕐᕈᔩᑦ ᐅᓂᒃᑳᖏᑦ. ᑲᑎᒪᔾᔪᑎᒃᓴᑦᑕ 
ᓈᓴᐅᑎᖓ 13. ᑎᑎᖅᑲᐃᑦ ᓴᖅᑭᑕᐅᓂᖏᑦ. ᐲᑯ. 
 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᔪᑦ ᑎᑎᖅᑲᐃᑦ 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 097 - 2(3): ᖁᓪᓕᖅ ᐃᑯᒻᒪᖅᑯᑎᓕᕆᔨᒃᑯᑦ ᐊᕐᕌᒍᑕᒫᑦ ᐅᓂᒃᑳᖓᑦ 2004-

05ᒧᑦ (ᐲᑯ) 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᓴᖅᑭᑦᑎᒍᒪᔪᖓ ᑎᑎᖅᑲᓂᒃ ᓇᐃᓈᖅᓯᒪᓪᓗᑎᒃ ᖁᓪᓕᖅ 
ᐆᒪᖅᑯᑎᓕᕆᔨᒃᑯᑦ 2004-2005 ᐊᕐᕌᒍᓕᒫᖅᓯᐅᑏᓐ ᐅᓂᒃᑳᑦ ᐊᒻᒪᓗ ᑖᒃᑯᐊ ᐃᓄᒃᑎᑑᖓᔪᓐ ᐱᔭᐅᒍᓐᓇᖅᑐᓐ. 
ᐃᓄᒃᑎᑑᖓᔪᖅ ᓱᓕ ᐊᖏᖅᑕᐅᓚᐅᖏᒻᒪᑕ ᑕᐃᒃᑯᐊ ᑕᒻᒪᖅᓯᒪᔪᖅᓯᐅᑎᒃᑯᓐᓄᑦ ᑭᓯᐊᓂ ᐊᖏᖅᑕᐅᓚᐅᖅᑎᓪᓗᒋᑦ 
ᐊᑐᐃᓐᓇᕈᖅᑕᐅᓛᖅᑐᓐ. ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ: ᑎᑎᖅᑲᐃᑦ ᓴᖅᑭᑕᐅᓂᖏᑦ. ᑲᑎᒪᔾᔪᑎᒃᓴᖅ 14. ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᒃ. ᑲᑎᒪᔾᔪᑎᒃᓴᖅ 15. 
ᖃᐃᔨᒃᑲᐃᓂᖅ ᐱᖁᔨᕗᖔᕈᑎᒃᓴᓂᒃ ᓯᕗᓪᓕᖅᐹᒥ ᐅᖃᓕᒫᖅᑕᐅᖁᓪᓗᒋᑦ ᐱᖁᔭᒃᓴᐃᑦ. ᓯᒪᐃᓚᒃ. 
 

ᑲᑎᒪᔾᔪᑎᒃᓴᖅ 15: ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᓂᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᒥᒃ 
 
ᒪᓕᒐᒃᓴᖅ 15 - ᒪᓕᒐᖅ ᐋᖅᑭᒋᐊᕈᑎᖃᖅᑐᖅ ᐃᓄᑐᖃᕐᓄᑦ ᑎᒥᒥᒍᓪᓗ ᐊᔪᕈᑎᖃᖅᑐᓄᑦ ᓄᓇᖁᑎᒧᑦ 

ᑖᒃᓰᔭᐅᑎᒥᒃ ᐃᑲᔪᕈᑎᓄᑦ ᒪᓕᒐᕐᒥᒃ - ᖃᐅᔨᒃᑲᐃᓂᖅ 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᓇᒡᒐᔾᔭᐅᒥ, ᒫᑦᓯ 13-ᖑᓕᖅᐸᓐ ᒪᓕᒐᒃᓴᖅ 15, 
ᐃᓐᓇᕐᓄᑦ ᐃᑲᔪᕈᑎᑦ ᑎᒥᒥᒍᓪᓗ ᐊᔪᕈᑎᖏᓐᓄᑦ, ᑖᒃᓯᔭᕈᑎᖏᓐᓄᑦ, ᐅᑎᖅᑐᒃᓴᖏᓐᓄᑦ, ᐱᖁᔭᕐᔪᐊᖅ 
ᐅᖃᓕᒫᖅᑕᐅᖁᓪᓗᒍ ᓯᕗᓪᓕᖅᐹᒥ. ᖁᔭᓐᓇᒦᒃ. 
 
ᐅᖃᖅᑎ: ᐱᖁᔨᕗᖔᕈᑎᒃᓴᓂᒃ. ᑲᑎᒪᔾᔪᑎᒃᓴᑦ. ᖃᐃᔨᒃᑲᐃᓂᖅ ᐱᖁᔨᕗᖔᕈᑎᒃᓴᓂᒃ ᓯᕗᓪᓕᖅᐹᒥ 
ᐅᖃᓕᒫᖅᑕᐅᖁᓪᓗᒋᑦ ᐱᖁᔭᒃᓴᐃᑦ. ᑲᑎᒪᔾᔪᑎᒃᓴᖅ 16. ᐱᒋᐊᖅᑎᑕᐃᑦ. ᑲᑎᒪᔾᔪᑎᒃᓴᖅ 17. ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᑲᑎᒪᔾᔪᑎᒃᓴᖅ 18. ᐊᐃᑉᐹᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᑲᑎᒪᔾᔪᑎᒃᓴᖅ 
19. ᑲᑎᒪᑐᐃᓐᓇᕐᓂᒃ ᐱᖁᔭᒃᓴᓂᒃ ᐊᓯᖏᓐᓂᒡᓗ ᑲᑎᒪᔾᔪᑎᖃᕐᓗᑎᑦ. ᐱᖁᔭᒃᓴᖅ 9, ᐱᖁᔭᖅ ᐋᖅᑭᒋᐊᕈᑦ 
ᐊᑐᙱᑲᐃᓐᓇᖅᑎᑦᑎᓂᕐᒧᑦ ᐱᖁᔭᕐᔪᐊᖅ, ᐱᖁᔭᒃᓴᖅ 12, ᐊᑐᖅᑐᒃᓴᑦ ᐊᑭᑐᔫᑎᓄᑦ ᐊᐅᓚᔾᔪᑎᓄᑦ ᐊᒻᒪ 
ᐋᖅᑭᐅᒪᐃᓐᓇᕈᑎᓄᑦ, ᐱᖁᔭᕐᔪᐊᖅ 2006-07, ᐱᖁᔭᒃᓴᖅ 12, ᐃᓚᒋᐊᕈᑦ ᐊᑐᖅᑐᒃᓴᓄᑦ ᐊᑭᑦᑐᕆᐊᕈᑎᓄᑦ 
ᐱᖁᔭᕐᔪᐊᖅ ᓈᓴᐅᑎᖓᑦ 3, 2005-06, ᐱᖁᔭᒃᓴᖅ 14, ᐱᒋᐊᕈᑦ ᐊᑐᖅᑐᒃᓴᓄᑦ ᐊᐅᓚᔾᔪᑎᓄᑦ 
ᐋᖅᑭᐅᒪᐃᓐᓇᕈᑎᓄᒡᓗ ᐱᖁᔭᕐᔪᐊᖅ ᓈᓴᐅᑎᖓᑦ 3, 2005-06 ᐃᒃᓯᕙᐅᑕᐅᓗᓂ ᕿᓚᕝᕙᖅ.  
 
ᐊᒻᒪᓗ ᒪᓕᓪᓗᒋᑦ ᐱᔪᓐᓇᕐᓂᐅᔪᑦ ᑐᓂᔭᐅᖅᑲᐅᔪᑦ ᐅᕙᓐᓄᑦ ᐱᖁᔨᕗᖔᕈᑎᒃᑯᑦ 12 - 2(3) 
ᑲᑎᒪᑐᐃᓐᓇᕐᓂᐊᖅᑐᑦ ᐱᓕᕆᐊᒃᓴᒥᓐᓂᒃ ᐱᔭᕇᕋᓱᓐᓂᖏᓐᓂᒃ.  
 
20-ᒥᓂᒥᒃ ᓄᖅᑲᖓᓚᐅᕐᓗᑕ.  
 
ᐃᖅᓱᒃᑎ. 
 
>>ᓄᖅᑲᖓᑲᐃᓐᓇᖅᑐᑦ 15:31ᒥ ᐱᒋᐊᒃᑲᓂᖅᑐᑎᓪᓗ 15:59ᒥ 
 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᒪᓕᒐᒃᓴᓂᑦ ᐊᓯᖏᓐᓂᓪᓗ 
 
ᐃᒃᓯᕙᐅᑕᖅ (ᕿᓚᕝᕙᖅ)(ᑐᓵᔨᑎᒍᑦ): ᐱᑦᑎᐊᓚᐅᕐᒥᒋᑦᑎ. ᖁᔭᓐᓇᒦᒃ, ᑲᑎᒪᒋᐊᓚᐅᕐᒥᑕ ᑲᑎᒪᑐᐃᓐᓇᕐᓗᑕ 
ᐅᑯᓂᖓ ᐱᓕᕆᐊᒃᓴᖃᖅᐳᒍᑦ: ᐱᖁᔭᒃᓴᖅ 12, ᐱᖁᔭᒃᓴᖅ 9, ᐱᖁᔭᒃᓴᖅ 13, ᐱᖁᔭᒃᓴᕐᓗ 14. 
ᖃᓄᐃᓕᐅᕈᒪᓕᖅᐱᓯ? ᐹᓇᐸᔅ. 
 
ᐹᓇᐸᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᓕᕆᐊᒃᓴᖃᕈᒪᔪᒍᑦ ᐱᖁᔭᒃᓴᖅ 12 ᕿᒥᕐᕈᓇᒡᓗᑕ 
ᕿᒥᕐᕈᓇᐃᓐᓇᕐᓗᑕᓗ ᐃᓕᓐᓂᐊᕐᓂᓕᕆᔨᒃᑯᑦ ᐱᓕᕆᕝᕕᒋᔭᖓᑕ ᐊᑐᕈᒫᕐᓂᐊᖅᑕᖏᓐᓂᒃ ᐸᕐᓇᐅᑎᖏᓐᓂᒡᓗ 
ᐱᓕᕆᐊᒃᓴᖏᓐᓄᑦ. ᐱᔭᕇᖅᐸᑦ ᐊᕙᑎᓕᕆᔨᒃᑯᑦ ᐱᓗᒋᑦ, ᐱᓕᕆᓗᑎᒍᑦ. ᐊᒻᒪᓗ ᓄᓇᓕᖕᓂ ᒐᕙᒪᓕᕆᔨᒃᑯᑦ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐹᓇᐸᔅ. ᑕᐃᒪ ᐊᖏᖃᑎᒌᑉᐱᑕ ᒪᓕᒐᒃᓴᖅ 12, ᐱᓕᕆᓂᐊᕐᓗᑎᒍᑦ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 

ᒪᓕᒐᒃᓴᖅ 12 - ᑮᓇᐅᔭᐃᑦ ᐃᓚᒋᐊᕈᑎᑦ (ᐊᐅᓚᓂᕐᒧᑦ ᐋᖅᑭᐅᒪᓂᕐᒧᓗ) ᒪᓕᒐᖅ, 2006-07 - 
ᐃᓱᒪᖅᓴᖅᓯᐅᖅᑕᐅᓂᖓ - ᐃᓕᓐᓂᐊᖅᑐᓕᕆᔨᒃᑯᑦ 

 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐲᑯ, ᑖᒃᑯᓄᖓ ᐊᐱᖅᓱᖅᑕᐅᕕᖕᒨᕈᓐᓇᖅᓯᕕᑦ ᐱᖃᑎᒋᓂᐊᖅᑕᑎᑦ 
ᑕᐅᓄᙵᖃᑎᒋᔭᐅᖁᕕᒌᑦ? 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᐄ, ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐲᑯ. ᐱᖃᑎᒋᓂᐊᖅᑕᑎᑦ ᑕᐅᕗᙵᖃᑎᒋᓂᐊᖅᐱᒋᑦ? ᒪᒥᐊᓇᖅ ᑭᐅᙱᒻᒪᑦ 
ᑖᓐᓇ. ᑲᑎᒪᔨᕋᓛᑦ ᐊᖏᖅᐸᑦ ᑕᐃᒃᑯᐊ ᐱᖃᑎᒋᓂᐊᖅᑕᖏᑦ ᑕᐅᓄᙵᐅᔾᔭᐅᖁᓗᒋᑦ ᐊᐱᖅᓱᖅᑕᐅᕕᖕᒧᑦ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑯ. ᑕᐅᓄᙵᓕᕆᑦ. ᖁᔭᓐᓇᒦᒃ, ᒥᓂᔅᑕ. 
ᓂᐱᓕᐅᖅᑕᐅᓯᒪᓂᐊᕐᒪᑦ ᑭᓇᒃᑰᖕᒪᖔᑕ ᐱᖃᑎᒋᔭᑎᑦ ᑕᐃᑲᐃᓐᓇᒃᑭᑦ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᖃᑎᒋᔭᒃᑲ, ᓴᐅᒥᓐᓂ ᑮᓇᐅᔭᓕᕆᔨᕗᑦ. 
ᑕᓕᖅᐱᓐᓂ, ᑕᓕᖅᐱᓐᓂ ᒥᔅ ᐹᒻ ᕼᐊᐃᓐ, ᑐᖏᓕᕆᔭᐅᔪᖅ ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᓐᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᐱᓕᕆᐊᖃᓚᐅᖅᓯᒪᒐᑦᑕ ᐃᓕᓐᓂᐊᕐᓂᓕᕆᔨᒃᑯᑦ ᐱᓕᕆᕕᖓᑦ 
ᓇᐃᓈᖅᓯᒪᔪᑦ ᐃᓕᓐᓂᐊᕐᕖᑦ ᐊᐅᓚᑕᐅᓂᖏᑦ, ᑲᑎᒡᓗᒋᑦ, ᐊᑏᑦᑎᐊᒃᑲᓐᓂᖅ. ᑲᑎᒡᓗᒋᑦ 105-ᒥᓕᐊᓐ 492-
ᑕᐅᓴᓐ. -ᓕᑕᖃᖅᑲ? ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᒥᓂᔅᑕ ᐃᖅᑲᓇᐃᔭᖅᑎᖏᓪᓗ ᑐᙵᓱᖁᕙᒃᑲ ᑕᑲᓄᖓ 
ᐊᐱᖅᓱᖅᑕᐅᕕᖕᒦᓕᕐᒪᑕ. 
 
ᒪᑉᐱᖓᕐᒥᒃ ᑕᕝᕙᓂ G34-ᒥ ᐱᓕᕆᐊᒃᓴᖏᓐᓂᒃ ᐸᕐᓇᐅᑎᔅᓯᓐᓄᑦ ᐅᓄᖅᓯᒋᐊᖅᐸᓪᓕᐊᒐᔅᓯᐅᒃ ᐃᖅᑲᓇᐃᔭᖅᑎᓯ 
40-ᓂᒃ ᐊᕐᕌᓂᓂᑦ. ᒥᓂᔅᑕ ᐅᓂᒃᑳᕈᓐᓇᖅᐹᑦ ᑭᓲᒻᒪᖔᑕ ᑖᒃᑯᐊ ᐃᖅᑲᓇᐃᔮᒃᓴᑦ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐲᑕᓴᓐ. ᐊᐱᖅᑯᑎᒃᓴᒃᑎᐊᕙᒃ. ᐃᖅᑲᐃᑎᑦᑎᔭᕆᐊᖃᖅᑲᐅᒐᒪ 
ᐃᖅᑲᐃᑎᑦᑎᒡᓗᖓ ᑲᖐᓱᑐᐃᓐᓇᖅᑐᓂᒃ ᐊᐱᖅᓲᑎᖃᑐᐃᓐᓇᖃᑦᑕᙱᓪᓗᓯ ᐃᓱᒪᖅᓲᑎᒋᔭᖓᑦᑕᐅᖅ 
ᐃᒃᓯᕙᐅᑕᐅᑉ ᐊᑕᐅᓯᐊᙱᓪᓗᑎᑦ ᑲᑎᒪᔨᐅᖃᑕᐅᔪᑦ ᓂᒡᓕᕈᓐᓇᖅᑎᑕᐅᓪᓗᑎᒃ ᐃᓗᓕᑯᓘᔭᖏᓐᓂᒃ 
ᐊᐱᖅᓲᑎᖃᕐᓗᑎᑦ ᒪᒃᐱᒐᐃᑦ. ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑲᑎᒪᔨᕋᓛᒡᓗ ᐊᖏᖅᐸᒃᑲ. 
 
ᐅᓄᑲᓪᓚᖕᒪᑕ ᐱᔾᔪᑎᒋᔭᖏᑦ ᑖᒃᑯᐊ ᐃᖅᑲᓇᐃᔭᖅᑎᒃᓴᐅᓂᐊᖅᑐᑦ ᐃᓕᓐᓂᐊᕐᓂᓕᕆᓂᕐᒧᑦ ᐅᓄᑲᓪᓚᑦᑐᓂᒃ 
ᐱᔾᔪᑎᖃᕐᒪᑕ ᐅᖃᐅᓯᕆᓗᐊᕐᓂᐊᙱᑦᑕᒃᑲ ᑭᓯᐊᓂ ᐃᓕᓐᓂᐊᕐᕕᖕᓄᑦ ᐱᔨᑦᓯᕈᑏᑦ ᒪᕐᕉᒃ ᐃᖅᑲᓇᐃᔮᒃᓵᒃ 
ᐊᒻᒪᓗᑦᑕᐅᖅ ᐅᐃᕖᓄᑦ ᐅᖃᐅᓯᖏᓐᓄᑦ  

ᖃᐅᔨᒪᔨᑕᕆᔭᐅᓂᐊᖅᑐᑦ ᒪᕐᕉᒃ ᑖᒃᑯᐊ ᐃᖅᑲᓇᐃᔮᒃᓴᐃᑦ. ᒐᕙᒪᒃᑯᓪᓗ ᓯᓚᑖᓃᑦᑐᑦ ᓄᓇᖃᖅᑳᖅ-ᑲᓇᑕᒥ 
ᐱᖅᑯᓯᓕᑐᖃᓕᕆᔨᒃᑯᑦ. 
 
1.5-ᓂᒃ ᐃᖅᑲᓇᐃᔮᒃᓴᖃᖅᖢᑎᒃ ᐊᒻᒪᓗᑦᑕᐅᖅ ᓄᓇᓕᖕᓂ ᐃᓕᓐᓂᐊᕐᕕᒻᒧᑦ ᐃᓯᕋᓱᐊᕐᓂᕐᒧᑦ ᓯᓚᑦᑐᓴᕐᕕᒻᒧᑦ 
ᑕᐃᒃᑯᐊ ᐱᖃᓯᐅᑎᒡᓗᑎᑦ ᑲᓇᑕᒥᓗ ᐱᖅᑯᓯᑐᖃᕕᓕᕆᓂᕐᒥᒃ ᐱᖓᒧᓲᖕᒪᑕ ᑖᒃᑯᐊ.  
 
ᑖᒃᑯᐊᒡᓗ ᐊᖓᔪᖅᑳᕆᔭᐅᔪᖅᑕᐅᖅ ᐅᐃᕖᒃᑯᓐᓄᑦ ᐊᑕᐅᓯᕐᒧᑦ ᐃᖅᑲᓇᐃᔭᖅᑎ, ᐊᒻᒪᓗᑦᑕᐅᖅ ᐃᓕᓐᓂᐊᕐᕕᖕᒥ 
19.85-ᖑᓪᓗᑎᑦ ᑖᒃᑯᐊ ᐃᓂᒃᓴᐅᒻᒥᔪᑦ ᑖᒃᑯᐊ ᓄᑖᑦ.  
 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᐃᓗᓕᖏᓐᓂᒃ 93.5 ᐃᖅᑲᓇᐃᔮᒃᓴᑦ 
ᐅᖃᐅᓯᕆᒃᑲᓐᓂᑲᐃᓐᓇᕈᓐᓇᖅᐸᐃᑦ?  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐅᖃᐅᓯᐅᓚᐅᖅᑐᑦ ᑮᓇᐅᔭᖅᑐᕈᑎᒃᓴᑦᑎᓐᓂ 
ᐊᕐᕌᓂ ᐊᒻᒪ ᐃᓕᓯᒪᔪᖅ ᑕᕝᕙᓂ ᐃᓕᓯᒪᔭᑦᑎᓐᓂ. ᐊᒻᒪᓗᑦᑕᐅᖅ ᑖᒃᑯᐊ ᑮᓇᐅᔭᖅᑐᕈᑎᒃᓴᐃᑦ ᐸᕐᓇᒃᐸᓪᓕᐊᓕᕐᒪᑕ 
ᐃᖅᑲᓇᐃᔮᒃᓴᐃᑦ ᑕᐃᒃᑯᐊ ᓯᕗᒧᐊᒃᐸᓪᓕᐊᒡᓗᑎᒃ. 
 
ᑕᐃᒃᑯᐊ ᐃᓕᓴᐃᔩᑦ 6.2-ᒃᑲᓐᓂᖅ ᐃᖅᑲᓇᐃᔮᒃᓴᐃᑦ ᐱᓕᕆᔾᔪᑎᓂᒃ ᐃᑲᔪᕈᑏᑦ ᐱᖓᓱᑦ .5-ᖃᖅᖢᑎᒃ 
ᐃᓕᓐᓂᐊᖅᑎᓄᑦ ᐃᑲᔪᕈᑏᑦ ᐅᖃᐅᓯᓕᕆᔩᑦ 2.6, ᐃᓕᓐᓂᐊᕐᕕᒻᒥ ᐃᓕᖅᑯᓯᓕᕆᔩᑦ 3.5, ᓴᓗᒻᒪᖅᓴᐃᔩᑦ 12.1, 
ᑲᑎᒪᓪᓗᒋᑦ 19.5-ᖑᓪᓗᑎᒃ ᐃᖅᑲᓇᐃᔮᒃᓴᐃᓐ. ᐊᒻᒪᓗᒃᑕᐅᖅ ᐅᖃᐅᓯᖃᖅᑲᐅᒻᒥᒐᒪ ᐊᓯᖏᓐᓂᒃ ᐃᖅᑲᓇᐃᔮᒃᓴᓂᒃ 
ᐊᑐᐃᓐᓇᐅᔪᓂᒃ ᑕᐃᒃᑯᐊ ᐊᒡᒍᑐᖅᓯᒪᑎᓪᓗᒋᑦ ᐃᓕᓐᓄᑦ ᑐᓂᔭᒃᓴᕆᕙᒃᑲ.  
 
ᖁᔭᓐᓇᒦᒃ. 
 
ᐃᒃᓯᕙᐅᑕ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ. ᖁᔭᓐᓇᒦᖅᐸᕋ ᒥᓂᔅᑕ. ᑖᓐᓇ ᓴᖅᑭᑕᕋ ᐃᖃᓗᒃᑑᑎᐊᕐᒥ ᐃᓱᒫᓘᑎᒐ 
ᑐᓴᖃᑦᑕᖅᓯᒪᒻᒪᑕ ᑕᐃᒃᑯᓂᖓ ᐃᓕᓐᓂᐊᕋᔅᓴᖏᓐᓂᒃ ᑐᑭᒧᐊᑦᑎᑦᑎᔨᐅᓂᐊᖅᑐᓐ. 
 
ᑕᓯᐅᖅᑎᐅᖃᑦᑕᓂᐊᖅᑐᓐ ᐃᑲᔪᐃᓗᑎᒃ ᐱᒻᒪᕆᐅᓕᕐᒪᑕ ᐃᓕᓐᓂᐊᕐᕕᒻᒧᓐ. ᑕᐃᒃᑯᐊ ᐃᖅᑲᓇᐃᔭᓕᒻᒪᓴᒐᒃᓴᓄᑦ 
ᐃᓕᓐᓂᐊᒐᒃᓴᖏᑦ ᑕᐃᒃᑯᐊ ᑕᓯᐅᖅᑎᐅᔪᑦ ᑕᐃᒪᐃᑦᑐᓂᒃ ᐃᓕᓐᓂᐊᖅᑎᐅᔪᓂᒃ ᒍᕋᐃᑦ 9, 10, 11, 12-
ᒦᓕᖅᑎᓪᓗᒋᑦ ᐃᓕᓐᓂᐊᖅᑏ ᐃᑲᔪᖃᑦᑕᕐᒪᑕ. ᒍᕋᐃᑦ 12 ᐱᔭᕇᕋᓱᒍᓐᓇᖁᓪᓗᒍ. ᐃᓕᓐᓂᐊᕐᕈᒪᑉᐸᑕ ᒍᕋᐃᑦ 12 
ᐅᖓᑖᓄᑦ, ᓯᓚᑦᑐᕐᓴᖅᕕᒻᒥ, ᐊᓯᖏᓐᓂᓘᓐᓃᑦ ᓯᓚᑦᑐᓴᖅᕕᔾᔪᐊᓂ.  

ᓂᕈᐊᖅᑕᐅᕕᒋᓯᒪᔭᒃᑲ ᐅᖃᐅᓯᖃᕈᓘᔭᖃᑦᑕᖅᓯᒪᒻᒪᑕ ᐅᕙᓐᓄᑦ ᑕᒪᑐᒧᖓ. ᑕᐃᒃᑯᐊᒎᖅ ᑕᓯᐅᖅᑎᐅᔪᑦ 
ᐃᓕᓐᓂᐊᒐᒃᓴᓄᑦ ᐃᑲᔪᖅᑎᐅᖃᑦᑕᖅᑐᓐ ᐃᓕᓐᓂᐊᖅᕕᐊᓗᒻᒥ ᐃᖃᓗᒃᑑᑦᑎᐊᕐᒥ. ᒥᓂᔅᑕᓗ 
ᑲᑎᒪᖃᑎᒋᓚᐅᖅᓯᒪᒐᑦᑎᒍ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ. ᒥᓂᔅᑕᖃᐅᓇᐃ ᐅᖃᕈᓐᓇᖅᐸᐃ, 
ᐃᓗᐃᓐᓇᖏᓐᓄᑦ ᐃᓱᒪᒋᔭᖓᓂᒃ ᐃᓕᓐᓂᐊᖅᑐᓕᕆᔨᒃᑯᓐ ᕿᓂᕈᑎᒋᔭᐅᓂᐊᖅᑐᓂᕐ ᐃᓕᓐᓂᐊᖅᕕᐊᓗᒻᒥ 
ᑕᓯᐅᖅᑎᐅᖃᑦᑕᓂᐊᖅᑐᓂᒃ ᐃᓕᓐᓂᐊᖅᑎᓂᒃ ᐃᓕᓐᓂᐊᒐᒃᓴᓂᒃ ᐱᓕᕆᐊᖃᑦᑎᓪᓗᒋᑦ. ᖁᔭᓐᓇᒥᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑕᓴᓐ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐊᕐᕌᓂ ᐅᖃᐅᓯᕆᑎᓪᓗᑎᒍ 
ᐅᓄᖅᓯᒋᐊᖁᓪᓗᑎᒋᑦ ᐃᖅᑲᓇᐃᔮᒃᓴᐃᓐ. ᑮᓇᐅᔭᖅᑐᕈᑎᒃᓴᑦᑕ ᐃᓗᐊᓂ ᕿᒥᕐᕈᓇᑦᑐᑎᒍ, 
ᐃᖅᑲᓇᐃᔭᖅᑎᓪᓚᕆᒻᒥᒃ ᕿᒥᕐᕈᓚᐅᕐᕋᑦᑕ ᐃᓕᓐᓂᐊᖅᕕᐅ ᐃᓗᐊᓂ. 
 
ᓄᓇᓕᓐᓂ, ᐊᑐᓕᖁᔭᓕᐅᓚᐅᕋᒪᑕ ᓄᓇᓕᓐᓂ ᐃᓅᓯᓕᕆᔨᑕᖃᕈᒪᓪᓗᑎᒃ ᐃᓕᓐᓂᐊᖅᑎᓄᑦ ᐊᑐᖃᑦᑕᓂᐊᕐᓗᑎᒃ 
ᑕᐃᒃᑯᐊ ᑮᓇᐅᔭᖃᑦᑎᓚᐅᖅᑕᕗᓐ. ᑖᓐᓇ ᕿᒥᕐᕈᓇᓚᐅᖅᑕᕗᓐ ᓲᕐᓗ ᑮᓇᐅᔭᖅᑐᕈᑎᒃᓴᓂᒃ ᑕᖅᑲᒪᓐᖓᑦ ᐱᓗᑎᒃ, 
ᑕᓯᐅᖅᑎᒃᓴᐅᓂᐊᖅᑐᒥᒃ ᐃᓕᓐᓂᐊᖅᑎᓄᑦ ᐱᔪᓐᓇᓚᐅᖏᓐᓇᒪ. ᐃᒻᒪᖃᖃᐃ ᑕᐃᓐᓇ ᓯᕗᒧᐊᑦᑎᑕᐅᖁᓪᓗᒍ 
ᒪᓕᒐᓕᐅᖅᑎᐅᖃᑕᐅᔪᖅ ᓯᕗᒧᐊᑦᑎᑦᑎᐊᖅᓯᒪᔪᖃᐃ ᐃᓱᒫᓘᑎᒥᓂᒃ ᑕᒪᑐᒧᖓ.  
 
ᐊᑕᐅᓯᕐᒥᒃ ᐃᖃᓗᓐᓂᒃ ᐃᓕᓐᓂᐊᖅᕕᐊᓗᒻᒥ ᐃᓅᓯᓕᕆᔨᑕᖃᑦᑐᖅ ᐊᑯᓂᑲᓪᓚᐅᓕᖅᑐᕐᓕ. ᐊᖏᖃᑎᒋᔭᕋ 
ᒪᓕᒐᓕᐅᖅᑎᐅᔪᖅ ᑖᓐᓇ. ᑕᐃᒃᑯᐊ ᐃᑲᔪᖅᑐᖅᑕᐅᒃᑲᓐᓂᕆᐊᖃᕋᓗᐊᕐᒪᑕ ᐃᖅᑲᓇᐃᔭᕆᐅᔅᓴᓂᕐᒧᓐ 
ᐃᓕᓐᓂᐊᖅᑎᑕᐅᖃᑦᑕᖅᑐᓐ ᓄᓇᓕᓐᓂ. ᐊᒻᒪᓗᒃᑕᐅᖅ ᑕᐃᒪᓐᓇ ᐃᑲᔪᖅᑐᐃᔪᖃᕈᓐᓇᕐᒥᔪᖅ ᑕᓯᐅᖅᑎᐅᔪᓂᒃ 
ᐃᓕᓐᓂᐊᖅᑎᓂᒃ ᐱᓕᕆᕕᑦᑎᒍᑦ ᐊᓪᓚᒡᕕᖃᒻᒥᒻᒪᓐ.  
 
ᐃᓕᓐᓂᐊᖅᕕᒻᒧᑦ ᑐᕌᖓᔪᓐ ᑮᓇᐅᔭᓂᒃ ᐊᑐᐃᓐᓇᖅᑕᖃᖏᑦᑑᒐᓗᐊᖅ ᒫᓐᓇ ᑕᐃᒪᓐᓇᐃᑦᑐᒥᒃ ᐃᖅᑲᓇᐃᔮᒃᓴᒥᒃ 
ᓴᖅᑭᑦᑎᔪᖃᕐᓂᐊᕐᑎᓪᓗᒍ. ᐃᓅᓯᓕᕆᔨᓂ ᓄᓇᓕᓐᓂ ᐃᓕᓐᓂᐊᖅᑎᓄᑦ ᐃᓅᓯᓕᕆᔨᐅᔪᓂᒃ ᐱᖔᖅᓯᒪᔪᒍᑦ, 
ᐃᖅᑲᓇᐃᔭᓕᒻᒪᔅᓴᓂᕐᒨᖏᑦᑐᖅ. ᖁᔭᓐᓇᒦᒃ. 
 
ᐃᒃᓯᕙᐅᑕ (ᑐᓵᔨᒃᑯᑦ): ᖁᔭᓐᓇᒦᒃ. ᑕᐃᒪ ᐊᔪᓐᓇᕈᓐᓃᕌᖓᓐ ᑭᐅᔾᔪᓯᓯ ᓇᐃᓈᖃᑦᑕᕐᓗᒋᑦ. ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᖅᐸᕋ ᒥᓂᔅᑕ. ᓂᐱᓕᐅᖅᑕᐅᓯᒪᓂᐊᕐᒪᓐ ᒥᓂᔅᑕ ᓇᓗᓇᐃᖅᓯᔪᓐᓇᖅᐸ 
ᐊᑦᔨᒌᖏᓐᓂᕆᔭᖓ ᐃᓕᓐᓂᐊᕐᕕᒻᒥ ᐃᓅᓯᓕᕆᔨ ᐊᒻᒪᓗ ᐃᓕᓐᓂᐊᕐᕕᒻᒥ ᐃᓕᓐᓂᐊᖅᑎᓄᑦ 
ᐃᖅᑲᓇᐃᔭᓕᒻᒪᔅᓴᓂᕐᒧᑦ ᑕᓯᐅᖅᑎᖓ. ᖁᔭᓐᓇᒦᒃ. 
 
ᐃᒃᓯᕙᐅᑕ (ᑐᓵᔨᒃᑯᑦ): ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᒪᔭᒃᑯᓪᓕ ᐃᖅᑲᓇᐃᔮᓴᑦ ᑖᒃᑯᐊ 
ᐃᖅᑲᓇᐃᔭᓕᒻᒪᔅᓴᓂᕐᒧᓐ ᑕᓯᐅᖅᑏᓐ ᐃᓕᓐᓂᐊᖅᕕᐊᓗᒻᒥ ᒍᕋᐃᑦ 10, 11, 12-ᒥ, ᑐᑭᒧᐊᑦᑎᑦᑎᖃᑦᑕᕐᓗᑎᒃ 
ᐃᓕᓐᓂᐊᖅᑎᓂᒃ ᐃᓕᓐᓂᐊᖅᕕᐊᓗᒻᒥ ᐊᑦᔨᒌᖏᑦᑐᓂᒃ ᐊᑐᕈᓐᓇᖅᑕᖏᓐᓂᒃ ᐃᖅᑲᓇᐃᔭᓕᒻᒪᔅᓴᒍᑎᒋᓗᒋᑦ. 
ᐊᒻᒪᓗᒃᑕᐅᖅ ᑕᐃᒃᑯᐊ ᐃᓅᓯᓕᕆᔨᐅᔪᓐ ᐃᓕᓐᓂᐊᕐᕕᒻᒥ ᐃᖅᑲᓇᐃᔭᖃᑎᖃᖃᑦᑕᖅᑐᑦ ᐃᖅᑲᓇᐃᔭᖅᑎᖏᓐᓂᒃ,  



ᕿᑎᖅᑰ, ᒫᑦᓯ 9, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

1566

ᐃᓕᓐᓂᐊᕐᕕᒻᒥ ᐱᑦᑎᐊᖏᑦᑐᖃᕌᖓᓐ, ᑭᖑᕙᐃᓐᓇᖅᑐᖃᖃᑦᑕᓕᕌᖓᓪᓗ. ᐃᓅᓯᓕᕆᓕᖃᑦᑕᖅᑐᓐ ᒪᒃᑯᓂᔅᓴᓄᑦ 
ᐃᓕᓐᓂᐊᖅᑎᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒥᓂᔅᑖ. ᓇᓗᓇᐃᕐᕋᕕᐅᒃ ᑕᒪᓐᓇ. ᒥᓂᔅᑕᖃᐃ 
ᑕᐃᒪᓐᖓᓂ ᓯᕗᒧᐊᑉᐹᓕᖅᑎᑦᑎᓛᑐᖑᒃᓴᐅᓕᖅᐳᖃᐃ. 
 
ᐅᑉᐱᕈᓱᓪᓚᕆᒃᑲᒪ ᐃᓕᓐᓂᐊᖅᑎᓕᒫᓐ ᐃᓕᓐᓂᐊᖅᕕᐊᓗᒻᒦᑦᑐᑦ ᐃᓚᐃᓐᓇᖏᑦ ᑕᓯᐅᖅᑎᖃᕆᐊᖃᕋᓗᐊᕐᒪᑕ 
ᐃᖅᑲᓇᐃᔭᖅᑎᒃᓴᐅᓂᕐᒧᑦ ᐃᓕᓐᓂᐊᕈᑎᒃᓴᖏᓐᓄᑦ ᓴᓇᔭᐅᖁᓪᓗᒋᑦ. ᑕᐃᒪᓐᓇ ᑕᑎᒌᓕᑦᑎᐊᕈᓐᓇᕐᓗᑎᑦ 
ᐅᐱᒋᔭᐅᑦᑎᐊᕐᓗᑎᒃ ᐃᓕᓐᓂᐊᖅᑏᑦ ᐃᓕᓐᓂᐊᖅᑎᓗ ᒪᑐᐃᕐᓗᑎᑦ ᐅᖃᖃᑎᖃᕈᓐᓇᑦᑎᐊᕐᓂᐊᕐᒪᑕ 
ᑲᙳᓇᖅᑐᓂᒃ. 
 
ᐅᖃᖃᑎᖃᕐᓗᑎᒃ ᑕᐃᒃᑯᓂᖓ ᑕᓯᐅᖅᑎᐅᔪᓂᒃ ᐃᖅᑲᓇᐃᔭᓕᖕᒪᒃᓴᓂᕐᒧᑦ ᐃᓕᓐᓂᐊᕈᑕᐅᒐᔭᖅᑐᓂᒃ. ᐃᓐᓇᐅᓂ-
ᐃᓐᓇᐃᑦ ᐊᖏᔪᒃᖠᐅᑎᐅᖕᒪᑕ ᓄᓇᓕᖕᓂ ᐃᓕᓐᓂᐊᕐᕕᐊᓗᖕᒥ ᐃᓕᓐᓂᐊᖅᑐᑦ. ᑖᓐᓇ ᐱᒻᒪᕆᐊᓘᓇᓱᒋᒡᓗᒍ. 
 
ᒥᓂᔅᑕ ᐊᐱᕆᒍᒪᔭᕋ ᑖᔅᓱᒪᑉ ᒥᒃᓵᓄᑦ ᐃᓕᓐᓂᐊᖅᑎᑕᐅᓂᖏᑦ ᐃᓕᑦᓯᕇᑦᑐᑦ ᓱᕈᓰᑦ, ᖃᓄᐃᑦᑐᓂᒃ 
ᑮᓇᐅᔭᖁᑎᖃᖅᐱᓯ ᐱᓕᕆᕕᔅᓯᖕᓂ ᐊᑐᐃᓐᓇᐅᔪᓂᒃ ᓴᓇᔾᔪᑕᐅᓂᐊᖅᑐᓂᒃ ᐃᑲᔪᕈᑕᐅᓗᑎᒃ ᑕᒪᒃᑯᓄᖓ 
ᐃᓕᓐᓂᐊᖅᑎᓄᑦ ᐃᓕᑦᓯᕇᑦᑐᓄᑦ. ᐃᓕᓐᓂᐊᓕᓵᖅᑐᓂᒃ Grade 12-ᒧᑦ ᑎᑭᓪᓗᒍ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐲᑕᓴᓐ. ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᕐᕌᓂ ᐱᒋᐊᖅᖢᒍ 40-ᓂᒃ ᐃᑲᔪᖅᓱᐃᔨᓂᒃ 
ᐃᓕᓐᓂᐊᕐᕕᑉ ᐃᓗᐊᓂ ᓴᖅᑭᒃᑎᓯᒪᓕᖅᑐᒍᑦ ᑲᑎᓕᒫᕐᓗᒍ 123 ᐅᖓᑖᓃᓕᖅᑐᑦ. ᑕᐃᒃᑯᐊ ᐃᖅᑲᓇᐃᔭᖅᑏᑦ 
ᐊᒻᒪᓗ ᐃᖅᑲᓇᐃᔭᖅᑎᑖᕆᔭᐅᓚᐅᖅᓯᒪᒡᓗᑎ ᐃᑲᔪᖅᑎᒋᔭᐅᔪᓐᓇᕐᓂᐊᕐᒪᑕ. 
 
ᐊᒻᒪᓗ ᑮᓇᐅᔭᖅᑖᕋᓱᒃᑐᒍᑦ ᑐᑭᒧᐊᖅᑎᒋᔭᐅᓂᐊᖅᑐᓂᒃ ᐊᒻᒪᓗ ᖃᐅᔨᓴᐃᑎᒋᔭᐅᖃᑦᑕᕐᓂᐊᖅᑐᓂᒃ ᑖᓐᓇ 
ᑲᔪᖏᖅᓴᐅᑎᑎᒎᖅᑎᑕᐅᓯᒪᓕᖅᑐᖅ ᐃᖅᑲᓇᐃᔮᖅ ᒪᑐᕝᕕᒃᓴᖃᓚᐅᖅᖢᓂᓗ ᒫᑦᓯ 3-ᒥ. ᒪᑯᐊ ᖃᐅᔨᓴᐃᔪᑦ 
ᑐᓵᑦᑎᐊᙱᒻᒪᖔᑦ ᐃᓕᑦᑎᕇᑦᑑᒻᒪᖔᒡᓘᓐᓃᑦ ᖃᐅᔨᓴᐃᔨᒥᒃ ᐱᑕᖃᕐᓂᐊᓕᖅᑐᖅ 
ᖃᐅᔨᓴᖅᑕᐅᑦᑎᐊᖃᑦᑕᕐᓂᐊᕐᒪᑕ ᐃᑲᔪᖅᑕᐅᔪᓐᓇᕐᓂᐊᕐᒪᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐲᑕᓴᓐ.  
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᒥᓂᔅᑕ ᖁᔭᓐᓇᒦᖅᖢᒍ. ᑖᓐᓇ ᒥᓂᔅᑕᕆᔭᐅᔪᖅ 
ᐅᖃᖅᑲᐅᖕᒪᑦ ᐃᓕᓐᓂᐊᖅᑐᓕᕆᓂᕐᒧᑦ ᑐᕌᖓᔪᑦ ᐱᑕᖃᐅᕐᒪᑕ ᐊᔾᔨᒌᙱᑦᑐᓂᒃ ᓄᓇᕗᑦ ᐃᓗᐊᓂ 
ᐃᓕᓐᓂᐊᕐᕕᐊᓛᖑᓂᖅᓴᐅᔪᓂᒃ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐲᑯ. 

ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᓵᙱᓐᓇᒃᑯ ᑖᓐᓇ ᐊᐱᖅᑯᑎᒋᔭᖓᑦ 
ᐊᐱᕆᒃᑲᓐᓂᑲᐃᓐᓇᕐᓕ?  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐲᑕᓴᓐ. ᐊᑏ ᐅᖃᒃᑲᓐᓂᕈᒃ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᒃᑲᓐᓂᕆᐊᕐᓗᒍ ᐅᓇ ᐃᓕᓐᓂᐊᖅᑐᒧᑦ ᐊᑕᐅᓯᕐᒧᑦ 
ᐃᓕᓐᓂᐊᕈᑎᒃᓴᓂᒃ ᐋᖅᑭᒃᓯᓯᒪᖕᒪᑕ ᓲᕐᓗᖃᐃ ᒪᑯᓄᖓ ᐊᑐᕋᔭᖅᑐᑦ ᐃᓕᑦᑕᕇᖅᑐᓄᑦ. 
 
ᐊᒻᒪᓗ ᑖᒃᑯᐊ ᐋᖅᑭᒃᑕᐅᓯᒪᒡᓗᑎᑦ ᐊᔪᕈᑎᖃᕐᓂᖅᐸᑦ ᑖᓐᓇ ᐃᓕᓴᖅᑐᖅ. ᖃᔅᓯᓂᒃ ᑕᐃᒪᐃᑦᑐᓂᒃ 
ᐃᓕᓐᓂᐊᖅᑎᓂᒃ ᐱᑕᖃᖅᐸ ᓄᓇᕗᒥ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐲᑕᓴᓐ. ᒥᓂᔅᑕ ᐲᑯ, ᑐᑭᓯᕕᐅᒃ? 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᓐᓇ ᖁᔭᓐᓇᒦᖅᖢᒍ ᑖᓐᓇ 
ᐅᖃᒃᑲᓐᓂᑲᐃᓐᓇᕈᓐᓇᕐᒪᑦ. ᐃᒃᓯᕙᐅᑖᖅ ᖃᐃᑕᐅᓯᒪᔪᓄᑯᐊ ᒪᓕᒃᖢᒋᑦ 2-ᐳᓴᓐᑎᖏᓐᓃᖅᑰᖅᑐᓂᒃᑯᐊ 
ᐊᑎᓕᐅᖅᑕᐅᖃᑕᐅᓯᒪᔪᓂᒃ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᐲᑕᓴᓐ.  
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᓂᐱᓕᐅᖅᑕᐅᓯᒪᓂᐊᕐᒪᑦ ᑖᒃᑯᐊ 2-ᐳᓴᓐᑦ ᖃᓄᖅ ᖃᔅᓯᐅᕙᑦ? 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐲᑯ, ᓈᓴᐅᑎᓂᒃ ᐱᓯᒪᕖᑦ? 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑕᕆᔭᐅᒐᒪ 
ᐊᐱᕆᔪᒪᔪᖓ ᐅᖃᐅᑎᔪᒪᒡᓗᒍᓗ ᓄᓇᕗᒻᒥ 8000 ᐊᑎᓕᐅᖅᑕᐅᓯᒪᔪᑦ ᐃᓕᓴᖅᑐᑦ, 1-ᐳᓴᓐᑦᖓᑦ 
ᑖᓐᓇᐅᒐᔭᖅᐳᖅ ᐃᓕᓐᓂᐊᖅᑕᐅᔭᕆᐊᓕᒃ, ᐅᓄᒃᑲᓐᓂᖁᒍᓂᒋᑦ 2-ᐳᓴᓐᑎᒦᒐᔭᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ ᖁᔭᓐᓇᒦᖅᖢᒍᓗ ᑖᓐᓇ ᒥᓂᔅᑕᕆᔭᐅᔪᖅ. ᐊᐱᖅᑯᑕᐅᖕᒪᖔᑦ 
ᐅᖃᐅᓯᒃᓴᐅᖕᒪᖔᕐᓘᓐᓃᑦ ᓇᓗᔪᖓ ᑭᓯᐊᓂ ᐋᖅᑭᒃᓱᐃᔪᓐᓇᖅᑐᐊᓗᐃᓪᓕ ᓈᓴᐅᑎᓂᒃ ᑭᓯᐊᓂ ᑕᖅᑲᒃᑯᐊ 
ᓈᓴᐅᑎᓂᑦ ᐱᔪᒪᔪᔅᓴᐅᒻᒪᑕ ᐅᓄᓛᖑᒻᒪᖔᖅ ᒥᑭᓛᖑᒻᒪᖔᓪᓘᓐᓃᑦ ᓈᓴᐅᑎᓂᑦ ᑐᓴᖅᑎᑕᐅᔪᒪᔪᖓ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᐅᓵᕋᓗᐊᖅᑐᖓ ᑕᐃᒃᑯᓂᖓ ᓈᓴᐅᔾᔪᑎᕈᓗᓐᓂ 
ᐊᑐᕐᓗᓂ ᐋᖅᑭᒍᓐᓇᑕᔅᓴᕆᔭᖏᑦ 10%-ᖑᑉᐸᑕ 100-ᖑᑎᓪᓗᒋᑦ 10-ᖑᓇᔭᖅᑐᑦ 1-2%-ᓚᖅᑲᐅᒐᒪ 8000-
ᖑᓪᓗᑎᑦ  

ᐃᓘᓐᓇᖏᑦ ᐃᓕᓴᖅᑐᑦ ᑖᓐᓇ ᐋᖅᑭᑲᐅᑎᒋᔪᓐᓇᑕᔅᓴᕆᔭᖓ 8000-ᖑᑉᐸᑕ 2%-ᖑᑉᐸᑦ ᑕᐃᒪ ᐋᖅᑭᓱᕐᓗᒍ 
ᖃᐅᔨᓇᔭᖅᑐᖅ ᐊᑏ ᓈᓴᐅᒻᒥ ᑕᐃᓯᓚᐅᕆᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᒥᓂᔅᑕ ᐲᑯ ᐱᒋᐊᒃᑲᓂᕐᓂᐊᕐᐳᒍᑦ. ᑭᓲᕙ ᓈᓴᐅᑎᖓ ᐊᐱᖅᑯᑕᐅᔫᑉ? ᖁᔭᓐᓇᒦᒃ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᐅᖃᓵᖅᑕᕋ, ᐃᒃᓯᕙᐅᑖᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᖅᑐᒍ ᒥᓂᔅᑕ, ᑭᐅᓵᓐᖏᑦᑐᑎᑦ. ᑭᓲᒻᒪ ᓈᓴᐅᑖ? 
ᐱᓯᒪᕕᐅᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ. ᑖᓐᓇ ᒥᓂᔅᑕᕆᔭᐅᔪᖅ ᐊᑏ ᓈᓴᐃᓇᓱᓚᐅᕐᓕ ᓇᓗᑉᐸᑦ ᓯᐊᓛᖏᑦ 
ᓈᓴᐃᑲᐅᖅᑐᕈᓐᓇᑐᔅᓴᐅᕗᑦ. ᖁᔭᓐᓇᒦᒃ. ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᐅᑦᑎᐊᖅᑐᐋᓗᔮᖅᑲᐅᒐᓗᐊᖅᑐᖓ ᑕᐃᒃᑯᓂᖓᓗ 
ᓈᓴᐅᔾᔪᑎᕈᓗᓐᓂ ᐊᑐᕐᓗᓂ ᐱᔪᓐᓇᓯᖅᑲᐅᔫᒐᓗᐊᖅ 1 ᐊᒻᒪᓗ 2% ᐊᑯᓐᓂᖏᓐᓂᖃᑦ. ᑕᒪᐃᓐᓇ 8000-ᓗᑎᓪᓗ 
ᐃᓕᓴᖅᑐᑦ ᖃᐅᔨᒪᔪᔅᓴᐅᓕᖅᐳᖅ ᑕᐃᑲᓃᒻᒪᑦ 100-ᑐᖔᓃᑦᑐᑦ ᒫᓂᖃᐃ 80-ᖏᓐᓃᑦᑐᑦ ᑲᑎᓕᒫᕐᓗᒋᑦ 1-2%-ᒧᑦ 
ᐋᖅᑭᔅᓯᒪᑉᐸᑦ ᑕᐃᒪᐃᓕᖓᔪᖅ. 
 
ᑕᐃᒪᓐᓇ ᑕᕝᕙ ᓈᓴᐅᑎᖓ ᐃᑲᔪᖅᐳᖓᖃᐃ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑯ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᑐᒍᓗ ᒥᓂᔅᑕ ᐅᑯᐊ ᓈᓴᐅᑏᑦ ᐱᓯᒪᔭᕋᓗᐊᒃᑲ ᑖᓐᓇ 
ᖁᔭᓈᑲᐃᓐᓇᕐᓗᒍ ᐊᑯᓂᐅᑎᒋᓗᐊᓕᕋᒃᑯ ᓈᓴᐅᑎᓂᑦ ᐱᕝᕕᒋᓇᓱᑦᑐᒍ ᐊᔪᕐᓇᖅᑐᕈᓘᒻᒪᑦ ᑖᓐᓇᖃᐃ 
ᒥᓂᔅᑕᕆᔭᐅᔪᖅ ᑐᓴᖅᑎᑦᑎᔪᓐᓇᖅᐸ ᖃᔅᓯᑖᓚᑐᖃᑦᑕᕐᒪᖔᖅ ᐃᓕᑦᑎᕆᑦᑐ ᐃᓕᓐᓂᐊᕈᑎᔅᓴᖏᑦ 
ᐋᖅᑭᓱᑦᑕᐅᓂᐊᖅᑎᓪᓗᒋᑦ ᐱᒋᐊᓕᓵᖅᑐᓂᕐ Grade 12-ᒧᑦ. ᖁᔭᓐᓇᒦᒃ. ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᔅᓱᒧᖓ ᐃᓄᒻᒧᑦ ᐃᑲᔪᖅᑕᐅᔭᕆᐊᖃᕐᑐᒧᑦ ᑐᕌᖓᒻᒪᑦ ᐃᓚᖏᑦ 
ᐃᑲᔪᖅᑕᐅᓂᖅᓴᐅᔭᕆᐊᖃᕐᑐᑎᑦ, ᐃᓚᖏᓪᓗ ᐃᓕᓐᓂᐊᖏᓐᓇᖃᑦᑕᕐᑐᑎᑦ, ᐃᓚᖏᓪᓗ ᐅᐸᐸᑦᑐᑎᑦ 
ᐅᓐᓄᓴᐃᓐᓇᒃᑯᑦ, ᐃᓚᖏᓪᓗ ᐃᓕᓐᓂᐊᕕᒻᒦᒐᔪᓐᖏᑦᑐᑦ ᐱᓇᓱᐊᕈᓯ ᐊᑯᓐᓂᖓᓂ ᒪᕐᕈᐊᑎᕐᑐᑎᑦ 
ᐱᖓᓱᐊᕐᓱᑎᓪᓘᓐᓃ. ᑖᔅᓱᒧᖓ ᐃᓕᑦᑎᕆᑦᑐᒧᑦ ᐋᖅᑭᓱᖅᑕᐅᓯᒪᖃᑦᑕᕐᒪᑕ ᐃᓕᓐᓂᐊᕈᑎᔅᓴᖏᑦ. 

ᖃᔅᓯᑖᓚᑐᕐᒪᖔᖅ ᑕᒪᒃᑯᓄᖓ ᑐᕌᖓᔪᑦ ᐱᓯᒪᓐᖏᑦᑐᑦ ᑭᓯᐊᓂ ᐸᕐᓇᐅᑎᖏᓐᓄᑦ ᑐᕌᖓᓪᓗᑎᑦ ᑮᓇᐅᔭᑐᕐᓂᖏᑦ 
ᐋᖅᑭᔅᓯᒪᖃᑦᑕᕐᑐᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᖁᔭᓐᓇᒦᖅᑐᒍ ᐅᓄᖅᑑᔪᖅᓴᐅᕗᑦ ᐃᓕᓴᐃᔨᖏᑦ 
ᐃᓕᓴᐃᔨᑐᐃᓐᓇᐅᔭᕆᐊᖃᓐᖏᒪᑕ. 
 
ᑖᓐᓇᖃᐃ ᑐᓴᐅᒻᒪᔾᔪᑎᖓᓂ ᐱᓯᒪᕗᖅ ᐱᔭᕇᖅᐸᓪᓕᐊᔪᑦ ᐃᑲᔪᖅᑕᐅᖃᑦᑕᕐᐹᑦ 
ᐃᖅᑲᓇᐃᔮᔅᓴᖅᓯᐅᐸᓪᓕᐊᕈᓐᓇᓂᐊᕐᒪᑕ ᐱᔭᕆᓚᐅᓐᖏᓂᕐᒥᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᓈᓴᐅᑎᓂᑦ ᐱᓯᒪᖃᑦᑕᖏᑦᑐᒍᑦ ᐱᔭᕇᖅᐸᓪᓕᐊᓂᐊᓕᕐᑐᑦ 
ᐃᓕᓐᓂᐊᕐᑎᑕᐅᖃᑦᑕᕐᒪᖔ ᐃᖅᑲᓇᐃᔮᒃᓴᕆᔭᖏᓐᓂ.  
 
ᑕᒪᒃᑯᐊ ᓈᓴᐅᑎᖏ ᑲᑎᖅᑐᖅᓴᐅᖃᖅᑕᖏᓪᑐᑦ, ᐱᔭᕇᖅᐸᓪᓕᐊᔪᓄᑦ ᐊᔾᔨᒌᖃᑦᑕᖏᑦᑐᑦ ᐱᔭᕇᖅᐸᓪᓕᐊᔪᑦ 
ᐅᓄᕐᓂᖏᓐᓄ ᐋᖅᑭᒃᓯᒪᖃᑦᑕᖏᒻᒪᑕ ᓄᓇᕘᓕᒫᒧ  ᑐᕌᖓᔪᖓᓂᑦ ᓈᓴᐅᑎᓂ ᐱᓯᒪᑦᑎᖃᑦᑕᕋᑦᑕ. ᖁᔭᓐᓇᒦᒃ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ 939.3ᐳᓴᓐ ᐃᖅᑲᓇᐃᔮᑦ ᑕᐃᒪᓐᓇ ᐅᓄᖅᑎᒋᒻᒪᑕ 
939.3 ᖃᑦᓯᐅᕙᑦ ᑖᒃᑯᐊ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒡᒍᖅᑐᖅᓯᒪᔪᓂ ᐱᓯᒪᖏᓐᓇᒪ ᐃᓕᓴᐃᔨ 
ᐅᖃᓕᒫᒐᓕᕆᔨᐅᓯᓐᓈᑦ ᑕᕝᕗᖓᖃᑕᐅᔪᓐᓇᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᒥᔅᑕ ᒥᓂᔅᑕ ᖁᔭᓐᓇᒦᖅᑐᒍ. ᐃᓕᓐᓂᐊᖅᑐᓕᕆᔨᒃᑯᑦ 
ᑮᓇᐅᔭᖃᖅᑎᑦᑎᓲᖑᕚᑦ ᐅᖃᓕᒫᒐᓕᕆᔨᓐᓄᑦ ᐊᑐᕋᔭᖅᑐᓂᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᓕᒫᒐᐃᑦ ᐅᖃᓕᒫᒐᖃᕐᕖᑦ 
ᐃᓕᖅᑯᓯᓕᕆᔨᒃᑰᖂᖅᑐᓂᒃᑯᐊ. 
 
ᐃᓕᓐᓂᐊᕐᕕᓐᓂ ᐊᔪᕐᓇᖏᑦᑕᕌᖓ ᐅᖃᓕᒫᒐᖃᕐᕕᑦᑕᖃᓲᖅ ᐊᒻᒪᓗ ᑖᓐᓇ ᒪᑐᐃᖓᓲᖑᓪᓗᓂ ᐃᓕᓴᖅᑐᓕᒫᓄᑦ  

ᐅᖃᓕᒫᒐᖃᕐᕕᓕᕆᔭᑕᖃᓲᖅ ᐅᖃᓕᒫᒐᖃᕐᕕᒃᑕᖃᕌᖓᑦ. ᒪᑯᐊᓗ ᐃᓕᓴᐃᔨᓂ ᐃᑲᔪᖅᑏᓪᓗ ᑕᕝᕙᓂ 
ᐃᖅᑲᓇᐃᔭᓲᑦ. 
 
ᐅᖃᓕᒫᒐᓕᕆᔨᖃᖏᒃᑲᓗᐊᖅᑲᑕ ᖃᓄᐃᓲᖑᖏᑦᑐᑦ ᐅᖃᖅᑲᐅᒐᑦᑕᓗ ᑕᖄᖓᑦ ᒪᓕᒐᓕᐅᖅᑎᒥᓪᓗ ᐃᓕᓴᖅᑎᓄᑦ 
ᐃᑲᔫᑎᒃᓴᓂᑦ ᑕᑯᓂᒃᓴᐅᔪᒪᖃᑦᑕᕋᑦᑕ ᑕᐃᒪᓐᓇ ᒪᓕᒃᓯᒪᑐᐃᓐᓇᖅᑐᒍᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒥᔅᑕ ᐲᑕᓴᓐ. ᖁᔭᓐᓇᒦᒃ, ᒥᔅᑕ ᐲᑕᓴᓐ. ᐊᑎᖁᑎᖃᕈᓐᓃᕋᒪ. 
ᐃᓕᓐᓂᐊᖅᑐᓕᕆᔨᒃᑯᑦ ᓇᐃᓈᖅᓯᒪᓪᓗᒋ ᐊᐅᓚᔾᔪᑏᑦ ᒪᑭᒪᐅᑏᓪᓗ ᑲᑎᓪᓗᒋᑦ $105,492,000. ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᑎᕐᓗᑕ G-4 ᐃᓕᓐᓂᐊᖅᑐᓕᕆᔨᒃᑯᑦ ᓇᐃᓈᖅᓯᒪᔪᑦ ᐊᕕᑦᑐᖅᓯᒪᓂᖏ ᐊᑭᓕᕆᐊᓖᑦ 
ᐊᐅᓚᔾᔪᑏᑦ ᒪᑭᒪᐅᑏᑦ ᑲᑎᓕᒫᕐᓗᒋᑦ $184,268,000 ᐊᖏᖅᐱᓯᐅ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖃᑎᒌᑉᐱᑖ ᐃᓕᓐᓂᐊᖅᑐᕆᔨᒃᑯᑦ ᐱᔭᕇᖅᑕᐅᒻᒪᑕ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᓪᓗ ᒥᓂᔅᑖ, ᒪᑐᓯᒋᐊᕈᑎᓂᑦ ᐅᖃᐅᓯᒃᓴᖃᕐᐲᑦ? 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᕈᒪᓪᓗᖓ ᑖᒃᑯᐊᓗ ᑲᑎᒪᔩᑦ ᖃᑎᒪᑐᐃᓐᓇᕐᑎᓪᓗᒋᑦ 
ᕿᒥᕈᓇᑦᑎᐊᑐᕐᔪᐊᒻᒪᕆᐊᓘᒻᒪᑕ ᑖᒃᑯᓂᖓ. ᑮᓇᐅᔭᑦ ᐊᑐᕈᒫᓂᐊᖅᑐᑦ ᐊᖏᓕᕆᐊᖅᑎᓯᒪᓕᖅᑕᕗᑦ ᐊᒻᒪᓗ 
ᐃᖅᑲᓇᐃᔭᖅᑎᖃᕐᓂᖅᓴᐅᓕᖅᑐᑕ. 
 
ᓂᕆᐅᑉᐳᒍᑦ ᔫᓐᒥ ᐃᓕᒃᓯᓐᓄᑦ ᐅᓂᒃᑲᐅᓯᖃᓛᕐᓂᐊᓂᕐᓂᑦ ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᖅᔪᐊᒥ. 
 
ᐊᒻᒪᓗ ᒥᔅᑕ ᐲᑕᓴᓐ ᐊᒻᒪᓗ ᐊᓯᖏᓐᓂ ᒥᔅᑕ ᑲᓕᓐᓂᕗᒡ ᑕᕝᕙᓃᒻᒪᑦ. ᐅᓪᓗᓂᑦ ᐊᒡᒋᖅᑐᓂ ᐱᓕᕆᐊᖃᕐᓂᐊᖅᑐᖅ 
ᐃᓕᓐᓂᐊᓯᓐᓈᖅᑐᓂᑦ ᐃᓕᓐᓂᐊᑎᑦᑎᕙᓪᓕᐊᒍᓐᓇᕐᓂᐊᕋᑦᑕ ᑕᐃᒃᑯᐊᓗ ᐃᓱᒫᓘᑎᒋᔭᐅᔪᑦ 
ᓂᓪᓕᐅᑎᒋᔭᐅᖃᑦᑕᓛᖅᑐᑦ ᒪᓕᒐᓕᐅᖅᑎᓄᑦ ᑲᒪᒋᕙᓪᓕᐊᓂᐊᖅᑕᖏᑦ. ᖁᔭᓐᓇᒦᕌᓗᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᒥᓂᔅᑕ ᐊᒻᒪᓗ ᖁᔭᓐᓇᒦᒃ ᐃᖅᑲᓇᐃᔭᖅᑏ.  

ᒫᓐᓇ ᒥᓂᔅᑕ ᐊᑭᓱᒃ ᐊᕙᑎᓕᕆᔨᒃᑯᓐᓃᖔᖅᑐᖅ ᒪᑐᐃᖅᓯᒋᐊᕈᑎᒥᓂ ᐊᖃᐅᓯᖃᕐᓂᐊᓕᕐᒥᒻᒪᑦ. ᒥᔅᑕ ᐊᑭᓱᒃ. 
 
ᒪᓕᒐᒃᓴᖅ 12 - ᑮᓇᐅᔭᐃᑦ ᐃᓚᒋᐊᕈᑎᑦ (ᐊᐅᓚᓂᕐᒧᑦ ᐋᖅᑭᐅᒪᓂᕐᒧᓗ) ᒪᓕᒐᖅ, 2006-07 - 

ᐃᓱᒪᖅᓴᖅᓯᐅᖅᑕᐅᓂᖓ - ᐊᕙᑎᓕᕆᔨᒃᑯᑦ 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑕᐃᒪ ᖁᕕᐊᓱᑉᐳᖓ ᑖᒃᑯᓄᖓ ᑮᓇᐅᔭᓂ 
ᐊᑐᖅᑐᔅᓴᓄᑦ 2006-07 ᐊᕐᕌᒍᖓᓄᑦ.  
 
ᑖᒃᑯᐊ ᐊᕙᑎᓕᕆᔨᒃᑯᑦ $16-ᒥᓕᐊᖑᒻᒪᑕ.  
 
ᓇᓗᓇᐃᖅᓯᑲᐃᓐᓇᕈᒪᔪᖓ ᐱᓕᕆᐊᕆᓂᐊᖅᑕᑦᑕ ᐊᒃᓱᕉᑎᒋᓂᐊᖅᑕᖏᓐᓂᒃ.  
 
ᑕᒫᓂ ᔪᓚᐃ 9, 2005 ᐊᔅᓱᐊᓗᒃ ᐅᐱᓐᓇᓚᐅᖅᓯᒪᒻᒪᑦ ᐊᖏᕈᑕᐅᓪᓗᓂ ᐆᒪᔪᕐᓂᐊᖅᑎᒃᑯᑦ ᐆᒪᔪᓕᕆᓂᕐᒧᑦ 
ᒪᓕᒐᐅᔪᖅ ᐊᒻᒪᓗ ᓴᓇᔭᐅᓯᒪᔪᖅ ᑖᓐᓇ ᓯᕗᓪᓕᖅᐸᐅᓚᐅᖅᓯᒪᒻᒪᑦ. 
 
ᑕᐃᒪᓕ ᑭᖑᓪᓕᕐᒥᒃ ᑕᕝᕘᓇ ᑖᒃᑯᐊ ᐱᓕᕆᕕᒋᔭᕗᑦ ᐊᔅᓱᕈᖅᓯᒪᑦᑎᐊᖅᑐᑦ ᐱᓕᕆᓪᓗᑎᑦ ᑕᒪᒃᑯᓂᖓ. ᓱᓕ 
ᐱᔭᔅᓴᐅᔪᑦ ᐱᑕᖃᕐᒥᔫᒐᓗᐊᖅ ᑭᓯᐊᓂ ᖁᓚᙱᓚᖓ ᑖᒃᑯᐊ ᐊᑐᓕᕈᓐᓇᓛᕐᖓᑕ ᑕᖅᑭᓂᒃ ᐊᒥᓲᓗᐊᙱᑦᑐᓂᒃ.  
 
ᐊᔅᓱᕈᕈᑎᒋᒻᒥᔭᕗᑦ ᑕᒫᓂ ᓇᓄᓕᕆᓂᕐᒧᑦ ᐱᓗᐊᖅᑐᒥ ᕿᑭᖅᑖᓘᑉ ᑲᖏᖅᑐᖓᓂᒃ Baffin Bay-ᒥ ᐊᒻᒪᓗᑦᑕᐅᖅ 
ᑕᒪᒃᑯᐊ, ᑕᒪᒃᑯᐊ ᐊᑦᑎᓂᖅᓴᐅᓱᒋᔭᐅᒻᒪᑕ ᑕᐃᒃᑯᐊ ᑰᑕᒋᔭᖏᑦ ᐊᒥᓱᕈᕆᐊᖅᑕᐅᓚᐅᖅᓯᒪᒻᒪᑕ ᐊᒻᒪᓗ 
ᖃᐅᔨᒪᓪᓗᑕ ᐊᖑᓇᓱᒃᑎᐅᔪᑦ ᐊᒥᓱᑲᓪᓚᐅᔪᓄ ᑕᕝᕙᙵᑦ Baffin Bay-ᒥ.  
 
ᒥᔅᑕ Chairman, ᑖᒃᑯᐊ ᐅᖃᐅᓯᕆᓚᐅᖅᑐᒋᑦ ᖁᕕᐊᓱᑉᐳᖓ ᐊᑯᑭᑦᑐᑦ ᐊᑐᓕᖅᑎᑦᑎᓯᒪᓕᖅᑐᑦ 
ᐸᕐᓇᒍᑎᒋᔭᖓᓂᒃ ᓇᓄᓕᕆᓂᕐᒧᑦ ᑰᑕᖃᐅᑎᖏᓪᓗ ᐋᖅᑭᒃᓯᒪᓗᒋᑦ ᔮᓐᓄᐊᕆ 1, 2006. ᑖᒃᑯᐊ ᐆᒪᔪᓕᕆ-
ᐊᕙᑎᒥᐅᑕᓕᕆᔨᒃᑯᑦ ᐊᑐᖃᑦᑕᓂᐊᕐᒪᑕ ᑕᒫᓂ ᕿᑭᖅᑖᓘᑉ Baffin Bay-ᒥ ᐊᓯᖏᓪᓗ ᑕᐃᒃᑯᐊ ᑲᑐᔾᔭᕙᑦᑐᑦ. 
 
ᑕᐃᒪᓗ ᖁᕕᐊᓱᓐᓂᐊᕐᒥᔪᓯ ᑕᒪᒃᑯᐊ ᓄᓇᑖᖃᑕᐅᓯᒪᔪᑦ ᑕᒪᓐᓇ ᑲᔪᓯᑦᑎᐊᕐᓂᖃᒻᒪᕆᒻᒪᑦ. ᓱᖅᑯᐃᓱᑦᑐᔅᓴᐅᒐᔅᓯ 
ᑕᒪᔅᓱᒧᖓ ᐊᑐᓗᐊᖅᑕᐃᓕᒪᓂᕐᒧᑦ ᐊᕐᕌᓂᐅᔪᖅ ᐱᖓᓱᓄᑦ ᐃᓕᓐᓂᐊᖅᑎᑦᑎᓪᓗᑕ ᑕᐅᕙᓂ 
ᐃᓕᓐᓂᐊᖅᑐᖃᖅᑐᓂ ᐸᓐᓂᖅᑑᒥ ᖁᕐᓗᖅᑐᒥᓗ. ᑕᐃᓐᓇ ᐱᖓᔪᒋᔭᖓᑦ  

ᐃᓚᒋᔭᐅᓚᐅᖅᑐᖅ ᐱᔭᕇᕈᒪᓚᐅᕐᒪᑦ ᐃᓕᓐᓂᐊᖅᑕᒥᓂᕐᒥᒃ ᐆᒪᔪᕐᓂᐊᖅᑎᐅᓂᕐᒧᑦ ᑕᕝᕗᖓ ᐃᖅᑲᓇᐃᔮᒃᓴᐅᔪᒥᒃ 
ᐱᓚᐅᙱᓐᓂᖓᓂᒃ ᐄᐳᕈᓪᒥ ᑭᕙᓪᓕᕐᒥ ᐱᒋᐊᓛᖅᑐᖅ.  
 
ᐃᔅᓯᕙᐅᑖᖅ, ᐊᔪᙱᒃᑯᑦᑕ ᐃᓕᓐᓂᐊᖅᑎᑦᑎᑲᓐᓂᖃᑦᑕᓂᐊᖅᑐᒍᑦ ᑕᐃᒪᐃᑦᑐᓂᒃ ᑕᒪᒃᑯᐊ ᐆᒪᔪᕐᓂᐊᖅᑎᒋᔭᕗᑦ 
ᐃᓄᐃᓐᓇᐅᓛᕐᒪᑕ.  
 
ᐊᒻᒪᑦᑕᐅᖅ ᐅᕙᖓ ᑐᕌᒐᕆᒻᒥᔭᕋ ᑕᒪᒃᑯᐊ ᒪᕐᕉᖃᑦᑕᖁᓪᓗᒋᑦ ᐆᒪᔪᕐᓂᐊᖅᑎᐅᔪᑦ ᐊᑐᓂ ᓄᓇᓕᓐᓂ ᐱᓗᐊᖅᑐᒥᒃ 
ᐊᖏᓂᖅᓴᐅᔪᓂᒃ. ᑕᒪᓐᓇ ᐱᕕᖃᖅᑎᑦᑎᒐᔭᖅᑐᖅ ᐃᒫᒃ ᐱᔪᓐᓇᓂᖅᓴᐅᒐᔭᖅᑐᑦ ᐃᑲᔪᖅᑕᐅᓂᖅᓴᐅᓗᑎᑦ 
ᐊᐃᑉᐸᖓᓗ ᑕᐃᓐᓇ ᐆᒪᔪᕐᓂᐊᖅᑎᐅᔪᖅ ᑕᒪᒃᑯᐊ ᓄᓇᓕᓐᓂ ᐱᔨᑦᑎᕋᑦᑎᐊᖃᑦᑕᕋᓗᐊᕐᒪᖔᑕ 
ᐆᒪᔪᕐᓂᐊᖅᑎᐅᔪᖅ ᕿᑲᕆᐊᕋᐃᑉᐸᑦ ᐅᕝᕙᓘᓐᓃᑦ ᐃᓄᖃᕆᓐᓃᖅᑲᑦ. 
 
ᐊᒻᒪᑦᑕᐅᖅ ᐊᔅᓱᕉᑎᒋᒻᒥᔭᕗᑦ ᐱᓕᕆᖃᑎᖃᖅᑐᑕ ᐊᓯᖏᓐᓂᒃ ᒐᕙᒪᒃᑯᑦ ᐱᓕᕆᕕᖏᓐᓂᒃ ᑕᒪᒃᑯᐊ ᐊᑦᑕᕐᕕᐅᔪᑦ 
ᑖᒃᑯᐊ ᐱᓗᐊᖅᑐᒥᒃ ᐃᓱᒫᓗᒍᑕᐅᖃᑦᑕᖅᓯᒪᒻᒪᑕ ᒪᓕᒐᓕᐅᖅᑎᑯᓐᓄᑦ. ᑭᓯᐊᓂᓕ ᑕᒪᓐᓇ 
ᑲᑐᔾᔭᐅᔭᕆᐊᖃᕐᓂᐊᕐᒥᔪᖅ ᐊᓯᖏᓐᓄᑦ ᐱᓕᕆᕕᖃᖅᑐᓂᒃ ᐊᒻᒪᓗ ᐊᓯᖏᓐᓂᒃ 
ᑮᓇᐅᔭᖃᖅᑎᑦᑎᕕᐅᒐᓱᐊᕈᓐᓇᕐᓗᑕ.  
 
ᒪᓕᒐᓕᐅᖅᑎᐅᔪᑦ ᐅᖃᖃᑦᑕᖅᓯᒪᒻᒥᔪᑦ ᓄᓇᕗᑦ ᒐᕙᒪᒃᑯᖏᓐᓂᒃ ᐊᖑᓇᓱᑦᑎᐅᔪᓄ ᐃᑲᔪᖅᓯᓂᕐᒧᑦ ᑕᐃᒪᓕ 
ᐱᓕᕆᖃᑎᖃᖅᓯᒪᔪᒍᑦ ᓄᓇᕗᑦ ᑐᙵᕕᒃᑯᑦ ᑲᑐᔾᔨᖃᑎᒌᖏᓐᓂᒃ ᕿᒥᕐᕈᓂᐊᕐᓗᑕ 
ᑕᐃᒪᐃᓐᓂᐊᓚᐅᕐᓂᐊᖅᓯᒪᒐᑦᑕ ᑲᑎᒪᑎᓪᓗᑕ ᑭᖑᓪᓕᖅᐹᒥᒃ. ᑕᒪᒃᑯᐊᓗ ᐊᑐᐃᓐᓇᐅᑎᑖᖅᑐᒋᑦ.  
 
ᐃᒃᓯᕙᐅᑖᖅ, ᑖᓐᓇᓕ ᐃᖃᓗᓕᕆᓂᕐᒧᑦ ᓇᑦᑎᓕᕆᓂᕐᒧᑦ ᑕᒪᓐᓇ ᐃᖃᓗᓕᕆᓂᕐᒧᑦ ᐸᕐᓇᒍᑕᐅᔪᖅ ᐊᒻᒪᓗ 
ᐊᔪᐃᓐᓈᕆᕙᑦᑕᕗᑦ ᓱᓕ ᒐᕙᒪᑐᖃᒃᑯᑦ ᐱᑎᑕᐅᑦᑎᐊᖃᑦᑕᕈᒪᓪᓗᑕ ᑕᒫᓂ ᐃᒪᖁᑎᒋᔭᑦᑎᓐᓂ ᓄᓇᕗᒻᒥ.  
 
ᐃᓚᒋᔭᖓᑦ ᐸᕐᓇᒍᑕᐅᔪᖅ ᓴᖅᑮᓂᕐᒧᑦ ᓄᓇᕗᑦ ᐃᖃᓗᒐᓱᓕᕆᓂᕐᒧᑦ ᐃᓕᓐᓂᐊᖅᑎᑦᑎᓂᕐᒧᑦ 81-ᐳᓴᓐᑦᖑᔪᑦ 
ᑖᔅᓱᒧᖓ ᐱᔭᕇᖃᑦᑕᕐᖓᑕ, 81-ᐳᓴᓐᑦᖏᑦ ᑐᑭᓯᐅᒪᓪᓗᖓᓗ 39-ᖑᔪᑦ ᓄᓇᑖᖃᑕᐅᓯᒪᔪᑦ ᓇᓗᓇᐃᖅᑐᖃᓕᖅᑐᖅ 
ᐊᒻᒪᓗ ᐅᒥᐊᕐᔪᐊᕐᓂ ᐃᖃᓗᒐᓱᖃᑕᐅᒍᓐᓇᓯᓪᓗᑎᒃ.  
 
ᐃᓚᖏᑦ ᒪᓕᒐᓕᐅᖅᑏᑦ: ᐃᓛᒃ, ᐃᓛᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᒥᕐᖑᐃᓯᖅᕕᒋᔭᕗᑦ ᑖᒃᑯᐊ, ᒥᕐᖑᐃᓯᖅᕕᓕᕆᓂᐅᔪᖅ ᐃᒪᐃᑦᑐᓂᒃ Sea 
Long ᐅᒪᔪᓕᕆᓂᕐᒧᓐ ᑲᒪᕕᐅᔪᖅ ᐊᒻᒪᓗ ᑕᐃᒃᑯᐊ ᐃᓄᐃᑦ ᓄᓇᖁᑎᖏᓐᓂ ᐊᒻᒪᓗ ᑕᐅᕙᓂᓗ Coppermine 
ᑰᖓ ᐃᓕᓴᕆᔭᐅᓯᒪᓪᓗᓂ.  
 
ᐃᒃᓯᕙᐅᑖᖅ, ᑖᒃᑯᐊ ᐅᖃᐅᓯᕆᓯᒪᔭᓐᓂ ᐃᖅᑲᐃᑎᑦᑎᒍᒪᔪᖓ ᐊᕙᑎᓕᕆᔨᒃᑯᑦ ᑲᒪᒋᔭᖃᒻᒪᑕ ᐊᒥᓱᑲᓪᓚᐅᔪᓂᒃ 
ᒪᓕᒋᐊᖅᑕᐅᔭᕆᐊᖃᑦᑐᓂᒃ ᓄᓇᕗᑦ ᒐᕙᒪᒃᑯᖏᓐᓄᑦ ᐊᒻᒪᓗ ᑕᒪᒃᑯᐊ ᐱᓕᕆᖃᑎᖃᕐᓗᑎᒃ ᑕᓪᓕᒪᐅᔪᓂᒃ 
ᑲᒪᓂᕐᒧᓐ ᑲᑎᒪᔨᐅᔪᓂᒃ ᓴᖅᑭᑕᐅᓯᒪᔪᓂᒃ ᓄᓇᑖᕈᑎᑎᒍᑦ.  
 
ᑕᑯᓂᐊᖅᐳᑎᓪᓗ ᑖᒃᑯᐊ ᓇᐃᑦᑑᒐᓗᐊᑦ ᐅᖃᐅᓯᒃᑲ. ᐱᓕᕆᑦᑎᐊᐸᑦᑐᒍᑦ ᐱᐅᓂᖅᐹᓂᒃ ᐊᑐᐃᓐᓇᖃᕋᓱᒃᑐᑕ 
ᓄᓇᕗᒻᒥᐅᓄᑦ.  

ᐱᔭᒃᓴᖃᒻᒪᕆᑉᐳᒍᑦ ᓯᕗᓂᑦᑎᓐᓂ ᖁᓚᖏᓚᖓᓗ, ᒥᓂᔅᑕᐅᓪᓗᖓ ᐊᕙᑎᓕᕆᔨᒃᑯᓐᓄᑦ, ᐱᓕᕆᕕᒋᔭᒃᑲ 
ᑕᒪᒃᑯᓂᖓ ᐊᒃᓱᕈᓐᓇᖅᑑᒐᓗᐊᓂᒃ ᑲᒪᔪᓐᓇᓂᐊᖅᑐᑦ 2006-07. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᑕᑲᓄᖓ ᐃᑲᔪᖅᑎᓐᓂᒃ ᓇᔅᓴᕈᒪᕕᓐ.  
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᐄ. ᐃᒃᓯᕙᐅᑖᖅ. 
 
ᐃᒃᓯᕙᐅᑕ (ᑐᓵᔨᒃᑯᑦ): ᑕᐃᒪ ᑲᑎᒪᔨᕋᓛᑦ ᐊᖏᖅᐹᓐ ᑖᓐᓇ ᐃᑲᔪᖅᑎᒥᓂᒃ ᑕᑲᓄᓐᖓᖅᑎᖃᓪᓗᓂ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᓱᖅᑏ, ᑖᒃᑯᐊ ᐃᑲᔪᓚᐅᕐᒥᒃᑭᓐ. ᖁᔭᓐᓇᒦᒃ.  
 
ᓇᓗᓇᐃᖅᑕᐅᓂᐊᕐᖓᑕ ᑖᒃᑯᐊ ᑭᒃᑰᒻᒪᖔᑕ ᐅᖃᓚᐅᕐᒥᒃᑭᓐ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ. ᑕᓕᖅᐱᓐᓂ, ᑐᖏᓕᕆᔭᕋ ᓴᐃᒪᓐ ᐊᕙ, ᓴᐅᒥᓐᓄᑦ, ᓯᑏᕝ 
ᐱᓐᒃᓴᓐ. ᐊᐅᓚᑦᑎᔨᐅᔪᖅ ᒪᓕᒐᓕᕆᓂᕐᒧᓐ. ᑕᕝᕙᓂ ᐊᕙᑎᓕᕆᔨᒃᑯᓐᓂ.  
 
ᐃᒃᓯᕙᐅᑕ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᑕᐃᓐᓇ ᐊᔭᐅᖅᑏᑦ ᑲᑎᒪᔨᕋᓛᒋᓐᓃᖔᖅᑐᖅ ᐅᖃᐅᓯᒃᓴᖃᑉᐸ, ᒥᔅᑕ. 
ᐋᕆᐊᒃ. 
 
ᐋᕆᐊᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑖᖅ, ᖁᕕᐊᓱᒃᐳᖓ ᑲᑎᒪᔨᕋᓛᖑᔪᑦ ᐅᖃᐅᓯᓐᖓᐅᑎᖏᓐᓂ ᐃᓱᒪᒋᐊᓂᐊᕐᓕᕐᒥᑎᓪᓗᑕ 2006-07 
ᑮᓇᐅᔭᐃᑦ ᐊᑐᖅᑐᒃᓴᐃᑦ ᐊᕙᑎᓕᕆᔨᒃᑯᓐᓄᑦ. ᐅᐊᑦᑎᕈᒃᑲᓐᓂᐅᓕᖅᑲᓐ ᒪᓕᒐᓕᐅᖅᑎᐅᔪᓐ ᐊᐱᖅᓱᕈᓐᓇᓂᐊᕐᒥᔪᑦ 
ᑕᒪᒃᑯᐊ ᒥᒃᓵᓄᑦ, ᑮᓇᐅᔭᐃᑦ ᐊᑐᖅᑐᒃᓴᐃᑦ,  
 
ᐃᒃᓯᕙᐅᑖᖅ, ᐊᔭᐅᖅᑏᓐ ᑲᑎᒪᔨᕋᓛᖏᓐ ᑲᑎᖃᑎᖃᖅᓯᒪᕗᓐ ᒥᓂᔅᑕᒥᒃ ᐃᖅᑲᓇᐃᔭᖅᑎᖏᓐᓂᓪᓗ ᐊᒻᒪᓗ 
ᒥᓂᔅᑕᐅᔪᖅ ᐅᓂᒃᑳᕈᓐᓇᓚᐅᖅᑐᓂ ᖃᓄᐃᓕᐅᖅᐸᓪᓕᐊᓂᕆᓂᐊᖅᑕᖏᓐᓂᒃ ᑖᒃᑯᐊ ᐊᕙᑎᓕᕆᔨᒃᑯᑦ ᑮᓇᐅᔭᑎᒍᑦ 
ᐊᑐᕐᓂᐊᖅᑕᖏᓐᓂᒃ. 
 
ᐃᒃᓯᕙᐅᑖᖅ, ᐃᓱᒫᓘᑎᖃᕋᑦᑕ ᓇᓄᓕᕆᓂᐅᑉ ᒥᒃᓵᓄᑦ. ᐊᒻᒪᓗ ᖁᕕᐊᓱᓚᐅᖅᓯᒪᒐᑦᑕ ᓇᓄᐃᑦ ᑰᑕᖓ 
ᐊᒥᓱᕈᕆᐊᖅᑕᐅᒻᒪᑕ ᐃᓚᖓᒍᑦ ᓄᓇᕗᒻᒥ ᐊᕐᕌᓂ, ᑭᓯᓱᐊᓂᓕ ᒥᓂᔅᑕᐅᔪᖅ ᓇᓗᓇᐃᖅᓯᓯᒪᓕᕆᕗᖅ ᑖᒃᑯᐊ 
ᒥᒃᓴᐅᓴᑦᑕᐅᓯᒪᓂᕆᔭᖏᓐᓄᒡᒎᖅ ᐊᑉᐸᓯᓐᓂᖅᓴᐅᒻᒪᑕ.  
 
ᐃᒃᓯᕙᐅᑖᖅ, ᐊᑕᐅᑦᑎᒃᑯᓪᓗ ᒥᐊᓕᒐᐃᑦ ᓄᓇᖓᓐᓂ ᒐᕙᒪᒃᑯᑦ ᐃᓱᒪᒻᒪᑕ ᑖᒃᑯᐊ ᓇᓄᐃᑦ ᐃᓕᔭᐅᖁᔭᐅᓪᓗᑎᒃ 
ᓄᖑᑉᐸᓪᓕᐊᑐᐃᓐᓇᓕᖅᑐᓄᑦ ᐆᒪᔪᓄᑦ. ᑮᓇᐅᔭᑎᒍᓪᓕ ᑕᒪᓐᓇ ᐊᒃᓱᐊᓗᒃ ᐃᑉᐱᓇᕐᓂᖃᕈᓐᓇᕐᖓᑦ ᓄᓇᓕᓐᓂ 
ᑕᐃᒃᑯᐊ ᓇᓐᓂᐊᕈᔾᔨᔨᐅᕙᑦᑐᓄᑦ ᐱᓗᐊᖅᑐᒥᒃ. ᐃᒃᓯᕙᐅᑖᖅ, ᒪᓕᒐᓕᐅᖅᑎᐅᔪᓐ ᓂᕆᐅᑉᐳᓐ ᑖᒃᑯᐊ 
ᑐᓴᐅᒪᑦᑎᑕᐅᖃᑦᑕᕈᒪᓂᐊᖅᑯᓐ ᑖᒃᓱᒧᖓ.  

ᐃᒃᓯᕙᐅᑖᖅ, ᒪᓕᒐᓕᐅᖅᑎᐅᔪᓪᓗ ᐃᓱᒫᓗᒍᑎᖃᒻᒥᔪᓐ ᐊᑭᓕᖅᑕᐅᖃᑦᑕᕐᓂᖏᓐᓄᑦ ᑕᒪᒃᑯᐊ ᐊᖑᓇᓱᒃᑎᐅᔪᓐ 
ᔭᒐᐃᕙᑦᑐᓐ ᓱᓇᒃᑯᑖᒥᓂᒃ. ᑖᒃᑯᐊᓕ ᑲᒪᕙᒃᑲᓗᐊᖅᑎᓪᓗᒋᑦ ᐊᑭᓕᖅᑕᐅᓂᖏᓐᓄᑦ ᑭᓯᐊᓂ ᑖᓐᓇ 
ᐊᑭᓖᕙᖏᒥᒻᒪᑕ ᐱᖁᑎᐅᔪᓄᑦ ᑕᒪᒃᑯᓇᓐᖓᑦ ᐆᒪᔪᓂᒃ. ᒪᓕᒐᓕᐅᖅᑎᐅᔪᓐ ᐃᓱᒪᒋᐊᒃᑲᓐᓂᖁᕙᕋ ᑕᒪᒃᑯᓂᖓ 
ᕿᒥᕐᕈᓂᐊᖅᑎᓪᓗᒋᑦ ᐊᑭᓖᖃᑦᑕᓂᕐᒧᓐ ᐱᓕᕆᐊᕐᒥᒃ.  
 
ᐃᒃᓯᕙᐅᑖᖅ, ᒪᓕᒐᓕᐅᖅᑎᑦ ᖁᕕᐊᓱᓚᐅᖅᐳᓐ ᑖᒃᑯᐊ ᐊᒃᓱᕈᕋᓱᓕᓐᖓᑕ ᐊᒥᓱᕈᕋᓱᐊᕐᓗᒋᑦ ᐃᓄᐃᑦ 
ᐆᒪᔪᓐᓂᐊᖅᑎᒋᔭᖏᑦ ᐃᓕᓐᓂᐊᕐᑎᑦᑎᖃᑦᑕᑎᓪᓗᒋᑦ. ᑕᑯᒃᑲᓐᓂᕈᒪᒐᓗᐊᕐᖓᑕ ᓄᓇᑖᖃᑕᐅᓯᒪᔪᓂᒃ 
ᐆᒪᔪᓐᓂᐊᖅᑎᐅᔪᓂᒃ ᓄᓇᒥᓐᓂ.  
 
ᐊᒻᒪᓗ ᑎᓕᐅᕆᒋᐊᒃᑲᓂᖅᐳᓐ ᒪᓕᒐᓕᐅᖅᑎᐅᔪᓐ ᐱᓕᕆᖃᑎᖃᖁᓪᓗᒋᑦ ᓄᓇᕗᑦ ᓯᓚᑦᑐᕐᓴᖅᕕᖓᓂᒃ 
ᐅᐸᓗᖓᐃᔭᖅᑎᓪᓗᒋᑦ ᐃᓕᓐᓂᐊᕐᕈᑎᒃᓴᐅᓂᐊᖅᑐᓂᒃ ᐆᒪᔪᓐᓂᐊᖅᑎᐅᓂᕐᒧᓐ. 
 
ᐃᒃᓯᕙᐅᑖᖅ, ᒪᓕᒐᓕᐅᖅᑎᐅᔪᓐᓗ ᕿᓚᓈᐳᓐ ᒪᕐᕉᓐᓂᒃ ᖃᐅᔨᓴᕐᓂᐅᓚᐅᖅᑑᓐᓂᒃ ᐊᕙᑎᓕᕆᔨᒃᑯᓐᓂ ᖁᑦᑎᑦᑐᒥ 
ᑐᒃᑐᖏᓐᓄᑦ ᐊᒻᒪᓗ ᑕᒪᒃᑯᓄᖓ ᓇᓄᕐᓄᑦ ᓄᖅᑲᖓᔾᔪᑕᐅᓂᐊᖅᑐᓄᑦ.  
 
ᐃᒃᓯᕙᐅᑖᖅ, ᒪᓕᒐᓕᐅᖅᑎᐅᔪᑦ ᑐᑭᓯᐅᒪᔪᑦ ᐱᓕᕆᕕᐅᑉ ᑎᑎᕋᖅᐸᓕᐊᒻᒪᑕ ᒪᓕᒐᒃᓴᕆᔭᖏᓐᓂᒃ ᓄᑖᖑᔪᒥᒃ 
ᓄᓇᕗᒻᒥ ᐱᖁᔭᕐᔪᐊᕐᒥ ᓄᓇᓕᓐᓅᖃᑦᑕᖅᑐᑎᓪᓗ. ᑐᓴᐅᒪᑎᑕᐅᑦᑎᐊᖃᑦᑕᕈᒪᔪᑦ ᑕᒪᔅᓱᒧᖓ 
ᖃᓄᐃᓕᐅᖅᐸᓪᓕᐊᓕᕐᒪᖔᑕ.  
 
ᐃᒃᓯᕙᐅᑖᖅ, ᒪᓕᒐᓕᐅᖅᑏᓪᓗ ᖃᐅᔨᒪᕗᑦ ᑕᒪᒃᑯᐊ ᑎᒥᐅᔪᓕᒫᖑᙱᑦᑐᑦ ᐊᖏᖃᑎᒌᑦᑐᐃᓐᓇᐅᔾᔮᙱᑦᑐᑦ 
ᑕᔅᓱᒧᖓ ᒪᓕᒐᔅᓴᖏᓐᓄᑦ. ᒪᓕᒐᓕᐅᖅᑎᐅᔪᑦ ᑎᓕᐅᕆᒃᑲᓂᖅᐳᑦ ᒥᓂᔅᑕᐅᔪᒥ ᐱᓕᕆᖃᑎᖃᕐᓗᓂ ᓄᓇᕗᒻᒥ 
ᑐᙵᕕᒃᑯᓐᓂ ᓄᓇᕗᒻᒥᓗ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓂᒃ ᐋᖅᑮᓇᓱᓐᓂᐊᖅᑎᓪᓗᒋᑦ 
ᐊᖏᖃᑎᒌᙱᒍᑕᐅᔪᓂᒃ. ᒪᓕᒐᓕᐅᖅᑏᓪᓗ ᓱᖅᑯᐃᓱᑉᐳᑦ ᑲᑎᒪᔨᕋᓛᖑᔪᑦ ᓴᖅᑮᓚᐅᕐᒪᑕ ᑎᑎᖅᑲᒥᒃ ᒪᐃ 5-
ᖑᑎᓪᓗᒍ 2005-ᒥ.  
 
ᐃᒃᓯᕙᐅᑖᖅ, ᑲᑎᒪᔨᕋᓛᑦ ᐊᖏᖅᓯᒪᕗᑦ ᐱᕙᓪᓕᐊᓂᖓᓄ ᓄᓇᕗᑦ ᐃᖃᓗᒐᓱᓐᓂᕐᒥᒃ ᐊᒻᒪᓗ ᑕᒪᒃᑯᐊ 
ᐃᖅᑲᓇᐃᔭᕐᕕᐅᔪᓐᓇᒻᒪᕆᒃᑲᓗᐊᕐᖓᑕ ᓄᓇᕗᒻᒥᐅᑕᐅᔪᓄᑦ. ᒪᓕᒐᓕᐅᖅᑎᐅᔪᓪᓗ ᖃᐅᔨᒪᕗᑦ ᐊᕙᑎᓕᕆᔨᒃᑯᑦ 
ᐊᑐᓕᖅᑎᑦᑎᕙᓪᓕᐊᓕᖅᑐᑦ ᐃᖃᓗᒐᓱᓐᓂᕐᒧᑦ ᐸᕐᓇᒍᑎᖓᓂᒃ. ᑖᒃᑯᐊᓗ ᑲᑎᒪᔨᕋᓛᔪᑦ ᑕᒪᔅᓱᒥᖓ 
ᐅᔾᔨᑐᐃᓐᓇᕐᓂᐊᖅᑐᑦ.  
 
ᐃᒃᓯᕙᐅᑖᖅ, ᒪᓕᒐᓕᐅᖅᑎᐅᔪᑦ ᐃᓱᒫᓗᒍᑎᖃᕐᒥᔪᑦ ᓄᓇᕗᒥ ᖃᓕᕋᓕᓐᓂᐊᕐᓂᐅᕙᑦᑐᒥᒃ. ᐊᒻᒪᓗ 
ᒪᓕᒐᓕᐅᖅᑎᐅᔪᑦ ᐅᖃᖅᓯᒪᓪᓗᑎᑦ ᒐᕙᒪᑐᖃᒃᑯᑦ ᐊᑐᐃᓐᓇᐅᑎᑦᑎᒍᒪᒻᒪᑕ ᖃᓕᕋᓕᓐᓂᒃ ᓄᓇᕗᑉ ᓂᒋᖅᐸᓯᐊᓂᒃ 
ᑕᐅᕙᓂ ᖃᓪᓗᓈᓂ ᐃᖃᓗᓐᓂᐊᖅᑎᐅᕙᑦᑐᓂᒃ ᑕᐃᒃᑯᐊ ᖃᐅᔨᒪᔨᐅᔪᓄᑦ ᑕᐃᒪᐃᖁᔭᐅᓚᐅᙱᒃᑲᓗᐊᖅᑎᓪᓗᒍ.  
 
ᐃᒃᓯᕙᐅᑖᖅ, ᓄᓇᕗᑉ ᐃᒪᖓᑦ ᐊᖏᔪᐊᓘᒻᒪᑦ ᐱᔪᓐᓇᑎᑦᑎᒋᐊᖃᖅᑐᒍᑦ ᐃᖃᓗᓕᕆᓂᕐᒧᑦ ᐊᒻᒪᓗ ᐃᒻᒥᓂᒃ 
ᒪᑭᑕᔪᓐᓇᖅᓯᕙᓪᓕᐊᓗᑕ.  
 
ᐃᒃᓯᕙᐅᑖᖅ ᐊᒻᒪᓗ ᒪᓕᒐᓕᐅᖅᑎᐅᔪᑦ ᕿᓚᓈᖅᐳᑦ ᕿᒥᕐᕈᓂᐊᕐᖓᑕ ᓇᑦᑎᓕᕆᓂᕐᒧᑦ ᐸᕐᓇᒍᑕᐅᔪᒥᒃ 
ᐃᒃᓯᕙᐅᑖᖅ ᐊᒻᒪᓗ ᒪᓕᒐᓕᐅᖅᑎᐅᔪᑦ ᑕᐃᓐᓇ ᒥᓂᔅᑕᐅᔪᖅ ᑲᑎᒪᖃᑎᖃᕋᑖᓚᐅᕐᖓᑦ ᐊᑯᑭᑦᑐᓂ 
ᒐᕙᒪᒃᑯᖏᓐᓂᒃ ᐱᔾᔪᑎᖃᖅᑐᓂ ᑎᑭᑎᑕᐅᖃᑦᑕᕆᐊᖃᕈᓐᓃᕐᓂᖏᓐᓂᒃ ᑲᓇᑕᒦᙶᖅᑐᑦ ᓇᑦᑏᑦ ᕿᓯᖏᑦ. 
ᒪᓕᒐᓕᐅᖅᑎᐅᔪᓪᓗ ᐊᔅᓱᕈᕐᓂᐊᖅᐳᑦ ᓴᖅᑭᔮᖅᑎᑦᑎᖁᓪᓗᒍ ᑕᒪᒃᑯᐊ ᐊᖑᓇᓱᓐᓂᐅᖃᑦᑕᖅᑐᑦ ᐃᓄᓐᓄᑦ 
ᐊᑐᖅᑕᐅᕙᑦᑐᑦ ᓇᑦᑎᕋᓱᑦᑎᓪᓗᒋᑦ ᑕᒫᓂ. 

ᐃᒃᓯᕙᐅᑖᖅ, ᒪᓕᒐᓕᐅᖅᑎᐅᔪᓪᓗ ᖃᐅᔨᒪᕗᑦ ᐱᓕᕆᕕᐅᔪᑦ ᐸᕐᓇᒍᑎᒋᔭᖓᑦ ᓇᓗᓇᐃᖅᓯᓯᒪᒻᒪᑕ ᑕᕝᕙᓂ ᓄᑖᒥ 
ᐸᕐᓇᒍᑕᐅᔪᒥᑦ ᐱᕙᓪᓕᐊᔭᐅᔪᒥᒃ ᑖᒃᑯᓂᖓᓗ ᕿᒥᕐᕈᔪᒪᔮᑦᑎᐊᖅᐳᒍᑦ.  
 
ᐃᒃᓯᕙᐅᑖᖅ, ᐊᒻᒪᓗ ᒪᓕᒐᓕᐅᖅᑎᐅᔪᑦ ᖃᐅᔨᒪᕗᑦ ᑖᒃᑯᐊ ᐱᓕᕆᕕᐅᔪᑦ ᖃᐅᔨᓴᖅᓯᒪᒻᒪᑕ 
ᒥᕐᖑᐃᓯᕐᕕᔅᓴᐅᑐᐃᓐᓇᕆᐊᖃᖅᑐᓂ ᑲᖏᖅᑐᒑᐱᒻᒥ ᑰᒑᕐᔪᒻᒥ, ᓴᓪᓕᓂ. ᐊᒻᒪᓗ ᑖᒃᑯᐊ ᒪᓕᒐᓕᐅᖅᑎᐅᔪᑦ 
ᓂᕆᐅᑉᐳᑦ ᑐᓴᐅᒪᑎᑕᐅᖃᑦᑕᓂᐊᕐᖓᑕ.  
 
ᐃᒃᓯᕙᐅᑖᖅ, ᑕᐃᒪᓕ ᑲᑎᒪᔨᕋᓛᖑᔪᑦ ᖃᐅᔨᒪᓕᖅᑐᑦ ᑕᒪᒃᑯᐊ ᐃᓚᖏᑦ ᑲᒪᒋᔭᕆᐊᖃᖅᑕᕗᑦ ᐱᔾᔪᑎᖃᖅᑐᑦ 
ᓄᓇᐅᑉ ᐊᑐᖅᑕᐅᓂᖓᓄᑦ ᓄᑦᑎᖅᑕᐅᓯᒪᓕᕐᖓᑕ ᑕᕝᕙᙵᑦ ᑖᒃᑯᓄᖓ ᐊᐅᓚᑦᑎᔨᒃᑯᑦ 
ᒐᕙᒪᐅᑕᐅᖃᑎᒌᑦᑐᓕᕆᔨᒃᑯᓐᓄᑦ ᑲᑎᒪᔨᕋᓛᖑᔪᑦ ᐊᐅᓪᓚᑎᑦᑎᓚᐅᖅᑐᑦ ᒐᕙᒪᐅᖃᑎᒌᑦᑐᓕᕆᔨᒃᑯᓐᓄᑦ ᑕᒪᔅᓱᒪᑉ 
ᒥᔅᓵᓄᑦ ᑭᐅᔭᖅᓯᖅᐳᒍᓪᓗ ᑕᐃᒃᑯᓇᙵᑦ.  
 
ᐃᔅᓯᕙᐅᑖᖅ, ᑕᕝᕙ ᐅᖃᐅᓯᒃᓴᒃᑲ ᓂᕆᐅᑉᐳᖓᓗ ᑖᒃᑯᐊ ᐊᑐᓂ ᒪᓕᒐᓕᐅᖅᑎᐅᔪᑦ ᓇᒻᒥᓂᖅ 
ᐊᐱᖅᓱᖃᑦᑕᓂᐊᕐᒥᒻᒪᑕ ᐅᖃᐅᓯᔅᓴᖃᕐᓗᑎᓪᓗ ᐱᓕᕆᕕᐅᔪᑦ 2006-07 ᑮᓇᐅᔭᑦ ᐊᑐᖅᑐᔅᓴᖁᑎᖏᓐᓄᑦ.  
 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐋᕆᐊᒃ. ᑕᐃᒪ ᐱᒋᐊᓚᐅᙱᓂᑦᑎᓐᓂ ᐃᖅᑲᐃᑎᑦᑎᒋᐊᕈᒪᔪᖓ 
ᒪᓕᓪᓗᒍ 77(1), 10-ᒥᓂᔅ ᐅᖃᕐᕕᖃᕈᓐᓇᖅᑐᑎᑦ 77(2) ᒪᓕᓪᓗᒍ ᒪᓕᒐᖅ, ᐃᔅᓯᕙᐅᑕᐅᑉ ᐃᓱᒪᒋᔭᖓᑦ ᒪᓕᓪᓗᒍ 
ᑕᐃᓐᓇ ᐊᑕᐅᓯᐊᙱᓪᓗᓂ ᐅᖃᕈᓐᓇᖅᑐᖅ ᑭᓯᐊᓂ ᑕᐃᒃᑯᐊ ᒪᓕᒐᓕᐅᖅᑎᓕᒫᑦ ᐅᖃᕈᒪᓯᒪᔪᑦ 
ᐅᖃᓚᐅᖅᑎᓪᓗᒋᑦ.   
 
ᑕᐃᒪᓗᑦᑕᐅᖅ ᐊᔪᕐᓇᙱᑉᐸᑦ ᑖᒃᑯᐊ ᐊᐱᖅᓱᖃᑦᑕᕐᓂᐊᖅᑯᓯ ᐃᓛᒃᑰᖅᑐᓂ ᐱᓕᕈᔅᓯ.  
 
ᐅᖃᐅᓯᔅᓴᓕᑦᑕᖃᖅᑲ ᐅᖃᐅᓯᔅᓴᑐᐃᓐᓇᕐᓂᒃ ᑖᔅᓱᒧᖓ? ᒥᔅᑕ ᑲᑦᑐᒃ. 
 
ᑲᑦᑐᒃ: ᓇᑯᕐᒦᒃ, ᐃᒃᓯᕙᐅᑖᖅ. ᐃᓱᒫᓗᖃᑦᑕᕐᒥᒐᒪ ᖃᓄᖅ ᐃᓱᒫᓗᒻᒪᖔᕐᒪ ᐅᖃᒐᓛᑐᐃᓐᓇᑐᖓ ᑖᒃᑯᓂᖓ 
ᖃᐅᔨᓴᖅᑏᑦ ᒥᔅᓵᓄᑦ. ᐃᓄᐃᓪᓗ ᖃᐅᔨᒪᓂᖏᑦ ᐊᒻᒪᓗ Western Scientist, ᑖᒃᑯᐊ ᑲᑎᖃᔭᖏᑦᑑᒃ ᖃᐅᔨᒪᔮᒃᑲ 
ᐊᑯᓂᐊᓗᒃ, ᐊᑯᓂᒐᓛᐱᒃ ᐱᓕᕆᐊᖃᑕᐅᓯᒪᒐᒪ ᑖᒃᑯᓂᖓ ᖃᓄᖅ ᑲᑎᒍᓐᓇᖅᓯᒐᔭᕐᒪᖔᑕ ᐃᓄᐃᑦ ᖃᐅᔨᒪᓂᖏᑦ 
ᐊᒻᒪᓗ ᑕᒪᒃᑯᐊ ᖃᐅᔨᓴᖅᑏᓐ.  
 
ᑭᓯᐊᓂ ᐅᓇ ᐃᓱᒫᓘᑎᒋᖃᑦᑕᕋᒃᑯ ᑕᒪᒃᑯ ᐃᓄᐃᓐ ᑕᐃᒪᓐᖓᓂᒃ ᖃᐅᔨᓴᖅᑎᐅᒪᓐ ᐆᒪᔪᓂᒃ 
ᑲᐱᐊᓱᒃᑲᔭᑦᑎᐊᖏᓐᓂᖏᓐᓂᒃ, (ᑐᑭᓯᖏᑕᕋ) ᑕᐃᒪᓐᓂᒃ ᐱᐅᓯᖃᒻᒪᑕ, ᒪᓕᒐᖏᓐᓄᑦ. ᑕᒪᒃᑯᐊ ᖃᐅᔨᓴᖅᑏᓐ 
ᖃᐅᔨᒪᓲᕆᒐᒃᑭᓐ ᑕᐃᒃᑯᓄᖓ ᖁᓕᒧᒎᓕᓐᓄᖃᐃ ᓯᓂᒃᑲᐃᒐᓱᐊᓕᕋᒥᒃ ᑕᒪᒃᑯᓂᖓ ᓇᓄᕐᓂᒃ ᑕᐃᒃᑯᓂᖓ 
ᐊᑐᓲᖑᒻᒪᑕ. ᑕᒪᒃᑯᓂᖓ ᓇᓄᕐᓂᒃ ᑲᑉᐱᐊᓱᒃᑐᑎᒃ ᐅᕝᕙᓘᓐᓃᑦ ᐊᔪᖅᓯᓵᕆᑦᑐᑎᒃ ᓲᕐᓗ.  
 
ᐃᓛᒃ ᐅᓇ ᖃᐅᔨᒪᔭᖓᒃᑯ ᐃᓄᐃᑦ ᐱᐅᓯᖓ ᐱᐅᓂᖅᓴᐅᒍᓐᓇᖅᑐᖅ ᖃᐅᔨᒪᒐᒃᑯ ᓇᓄᒐᓱᐊᕈᑎᕗᓪᓗ 
ᐊᑯᓂᐅᖏᑦᑐᖅ ᓇᓄᒐᓱᐊᓲᖑᒐᑦ ᑕᒪᒃᑯᓂᖓ ᐊᐅᓚᒍᓯᓂᒃ ᐊᑐᖅᑐᑕ. ᐊᐅᓚᒍᑎᐅᒐᓗᐊᖅ ᖃᓄᐃᑦᑐᑐᐃᓐᓇᒃᑯᑦ, 
ᓯᑯᒃᑰᒐᓗᐊᖅ, ᓄᓇᒃᑰᒐᓗᐊᖅᐸᓐ ᑕᒪᓐᓇ ᐃᓄᐃᑦ ᓇᓄᕋᓱᐊᕈᓯᖓ ᑲᑉᐱᐊᓱᒃᑎᑕᐅᖏᓪᓗᓂ ᑕᒪᓐᓇ 
ᐊᑐᕋᔅᓴᐅᒐᓗᐊᕐᒪᓐ. ᑖᓐᓇ ᒥᓂᔅᑕ ᐊᐱᕆᖃᑦᑕᕋᒃᑯ ᑕᒪᒃᑯᐊ ᖃᓄᐃᑦᑐᐃᓐ ᐃᓄᐃᑦ ᖃᐅᔨᒪᓂᖏᑦ 
ᐊᑐᖅᑕᐅᓂᐊᕐᕋᓗᐊᕐᒪᖔᖅ ᐅᕝᕙᓘᓐᓂᑦ ᐊᑐᖅᑕᐅᒐᓗᐊᕐᒪᖔᑕ.  

ᑕᒪᒃᑯᓂᖓ ᐆᒪᔪᓂᒃ ᐅᕝᕙᓘᓐᓃᑦ ᓇᓄᕐᓂᒃ ᑕᒪᒃᑯᐊ ᐃᓄᐃᑦ ᓯᓈᐸᒻᒪᑕ ᑕᐃᒃᑯᐊ ᑲᑉᐱᐊᓱᒃᑎᑕᐅᑎᓪᓗᒋᑦ 
ᖁᓕᓂᒎᓕᒻᒧᓐ. ᑕᐃᒪᐃᓐᓇ ᑖᓐᓇᑕᒐ, ᐃᓲᒫᓗᒍᑎᒋᖃᑦᑕᖅᑕᕋ ᐃᓄᐃᑦ ᖃᐅᔨᒪᓂᖓ ᐊᑐᕐᓗᒍ ᑕᒪᓐᓇ ᓇᓄᕐᓂᒃ 
ᖃᐅᔨᓴᕐᓂᖅ ᐊᑐᕆᐊᖃᓕᖅᑐᖅ. ᑖᒃᑯᐊ ᐃᓚᒋᔭᐅᒋᖃᓕᖅᑐᑦ ᐃᓄᐃᓐ. ᒪᑲᐃᖅᑏᓐ ᖃᐅᔨᒪᑦᑎᐊᓕᖅᑐᑦ 
ᑕᒪᒃᑯᓂᖓ ᐆᒪᔪᐃᓐ ᖃᓄᖅ ᐱᓇᓱᐊᖅᑕᐅᓲᖑᒻᒪᖔᑕ.  
 
ᐅᖃᑦᑐᖓ ᑕᒡᒐ ᐊᑯᓂᐅᖏᑦᑐᑦ ᐃᓄᒃ ᓇᓄᕐᒥᒃ ᐱᒐᔭᖅᑐᖅ ᑕᒪᒃᑯᓄᖓ ᖁᓕᒧᒎᓕᓐᓄᑦ 
ᐅᐸᒃᑲᑕᖅᑕᐅᖏᒃᑲᓗᐊᕐᕈᓂ ᓄᓇᒃᑰᒐᓗᐊᖅᐸᓐ, ᓯᑯᒃᑰᒐᓗᐊᖅᐸᓐ. ᑕᐃᒪᐃᒻᒪᓐ, ᒥᓂᔅᑕ ᐅᖃᐅᑎᒋᐊᓪᓚᑦᑕᕋ 
ᑕᒪᓐᓇ ᐃᓄᐃᑦ ᖃᐅᔨᒪᓂᖓ, ᖃᐅᔨᒪᔭᖓ ᑖᒃᑯᓂᖓ ᖃᐅᔨᓴᖅᑐᓂᒃ ᐃᓱᒪᒋᔭᐅᒋᐊᖃᓕᖅᑐᖅ. ᑕᐃᒪᓐᖓᓂᒃ 
ᑐᓵᑎᑕᐅᒐᑦᑕ ᐆᒪᔪᓂᒃ ᑲᑉᐱᐊᓱᒃᑲᐃᒋᐊᖃᖏᓂᕐᒥᒃ.  
 
ᑕᒪᒃᑯᐊ ᐃᒻᒪᖃ ᓇᓄᐃᑦ ᐅᓪᓗᒥᒧᓐ ᖃᐅᔨᒪᓇᓕᕐᒪᑕ ᑲᑉᐱᐊᓱᒃᑎᑕᐅᖏᓐᓇᖅᓱᑎᒃ ᐃᒻᒪᖃ ᓴᓗᒃᔫᒥᕙᑦᑐᑦ ᐊᓪᓛᒃ 
ᐃᓱᒪᓇᖅᐸᓕᕐᒪᑕ ᑕᐃᒃᑯᐊ ᖃᐅᔨᓴᖅᑏᓐ ᓯᓂᒃᑲᐃᒐᓱᐊᖅᑏᓐ ᖃᐅᔨᓴᕐᓂᐊᖅᑕᒥᓂᒃ ᑕᒪᒃᑯᓄᖓ ᖁᓕᒧᒎᓕᒻᒧᓐ 
ᐅᐸᑲᑦᑕᐸᒻᒪᑕ ᓯᓂᒃᑲᐃᓐᓇᓱᐊᖅᑐᑎᒃ ᑕᒪᒃᑯᓂᖓ ᓇᓄᕐᓂᒃ. ᑕᒪᓐᓇ ᐅᖃᐅᓯᒃᓴᑐᐊᕆᒻᒥᒐᒃᑯ ᐃᓱᒫᓘᑎᒋᒐᒃᑯ 
ᑕᒪᓐᓇ ᐃᓄᐃᑦ ᖃᐅᔨᒪᓂᖓ ᐃᓚᒋᔭᐅᓯᒪᑉᐸᑦ ᑕᒪᑦᓱᒧᖓ ᖃᐅᔨᓴᕐᓂᕐᒧᓐ.  
 
ᑕᒪᒃᑯᐊ ᐊᖑᑎᑦ ᒪᖃᐃᖅᑏᓐ, ᓇᓄᒐᓱᐊᖅᑏ, ᖃᓄᖅ ᓇᓄᖅ ᐱᐅᓯᖃᒻᒪᖔ ᖃᓄᕐᓗ ᓇᓄᒐᓱᐊᖅᑕᐅᓱᖑᒻᒪᖔᖅ 
ᖃᐅᔨᒪᑦᓯᐊᖅᑐᐃᓐ. ᑕᒪᓐᓇ ᒪᓕᒐᕆᒐᒥᐅᒃ, ᐊᑐᒐᕆᒐᒥᐅᒃ. ᑖᒃᑯᓄᖓ ᖃᐅᔨᓴᖅᑎᓄᑦ 
ᐃᓚᒋᓕᐅᔾᔭᐅᓯᒪᓂᖅᓴᐅᒋᐊᖃᓕᖅᑐᖅ ᐅᓪᓗᒥᒧᓐ. ᒥᓂᔅᑕ ᑖᒃᓱᒥᖓ ᑐᓴᖅᑎᒋᐊᑐᐃᓐᓇᖅᑕᕋ ᑭᓯᐊᓂ 
ᐃᓱᒪᒋᔭᐅᑦᓯᐊᖁᓂᐊᖅᑕᕋ, ᐳᐃᒍᖅᑕᐅᖁᓂᐊᖏᑕᕋ ᑕᒪᓐᓇ ᑖᒃᑯᓄᖓ ᖃᐅᔨᓴᖅᑎᓄᑦ ᐃᓄᐃᑦ ᖃᐅᔨᒪᓂᖓ 
ᐃᓚᒋᔭᐅᖁᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕ (ᑐᓵᔨᒃᑯᑦ): ᖁᔭᓐᓇᒦ, ᒥᔅᑕ. ᑲᑦᑐᒃ. ᐊᕙᑎᓕᕆᔾᔪᑏᓐ. ᑕᐃᒪ ᐊᖓᔪᖅᑳᖅᑯᕕᐊᓂ ᑮᓇᐅᔭᓕᕆᔨᒃᑯᑦ 
$516,000.00. ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓇᑯᕐᒦᒃ. ᐊᕙᑎᓕᕆᔨᒃᑯᑦ ᓇᐃᓪᓕᒋᐊᕐᓗᒍ ᐱᓕᕆᐊᖏᑦ. ᐱᓕᕆᕝᕕᖏᑦ 
$13,126,000. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒃᐱᒐᕐᒥ ᐱᓕᕆᐊᕐᕕᔅᓴᖓᓂ 21-ᒥᑦ ᓯᕗᓪᓕᐅᑎᑕᐅᖁᔭᐅᔪᑦ 
2005-06-ᒥᑦ ᑲᖏᓯᓂᕐᒥᓗ ᐃᖃᓗᓐᓂᓗ ᐃᖃᓗᒃᑑᑦᑎᐊᕐᒥᓗ ᒥᕐᖑᐃᓯᕕᓕᐅᕈᑕᐅᓱᑦ ᑕᐃᒃᑯᐊ 
ᑳᓐᑐᕌᑎᑕᐅᔪᒥᓂᐅᒻᒪᑕ. ᑕᐃᒃᑯᐊ ᖃᓄᐃᓕᖓᓕᕐᒪᖔᑕ ᐅᖃᐅᑎᔪᓐᓇᕐᐱᑎᒍᑦ? ᐱᐊᓂᑦᑕᐅᓂᐊᕐᓂᕋᓚᐅᖅᑐᑦ 
ᑕᒪᑐᒪᓂ ᐅᑭᐅᑎᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᐱᒋᐊᑲᓐᓂᓚᐅᖅᑳᑎᓐᓇᑕ ᐃᖅᑲᐅᒪᖁᕙᔅᓯ ᒪᑉᐱᒐᖅ 16-
ᒥᒃᑲᓗᐊᖅᑐᒍᑦ I-6, I-7, I-8, I-9, I-10 -ᒥᑦᑐᑦ ᐊᕙᑎᓕᕆᔨᒃᑯᑦ. ᖁᔭᓐᓇᒦᒃ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐃᒻᒪᖃ ᑖᒃᑯᐊ ᐊᐅᔭᖅ ᐋᖅᑭᓱᑕᐅᓚᖓᓕᖅᑐᐃᑦ ᑖᒃᑯᐊ ᐸᐃᑉᐹᑎᒍᑦ 
ᐊᓚᒃᑲᕐᑕᐅᓯᒪᓕᕐᒪᑕ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 

ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᖃᖅᓯᒪᒻᒪᑦ ᑲᓐᑐᕌᖅᑎᑕᐅᓯᒪᓕᖅᑐᑦ ᑭᓇᒃᑯᕗᑭᐊᖅ 
ᑳᓐᑐᕌᖅᑎᑕᐅᓯᒪᔪᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᑐᓴᕐᓇᑎᒎᖅᑎᑕᐅᓂᐊᓕᖅᑐᑦ 
ᓄᓇᕗᓕᕆᔨᒃᑯᑎᒍᑦ ᓇᓕᐊᑐᐃᓐᓇᖅ ᑲᒻᐸᓂ ᐊᑐᖅᑕᐅᓂᐊᖅᑐᖅ ᑕᐃᔭᐅᓯᒪᓐᖏᒻᒪᑕ ᓱᓕ ᑲᓐᑐᕌᖏᑦ ᑕᐃᒪ 
ᑎᑎᕋᖅᓯᒪᔪᑦ ᑐᓂᔭᐅᒍᓐᓇᓂᐊᖅᑐᑦ ᐃᓕᓐᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᒥᔅᑕ ᒥᓂᔅᑕ. ᐃᒃᓯᕙᐅᑖᖅ, ᐊᐱᕆᔪᒪᔭᕋ ᒥᓂᔅᑕ 
ᐊᐱᕆᖃᑦᑕᕐᓯᒪᓕᕋᒃᑯ ᖃᓄᐃᓕᖓᓕᕐᒪᖔᑕ ᕿᑎᕐᒥᐅᓂᑦ ᓄᓇᓕᕆᔾᔪᑏᑦ.  
 
ᑕᒫᓂ ᕿᑎᕐᒥᐅᑦ ᐅᐊᓐᓇᖔᖓᓂ ᐊᐱᖅᓲᑎᖃᕐᑐᖓ ᑕᐃᔅᓱᒪᓂ ᓄᓇᕗᒻᒥ ᐸᕐᓇᐃᔩᑦ ᑲᑎᒪᔨᖏᑦ 
ᑲᑎᒪᓂᐊᓚᐅᕐᒪᑕ ᖃᐅᔨᓚᐅᖅᑐᑦ ᐊᑲᐅᓐᖏᔾᔪᑕᐅᔪᒥᑦ ᑲᑎᒪᔾᔪᑕᐅᖂᓚᐅᖅᓯᒪᔪᖅ. ᐃᒻᒪᖃ ᒥᓂᔅᑕᐅ 
ᐅᓂᒃᑲᐅᑎᒍᓐᓇᖅᐱᑎᒍᑦ ᕿᑎᕐᒥᐅᓂ ᐸᕐᓇᐃᔾᔪᑕᐅᓯᒪᔪᑦ ᓄᓇᒧᑦ ᐊᑐᖅᑕᐅᔾᔪᑎᔅᓴᓂᑦ ᒫᓐᓇᒧᑦ ᑎᑭᑦᑐᒍ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑐᒡᓕᒐ ᑭᐅᒍᓐᓇᖅᑐᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᒥᓂᔅᑕ. ᐊᑏ ᐱᒋᐊᓕᕆᑦ. 
 
ᐊᕙ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᐃᒃᑯᐊ Nunavut Planning Commission 
ᐃᒃᓯᕙᐅᑕᖅᑖᖅᓯᒪᑲᐃᓐᓇᓕᖅᑎᓪᓗᒋᑦ ᑕᐃᓐᓇ ᐃᒃᓯᕙᐅᑕᖓ ᑲᑎᒪᖃᑎᒋᔭᐅᓚᐅᖅᑐᖅ ᑖᔅᓱᒧᖓ ᒥᓂᔅᑕᒧᑦ 
ᐊᒻᒪᓗᑦᑕᐅᖅ Kitikmeot Land Use Plan ᐅᖃᐅᓯᕆᔭᐅᓚᐅᖅᑐᓂᑦ ᖃᓄᐃᓕᖓᓕᕐᒪᖔᖅ. ᑕᐃᓐᓇ 
ᑲᔪᓯᕙᓪᓕᐊᔪᖅ ᑲᔪᓯᕙᓪᓕᐊᑐᐃᓐᓇᕐᓂᖓᓂ. 
 
ᐅᖃᐅᓯᕆᔪᓐᓇᑐᐃᓐᓇᕐᑕᕋ ᑕᒪᓐᓇᓗ ᓄᓇᕗᓕᒫᒥ Land Use Plan ᐊᑕᐅᑎᒃᑰᖅᐸᓗᓐᓂᐊᖁᕐᒪᑎ ᑕᐃᓐᓇᓗ 
Kitikmeot Land Use Plan ᑲᔪᓯᕙᓪᓕᐊᓂᐊᕐᑐᖅ ᐅᖃᐅᔾᔭᐅᓚᐅᖅᑐᒍᑦ ᑕᐃᒃᑯᓄᖓ NPC-ᑯᓐᓄᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᐊᕙ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓕᒍᒪᔭᕋ ᑖᓐᓇ ᑐᖏᓕᖓ ᑭᐅᒻᒪᑦ ᑐᓴᐅᒪᔪᒃᑯᑦ ᑕᐃᔅᓱᒪᓂ ᐸᕐᓇᐃᔩᑦ ᓄᓇᕗᒻᒥ 
ᐱᐊᓂᔅᓯᓯᒪᓕᓐᓂᕋᖅᑐᑎᑦ ᑭᓯᐊᓂᓕ ᐃᓱᒫᓘᒋᔭᖃᓚᐅᕐᒪᑕ ᓄᓇᕗᑦ ᒐᕙᒪᖓᓐᓄᑦ 
ᐱᐊᓂᑦᑕᐅᓯᒪᓐᖏᓐᓂᕋᓚᐅᕐᒪᒍ.  
 
ᒥᓂᔅᑕᐅᖃᐃ ᐅᖃᐅᑎᒍᓐᓇᖅᐹᑎᒍᑦ ᑲᑎᒪᖃᑎᒋᓚᐅᖅᑐᓂᔾᔪᒃ ᑕᐃᒃᑯᐊ ᐃᒃᓯᕙᐅᑕᕆᔭᐅᔪᖅ ᑖᓐᓇ ᓄᑖᖅ 
ᑲᑎᒪᖃᑎᒋᓪᓗᓂᐅᒃ ᑭᐅᔭᐅᒍᓐᓇᓂᐊᕐᐸᖅᑲᐃ ᓄᓇᕗᑦ ᐸᕐᓇᐃᔨᖏᓐᓄᑦ 

ᕿᑎᕐᒥᐅᑦ ᐅᐊᓐᓇᖔᖓᓂ ᐸᕐᓇᐅᔾᔪᑕᐅᓯᒪᔪᑦ ᐊᑐᖅᑕᐅᔾᔪᑎᔅᓴᖓᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ, ᑕᐃᒪ ᐋᖅᑭᒃᓱᖅᓯᒪᔭᖓᓂᒃ 
ᐸᕐᓇᐅᔾᔪᑎᓂᒃ ᐱᓯᒪᓕᖅᑐᒍᑦ ᐊᐅᓚᑕᐅᓯᒪᖕᒪᑦ EIA-ᒃᑯᑎᒍᑦ ᑕᐃᒪ ᒥᓂᔅᑕᐃ ᑲᑎᒪᔨᖏᓐᓄᑦ ᑐᓂᔭᐅᓂᐊᖅᑐᑦ 
ᑕᐃᒪ ᑭᐅᔪᓐᓇᖅᓯᓂᐊᖅᑯᒍᑦ ᕿᑎᕐᒥᐅᑦ ᐸᕐᓇᐅᔾᔪᑎᒋᓯᒪᔭᖏᓐᓄᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᖁᔭᓕᔪᒪᔭᖃ ᒥᓂᔅᑕ. ᑖᔅᓱᒥᖓ ᑐᓴᖅᑎᒻᒫᑎᒍᑦ I-17-ᒥ 
ᐸᕐᓇᐃᔾᔪᑏᑦ ᐱᓕᕆᖃᑎᒌᓂᒃ ᑖᒃᑯᐊ ᖃᐅᔨᓴᖅᑎᐅᔪᑦ ᓄᓇᕗᒥ ᓄᓇᐃᑦ ᐸᕐᓇᒃᑕᐅᔾᔪᑎᒋᓯᒪᔭᖏᓐᓂᒃ 
ᐊᑐᖅᑕᐅᔾᔪᑎᒃᓴᖏᓐᓄᑦ ᑮᓇᐅᔭᓂᒃ ᑐᓂᔭᐅᒃᑲᓐᓂᖅᓯᒪᕙᑦ? ᐅᑭᐅᖑᓂᐊᖅᑐᒧᑦ ᑖᒃᑯᐊ 
ᖃᐅᔨᓴᕈᑎᒋᓂᐊᖅᑕᖏᓐᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙᓂ ᐱᓕᕆᔨᐅᓪᓗᑕ ᐊᕙᑎᓕᕆᔾᔪᑎᓂᒃ 
ᐱᓕᕆᖃᑎᒋᑦᑎᐊᕋᓱᐊᖃᑦᑕᕋᑦᑎᒍ ᖃᓂᒋᔭ-ᓪᓗᒍ-ᓗᒋᑦ ᑕᐃᒃᑯᐊ ᐸᕐᓇᐃᔨᐅᖃᑦᑕᖅᑐᑦ ᓄᓇᒧᑦ 
ᐊᑐᖅᑕᐅᔾᔪᑎᒃᓴᓂᒃ ᖃᐅᔨᓴᕈᑎᒃᓴᓂᒃ ᑐᓂᓯᖃᑦᑕᖅᑐᑦ ᓚᐃᓴᓐᔅ-ᑖᖅᑎᑦᑎᖃᑦᑕᖅᑐᑦ ᐊᒻᒪᓗ ᑕᐃᒃᑯᐊ 
ᖃᐅᔨᓴᖅᑎᐅᖃᑦᑕᖅᑐᑦ ᓄᓇᕗᒻᒥ ᓱᓇᕕᔾᔪᐊᓕᐅᕐᓂᐊᖅᑐᓂᒃ ᐅᔭᕋᑦᑕᕐᓂᐊᕐᕕᓕᐅᕐᓂᐊᖅᑐᓂᒃ ᖃᐅᔨᓴᖃᑦᑕᖅᑐᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᐅᖃᕈᓐᓇᖅᐸᖃᐃ ᓯᕗᓪᓕᐅᑉᐸᑕ ᑖᒃᑯᐊ ᐊᕙᑎᓕᕆᔨᒃᑯᑦ 
ᓄᓇᕗᒥ? ᐃᑉᐱᓐᓇᕐᓂᖃᕐᓂᐊᖅᑐᑦ ᑲᑎᒪᔨᖏᑦ ᐊᒻᒪᓗᑦᑕᐅᖅ ᓄᓇᒥᐅᑕᔭᓂᒃ ᐱᕙᓪᓕᐊᑎᑦᑎᓂᐊᖅᑐᑦ ᑕᐃᒃᑯᐊ 
ᐅᔭᕋᑦᑕᕐᓂᐊᖅᑏᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᓯᕗᓪᓕᐅᔪᒍᑦ ᑕᒫᓂ ᓄᓇᕗᑦ 
ᒐᕙᒪᖓᓂᒃ ᐱᓕᕆᖃᑎᒋᑦᑎᐊᖅᑕᕗᑦ ᑖᒃᑯᐊ ᐊᓯᖏᑦ ᒐᕙᒪᑎᒃᑰᖓᔪᑦ ᐋᖅᑭᒃᓱᐃᒐᓱᐊᖅᓱᑕ ᑕᒪᒃᑯᓂᖓ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᖁᔭᓐᓇᒦᒃ ᒥᔅᑕ ᒥᓂᔅᑕ. ᐅᓂᒃᑲᐅᑎᑦᑎᐊᕈᓐᓇᖅᐹᖓᖃᐃ 
ᒥᓂᔅᑕᐅᑉ? ᑕᐃᒃᑯᐊ NIRB-ᒃᑯᑦ ᓄᓇᕗᑦ ᒐᕙᒪᖓᓂᒃ ᐊᐱᖅᓱᕐᒪᑕ ᐃᓕᔅᓯᓐᓄᑦ ᑕᐃᒪ ᐊᐱᖅᓱᖃᑦᑕᖅᐸᑦ ᓄᓇᕗᑦ 
ᒐᕙᒪᖓᓂᒃ ᑭᒡᒐᖅᑐᖅᑎᐅᓪᓗᓯ? ᑕᐃᒃᑯᓄᖓ ᑭᐅᑦᑕᖃᑦᑕᖅᐱᓯ NIRB-ᒃᑯᓐᓄᑦ ᓄᓇᕗᑦ ᒐᕙᒪᖓᑕ 
ᐃᓱᒪᒋᔭᖏᓐᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᕙᒍᑦ ᑖᒃᑯᑑᔾᔭᖏᑦᑐᒍᑦ ᒐᕙᒪᑎᒃᑯᓐᓂ 
ᐱᓕᕆᖃᑎᒋᖃᑦᑕᕋᑦᑎᒍᑦ ᐊᓯᖏᑦ ᒐᕙᒪᑎᒃᑰᖓᔪᑦ ᑕᕝᕙᓂ ᓄᓇᕗᑦ ᒐᕙᒪᖓᓂᒃ ᑭᐅᓯᒐᓱᐊᖅᓱᑕ NIRB-ᒃᑯᑦ 
ᐱᒍᒪᔭᖏᓐᓂᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᖁᔭᓕᔪᒪᔭᕋ ᒥᔅᑕ ᒥᓂᔅᑕ ᐅᓂᒃᑳᑦᑎᐊᒃᑲᓐᓂᖁᔭᕋ 
ᐊᔾᔨᒌᙱᑦᑑᑎᐅᖕᒪᑕ ᑖᒃᑯᐊ ᐊᑭᒪᖃᑦᑕᐅᑎᒐᔭᖅᑐᑦ ᐊᒻᒪᓗ ᑕᐃᒃᑯᐊ ᐅᔭᕋᑦᑕᕐᓂᐊᕐᕕᖕᒥ ᐱᓕᕆᔨᐅᔪᑦ ᐊᒻᒪᓗ 
ᓄᓇᒥᐅᑕᔭᓂᒃ ᐱᒐᓱᐊᕐᓂᐊᖅᑐᑦ ᐃᑲᔪᖅᓯᑎᐅᒍᓐᓇᕋᔭᕐᖓᑕ ᐱᖓᓱᓂᒃ ᒐᕙᒪᑎᒃᑯᖑᔪᓄᑦ ᑲᒪᔨᐅᖕᒪᑕ ᑕᐃᒃᑯᐊ 
ᐅᔭᕋᑦᑕᕐᓂᐊᕐᕕᖕᒥ. ᓇᓗᓇᐃᔭᑦᑎᐊᖅᓯᒪᔪᐃᓂᒃᑯᐊ ᑭᒃᑯᑦ ᑭᒡᒐᑐᖅᑎᖃᕐᒪᖔᑦᑕ ᑕᐃᑲᓂ ᑲᑎᒪᕝᕕᐅᔪᓂᒃ. ᑕᐃᒪ 
EIA-ᒃᑯᖏᓐᓄᑦ-ᓂᒃ ᑐᓂᓯᓕᕌᖓᑦᑕ ᐊᑐᕐᓂᖃᕐᓂᐊᖅᑐᓂᒃ ᓄᓇᕗᑉ ᓄᓇᑉ ᐊᑐᖅᑕᐅᔾᔪᑎᖓᓄᑦ 
ᑐᓂᓯᓂᐊᓕᕌᖓᑦᑕ ᐅᓂᒃᑳᓂᒃ ᑭᓇᒃᑯᓪᓕ ᑕᐃᒪ ᑭᒡᒐᖅᑐᖅᑎᒋᕙᖏᑦ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑕᐅᓯᕐᒥᒃ ᑕᐃᓯᓯᒪᔪᒍᑦ ᑲᑎᒪᔨᐅᖃᑕᐅᔪᒥᒃ 
ᓄᓇᕗᑦ ᒐᕙᒪᖓᓂᒃ ᑭᒡᒐᖅᑐᖅᑎᐅᓪᓗᓂ, ᑭᒡᒐᖅᑐᖅᑎᐅᑦᑎᐊᕋᓱᒋᔭᕗᑦ ᑭᑭᑕᐅᓕᖃᑦᑕᔾᔮᙱᓐᓇᑦᑕ NIRB-ᒃᑯᓐᓂᒃ 
ᑕᐃᔭᐅᔪᖃᓕᕌᖓᒥ ᑲᑎᒪᔨᒃᓴᖏᓐᓂᒃ. ᖁᔭᓐᓇᒦᒃ, ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. NIRB-ᒃᑯᑦ ᑕᐃᒪ ᑕᐃᔭᐅᔾᔪᑎᒋᖃᑦᑕᖅᑕᖏᑦ ᑲᑎᒪᔨᒃᓴᖏᑦ 
ᖃᖓᓕ ᑕᐃᒪ ᖃᐅᔨᓴᓕᕐᓂᐊᓕᕌᖓᑕ ᓄᓇᒥ ᐱᓕᕆᓂᐊᖅᑐᓂᒃ ᑐᓴᐅᒪᑎᑦᑎᖃᑦᑕᖅᐸᑦ ᑐᓂᓯᓂᐊᓕᕌᖓᑦᑕ 
ᕼᐊᒻᓚᒃᑯᓐᓄᑦ ᒐᕙᒪᑎᖏᓐᓄᓪᓗ ᓄᓇᓕᖕᓂ ᒐᕙᒪᑎᒃᑯᓐᓅᖓᔪᓄᓪᓗ ᓄᓇᕗᑦ ᒐᕙᒪᖓᓂᒃ ᐊᖑᓇᓱᒃᑎᓄᒡᓗ?  
 
ᑕᐃᒃᑯᐊ ᑕᕝᕙ ᐊᑭᒋᐊᖅᓯᒍᓐᓇᕋᔭᕐᒪᑕ ᐃᓗᐊᖏᓕᔪᖃᕐᓂᖅᐸᓐ. 6-ᖑᒻᒪᑕ ᒐᕙᒪᑎᒃᑰᖓᔪᓐ ᐃᓚᐅᒍᓐᓇᖅᑐᓐ. 
ᓇᒻᒥᓂᖅ ᐃᓱᒪᒋᔭᒥᓂᒃ ᐅᖃᕈᓐᓇᖅᓱᑎᒃ. ᓇᓕᐊᓪᓕ ᑕᐃᒪ ᒐᕙᒪᑎᒃᑯᓐᓂᒃ ᓯᕗᓪᓕᐅᖃᑦᑕᖅᐸᓐ ᓄᓇᕗᑦ 
ᒐᕙᒪᖓᓐᓄᑦ ᑭᒡᒐᑐᖅᑎᐅᓪᓗᑎᒃ. ᖃᖓᑐᐃᓐᓇᒃᑯᑦ ᓄᓇᒥ, ᓄᓇᒥ ᑕᐅᔭᐅᔪᓂᒃ ᐋᖅᑭᒃᓯᔪᖃᕐᓂᐊᕐᒪᖔ. 
 
ᐃᒃᓯᕙᐅᑕ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ. ᐲᑕᓴᓐ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ: ᑖᓐᓇ ᑐᖏᓕᕋ ᑭᐅᑎᓐᓂᐊᖅᐸᕋ. 
 
ᐃᒃᓯᕙᐅᑕ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ. ᐊᕙ. 

ᐊᕙ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓲᕐᓗ ᐅᔭᕋᕐᓂᐊᖅᑐᖃᕈᒪᓂᐊᓕᕌᖓᓐ ᑕᐃᒃᑯᐊ ᖃᐅᔨᓴᖅᑎᐅᔪᑦ 
ᐊᐅᓚᑎᑦᑎᓲᖑᒻᒪᑕ ᑕᒪᒃᑯᓂᖓ ᖃᐅᔨᓴᖅᑕᐅᔭᕆᐊᖃᑦᑐᓂᒃ ᐅᕝᕙᓘᓐᓂᑦ ᑭᐅᔾᔪᑕᐅᔭᕆᐊᖃᑦᑐᓂᒃ, 
ᐃᓱᒫᓘᑎᒋᔭᐅᔪᓂᓪᓘᓐᓃᑦ. ᐊᐅᓚᑎᑦᑎᓲᖑᒻᒪᑕ ᑭᓇᒃᑯᑐᐃᓐᓇᕐᓄᑦ, ᒐᕙᒪᒃᑯᑦ ᐃᓚᒋᔭᐅᓪᓗᑎᒃ.  
 
ᐅᕙᒍᑦ, ᒐᕙᒪᒃᑯᓐᓂᑦ ᑕᒪᒃᑯᓂᖓ ᓲᕐᓗ Environmental Impacts Statements ᑕᒪᒃᑯᓂᖓ ᐱᒑᖓᑦᑕ 
ᒐᕙᒪᐅᓪᓗᑕ ᐊᑕᐅᓯᕐᒥᒃ ᑐᓂᓚᖓᔭᑦᑎᓐᓂᒃ ᑖᒃᑯᓄᖓ NIRB-ᑯᓐᓄᑦ ᐋᖅᑭᒃᓱᐃᖃᑦᑕᖅᑐᒍᑦ. ᓲᕐᓗ 
ᐃᓕᓐᓂᐊᖅᑐᓕᕆᔨᒃᑯᑦ, ᐃᓕᖅᑯᓯᓕᕆᔨᒃᑯᓐ, ᐊᕙᑎᓕᕆᔨᒃᑯᑦ. ᐊᓯᖏᓪᓗ ᑖᒃᑯᐊ ᐃᓱᒪᒋᔭᒥᓂᒃ 
ᐋᖅᑭᒃᓱᐃᓚᐅᖅᑐᑎᒃ ᐊᑕᐅᓯᓐᖑᖅᑎᑕᐅᓚᐅᖅᑐᑎᒃ ᑐᓂᔭᐅᖃᑦᑕᖅᑐᓐ ᑕᐃᒃᑯᓄᖓ NIRB-ᑯᓐᓄᑦ. ᑕᐃᒫᒃ 
ᐋᖅᑭᒃᓯᒪᔪᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ. ᐊᕙ. ᒥᔅᑕ. ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᖁᔭᓇᒦᓪᓗ ᒥᓂᔅᑕ ᐊᒻᒪ ᒥᔅᑕ. ᐊᕙ. ᓇᓗᓇᐃᕋᕕᐅᒃ ᑕᒪᓐᓇ 
ᓇᓗᓇᐃᖅᓯᑎᐊᖅᐹᓕᖅᑰᖅᐳᑦ ᑕᐃᒃᑯᐊ ᐅᔭᕋᕐᓂᐊᖅᑐᓕᕆᔨᒃᑯᑦ ᓴᓇᕙᓪᓕᐊᑎᓪᓗᒋᑦ ᓄᓇᕗᒻᒥ.  
 
ᐊᐱᖅᑯᑎᒃᓴᖃᒃᑲᓐᓂᕋᒪ, I-17-ᒥ, ᓯᕗᓪᓕᐅᑎᔭᐅᔪᑦ ᕿᒥᕐᕈᓇᒃᑕᐅᔭᕆᐊᖃᕐᓂᖏᓐᓂᒃ ᐊᑦᑕᓇᖅᑐᓪᓗ 
ᐃᒋᑕᐅᔭᕆᐊᓖᓐ ᓄᓇᕗᑦ ᐃᓗᐊᓂ.  
 
ᖃᖓᑲᓪᓛᔾᔫᓕᖅᑐᖅ ᐊᕐᕌᒍᐃᑦ ᐊᓂᒍᖅᓯᒪᓕᖅᑎᓪᓗᒋᑦ ᕼᐊᒻᓚᒃᑯᖏᓐᓂᒃ ᐃᖃᓗᒃᑑᑦᑎᐊᕐᒥᐅᓐ 
ᐱᓕᕆᖃᑎᖃᓚᐅᖅᓯᒪᒐᒪ ᓴᓇᑎᓪᓗᒋᑦ ᑐᒃᓯᕋᐅᑎᓂᒃ. ᑲᑉᐸᓂᒥᒃ ᔨᐊᓗᓇᐃᕝᒥ ᖃᑦᓯᕌᕐᓂᐊᕐᒪᖔᖅ 
ᓇᓗᓇᐃᖅᓯᓚᐅᖅᓯᒪᒻᒪᑕ ᑕᐃᒃᑯᐊ ᑲᑉᐸᓂᐅᔪᑦ ᕿᒥᕐᕈᓇᕐᓂᐊᖅᑐᑎᒃ ᓄᓇ ᓱᕈᓐᓇᖅᑐᖃᓕᖏᒃᑲᓗᐊᕐᒪᖔᖅ. 
$32,000-ᖓᓂ ᐊᑭᖃᓚᐅᖅᓯᒪᒻᒪᓐ ᑕᐃᒪᐃᑦᑐᓕᕆᓂᐊᖅᑎᓪᓗᒋᑦ. ᓲᕐᓗ ᓴᓗᒻᒪᓴᐃᔮᖏᑎᓪᓗᒋᑦ 
ᓇᓗᓇᐃᖅᓯᓯᒪᑐᐃᓐᓇᑎᓪᓗᒋᑦ ᓇᓕᐊᒃ ᓱᕈᓐᓇᖅᑐᖃᒻᒪᖔᖅ. ᕼᐊᒻᓚᒃᑯᓪᓘᓐᓃᑦ 
ᑮᓇᐅᔭᑭᔅᓴᖅᑎᑕᐅᖏᓐᓇᖃᑦᑕᓯᒪᓂᑰᒻᒪᑕ ᑭᖑᓂᑦᑎᓐᓂ ᑭᓱᓕᕆᔾᔪᑎᑐᐃᓐᓇᕐᓄᑦ $32,000-ᖃᓚᐅᖅᓯᒪᖏᓇᑦᑕ 
ᓄᓇᕗᒻᒥ.  
 
ᓄᓇᓖᒃ ᒐᕙᒪᖏᓐᓄᑦ ᑲᑐᔾᔨᖃᑎᒌᖏᓐᓄᑦ ᑐᓂᓚᐅᖅᓯᒪᔪᒍᑦ. ᑕᐃᒃᑯᐊ ᐱᖁᔨᕗᖔᕈᑎᓕᐅᓕᓚᐅᖅᓯᒪᒻᒥᔪᓐ 
ᐊᕐᕌᒍᓕᒫᖅᑐᔅᓯᐅᑎᖏᓐᓂ ᑲᑎᒪᑎᓪᓗᒋᑦ ᓄᓇᕘᑦ ᒐᕙᒪᒃᑯᖏᓐᓂ ᓄᓇᓕᓐᓂ ᐃᑲᔪᖅᑐᐃᖁᓪᓗᒋ ᕼᐊᒻᓚᒃᑯᑦ 
ᓇᓗᓇᐃᖅᓯᓇᓱᒃᑎᓪᓗᒋᑦ ᓄᓇᓕᖁᑎᒋᔭᖏᓐᓂᒃ ᐅᐸᓗᖓᐃᔭᐅᑎᓕᐅᕐᓗᑎᓪᓗ ᖃᓄᖅ ᓱᕈᓐᓇᖅᑐᑦ 
ᑲᒪᒋᔭᐅᔭᕆᐊᖃᒻᒪᖔᑕ.  
 
ᑲᓇᑕᐅᓪᓗ ᒐᕙᒪᒃᑯᖏᓐᓂ ᐃᖅᑲᓇᐃᔭᖃᑎᖃᑦᑐᑕ. ᑕᐃᒃᑯᐊᓗ ᐊᒃᓱᕈᓐᓇᕆᓪᓗᑎᒃ ᐃᓄᓕᕆᔨᑐᖃᒃᑯᑦ 
ᐱᓕᕆᕕᖓ ᑎᓯᔪᐊᓘᒻᒪᓐ. ᒪᐃᔭᐅᔪᑦ ᐊᑭᓕᒐᒃᓴᓂᑦᑎᑕᐅᓚᐅᖅᓯᒪᒻᒪᑕ $100,000-ᑖᓛᓗᖏᓐᓂ 
ᐊᑭᓕᒃᓴᓂᑦᑎᑕᐅᓗᑎᒃ ᐅᕝᕙᓘᓐᓃᑦ ᐊᑭᓖᖏᒃᑯᕕᓐ ᐊᑕᐅᓯᕐᒥᒃ ᐊᕐᕌᒍᒥᒃ ᐊᓄᓪᓚᓯᖅᑕᐅᒍᓐᓇᖅᑐᑎᑦ.  
 
ᒥᓂᔅᑕᖃᐅᓇᐃ ᓇᓗᓇᐃᖅᓯᒍᓐᓇᖅ:ᐸ ᐱᓕᕆᕕᖓ ᐃᖅᑲᓇᐃᔭᖃᑎᖃᒻᒪᖔᖅ ᑲᑐᔾᔨᖃᑎᒌᖑᔪᓂᒃ ᓄᓇᓖᑦ 
ᒐᕙᒪᖓᓐᓄᑦ. ᐊᕙᑏᑦ ᓱᕈᖅᓯᖅᑕᐅᓂᖏᓐᓄᑦ ᐅᖃᐅᓯᖃᕐᓂᐊᕐᒪᑕ ᖃᐅᔨᒪᓂᐊᕐᒪᑕ ᑭᓲᒻᒪᖔᑕ 
ᐅᐸᓗᖓᐃᔭᐅᑎᓕᐅᕈᓐᓇᕐᓂᐊᕐᒪᑕ ᑖᒃᑯᓄᖓ ᓱᕈᓐᓇᖅᑐᓕᕆᓂᕐᒧᓐ ᑭᐅᔾᔪᓯᐅᓂᐊᖅᑐᓂᒃ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ. ᐲᑕᓴᓐ. ᒥᓂᔅᑕ. ᐊᑭᓱᒃ. 

ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐃᖅᑲᓇᐃᔭᖃᑎᒋᕙᑦᑕᕗᑦ ᓄᓇᕗᒻᒥ 
ᐊᕙᑎᓕᕆᔨᒃᑯᑦ ᓱᕈᓐᓇᖅᑐᒥᒃ ᓄᓇᓖᑦ ᐱᑕᖃᕐᓂᖅᐸᑕ ᖃᓄᖅ ᐱᓕᕆᖃᑎᒋᔪᓐᓇᕐᒪᖔᑦᑎᒍ ᑕᒪᒃᑯᐊ 
ᐋᖅᑭᓱᖅᑕᐅᑎᓪᓗᒋᑦ.  
 
ᑖᒃᑯᐊ ᒐᕙᒪᑐᖃᒃᑯᓐ ᑮᓇᐅᔭᓂᒃ ᐊᓚᒃᑲᐅᒪᑎᑦᑎᓚᐅᖅᓯᒪᒐᓗᐊᕐᒪᑕ ᐅᕙᑦᑎᓐᓄᑦ ᐃᓛᒃ ᑕᒪᐅᖓ ᑲᓇᑕᓕᒫᒧᓐ 
ᑭᓯᐊᓂ ᑕᐃᒃᑯᐊ ᑮᓇᐅᔭᐃᑦ ᑐᑭᓯᓚᐅᖅᓯᒪᑦᓯᐊᖏᑦᑐᒋᑦ ᑖᒃᑯᐊ $3.5 ᐱᓕᐊᓐ ᑖᓚᔅ ᒐᕙᒪᐃᑦ ᐊᓯᔾᔨᕋᑕᒻᒪᑕ. 
ᑕᐃᒃᑯᐊ ᓱᓕ ᐊᑐᐃᓐᓇᐅᒋᐊᖃᕐᒪᖔᑕ. 
 
ᖃᐅᔨᒋᐊᑦᓯᐊᕋᔭᕐᒥᔭᒃᑲ ᑕᑲᓄᖓ ᒐᕙᒪᑐᖃᒃᑯᓐᓂᑦ ᑕᑯᔭᖅᑐᓕᕐᒥᒍᒪ ᖃᓄᐃᓕᖓᓕᕐᒪᖔᑕᓕ ᑮᓇᐅᔭᐃᑦ 
ᐊᑐᐃᓐᓇᐅᑎᑕᐅᓛᖅᑐᐃᑦ ᐊᑐᐊᒐᖏᓐᓂ ᐱᒐᒪᐃᓐᓇᕋᓗᐊᕋᑦᑕ ᐊᕐᕋᓂ ᒪᕐᕉᓄ ᑐᓂᓯᔭᐅᓚᐅᖅᓯᒪᖏᑦᑐᑕ 
ᐱᔪᒐᑦᑕ ᑕᒪᓐᓇ ᑐᑭᓯᒋᐊᕈᑎᒋᒃᑲᓐᓂᒋᕋᔭᕆᕙᕋ ᑕᑲᓄᖓ ᐋᑐᕚᒧᑦ ᑲᑎᒻᒪᒋᐊᓕᕐᒥᒍᒪ. 
 
ᐃᒻᒪᖃ ᑮᓇᐅᔭᓂ ᐊᑐᐃᓐᓇᐅᑎᑦᑎᓚᐅᖅᑐᐃᑦ ᓇᓪᓕᐊ department-ᖑᔪᖅ ᐅᖃᖃᑎᒋᐊᕐᓗᒋᑦ ᖃᓄᖅ ᓄᓇᓖᑦ 
ᐃᑲᔪᖅᑕᐅᑲᓐᓂᕈᓐᓇᕐᒪᖔᑕ ᓴᓗᒻᒪᓴᖅᑕᐅᒋᐊᖅᑎᓪᓗᒋᑦ ᓱᕈᕐᓇᖅᑐᖁᑎᒋᔭᖏᑦ ᓄᓇᓕᓐᓂ ᐊᒻᒪᓗ ᑖᒃᑯᐊ 
ᓇᓪᓕᐊᓂ ᒐᕙᒪᓕᕆᔨᒃᑯᑦ ᐱᔨᑦᑎᕋᖅᑎᒃᑯᑦ ᐃᖅᑲᓇᐃᔭᖃᑎᒋᓗᒋᑦ ᑕᒪᒃᓱᒪ ᒥᒃᓵᓄᑦ ᖁᔭᓐᓇᒦᒃ. 
 
ᐃᒃᓯᕙᐅᑕ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒥᓂᔅᑖ.  
 
ᓂᓪᓕᐅᑎᒋᓗᒍ ᑖᓐᓇ ᐱᒻᒪᕆᐊᓘᕙᓪᓚᐃᒻᒪᑦ ᑲᓇᑕᐅᑉ ᒐᕙᒪᒃᑯᖏᑦ ᑐᓴᐅᒪᑎᑕᐅᑦᑎᐊᖃᑦᑕᕐᓗᑎ 
ᖃᓄᐃᓕᖓᓕᕐᒪᖔᑦᑕ ᐊᕙᑎᑦᑎᓐᓄ ᖃᓄᐃᓕᖓᓕᕐᒪᖔᑦᑕ ᕼᐊᒻᒪᓚᒃᑯᑦ ᐃᓗᐊᓂ ᐱᓗᐊᖅᒥ. ᕼᐊᒪᓚᐃᑦ 
ᓄᓇᕗᒻᒦᑦᑐᑦ ᑮᓇᐅᔭᖃᖅᑎᑕᐅᖏᓗᐊᕐᒪᑕ ᐱᓕᕆᐊᖃᕋᓱᑦᑎᓪᓗᒋᑦ ᐊᕙᑎᒥᑦ ᓱᕈᕐᓇᖅᑐᖃᖅᑎᓪᓗᒍ. 
 
ᒐᕙᒪᒃᑯᓪᓗ ᐱᓕᕆᓇᓱᑦᑎᐊᖅᑑᒐᓗᐊᑦ ᐃᑲᔪᕋᓱᑦᑐᑎ ᓄᓇᓕᓐᓂ ᒐᕙᒪᐅᔪᓂ ᐊᒻᒪᓗ ᐱᓕᕆᕕᖓᓐᓂ 
ᒐᕙᒪᓕᕆᔨᒃᑯᑦ ᓄᓇᓕᓐᓂ ᑖᒃᑯᐊᓗ ᑮᓇᐅᔭᖃᖅᑎᑕᐅᓗᑎ ᓱᕈᕐᓇᖅᑐᓕᕆᔾᔪᑕᐅᔪᓐᓇᖅᑐᓂᑦ ᓄᓇᓕᓐᓂ ᓲᕐᓗ 
ᑮᓇᐅᔭᕐᓂᑦ ᐱᒍᑦᑕ ᐱᓐᖑᐊᖅᕕᒃᑖᕈᑎᒃᓴᕗᑦ, ᓯᐊᕐᕆᔮᕐᕕᒃᑖᕈᑎᒃᓴᕗᑦ ᐊᑐᖔᓕᕋᔭᕋᑦᑎᒍ.  
 
ᖃᐅᔨᒪᔪᖓ ᑲᓇᑕᐅᑉ ᒐᕙᒪᒃᑯᖏ ᒪᓕᒐᖏᑦ ᑎᓯᔪᐊᓘᒻᒪᑕ ᑲᓇᑕᓕᒫᒥ ᓄᓇᕐᔪᐊᒧᓪᓗ ᑕᑯᓐᓇᖅᑕᐅᔪᒪᓪᓗᑎ 
ᓴᓗᒻᒪᖅᓴᐃᖁᔨᓪᓗᑎ ᐊᕙᑎᑦᑎᓐᓂ ᓱᕈᕐᓇᖅᑐᑕᖃᖁᓇᒋᑦ ᓄᓇᓕᐅᔪᑦ ᖃᐅᔨᒪᔭᕆᐊᖃᖅᑐᒍᑦ ᕼᐊᒪᓚᒃᑯ 
ᑮᓇᐅᔭᖃᖏᒻᒪᑕ ᓄᓇᕗᓪᓗ ᒐᕙᒪᒃᑯᖏᑦ ᑮᓇᐅᔭᖃᖏᓪᖢᑎ ᑕᐃᒪᐃᑦᑐᓕᕆᔾᔪᑎᒃᓴᓂᑦ. 
 
ᐅᖃᖃᑎᒋᓕᕈᕕᒋᑦ ᒥᓂᔅᑕᐅᖃᑎᑎᑦ ᑕᐅᓇᓃᑦᑐᑦ ᐃᖅᑲᓴᐃᔭᖃᑎᖃᓗᓪᓗᒋᑦ ᓄᓇᕗᑦ ᒐᕙᒪᒃᑯᖏᑦ ᐊᒻᒪᓗᑦᑕᐅᖅ 
ᓄᓇᓖᑦ ᒐᕙᒪᖏᑕ ᑲᑐᔾᔨᖃᑎᒌᖏᑦ ᑕᐃᒃᑯᐊ ᐃᖅᑲᓇᐃᔭᖃᑎᒋᖁᔭᐅᓗᒋᑦ ᐸᕐᓇᐅᑎᓕᐅᕐᓂᐊᕐᒪᑕ ᐊᕐᕌᒍᓄᑦ 
ᖁᓕᓄᑦ ᐃᑲᔪᖅᑐᐃᔾᔪᑎᖃᓂᐊᕐᒪ ᕼᐊᒻᓚᑯᑦ ᓄᓇᒥ ᓱᕈᕐᓇᖅᑐᓕᕆᔾᔪᑎᖃᓕᕆᑎᓪᓗᒋᑦ 
ᐃᑲᔪᕐᓂᖃᓪᓚᕆᒃᑲᔭᖅᑐᖅ ᑕᒪᓐᓇ. 
 
ᒥᓂᔅᑕᐅᖅᑲᐃ ᑕᒪᓐᓇ ᐃᖅᑯᓪᓕᐅᑎᒋᒃᑲᓂᐊᕐᔪᒍᓐᓇᖅᑲᐃᖓᐃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᔅᑕ ᐊᑭᓱᒃ. 

ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᑎᒪᕐᔪᐊᕐᓂᖅ ᐱᔭᕇᖅᐸᑦ ᑕᐃᒃᑯᐊ 
ᐃᓂᒃᓴᓕᐅᕋᓱᓐᓂᐊᖅᐳᖓ ᒪᓕᒐᓕᐅᖅᑎᐅᖃᑎᒃᑲ ᐋᑐᕚᒦᑦᑐᑦ ᐃᓱᒫᓘᑎᒋᔭᑦᑎᓐᓂ ᑐᓴᖅᑎᓐᓂᐊᕐᐸᒃᑲ 
ᑭᒡᒐᖅᑐᖅᑕᒃᑲᓃᖔᕐᓗᖓ.  
 
ᒫᓐᓇᓗ ᐃᖅᑲᓇᐃᔭᖃᑎᒋᑦᑎᐊᕐᓗᒋ ᐊᒃᑐᖅᑕᐅᓯᒪᔪᑦ ᑕᐃᒃᑯᐊ ᐃᓕᓴᕆᔭᐅᑦᑎᐊᖁᓪᓗᑕ ᓄᓇᒻᒪᖔᑕ ᖃᓄᖅ 
ᑭᓲᒻᒪᖔᑦᑕ ᑭᓱᓪᓗ ᓱᕈᕐᓇᖅᑑᒻᒪᖔᑕ ᓄᓇᓕᖕᓂ. ᓄᓇᓕᓐᓂ ᒐᕙᒪᓕᕆᔨᒃᑯᓄᓪᓗ ᐱᔨᑦᑎᓂᕐᒧᑦ ᑕᐃᒃᑯᐊ 
ᐃᖅᑲᓇᐃᔭᖃᑎᒋᑦᑎᐊᓂᐊᖅᑕᕗᓐ ᐊᑕᐅᒃᑎᑰᕐᓗᑕ ᐃᖏᐊᓪᓗᐊᖃᑎᒌᑦᑎᐊᕐᓗᑕ ᑕᑯᔭᖅᑐᓕᕈᑦᑕ ᑲᓇᑕᐅᑉ 
ᒐᕙᒪᒃᑯᖏ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᕐᐸᕋᓗ ᒥᓂᔅᑖ ᐊᖏᕐᒪᑦ ᑖᒃᓱᒥᖓ. 
 
ᑭᖑᓪᓕᖅᐹᖑᓗᓂ ᐅᖃᐅᓯᕆᔪᒪᔭᕋ ᒥᓂᔅᑕᒧᑦ ᐊᕐᕌᓂ ᑎᑎᕋᓚᐅᖅᓯᒪᔭᕋ ᑎᑎᕋᓚᐅᖅᓯᒪᒐᒪ ᒥᓂᔅᑕᒧ ᕿᑎᕐᒥᐅᓂ 
ᓂᕿᓕᕆᔾᔪᑎᓄᑦ ᕿᑎᕐᒥᐅᓂ ᐃᑲᔪᖅᑕᐅᔪᒪᓪᓗᑎ ᑐᑦᑐᓯᐅᖃᑦᑕᕈᓐᓇᓂᐊᕐᒪᑕ Victoria Island-ᒥ. ᑕᐅᕘᓇ 
Coronation Gulf-ᑰᕐᓗᑎ ᐃᑳᕈᓐᓇᖃᑦᑕᖏᒻᒪᑕ. 
 
ᑭᓯᐊᓂ ᓯᑯᔭᕌᖓᑦ ᐱᔪᓐᓇᐅᑎᖃᕐᓗᑎᑦᑕᐅ ᑭᓯᐊᓂ ᑕᐅᕙᓃᒪᑕᓕ ᕿᑭᖅᑕᐅᖏᑦᑐᒥ ᓄᓇᕕᒻᒥ, ᐊᒻᒪᓗ 
ᓴᓗᒻᒪᖅᓴᐃᕕᒃ ᓂᕿᒥᑦ ᓇᒃᓴᕆᐊᖃᕐᖢᑎ ᑐᑦᑐᓯᐅᕆᐊᕈᑎ ᑕᐅᕗᖓ ᑐᖁᑕᖏᑦ ᓴᓗᒻᒪᓴᖅᑕᐅᕙᓪᓕᐊᓂᐊᕐᒪᑕ. 
ᐃᑲᕋᐅᑉ ᐅᖓᑖᓂ ᐅᖓᓯᓐᓂᖃᖅᑎᒋᔪᖅ ᑕᐃᓐᓇ. 
 
ᕿᑎᕐᒥᐅᑉ ᓂᕿᓕᕆᕕᖏᑦ ᐅᖃᖅᓯᒪᒻᒪᑕ ᓇᔫᑎᒍᑎ ᓯᒡᔭᒦᒃᑯᑎ ᓲᕐᓗ Victoria Island ᓯᔾᔭᖓᓂ ᑐᒃᑐᐃᑦ 
ᖁᐊᖅᐸᑕ, ᓯᔾᔭᖅᐸᓯᒻᒦᑎᓪᓗᒋᑦ ᑐᑦᑐᓴᕋᐃᓐᓂᖅᓴᐅᒐᔭᓚᐅᕐᒪᑕ.  
 
ᒥᓂᔅᑕᖃᐃ ᑖᔅᓱᒥᖓ ᐅᖃᐅᓯᖃᕈᓐᓇᖅᐸ ᖃᓄᖅ ᐃᓱᒪᒃᓴᖅᓯᐅᕈᑎᒋᒃᑲᓐᓂᖅᓯᒪᓕᕐᒪᖔᒍ ᕿᑎᕐᒥᐅᑦ 
ᓂᕿᓕᕆᔨᖏᑦ ᑕᐃᒃᑯᐊ Victoria Island-ᒥ ᑐᒃᑐᓯᐅᕈᒪᓚᐅᖅᑐᑦ ᑲᒪᒋᓗᓂᒋᑦ ᓇᒻᒥᓂᖅ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓚᔪᒃ ᐊᑭᓱᒃ (ᑐᓴᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐱᒻᒪᕆᐅᖅᑰᖅᑐᖅ ᐅᕙᓐᓄᑦ ᓄᓇᕗᑦ 
ᒐᕙᒪᒃᑰᓪᓗᑕ ᐊᖅᑯᓵᕆᐊᖃᕋᑦᑎᒍᑦ ᑲᓇᑕᒥᐅᑦ ᓂᕿᓂᑦ ᖃᐅᔨᓴᖅᑎᖏᓐᓄᑦ ᒪᓕᒐᓕᕆᔨᖏᓐᓄᒡᓗ. 
ᐅᖃᖃᑎᖃᕈᓐᓇᖅᑐᒍᑦ ᑲᓇᑕᐅᑉ ᒐᕙᒪᒃᑯᖏᓐᓄᑦ ᖃᓄᖅ ᐱᓕᕆᔪᓐᓇᕐᒪᖔᑦᑎᒍᑦ ᑕᒪᓐᓇ, ᖃᓄᕐᓗ 
ᑐᒃᑐᓯᐅᕈᓐᓇᕐᒪᖔᑦᑕ ᑐᒃᑐᓂᒃ ᑕᐃᒃᑯᐊ ᑲᓇᑕᒥ ᓂᕐᔪᑎᓂᒃ ᓂᕿᒃᓴᓂᖏᓛᒃ ᖃᐅᔨᓴᖅᑏᑦ ᐊᖏᖅᓯᖅᑳᕆᐊᖃᕐᒪᑦ 
ᑲᓇᑕᐅᑉ ᒐᕙᒪᒃᑯᖏᓐᓂᒃ ᐃᖅᑲᓇᐃᔭᖃᑎᖃᕋᓱᖕᓂᐊᖅᐳᒍᑦ ᑕᒪᒃᑯᐊ ᐱᓕᕆᔭᐅᖁᓪᓗᒋᑦ.  
 
ᑭᓱᑐᐃᓐᓇᖅ ᑮᓇᐅᔭᓕᐅᕈᑎᒃᓴᐅᔪᖅ ᓄᓇᕗᒥ ᑕᐃᒃᑯᐊ ᐊᑐᖅᑕᐅᖁᒐᓗᐊᕋᑦᑎᒍᑦ ᐆᒪᔫᑉᐸᑕ ᐆᒪᔪᕆᖃᑦᑕᕐᓗᑎᒍᑦ 
ᒪᓕᒃᑎᐊᕐᓗᑎᒍᑦ ᑲᓇᑕᒥᐅᑦ ᓂᕿᒃᓴᓄᑦ ᒪᓕᒐᕐᓂᒃ ᑲᒪᔨᒋᖃᑦᑕᖅᑕᖏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒪᒃᐱᒐᖅ I-6-ᒦᒃᑲᑦᑕ. I-7, I-8, I-9, I-10-ᓗ ᑖᒃᑯᐊᓴᐃᓐᓇᐃᑦ. 
ᒥᔅᑕ ᕿᓚᕝᕙᖅ. 
 
ᑲᑎᒪᔨᕋᓛᓂᑦ ᐱᒋᐊᖅᑎᑕᖅ 05 - 2(3): ᕿᒥᕐᕈᓂᖅ ᐊᕙᑎᓕᕆᔨᒃᑯᑦ ᐃᑲᔫᑎᖓᓐᓂᒃ ᐆᒪᔪᕐᓂᐊᖅᑎᓄᑦ 

ᐊᒻᒪ ᒥᑭᒋᐊᕐᓂᐊᖅᑎᓄᑦ ᐱᓂᐅᑎᒥᓂᒃ ᐊᓯᐅᔨᔪᒥᓂᕐᓂᒃ (ᕿᓚᕝᕙᖅ) 
 
ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑖᖅ ᐱᖁᔨᕗᖔᖃᕋᒪ. ᐱᖁᔨᕗᖓ ᑲᑎᒪᔨᕋᓛᖑᔪᑦ 
ᐊᑐᓕᖁᔭᓕᐅᖁᓪᓗᒋᑦ ᐱᓕᕆᕕᖏᑦ ᐊᕙᑎᓕᕆᔨᒃᑯᑦ ᕿᒥᕐᕈᓇᖁᓪᓗᒋᑦ ᐱᑐᖄᓘᓕᖅᑐᓂᒃ ᐊᖑᓇᓱᒃᑎᓂᒃ 
ᐱᕐᕈᓗᐊᕿᑎᓪᓗᒋᑦ ᐅᑎᖅᑎᒃᑎᕕᐅᔾᔪᑎᒃᓴᖏᓐᓄᑦ ᑐᐊᕕᕐᓇᖅᑐᒃᑯᑦ; 
 
ᑖᓐᓇ ᕿᒥᕐᕈᓇᖕᓂᐅᔪᖅ ᓴᓇᓗᑎᒃ ᓇᓗᓇᐃᖅᓯᒪᓂᖅᓴᓂᒃ ᓯᓚᒧᑦ ᖃᓄᐃᑦᑐᖃᕐᓂᖅᐸᑦ ᐅᑎᖅᑎᑦᑎᕕᐅᒐᔭᕐᓗᑎᑦ 
ᑕᐃᒃᑯᐊ ᓯᓚᒧᑦ ᖃᓄᐃᓕᐅᔾᔪᑕᐅᔪᑦ ᓄᓇᕗᒻᒧ ᓈᒻᒪᓈᖅᓯᒪᓗᑎᑦ; 
 
ᐃᓱᒪᒋᖃᓯᐅᑎᓗᒋᓪᓗ ᓄᓇᕗᒥᐅᑕᐃᑦ ᑭᙴᒪᔭᖏᑦ ᐃᖃᓪᓕᐊᖅᑎᐅᔪᑦ; 
 
ᐊᒻᒪᓗ ᒥᓂᔅᑕᖓᑦ ᐊᕙᑎᓕᕆᔨᒃᑯᑦ ᓴᖅᑭᑦᑎᖁᓗᒋᑦ ᓄᑖᕐᒥ ᐊᑐᐊᒐᒥᒃ ᐱᓕᕆᔾᔪᑕᐅᓂᐊᖅᑐᒥᒃ 
ᐃᓱᓕᓚᐅᙱᓐᓂᖓᓂᒃ ᑭᖑᓪᓕᖅᐹᒥᒃ ᑲᑎᒪᕐᔪᐊᕐᓂᕆᔭᕗᑦ ᐅᐱᕐᖔᒐᒍᑦ 2006-ᒥ ᒪᓕᒐᓕᐅᖅᑏᑦ ᑲᑎᒪᔨᖏᑦᑕ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕿᓚᕝᕙᖅ. ᓈᒻᒪᖕᒪᑦ ᐱᖁᔨᕗᖔᕈᑦ. ᑲᑎᒪᐅᑎᒋᓚᐅᙱᓐᓂᑦᑎᓐᓂ 
ᐱᖁᔨᕗᖔᕈᑦ ᐅᖃᐅᓯᒃᓴᖃᕋᒪ ᒪᓕᒐᖓᓂᒃ. 
 
ᑭᓇᑐᐃᓐᓇᑦᑎᐊᖅ ᒪᓕᒐᓕᐅᖅᑎᐅᔪᖅ ᓂᓪᓕᐅᑎᒃᓴᖃᕈᓐᓇᖅᐳᖅ ᐱᖁᔨᕗᖔᕈᒻᒧᑦ 20-ᒥᓂᒥᒃ ᐊᑯᓂᐅᓂᖃᕐᓗᓂ. 
ᑖᓐᓇ ᓯᕗᓪᓕᖅᐹᖑᓂᐊᖅᑐᖅ ᓅᑦᑎᒋᐊᖅᑐᖅ ᑖᓐᓇᑦᑕᐅᖅ ᓅᑦᑎᒋᐊᖅᑐᖅ ᑭᖑᓪᓕᖅᐹᒥᒃ ᓂᓪᓕᕈᓐᓇᐅᑎᖃᖅᑐᖅ 
ᒪᑐᓯᒋᐊᕐᓗᓂᐅᒃ ᑲᑎᒪᔾᔪᑎᒋᔭᐅᔪᖅ. ᒥᔅᑕ ᕿᓚᕝᕙᖅ ᐱᖁᔨᕗᖔᕈᒻᒧᑦ. 
 
ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᓇᐃᑦᑐᕈᓗᖕᒥᒃ ᐅᖃᐅᓯᒃᓴᖃᖅᑐᖓ, ᓇᓗᓇᙱᑦᑐᕈᓘᖕᒪᑕ 
ᑖᒃᑯᐊ. ᖃᓄᖅ ᑐᑭᖏᓐᓂᒃ ᐊᓯᔾᔨᖅᑕᐅᖁᔨᔪᖓ. ᒫᓐᓇ ᐋᖅᑭᒃᓯᒪᓂᖓᑦ ᐊᓯᔾᔨᕐᓗᒍ ᑖᓐᓇ ᒪᓕᒐᓕᐅᕐᕕᖕᒥ 
ᐅᖃᐅᓯᕆᓚᐅᖅᓯᒪᔭᕋ ᓇᐹᖅᑐᐃᑦ ᐃᑯᐊᓪᓚᒃᑐᕕᓂᐅᑉᐸᑕ ᓄᓇᕗᒥ ᐊᑑᑎᖃᙱᒻᒪᑦ ᑕᒪᓐᓇ 
ᑕᒪᑐᒧᖓᓕᕆᔾᔪᑎᐅᔪᖅ.  
 
ᐃᒃᓯᕙᐅᑖᖅ, ᐅᓄᑲᓪᓛᕐᔪᑦᑐᓂᒃ ᐅᖃᐅᓯᖃᕈᒪᒐᒪ ᐃᓗᐊᓃᑦᑐᓂᒃ ᐊᑐᐊᒐᐃᑦ ᑐᒃᓯᕋᐅᑏᑦ  ᐃᓛᒃ ᑐᒃᓯᕋᐅᑏᑦ 
ᑕᑕᑎᕆᐊᓖᑦ ᐃᖏᕐᕋᓂᕆᔭᖏᑦ ᑖᓐᓇ ᐊᑐᕐᓗᒍ ᐊᓯᔾᔩᖁᔭᓐᓂ ᑕᑯᔪᒪᔭᓐᓂᒃ ᓇᓗᓇᐃᖅᓯᕕᒋᔪᒪᒐᔅᓯ.  
 
ᒫᓐᓇᐅᔪᖅ ᐱᓕᕆᔾᔪᑎᐅᔫᑉ ᐃᓗᐊᓂ ᐊᖑᓇᓱᒃᑏᑦ ᐅᓄᕐᓂᖅᐹᑦ ᐊᖑᓇᓱᒃᑏᑦ ᐱᔪᓐᓇᖅᑕᖏᑦ 4,000. 
ᒪᓕᒐᓕᐅᕐᕕᖕᒧᑦ ᐅᖃᖃᑦᑕᖅᓯᒪᒐᒪ ᐊᑕᐅᓯᐊᕐᓇᖓ ᐃᓛᓐᓂᒃᑯᑦ ᐊᖑᓇᓱᒃᑎ ᐃᖃᓪᓕᐊᖅᑎᓘᓐᓃᑦ 30,000-
ᖏᓐᓃᑦᑐᓂᒃ ᐱᖁᑎᒥᓂᒃ ᔭᒐᐃᓲᖑᒻᒪᑕ. ᑕᕝᕙᓂᓗ ᑐᒃᓯᕋᐅᑎᓂ ᐊᑐᖅᑕᐅᔭᕆᐊᖃᕐᒪᑦ ᑮᓇᐅᔭᓕᐅᕐᓂᐊᕈᕕᑦ 25-
ᐳᓴᓐᑦᓗᐊᖏᓐᓂᒃ ᑮᓇᐅᔭᓕᐊᕕᑦ ᐅᑎᖅᑎᑦᑎᕕᐅᔪᓐᓇᕐᓗᓂ. ᐊᒻᒪᓗ ᑖᒃᑯᐊ ᐋᖅᑭᓱᖅᓯᒪᓂᖏᑎᒍᑦ 
ᐊᖏᖅᑕᐅᓂᖏᔾᔪ ᐊᖏᖅᑕᐅᖄᕆᐊᖃᕐᒪᑕ ᐊᒡᒍᑐᖅᓯᒪᓂᕐᒧᑦ ᐊᖏᔪᖅᑳᕆᔭᒧᑦ. ᖃᓄᑭᐊᖅ ᑕᒪᓐᓇ 
ᑲᒪᒋᔭᐅᖃᑦᑕᕐᒪᖔᖅ ᑭᖑᕙᕆᐊᓯᔾᔪᑎᐅᓪᓗᓂᓗ. 
 
ᐊᒻᒪᓗᑦᑕᐅᖅ ᐋᖅᑭᓱᔅᓯᒪᓐᖏᑎᐊᕐᒪᑕ ᖃᓄᖅ ᐊᑯᓂᐅᑎᒋᔪᖅ ᐱᕕᖃᑎᒋᔭᕆᐊᖃᕐᒪᖔᑕ ᐊᖑᓇᓱᑦᑏᑦ 
ᐃᖃᓪᓕᐊᖅᑏᓪᓘᓐᓃᑦ ᖃᖓᒃᑯ ᓂᕆᐅᓕᕈᓐᓇᕐᒪᖔᑕ ᐅᑎᖅᑐᔅᓴᖁᑎᒋᔭᖏᓐᓂ. ᐃᑲᔪᕋᓱᖃᑦᑕᓚᐅᕋᓗᐊᕋᒪ 
ᑕᐃᒃᑯᓄᖓ ᐅᑎᖅᑎᑦᑎᕕᐅᔪᒪᔪᓄᑦ  



ᕿᑎᖅᑰ, ᒫᑦᓯ 9, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᐊᕐᕌᒎ ᐅᖓᓄᓗᐊᕌᓗᒃ ᐊᑯᓂᓗᐊᕌᓗᒃ ᐅᑕᖅᑭᑎᑕᐅᖃᑦᑕᕐᒪᑕ ᐅᑎᖅᑐᔅᓴᖏᓐᓂ ᐅᑕᖅᑭᑎᑕᐅᖃᑦᑕᕐᒪᑕ 
ᐊᑯᓂᐅᓗᐊᖅᑐᐋᓗᒃ ᑕᕝᕙᓂ ᒐᕙᒪᒃᑯᓐᓂ ᐱᓕᕆᔾᔪᑎᒋᔭᖏᓐᓂ.  
 
ᐊᒻᒪᓗ, ᑕᕝᕙᓂ ᑎᑎᕋᖅᓯᒪᔪᓂᑦ ᑮᓇᐅᔾᔭᔅᓵᖏᓐᓄᑦ ᐃᒪᓐᓇ ᐱᔭᕆᐊᖃᕐᒥᒻᒪᑕ $7,000 ᒥᑭᓐᓂᖅᐹᖅ. ᖃᓄᖅ 
ᐊᑐᖅᑕᐅᓲᖑᒻᒪᖔᖅ ᖃᐅᔨᒪᓐᖏᑦᑐᖓ ᑕᐃᑲᓃᒻᒪᑦ ᑕᑕᑎᕆᐊᓕᓐᓂ ᑐᔅᓯᕋᐅᑎᓂᑦ ᐱᔭᕐᓂᓐᖏᓈᖅᓯᒪᓕᕋᒃᑯ 
ᑐᑭᓯᔭᕆᐊᔅᓴᖅ ᖃᓄᖅ ᓇᓗᓇᐃᖅᓯᒪᑦᑎᐊᓐᖏᑎᓪᓗᒋᑦ ᑖᓐᓇ $7,000 ᑐᑭᓯᔪᓐᓇᖏᓐᓇᒃᑯᑦ ᐅᕙᓐᓄᑦ 
ᐊᑐᖅᑕᐅᓂᐊᖅᑎᓪᓗᒍ ᐅᕝᕙᓘᓐᓃᑦ ᐊᑭᕋᖅᑑᑕᐅᓂᐊᖅᑎᓪᓗᒍ 25% ᑕᐃᒃᑯᐊ ᐱᔭᕆᐊᖃᕐᑕᖏᑦᑕᐅᖅ 
ᑎᑎᕋᖃᓯᐅᔾᔭᐅᓯᒪᔪᑦ ᑕᑕᑎᕆᐊᓕᓐᓂ ᑐᔅᓯᕋᐅᑎᒥᑦ.  
 
ᐊᒻᒪᓗᑦᑕᐅᖅ ᑕᕝᕙᓃᖏᒻᒥᔪᖅ, ᐃᒃᓯᕙᐅᑖᖅ, ᓄᒃᑎᑕᐅᓂᖏᑦ ᐱᔪᓐᓇᐅᑏᑦ ᑭᒃᑯᑐᐃᓐᓇᐃᑦ ᐊᐃᑉᐸᖃᕐᑐᑦ 
ᓄᓇᑖᖃᑕᐅᓯᒪᔪᓂᑦ ᐊᒻᒪᓗ ᖃᓄᖅᑑᕙᓪᓕᐊᓯᒪᓕᕐᒪᖔᖅ ᑕᐃᒪᓐᖓᓂ ᐊᒻᒪᓗ ᑐᑭᓯᓯᒪᓐᖏᑦᑐᖓ ᖃᓄᖅ ᑖᒃᑯᐊ 
ᓄᑕᐅᓐᖏᑦᑑᓃᑎᑕᐅᓯᒪᒻᒪᖔᓂ ᐃᒻᒪᖃ ᐅᑯᓇᓃᖃᑕᐅᔪᖅ ᓵᓐᓂ, ᐃᒃᓯᕙᐅᑖᖅ. ᑖᒃᑯᐊ ᐅᖃᐅᓯᕐᑕᖏᑦ ᓱᕐᓗ 
ᓄᓇᑦᓯᐊᖅ ᐲᖅᑕᐅᖔᖅᑐᓂ ᓄᓇᕗᑦ ᐃᓕᔭᐅᕈᓘᔭᑐᐃᓐᓇᖅᓯᒪᒻᒪᑦ. 
 
ᐊᒻᒪᓗ ᑕᒪᑐᒥᖓ ᐊᕐᕌᒎᑦᑎᓐᓂ ᐊᐃᕙᖃᑎᖃᖃᑦᑕᕐᓯᒪᔪᖓ ᐊᒻᒪᓗ ᖃᕋᓴᐅᔭᒃᑯᑦ ᑎᑎᕋᕐᕕᐅᖃᑦᑕᕐᓯᒪᓪᓗᖓ 
ᐊᕙᑎᓕᕆᔨᒃᑯᓐᓄᑦ. ᑕᐃᓐᓇ ᐆᒪᔪᓕᕆᔨ ᑖᓐᓇ ᐊᑐᖅᑎᓪᓗᒍ ᓱᓇᐅᕝᕙ ᐱᐅᖅᓱᐊᖅᑎᐅ ᖃᓄᑭᐊᖏᒃᑯᐊ 
ᑕᐃᔭᐅᓯᒪᓕᖅᑐᑦ ᐃᓄᑦᑎᑐᑦ ᑕᐃᒃᑯᐊ ᒫᓐᓇ ᖃᓪᓗᓈᑎᑐᑦ ᐆᒪᔪᓕᕆᔩᑦ ᐊᓯᖏᓐᓂ ᐊᑎᖅᑖᖅᑎᑕᐅᓯᒪᓕᕐᒪᑕ 
ᑕᒪᒃᑯᐊ ᓱᑯᓇᑖᕈᑎᒋᓚᐅᖅᓯᒪᒻᒥᔭᒃᑲ. ᐊᒻᒪᓗ ᑖᓐᓇ ᐊᓯᔾᔨᖅᑕᐅᖁᓂᕋ ᐊᕙᑎᓕᕆᔨᒃᑯᑦ ᑕᐃᒪ ᖃᓪᓗᓈᑎᑐᑦ 
ᑕᐃᒎᓯᖏᓐᓂ ᑕᒪᖅᓯᒪᓐᖏᑦᑐᓂᑦ ᐊᑐᖁᔨᓯᒪᔪᑦ. ᑕᐃᒪ ᐅᖃᐅᓯᖅᑐᑦᑎᐊᕙᓐᓂ ᐊᑎᖃᑦᑕᓚᐅᕐᓕᑦ 
ᑕᒻᒪᖅᓯᒪᓐᖏᑦᑐᓂᑦ ᑖᒃᑯᐊ ᐊᕙᑎᓕᕆᔨᒃᑯᑦ ᐊᒻᒪᓗ ᐅᖃᐅᓯᖏᑦ ᐊᑐᖅᑕᐅᑎᐊᕐᓗᑎᑦ ᑖᒃᑯᑎᒎᓇ 
ᑕᑕᑎᖅᑕᐅᔭᕆᐊᖃᕐᑐᓂᑦ. 
 
ᐅᕙᒃᑯᓪᓕ ᑎᑎᕋᖃᑦᑕᖅᓯᒪᓪᓗᖓ ᑐᑭᓯᑎᑕᐅᑦᑎᐊᓚᐅᖅᓯᒪᔪᖓ ᑕᒻᒪᕋᒪᒎᖅ ᐆᒪᔪᓕᕆᔨ ᖃᓪᓗᓈᖅ 
ᐅᖃᐅᓯᖏᑎᒍᑦ ᐅᖃᑦᑎᐊᖏᓐᓂᕋᒃᑯ. ᒪᒥᐊᔾᔪᑎᒋᔾᔮᖏᑕᕋ ᒪᑐᐃᖓᑦᑎᐊᕋᒪ ᐱᔮᖅᑯᒨᓐᖏᑦᑐᖅ ᑕᒻᒪᓚᐅᕋᒪ 
ᑕᐃᒪ ᓱᑲᓂᖅᑕᐅᓕᓚᐅᖅᐳᖓ ᑕᒪᖅᑐᖓᒎᖅ ᖃᓪᓗᓈᑦ ᐅᖃᐅᓯᖓᓂ ᐊᑐᕐᓂᕋᒪ.  
 
ᑖᓐᓇ ᐱᖁᔨᕗᖔᕈᑦ ᐊᖅᑯᑎᒋᓗᒍ, ᑕᐃᒃᑯᐊ ᐱᓪᓗᐊᕿᓂᒃᑯᑦ ᐃᓛ, ᔭᒐᐃᔪᖃᕐᓂᖅᐸᑦ 
ᑮᓇᐅᔭᖅᑖᕈᑎᒋᔭᐅᖃᑦᑕᕐᑐᑦ ᐅᓪᓗᒥᒧᑦ ᐋᖅᑭᒋᐊᖅᑕᐅᓗᑎᑦ ᓄᓇᕗᒻᒧᑦ ᑕᐃᒃᑯᐊ ᐊᑐᖃᑦᑕᕐᑕᕗᑦ 
ᐊᓐᖑᑎᓯᒪᓕᕐᓗᒋᑦ ᐊᒻᒪᓗ ᒪᑯᐊ ᓱᓇᒃᑯᑖ ᓴᓇᕐᕈᑎᒋᖃᑦᑕᕐᑕᕗᑦ.  
 
ᒪᓕᒐᓕᐅᖅᑏᑦ ᐊᑭᕋᖅᑐᕋᔭᖅᑰᖏᒻᒪᑕ ᐅᑯᓂᖓ ᐱᖁᔨᕗᖔᓕᐊᓐᓂ. ᐃᖅᑲᓇᐃᔮᕆᖃᑦᑕᕐᓯᒪᔭᖏᑦ 
ᑲᒪᒋᔭᐅᖏᓐᓇᖃᑦᑕᑎᓪᓗᒋᑦ ᐃᑲᔪᖅᓱᖅᑕᐅᓕᑑᔭᕆᐊᖃᕈᓇᖅᑐ. ᖁᔭᓐᓇᒦᒃ, ᐃᒃᓯᕙᐅᑖᖅ.  
  
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᕿᓚᕝᕙᖅ. ᒥᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐱᖁᔨᕗᖔᕐᒧᑦ ᓂᓪᓕᒐᓛᑲᐃᓐᓇᕈᒪᒻᒥᔪᖓ. ᒫᓐᓇ 
ᖃᐅᔨᓴᐃᕙᓪᓕᐊᓕᕋᑦᑕ ᐊᖑᓇᓱᒃᑏᑦ ᐃᑲᔫᑎᒃᓴᖏᓐᓂᒃ ᑕᐃᒃᑯᐊ ᐱᔭᕇᖅᐸᓪᓕᐊᓕᖅᑕᕗᑦ ᐊᒻᒪᓗ 
ᐊᖏᖅᑕᐅᓕᒑᓕᖅᖢᑎᑦ ᐅᓂᒃᑳᑦ ᐱᔭᕇᖅᑕᐅᒌᖅᐸᑕ ᒪᓕᒐᓕᐅᖅᑎᓅᖅᑕᐅᓚᖓᔪᑦ. ᐊᒻᒪᓗ ᖃᓄᖅ 
ᐃᓱᒪᒋᔭᐅᒻᒪᖔᑦ ᑐᑭᓯᓇᓱᒡᕕᒋᓕᕐᓗᑎᒃᑯᑦ ᑖᒃᑯᐊ ᒪᓕᒐᓕᐅᖅᑏᑦ ᓯᕗᓪᓕᖅᐹᖅᓯᐅᑕᐅᑎᓪᓗᒋᑦ ᐊᒻᒪᓗ ᖃᓄᖅ 
ᑕᐃᒃᑯᐊ ᐊᑐᐊᒐᐃᑦ ᐊᑐᖅᑕᐅᓂᐊᕐᒪᖔᑦ ᓄᓇᕗᒻᒥᐅᓄᑦ.  
 
ᒫᓐᓇ ᐱᔭᕇᖅᐸᓪᓕᐊᓕᖅᑎᐊᖅᑕᕗᑦ ᑕᐃᒃᑯᐊ ᐅᓂᒃᑳᑦ ᐱᔭᕇᖅᑕᐅᓯᒪᓕᖅᐸᑕ ᓯᕗᓪᓕᖅᐹᖅᓯᐅᑎᓂᒃ 
ᐋᖅᑭᒃᓱᐃᕙᓪᓕᐊᓂᐊᖅᑐᒍᑦ ᐊᒻᒪᓗ ᑐᑭᓯᓇᓱᒡᓗᑕ ᖃᓄᖅ ᐃᓱᒪᒋᔭᐅᒻᒪᖔᑦ ᒪᓕᒐᓕᐅᖅᑎᐅᖃᑎᓐᓄᑦ. 
ᐃᖅᑲᓇᐃᔭᖃᑎᖃᕐᒥᔪᒍᑦ 

ᓄᓇᕗᑦ ᑐᙵᕕᒃᑯᓐᓂᒃ ᒐᕙᒪᒃᑯᓐᓄᑐᐊᖅ ᑖᓐᓇ ᓴᖅᑭᔮᖅᑎᑕᐅᔾᔮᙱᑦᑐᖅ. ᓄᓇᑖᕐᓂᒃᑯ ᐊᖏᕈᑏᑦ 
ᐃᓗᓕᖏᑦᑎᒍᑦ ᐊᖏᕈᑎᒋᔭᐅᓯᒪᔪᑦ ᐃᓚᓕᐅᔾᔭᐅᖃᓯᐅᔾᔭᐅᓯᒪᓂᐊᖅᑐᑦ ᐊᑐᖅᑕᐅᓂᐊᕐᒪᑦ ᓄᓇᑖᕈᑕᐅᓯᒪᔪᓄᑦ. 
 
ᐊᒻᒪᓗ ᑭᒃᑯᓕᒫᓄᑦ ᒐᕙᒪᐅᒐᑦᑕ ᑭᒃᑯᓕᒫᓂᒃ ᑭᒡᒐᖅᑐᐃᔪᒪᓂᐊᖅᑐᒍᑦ ᓄᓇᕗᒻᒥᐅᓂᒃ ᓄᓇᑖᖃᑕᐅᓯᒪᔪᓂᒃ 
ᐊᖑᓇᓱᒍᓐᓇᐅᑎᓖᑦ ᐊᒻᒪᓗ ᐊᖑᓇᓱᒍᓐᓇᕆᐊᖃᕈᑎᑦ ᑭᒃᑯᑐᐃᑦ ᓄᓇᑖᕈᑕᐅᓯᒪᙱᑦᑐᑦ 
ᐊᖑᓇᓱᒍᓐᓇᐅᑎᖃᕐᓗᑎᑦ. 
 
ᑭᓯᐊᓂᐅᖕᒪᑕ ᐊᒃᓱᕉᑎᒋᔭᕗᑦ ᑕᐃᒪ ᐊᑐᐊᒐᓕᐅᕐᓗᑎ ᑭᓯᐊᓂᐅᔭᕆᐊᖃᕐᓂᐊᕐᒥᔪᖅ. ᒐᕙᒪᒃᑯᓐᓄᑐᐊᖅ ᑖᓐᓇ 
ᓴᓇᔭᐅᔾᔮᙱᑦᑐᖅ ᑐᑭᓯᓇᓱᒡᕕᒋᓇᓱᖃᑦᑕᕐᓂᐊᖅᑕᕗᑦ ᐃᓘᓐᓇᖏᑦ ᒪᓕᒐᓕᐅᖅᑏᑦ ᐊᒻᒪᓗ 
ᐃᖅᑲᓇᐃᔭᖃᑎᒋᑦᑎᐊᕐᓗᑎᒃᑯᑦ ᓄᓇᕗᑦ ᑐᙵᕕᒃᑯᑦ.  
 
ᐄ, ᑖᓐᓇ ᐊᖏᖃᑎᒋᔭᕋ ᐱᖁᔨᕗᖔᓕᐊᕆᔭᐅᔪᖅ ᐊᒃᓱᕉᑎᒋᔭᕗᑦ ᐃᖅᑲᓇᐃᔭᑦᑎᐊᕋᓱᒃᑲᑦᑕ. ᑭᓯᐊᓂ 
ᑐᐊᕕᐅᑎᒋᓗᐊᕐᒥᓗᒍ ᓂᕿᑐᕆᐊ-ᓂᒃᑯᕈᑐᐃᓐᓇᐅᔭᕆᐊᖃᕐᒥᖕᒪᑕ ᑕᐃᒪᐃᑦᑐᓂᒃ ᑕᑯᔪᒪᙱᓐᓇᑦᑕ.  
 
ᐄ, ᐊᖏᖃᑎᒋᕙᕋ ᑖᓐᓇ ᒪᓕᒐᓕᐅᖅᑎᐅᖃᑎᒐ ᑕᒪᓐᓇ ᑐᐊᕕᕐᓇᖅᑑᓕᕐᒪᑦ ᐊᒻᒪᓗ ᐊᓯᐅᔨᔪᑦ 
ᐊᑭᓕᖅᑕᐅᖃᑦᑕᕐᓗᑎᑦ ᓄᓇᕗᒻᒥᐅᑕᐃᑦ ᑐᐊᕕᕐᓇᖅᑑᑎᒋᓗᑎᒃᑯᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐊᑭᓱᒃ. ᓂᕈᐊᖃᑕᐅᓂᐊᕈᕕᑦ ᐃᒃᓯᕙᐅᑕᕐᓂᒃ ᑭᓯᐊᓂ ᐃᒃᓯᕚᕐᓗᑎᑦ 
ᑭᓯᐊᓂᐅᓂᐊᖅᑐᖅ ᒪᓕᒐᓕᐅᖅᑎᐅᒐᕕᑦ. ᐊᓯᖏᓐᓂᒃ ᐅᖃᐅᓯᒃᓴᐃᑦ ᐱᖁᔨᕗᖔᕐᒧᑦ? ᐊᑎᖁᑎᖃᕈᓐᓃᕋᒪ. ᒥᔅᑕ 
ᕿᓚᕝᕙᖅ. 
 
ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᑐᓯᒋᐊᓕᕐᓗᖓᖃᐃ ᑕᒪᑐᒥᖓ ᐅᖃᐅᓯᕆᖅᑲᐅᔭᒃᑲ 
ᐊᐱᕆᓐᓂᕈᕕᙵ ᐃᓱᖅᑭᔮᕈᑎᒋᔭᐅᑉᐸᑦ ᑖᒃᑯᐊ ᐊᓯᐅᔨᔪᓄᑦ ᐊᑭᓕᐅᑏᑦ ᒪᑯᓄᖓ ᐸᐃᑉᐹᖁᑎᕈᔪᖕᓂᒃ 
ᐃᑲᔪᖅᓲᑎᒃᓴᒃᑲᓐᓂᕐᓂᒃ ᐱᓯᒪᙱᑦᑐᖓᐅᒍᓗᐊ. ᑖᒃᑯᐊ ᐊᕙᑎᓕᕆᔨᒃᑯᑦ ᑐᒃᓯᕌᕆᔭᐅᔪᓂᒃ ᑲᒪᔾᔪᓯᕆᖃᑦᑕᖅᑕᖏᑦ 
ᐱᔾᔪᑎᒋᓪᓗᒋᑦ ᐃᓱᐊᙱᑦᑐᖅ. ᑕᒪᑐᒪᓂ ᐱᓇᓱᐊᕈᓯᕐᒥ ᑕᐃᓐᓇ ᐃᖃᓪᓕᐊᖅᑎ ᓱᓇᒃᑯᑖᒥᓂᒃ ᔭᒐᐃᓚᐅᖅᑐᖅ ᓱᓕ 
ᑮᓇᐅᔭᓂᒃ ᐅᑕᖅᑭᔪᖅ ᐊᕐᕌᓂᓕᓴᕐᓂᒃ. ᐊᕐᕌᒍᓗᐊᖅ ᐅᖓᑖᓅᖅᓯᒪᓕᕐᒪᑦ. 
 
ᑕᒪᒃᑯᐊ ᑐᑭᒧᐊᕈᑏᑦ ᒪᓕᒐᐃᓪᓗ ᐱᔭᕇᖅᑕᕐᕕᒃᓴᓪᓗ ᐃᓕᐅᖅᑲᖅᓯᒪᙱᑉᐸᑕ ᐄ, ᐱᕕᒋᓚᐅᕋᓗᐊᖅᑕᒋᑦ 
ᔭᒐᐃᓚᐅᖅᑕᕗᑦ, ᐊᒻᒪᓗ ᓄᓇᕗᒻᒧᑦ ᑕᒪᓐᓇ ᐊᑯᓂᐊᓗᒃ ᐅᑕᖅᑭᐅᑎᒋᓯᒪᓕᕐᒪᔾᔪᒃ.  
 
ᑖᔅᓱᒪᓕ ᒥᓂᔅᑕᐅᑉ ᐅᖃᐅᓯᕆᔭᖏᑦ ᒪᓕᒃᖢᒋᑦ ᐃᑲᔪᖅᓱᐃᑐᐃᓐᓇᕆᕗᖅ ᑐᒃᓯᕌᕆᓚᐅᖅᑕᕋᓗ ᓴᖅᑭᑕᐅᓗᓂ 
2006 ᐅᐱᕐᖔᖅ ᑭᖑᓪᓕᖅᐹᖓᑦ ᑎᑭᓚᐅᖅᑐᖅ ᑲᑎᒪᕕᔾᔪᐊᕐᓇᖅ ᑭᖑᓪᓕᖅᐹᖓᑦ ᐅᓪᓗᖓᑦ ᑎᑭᓚᐅᖅᑎᓐᓇᒍ. 
ᐊᑐᐊᒐᓪᓗ ᓄᑖᑦ ᐊᔾᔨᖏᑦ. 
 
ᐃᑲᔪᖅᓱᓪᓗᑎᒃᑰᔭᕆᐊᖃᖅᑰᕐᒪᑕ ᒐᕙᒪᒃᑯᑦ ᑭᒃᑯᓕᒫᓄᑦ ᒐᕙᒪᒋᔭᐅᒐᒥᒃ ᐊᒻᒪᓗ ᓂᕆᐅᒃᖢᑎᑦ ᑕᖅᑲᒃᑯᐊ 
ᐊᖑᓇᓱᒃᑏᑦ ᐃᖃᓗᒐᓱᒃᑏᓪᓗ ᐊᕙᑎᓕᕆᔨᒃᑯᑦ ᑭᖑᕙᖅᓯᒪᙱᓪᓗᑎᒃ ᐊᑐᐊᒐᕐᓂᒃ ᓴᖅᑭᖅᑎᖁᓪᓗᒋᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕿᓚᕝᕙᖅ. ᑕᒪᓐᓇ ᑲᑎᒪᓂᖅ ᐃᓱᓕᒻᒪᓐ, ᓂᕈᐊᕈᑎᒋᓂᐊᕐᓕᕋᑦᑎᒃᑯᑦ 
ᑖᓐᓇ ᐱᖁᔨᕗᖔᖅ. ᓂᕈᐊᕈᑎᖓᓂᒃ ᐊᖏᖅᑐᓐ ᑲᔪᓯᖁᔨᔪᓐ ᐃᓵᓚᐅᕐᓕᑦ. ᓈᒻᒪᓴᖏᑦᑐᑦ. ᓂᕈᐊᖏᑦᑐᓐ. 
ᐱᖁᔨᕗᖔᕈᑦ ᑲᔪᓯᔪᖅ.  
 
ᒪᑉᐱᒐᖅ I-6, I-7, I-8, I-9, ᐊᒻᒪᓗ I-10-ᒦᑦᑐᒍᑦ, ᐊᕙᑎᓕᕆᔨᒃᑯᑦ ᓇᐃᓈᖅᓯᒪᔪᑦ ᐱᓕᕆᐊᒃᓴᐃᑦ 
ᐱᕙᓪᓕᐊᑎᑕᐅᓂᖏᑦ ᐊᐅᓚᑦᔪᑏᑦ ᒪᑭᒪᐅᑏᓐ ᑲᑎᑐᒋᑦ, $13,126,000. ᒥᔅᑕ. ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. I-7-ᒦᑦᑐᒥᒃ ᐊᐱᖅᑯᑎᖃᕈᒪᔪᖓ ᑖᒃᓱᒥᖓ Fur Price Program. ᑖᓐᓇ 
$40,000-ᓂᑦ ᓇᑲᑦᑎᕕᐅᓯᒪᓕᕐᒪᓐ. ᓱᓇᒧᒃᑭᐊᖅ ᓇᑲᑦᑎᕕᐅᔾᔪᑎᖃᑦᑐᓂ ᑕᐃᒪᓐᓇᐃᓕᖓᕙ. 
 
ᐃᒃᓯᕙᐅᑕ (ᑐᓵᔨᒃᑯᑦ): ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ. ᑖᓐᓇ ᒥᖅᑯᓖᑦ ᐊᑭᖏᓐᓂᒃ ᐋᖅᑭᒃᓱᐃᔩᑦ ᐱᖓᓱᓄᑦ 
ᑎᓴᒪᓄᓪᓘᓐᓃᑦ ᑮᓇᐅᔭᖁᑎᒋᔭᐅᓕᕐᒪᓐ ᐊᒻᒪᓗ ᑲᐃᕙᑐᐃᓐᓇᑎᑐᑎᒃ ᑖᒃᑯᐊ ᑮᓇᐅᔭᓐ. ᔭᒐᐃᓯᒪᖏᑦᑐᒍᑦ 
ᑖᒃᑯᑎᒎᓇ ᑕᐃᒪᐃᖃᑦᑕᖅᓯᒪᒐᑦᑕ ᓈᒻᒪᑐᐃᓐᓇᑐᖅ. $40,000-ᓂᑦ ᐃᓕᓯᒃᑲᓂᕐᓗᑕ ᐊᓯᖔᖓᓄᑦ 
ᓇᒧᓪᓚᕆᐅᒻᒪᖔᖅ ᓇᓗᔪᖓ. ᐊᕐᕌᒍᒐᓴᐃᓐ ᐊᓂᒍᖅᓯᒪᓕᕐᒪᑕ. ᑕᒪᒃᑯᐊ ᒥᖅᑯᓖᓐᓂ ᕿᓰᓪᓗ $70,000 
ᓈᒻᒪᖂᑦᑐᑦ ᑕᕝᕙᓂ ᑮᓇᐅᔭᒃᑯᕕᒻᒥ ᐃᓯᖅᐸᓪᓕᐊᑐᐃᓐᓇᖃᑦᑕᕐᒪᑕ ᐊᓂᕙᓪᓕᐊᓪᓗᑎᓪᓗ. ᖁᔭᓐᓇᒦᒃ. 
 
ᐃᒃᓯᕙᐅᑕ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ. ᐹᓇᐸᔅ. 
 
ᐹᓇᐸᔅ: ᑕᕝᕙᓂ ᓱᓕ I-7-ᒦᑦᑐᖅ ᖁᓕᑦᑎᐊᖓᓃᑦᑐᖅ, ᑖᓐᓇ increase-ᖃᒻᒪᓐ $60,000-ᒥᒃ, 2005-06-ᒥ 
20,000-ᖑᓚᐅᖅᑐᓂ, 2006-07-ᐸᒥ $80,000-ᖑᖅᖢᓂ. ᑖᓐᓇ ᖃᑦᓯᓄᑦ ᓄᓇᓕᓐᓄᑦ ᑕᕝᕙ ᐊᑐᕋᓱᓐᓂᐊᖅᐸ 
Disaster Term Basis-ᖑᓕᒑᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ. ᐹᓇᐸᔅ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᓄᓇᕘᓕᒫᒧᓐ ᑖᓐᓇ ᑐᕌᖓᔪᖅ. ᖁᔭᓐᓇᒦᒃ. 
 
ᐃᒃᓯᕙᐅᑕ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ. ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 4,500-ᖑᓂᕋᓚᐅᕐᕋᕕᐅᒃ ᑖᒃᓱᒧᖓ ᐃᑲᔫᑕᐅᖃᑦᑕᖅᑐᖅ ᑕᐃᓐᓇ 
$4,500 ᐊᖏᓪᓕᒋᐊᖅᐹ. ᑕᕝᕙ ᑖᓐᓇ ᐊᑭᑦᑐᕆᐊᕐᓂᖓ ᒪᓕᒃᖢᒍ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕ (ᑐᓵᔨᒃᑯᑦ): ᖁᔭᓐᓇᒦ, ᐹᓇᐸᔅ. ᒥᔅᑕ. ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᑖᓐᓇ $80,000 ᐊᖏᓪᓕᒋᐊᖅᓯᒪᔪᖅ ᑭᓯᐊᓂ ᑕᐃᓐᓇᖅ 
ᐊᑐᐊᒐᖅ ᐊᓯᔾᔨᒋᐊᖅᓯᒪᓕᕋᔭᕐᓂᖅᐸᓐ ᑕᐃᓐᓇ ᐊᖏᓪᓕᒋᐊᕈᓐᓇᕋᔭᒻᒪᓐ ᒫᓐᓇᒧᓄᑦ ᑕᐃᒪᐃᓕᖓᑐᐃᓐᓇᖅᑐᖅ 
ᑖᓐᓇ ᑮᓇᐅᔭᐃᑦ ᑐᓂᕐᕈᑎᒋᕙᑦᑕᕗᑦ ᑖᒃᑯᓄᖓ ᐊᓯᕙᕈᑎᒥᓄᑦ ᔭᒐᐃᕙᑦᑐᓄᑦ. ᖁᔭᓐᓇᒦᒃ, ᐃᒃᓯᕙᐅᑕᓖᒃ. 
 
ᐃᒃᓯᕙᐅᑕ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ. ᐊᑭᓱᒃ. ᖁᔭᓐᓇᒦᒃ, ᒥᔅᑕ. ᐹᓇᐸᔅ. ᐊᕙᑎᓕᕆᔨᒃᑯᑦ ᓇᐃᓈᖅᓯᒪᔪᓐ I-6, 
ᐊᐅᓚᑦᔪᑏᑦ ᒪᑭᒪᐅᑏᑦ ᑲᑎᓕᒫᖅᑐᒋᑦ. ᒥᔅᑕ. ᐲᑕᓴᓐ.  

ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᑉᐱᒐᖅ I-13-ᒥ ᑖᒃᑯᓇᓂ ᐸᕐᓇᐅᑎᓂ ᐊᖑᓇᓱᒃᑎᓄᑦ ᐃᑲᔫᑏᓐ. 
ᑖᓐᓇᖃᐃ ᒥᓂᔅᑕᕆᔭᐅᔪᖅ ᓄᓇᓕᕋᓛᑦ ᖃᓄᖅ ᑐᑭᖃᖅᑎᑕᐅᖕᒪᑦ? ᓂᐱᓕᐅᖅᑕᐅᒐᑦᑕ, ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᑕᙳᑎᒌᑦ ᓄᓇᓕᕋᓛᕐᒦᑦᑐᑦ 6-ᑕᖅᑭᓄᑦ 
ᐅᕝᕙᓘᓐᓃᑦ ᐅᖓᑖᓄᑦ ᓄᓇᓕᕋᓛᖑᓂᕋᖅᑕᐅᒐᔭᖅᐳᖅ ᑕᒡᕙ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑐᑭᓯᔭᖅ 6-ᓄᑦ ᑕᖅᑭᓄᑦ ᐅᖓᑖᓄᓪᓗ? ᑐᑭᓯᔭᕋ ᒪᓕᒃᖢᒍ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ ᒥᓂᔅᑕᓗ. ᑖᓐᓇᖃᐃ ᒥᓂᔅᑕᕆᔭᐅᔪᖅ ᑐᓴᖅᑎᑦᑎᔪᓐᓇᖅᐳᖅ 
ᖃᔅᓯᓂᒃ ᓄᓇᓕᕋᓛᓂᒃ ᐱᑕᖃᕐᒪᖔᑦ ᓄᓇᕗᑉ ᐃᓗᐊᓂ? ᖁᔭᓐᓇᒦ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓗᖅᑭᑕᖅᖢᒋᑦ ᒫᓂ 40-ᖏᓐᓃᖅᑰᖅᑐᑦ 
ᓄᓇᕗᓕᒫᓂ ᓄᓇᓕᕋᓛᑦ. ᓇᓕᖅᑯᓪᓚᕆ-ᐊᕕᒃᑐᖅᓯᒪᔪᓂᒃ ᖃᔅᓯᐅᒻᒪᖔᑦ ᓇᓗᔪᖓ ᑭᓯᐊᓂ ᑲᑎᒪᓕᒫᖅᖢᒋᑦ 40-
ᖏᓐᓃᑦᑐᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ...-ᓇᕐᓂᐊᖅᑯᑦ. ᑖᒃᑯᐊ ᐱᔪᓐᓇᖅᑲᑦ ᓄᓇᓕᕋᓛᓂ 
ᐃᑲᔪᕈᑕᐅᕙᑦᑐᓂᒃ? ᑕᐃᒪ ᐅᓪᓗᒦᓛᒃ ᖁᕕᐊᓇᕐᖓᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐃᑦᓯᕙᐅᑖᖅ. ᑖᓐᓇ ᖃᓄᖅ ᑮᓇᐅᔭᓂᒃ ᐱᒐᓱᐊᕐᓂᕆᒐᔭᖅᑕᖓᑦ ᐊᒻᒪᓗ 
ᑖᑦᓱᒪᑉ ᓄᓇᓖᑦ ᑐᓂᖃᑦᑕᕋᑦᑎᒍᑦ ᑕᐃᒃᑯᐊ ᑮᓇᐅᔭᓂᒃ. ᕿᑭᖅᑕᓂ ᐆᒪᔪᓕᕆᔩᑦ ᐅᕝᕙ ᕿᑎᕐᒥᐅᑦ 
ᐆᒪᔪᓕᕆᔨᖁᑎᖏᑦ ᑕᒪᒃᑯᐊᒐᓚᐃᑦ ᐊᒡᒍᑐᖅᓯᒪᔪᑦ ᑖᒃᑯᐊ ᑐᓂᖃᑦᑕᕋᑦᑎᒍᑦ ᑮᓇᐅᔭᓂᒃ ᑐᓂᐅᖅᑲᕋᑦᓴᖏᓐᓂᒃ 
ᑖᒃᑯᓄᖓ ᐊᐅᓪᓛᖅᓯᒪᕕᐅᔪᓄᑦ ᑖᒃᑯᐊ ᐊᒡᒍᑐᖅᓯᒪᔪᐃᑦ ᐱᖓᓱᑦ ᓱᓇᐅᒻᒪᖔᑕ ᑎᑎᕋᖅᓯᒪᔪᓂᒃ 
ᐱᒐᓱᐊᕈᑕᐅᔪᓂᒃ ᑐᓂᓯᕕᐅᖃᑦᑕᕐᒪᑕ ᑖᒃᑯᐊ ᑮᓇᐅᔭᓂᒃ ᐱᓇᓱᐊᕐᓂᖏᑦ ᐊᑐᕐᓗᒋᑦ ᐱᓕᕆᐊᕆᔭᐅᕙᑦᑐᑦ 
ᑕᐃᒃᑯᐊ ᓄᓇᓕᕋᓛᖑᔪᑦ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐊᑭᓱᒃ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖ. ᖁᓕᐅᓐᓂᖅᑲᑕ ᐊᑕᐅᓯᕐᒥᒃ ᓄᓇᓕᕋᓛᒥ ᐊᑕᐅᓯᐅᒐᔭᖅᑲ 
ᑐᔅᓯᕋᐅᑎᐅᔪᖅ ᐅᕝᕙᓘᓐᓃᑦ ᖁᓕᐅᒐᔭᖅᑲᑦ? ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᔅᑕ ᐊᑭᓱᒃ. 

ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᓄᓇᓕᓪᓚᕆᕈᓗᐊᓘᒐᔭᖅᑐᓪᓕ ᖁᓕᐅᑉᐸᑕ ᐃᓚᒌᑦ. ᐊᑕᐅᓯᕐᒧᑦ 
ᓄᓇᓕᕋᓛᖅᓯᐅᒻᒧᑦ ᑕᒪᒃᑯᐊ ᑐᔅᓯᕋᖃᑦᑕᖅᑐᑦ ᑐᔅᓯᕋᐅᑎᒥᓂᒃ ᑎᑎᕋᖅᑐᑎᒃ ᑕᐃᒪᐃᒋᐊᖃᕐᖓᑕ 
ᖃᐅᔨᒪᓪᓚᕆᙱᒃᑲᓗᐊᖅᑐᒍᑦ ᐊᑕᐅᓯᖅ ᓄᓇᓕᒃ ᐱᖃᑦᑕᕐᒪᖔᑦ ᑭᓯᐊᓂ ᐃᓱᓕᑦᑕᕐᕕᖃᕐᒥᔪᖅ ᑕᐃᒃᑯᐊ 
ᓄᓇᓕᕋᓛᖑᔪᑦ ᒪᓕᑦᑐᒋᑦ ᑲᒪᖃᑦᑕᖅᑐᑦ ᑕᒪᒃᑯᓂᖓ ᒪᓕᑦᑐᒋᑦ ᑐᔅᓯᕋᐅᑕᐅᔪᑦ ᐱᓪᓗᒋᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᑭᓱᒃ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ ᖁᔭᓐᓇᒦᖅᑐᒍᓗ ᒥᓂᔅᑕ. ᐃᒫᒃ ᓄᓇᓕᓪᓗᐊᑲᓪᓚᐅᒐᔭᕐᖓᑦ 
ᑕᐃᑲᓂ ᑭᒡᒐᖅᑐᐃᒐᒪ ᒪᕐᕉᓐᓂᒃ ᓄᓇᓕᐅᔫᓐᓂᒃ, ᐅᒥᖕᒪᖅᑑᑦ ᐊᒻᒪᓗ ᕿᓐᖓᐅᑦ. ᐅᒥᖕᒪᖅᑑᒥ ᖁᓕᐅᒻᒪᑕ ᐃᓚᒌᑦ 
ᐃᓪᓗᕋ-ᓄᓇᓕᕋᓛᖑᓂᕋᖅᑕᐅᓪᓗᑎᒃ ᐊᒻᒪᓗ ᕿᖓᐅᒻᒥ ᑎᓴᒪᐅᓪᓗᑎᒃ ᐊᒻᒪᓗ 
ᓄᓇᓕᕋᓛᖑᓂᕋᖅᑕᐅᒋᓪᓗᑎᑦᑕᐅᖅ.  
 
ᐊᑕᐅᓯᕉᖅ ᓄᓇᓕᐅᔪᖅ 5,000-ᑖᓚᕌᕈᓐᓇᐸᑦᑐᑦ ᑕᐃᒪ ᐊᑕᐅᓯᕐᒥᒃ ᓄᓇᓕᓂ ᓄᓇᖃᖅᐸᑕ 
ᑕᐃᒪᓐᓇᑎᒋᔅᓴᐃᓐᓈᓗᒃ ᐱᔪᓐᓇᕐᒥᔪᑦ 5,000-ᓂᒃ ᐃᓄᑐᐊᑯᓘᒐᓗᐊᕈᑎᒃ ᑖᒃᑯᐊ ᐃᓚᒌᒐᓴᐃᑦ ᖁᓕᒡᒍᑎᐅᑎᓪᓗᒋᑦ 
ᐃᓛᒃ ᐃᓪᓗᖃᖅᑐᑦ ᐊᔾᔨᒌᖏᑦᑐᓂᒃ ᑕᐃᒪᓐᓇᓴᐃᓐᓇᓂᑦᑕᐅᖅ ᐱᑎᑕᐅᒍᓐᓇᕐᓗᒋᑦ? ᑖᓐᓇ ᑐᑭᓯᑦᑎᐊᙱᓐᓇᒃᑯᑦ 
ᖁᓕᐅᓪᓗᑎᒃ ᐅᒥᖕᒪᖅᑑᒥ ᑕᐃᒃᑯᐊ ᐊᑐᓂ ᑐᔅᓯᕋᖃᑦᑕᕈᓐᓇᖅᑑᑦ $5,000-ᒧᑦ ᑎᑭᓯᒪᓗᒍ $40,000-
ᖑᒐᔭᓐᖑᐊᖅᑯ, $50,000-ᖑᕙᓪᓚᐃᓪᓗᑎᖑᑯᐊ ᐊᑐᐃᓐᓇᐅᔪᑦ ᓄᓇᓕᕋᓛᓄᑦ. 
 
40-ᓂᕋᖅᑑᔮᕋᑖᕋᕕᒋᑦ ᑕᐃᒃᑯᐊ 40 ᖃᐅᔨᒪᓕᕇᖅᑕᒃᑲ ᐃᒫᒃ, ᑕᐃᒃᑯᐊ ᐃᓚᒌᖑᔪᑦ ᓄᓇᖃᕐᓂᐊᖅᑲᑕ ᑕᖅᑭᓂᑦ 
6-ᓂᑦ ᑕᐃᒪ ᑐᑭᓕᐅᕆᖅᑲᐅᒐᕕᑦ ᓄᓇᓕᕋᓛᒧᑦ.  
 
ᖁᔭᓐᓇᒦᒃ. 
  
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐱᔪᓐᓇᑎᑦᑎᕙᑦᑐᖅ ᑐᓂᓯᒍᓐᓇᐸᒃᑲᑦᑕ 
ᐊᕕᑦᑐᖅᓯᒪᔪᓂᑦ ᐅᒪᔪᓕᕆᔨᒃᑯᓐᓄᑦ ᖃᓄᖅ ᐊᑲᐅᓂᖅᐹᖑᒐᔭᕐᒪᖔᖅ ᑲᒪᓂᐊᕐᓗᑎᑦ $50,000-ᒥᑦ ᑕᒪᒃᑯᓄᖓ 
ᑭᕙᓪᓕᖅ $100,000, ᕿᑭᖅᑖᓗᒻᒧᑦ $50,000 ᕿᑎᕐᒥᐅᓄᑦ ᑕᐃᒃᑯᐊ ᐃᓱᒪᖅᓱᖃᑦᑕᖅᑯᑦ ᐊᕕᑦᑐᖅᓯᒪᔪᓂᑦ 
ᐊᓪᓚᕝᕕᒋᔭᖏᓐᓂᓚ ᓇᓕᐊᓐᓂ ᐊᑲᐅᓂᖅᐸᐅᒐᔭᕐᒪᖔᖅ.  
 
ᕿᑭᖅᑖᓗᒻᒥᓕ ᑕᐃᒫᒃ ᓄᓇᓕᑦᑕᖃᓐᖏᒻᒪᑕ ᓄᓇᓕᕋᓛᒥᓂᓛᒃ ᖁᓕᐅᓪᓗᑎ ᑕᐃᒃᑯᐊ ᐱᐅᓛᒃᑯᑦ 
ᐋᖅᑭᔅᓯᓇᓱᖃᑦᑕᕐᑐᑦ ᓄᓇᓕᓐᓄᑦ ᓄᓇᓕᕋᓛᓄᓪᓘᓐᓃᑦ ᖃᓄᖅ ᐊᑎᖃᕐᑎᑕᐅᒍᑎᑦ. 
 
ᑕᕝᕙᓂᓕ ᕿᓐᖓᐅᒻᒥ ᑕᐃᑲᓂ ᑐᔪᕐᒥᕕᑦᑕᖃᕐᖓᓪᓗ. ᑕᐃᒃᑯᐊ ᑕᒫᓂ ᓄᓇᖃᕐᑐᑎᑦ ᐃᒫᒃ, ᑮᓇᐅᔭᓕᐅᓐᖏᑦᑐᑦ 
ᑕᐃᔅᓱᒪᓐᖓᑦ ᑐᔪᕐᒥᕕᐅᔪᒥᑦ ᑕᐃᒪᓕ ᐃᓱᒪᖅᓱᕋᔭᖅᑯᑦ ᐊᕕᑦᑐᖅᓯᒪᔪᓂᑦ ᐊᓪᓚᕝᕕᒋᔭᖏᓐᓂ ᖃᓄᖅ  

ᑐᓂᓯᖃᑦᑕᕐᓂᐊᕈᑎ ᐊᑲᐅᓛᖑᓱᒋᔭᕐᒥᓂᑦ ᑕᐃᒫᒃ ᑐᓂᓯᖃᑦᑕᕈᓐᓇᕐᓗᑎᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐊᑭᓱᒃ. ᓱᓕ ᐊᐱᖅᑯᑎᔅᓴᖃᒃᑲᓂᖅᑭᑦ ᒥᔅᑕ ᐲᑕᓴᓐ?  
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑖᓗᒃ ᖁᔭᓐᓇᒦᕐᓗᒍᑦ ᓇᓗᓇᐃᖅᓯᑎᐊᕐᖓᑦ. ᐅᒥᕐᒪᖅᑑ 
ᓄᓇᓕᕋᓛᖑᕙᓪᓚᐃᔪᖅ ᓯᓚᕐᔪᐊᕐᒥ ᑲᓇᑕᒥ ᓇᓗᓇᐃᖅᓯᒪᓪᓚᕆᑦᑑᓪᓗᓂ. 
 
ᑕᐃᒪᓕ ᐊᑲᐅᓐᖏᓕᐅᕈᑕᐅᖃᑦᑕᕐᖓᑦ ᑖᒃᑯᐊ ᓄᓇᓕᕋᓛᖑᓱᒋᓐᖏᒻᒪᑕ ᐃᒫ, ᓄᓇᓕᓪᓚᕆᑦᑎᑐᑦ ᐱᒻᒪᑕ, 
ᓄᓇᓕᕋᓛᖑᓂᕋᖅᑕᐅᓪᓗᑎᑦ ᒐᕙᒪᒃᑯᓐᓂᑦ ᑕᐃᒪᓕ ᓄᓇᓕᕋᓛᖅᑎᑐᑦ ᐃᓱᒪᒋᔭᐅᒻᒪᑕ ᒐᕙᒪᒃᑯᓐᓂ ᑕᒃᑰᓇ 
ᑮᓇᐅᔭᖅᑖᕈᓐᓇᖅᑑᒐᓗᐊᑦ ᑭᓯᐊᓂ ᑖᒃᑯᐊ ᑮᓇᐅᔭᖅᑖᕆᕙᑦᑕᖏᑦ ᐊᒥᒐᓗᐊᓪᓚᕆᒻᒪᑕ ᑭᓐᖒᒪᔭᖏᓐᓄᓪᓕ ᐊᒻᒪᓗ 
ᓄᓇᓕᓐᓂ ᒐᕙᒪᓕᕆᔨᒃᑯᓐᓂ ᐃᓱᒪᒋᔭᐅᒻᒥᓇᑎ ᓄᓇᓕᐅᒋᐊᖏᑕ ᑖᒃᑯᓇᖓ ᐱᔪᓐᓇᔭᓐᖏᓐᓂᕗᑦ.  
 
ᑕᐃᒃᑯᐊ ᕿᑎᖓᓃᕈᔪᑦᑐᑦ ᐊᖏᖃᑎᒌᒍᑕᐅᒍᓐᓇᕋᑎᓪᓗ ᐱᓲᒐᓗᐊᕐᒪᖔᕐᒥ ᐊᔾᔨᒌᖏᑑᓐᓂ ᐱᓕᕆᕕᐅᔫᓐᓂ. 
ᖃᓄᕐᓕᑕᐃᒪ ᐃᑲᔪᕈᓐᓇᖅᑭᑎᒍ ᖃᓄᖅ ᐅᖅᓱᐋᓗᖃᐅᑎᖃᕐᕕᖃᕐᑐᑎᑦ ᖃᖓᑕᓲᒃᑯᕕᖃᕐᑐᑎᓪᓗ 
ᐃᒪᐃᑦᑐᖃᓐᖏᑦᑑᒐᓗᐊᑦ ᓄᓇᓯᐅᑎᓂᑦ ᐃᒥᖅᑕᐅᑎᓂᑦ, ᑭᓈᓗᖃᐅᑎᓂᑦ, ᑕᓚᕖᓴᖃᕐᑐᑎᑦ 
ᖃᖓᑦᑕᖅᑎᑕᐅᓯᒪᔪᒃᑯᑦ ᐊᒻᒪᓗ ᐃᑯᒪᖃᐅᑎᖃᕐᑐᑎᑦ ᐅᖄᓚᐅᑎᖃᕆᓪᓗᑎᓪᓗ. ᐃᒫ, ᓄᓇᓕᓪᓚᕆᑦᑎᑑᖅᑐᑦ, ᐃᒫ, 
ᓄᓇᓕᕋᓛᒻᒪᕆᑦᑎᑑᓐᖏᑐᓪᓕ.ᐃᓱᒪᓲᖑᒐᑦᑕ ᓄᓇᓕᕋᓛ ᒥᑭᓂᖅᓴᐅᔪᑦ ᑭᓱᖃᓐᖏᑐᑦ ᑖᒃᑯᐊ ᐊᕙᑎᓕᕆᔨᒃᑯᑦ 
ᐊᒻᒪᓗ ᓄᓇᓕᓐᓂ ᒐᕙᒪᓕᕆᔨᒃᑯᑦ ᑲᑎᓪᓗᑎᖅᑲᐃ ᖃᓄᖅ ᐃᑲᔪᕈᓐᓇᕐᒪᖔᕐᒥ ᑕᐃᒃᑯᓄᖓ ᓄᓇᓕᕋᓛᖑᔪᓄᑦ 
ᕿᒥᕐᕈᓇᕐᔪᒥᒋᐊᖃᓕᖅᑐᑦ ᑖᒃᑯᐊ ᐋᓐᓂᐊᕐᑐᓕᕆᔨᒃᑯᑦ, ᐃᓕᓐᓂᐊᕐᑐᓕᕆᔨᒃᑯᓪᓗ. 
 
ᑕᐃᒃᑯᐊᓗ ᐃᓕᓐᓂᐊᕆᐊᖃᕐᒥᒻᒪᑕ ᐊᒻᒪᓗ ᐃᓐᓇᕆᔭᐅᔪᑦ ᐋᓐᓂᐊᕕᒻᒥ ᑲᒪᒋᔭᐅᒋᐊᖃᕐᑐᑎᑦ 
ᐊᑐᐃᓐᓇᖃᕐᑎᑕᐅᒋᐊᖃᕐᑑᒐᓗᐊ ᐊᔾᔨᒌᒥᑦ ᑕᒪᒃᑯᐊ ᐊᓯᖏᓐᓂ ᓄᓇᖁᑎᒋᔭᑦᑕ ᑭᒡᒐᑐᕐᑕᒃᑲ ᐱᔪᓐᓇᖃᑦᑕᕐᖓᑕ. 
ᑕᕝᕗᖓᐃᓐᓇᖅ ᐅᖃᐅᓯᖃᓕᖅᑯᖓ ᑖᒃᑯᐊ ᐅᖃᐅᓯᕆᔪᒪᕋᑖᕋᒃᑭᓐ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕ (ᑐᓵᔨᒃᑯᑦ): ᖁᔭᓐᓇᒦ, ᒥᔅᑕ. ᐲᑕᓴᓐ. ᐊᑎᖁᑎᖃᖏᓐᓇᒻᒪ ᑕᕝᕙᓂ I-6. Environment Branch 
Summary, Program Development, Operations and Maintenance $13,106,000.00. ᐊᖏᖅᑭᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕ (ᑐᓵᔨᒃᑯᑦ): ᓇᑯᒻᒦᒃ, ᐅᑎᕐᓗᑕ I-4, ᓇᐃᓪᓕᒋᐊᖅᓯᒪᔪᑦ ᑲᑎᓕᒫᖅᑐᒋᑦ ᐊᐅᓚᓂᖏᓐᓄᑦ ᒪᑭᒪᓂᖏᓄᑦ 
$16,642,000.00. ᐊᖏᖅᑭᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕ (ᑐᓵᔨᒃᑯᑦ): ᐊᖏᖅᑭᓰ ᑖᓐᓇ ᐱᒐᓚᒡᕕᐅᔪᖅ ᐱᔭᕇᓐᖓᓐ? 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕ (ᑐᓵᔨᒃᑯᑦ): ᓇᑯᒻᒦᒃ, ᖁᔭᓐᓇᒦᕈᒪᕙᕋ ᒥᓂᔅᑕ ᐊᑭᓱᒃ, ᑐᖏᓕᖓᓗ ᒥᔅᑕ. ᐊᕙ, ᐊᒻᒪᓗ ᒥᔅᑕ. ᐱᓐᓴᓐ. 
ᑖᒃᑯᐊ ᐅᕙᓃᖃᑎᒋᔭᖏᑦ. (ᑐᓵᔨᒃᑯᑦ): ᑭᖑᓪᓕᖅᐹᒥ ᐅᖃᓯᖃᕈᒪᕕᓐ, ᒥᔅᑕ. ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᑖᒃᑯᐊᓗ ᖁᔭᓐᓇᒦᖅᑲᒃᑲ ᑲᑎᒻᒪᔩᑦ ᐊᒻᒪ ᑐᓵᔩᑦ ᐊᒻᒪ ᐃᖅᑲᓇᐃᔭᖅᑏᓐ ᑕᕝᕙᓂ 
ᒪᓕᒐᓕᐅᖅᕕᒦᑦᑐᑦ ᐃᓘᓇᑎᒃ ᐃᖅᑲᓇᐃᔭᖅᑎᒃᑲ. ᖁᔭᓐᓇᒦᒃ. 
 
ᐃᒃᓯᕙᐅᑕ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ. ᐊᑭᓱᒃ ᐊᒻᒪ ᐃᑲᔪᖅᑎᑎᑦ. ᒫᓐᓇ ᐊᐱᕆᔪᒪᔭᕋ ᒥᓂᔅᑕ ᐸᕋᐅᓐ, 
ᑕᕝᕙᓐᖓᑦ ᓄᓇᓕᓐᓂ ᒐᕙᒪᓕᕆᔨᒃᑯᓐᓂᑦ ᒪᑐᐃᖅᓯᒋᐊᖓᐅᑎᖏᓐᓂᒃ ᐅᖃᓕᒫᖁᓪᓗᒍ. ᒥᓂᔅᑕ ᐸᕋᐅᓐ. 
 
ᒪᓕᒐᒃᓴᖅ 12 - ᑮᓇᐅᔭᐃᑦ ᐃᓚᒋᐊᕈᑎᑦ (ᐊᐅᓚᓂᕐᒧᑦ ᐋᖅᑭᐅᒪᓂᕐᒧᓗ) ᒪᓕᒐᖅ, 2006-07 - 

ᐃᓱᒪᖅᓴᖅᓯᐅᖅᑕᐅᓂᖓ - ᓄᓇᓕᓐᓂ  ᐊᒻᒪ ᒐᕙᒪᒃᑯᓐᓂ ᐱᔨᑦᑎᕋᖅᑏᑦ 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. (ᑐᓵᔨᒃᑯᑦ) ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, 
ᐊᒃᓱᐊᓗᒃ ᐅᐱᒍᓱᒃᐳᖓ ᑕᕝᕙᓂ ᑖᒃᑯᐊ ᑲᑎᒪᔨᐅᖃᑎᒋᔭᒃᑲ ᒥᓂᔅᑕᐅᓪᓗᖓ ᓄᓇᓕᓐᓂ ᒐᕙᒪᓕᕆᔨᒃᑯᓐᓄᑦ 
ᐊᒻᒪᓗ ᑭᐅᖃᑦᑕᕈᓐᓇᓂᐊᖅᑐᖓ 2006-07 ᑮᓇᐅᔭᓂᒃ ᐊᑐᖅᑐᒃᓴᓂᒃ ᐱᓕᕆᕝᕕᓐᓄᑦ.  
 
ᐱᒋᐊᓚᐅᖏᓂᑦᑎᓐᓂᒃ, ᕿᒥᕐᕈᓚᐅᖏᓂᑦᑎᓐᓂ, ᐅᖃᐅᓯᖃᓚᐅᖏᓂᑦᑎᓐᓂ, 2006-07 ᑮᓇᐅᔭᐃᑦ ᐊᑐᖅᑐᒃᓴᐃᑦ, 
ᓇᓗᓇᐃᖅᓯᒋᐊᒃᑲᓐᓂᕈᒪᔪᖓ ᐊᑲᐅᔪᒻᒪᕆᐅᔪᓂᒃ ᒥᒃᓴᐅᓴᒃᑕᐅᓯᒪᔪᓃᑦᑐᓂᒃ 2005-06 ᐊᕐᕌᒎᔪᖅ 
ᐊᒥᓱᕈᕆᐊᖅᑐᒻᒪᕆᐅᓚᐅᕐᖓᑕ ᓄᓇᓕᓐᓄᑦ ᑮᓇᐅᔭᖅᑖᖑᕙᑦᑐᑦ. ᑖᓐᓇᓗ ᐱᓇᓱᐊᖅᑕᕗᓐ ᐊᒻᒪᓗ 
ᐱᔭᕐᓂᓂᖅᓴᐃᑦ ᑲᑐᔾᔨᖃᑎᒌᓂᕐᓗ ᓴᖅᑭᔮᖅᑎᑦᑎᓯᒪᓕᖅᑐᒍ ᐊᒻᒪᓗ ᐱᔭᕆᐊᑭᓪᓕᑎᕆᐊᒃᑲᓂᖅᓯᒪᓪᓗᒍ 
ᓄᓇᓕᓐᓄ ᑮᓇᐅᔭᖅᑖᕈᑕᐅᕙᑦᑐᖅ.  
 
ᑖᓐᓇ ᑮᓇᐅᔭᖅᑖᕈᑕᐅᕙᖅᑐᖅ ᑖᒃᑯᐊᓗ ᐱᔭᕆᐊᑭᓪᓕᑎᑕᐅᓯᒪᓂᖏᑦ ᐱᔪᓐᓇᑎᑦᑎᔪᖅ ᓄᓇᓕᓐᓂ. 
ᐱᓕᕆᐊᕐᕆᔭᖏᓐᓂᒃ ᕼᐊᒻᓚᒃᑯᓐᓂᑦ ᐱᐅᓯᕚᓕᑎᑦᑎᓪᓗᑎᒃ. ᑕᒪᓐᓇ ᑭᒡᒐᖅᑐᐃᔪᖅ ᓂᕆᐅᓇᓚᐅᖏᑦᑐᑦ 
ᐊᑭᑦᑐᕆᐊᕐᓂᐅᓚᐅᖅᑐᖅ 30-ᐳᓴᓐ ᓄᓇᓕᓐᓂ ᐊᕐᕋᒍᓄᑦ ᐱᖓᓱᓄᑦ ᐊᒻᒪᓗ ᑖᒃᑯᐊ ᑮᓇᐅᔭᑦ ᓄᑖᖑᔪᓐ 
ᑲᒪᒋᔭᐅᒻᒪᑕ 2006-07 ᑮᓇᐅᔭᓂ ᐊᑐᖅᑐᒃᓴᓂ.  
 
ᐊᒻᒪᓗᒃᑕᐅᖅ ᖁᕕᐊᓱᒻᒥᔪᖓ ᕿᓂᕋᑦᑕ ᓄᑖᖑᔪᓂᒃ ᐊᑲᐅᓂᖅᓴᐅᔪᓂᓪᓗ ᒐᕙᒪᒃᑯᓐᓂ ᐱᓕᕆᓂᕐᒧᓐ 
ᐊᑭᑐᓗᐊᔾᔭᐃᒃᑯᑕᐅᖃᑦᑕᓂᐊᖅᑐᓂᒃ ᓄᓇᕗᒻᒥ ᒐᕙᒪᒃᑯᖏᓐᓂᑦ ᓯᕕᑐᔪᒧᓐ. ᑖᒃᑯᐊᓗ ᐊᑭᑦᑐᐸᓪᓕᐊᓂᖏᑦ 
ᐅᖅᑰᑎᑕᐅᒐᓱᐊᕐᓂᖏᓐᓄᑦ ᐃᓪᓗᒧᓐ, ᐃᓪᓘᔪᓄᑦ ᐃᓱᒫᓘᑕᐅᒻᒪᓐ ᒐᕙᒪᒃᑯᓐᓂᑦ. 
 
ᐱᓕᕆᕕᐅᓪᓗᑕ ᐱᓕᕆᓇᓱᐊᖅᐸᑦᑐᒍᑦ ᐆᒪᖅᑯᑎᓄᑦ ᐊᑐᓗᐊᖅᑕᐃᓕᒪᓂᕐᒧᓐ ᓇᒻᒥᓂᖅ ᒪᑭᑕᔪᓐᓇᕐᓂᖅ 
ᐱᒋᐊᓪᓗᖅᓯᒪᔪᖅ ᑖᓐᓇ ᐊᑐᐊᒐᐅᔪᖅ ᐊᖏᖅᓯᒪᓂᕆᔭᑦᑎᓐᓂᒃ ᐆᒪᖅᑯᑎᓄᑦ ᐊᑐᖅᑎᐊᓂᕐᒧᓐ ᒐᕙᒪᒃᑯᑦ 
ᐃᓪᓗᖁᑎᖏᓐᓄᑦ, ᐊᑐᖅᑐᐊᖅᑕᖏᓐᓂᓪᓗ. ᐋᖅᑭᒃᓯᒪᓂᕆᔭᖓ ᐆᒪᖅᑯᑎᓄᑦ ᐊᑐᓗᐊᖅᑕᐃᓕᒪᓂᕐᒧᓐ 
ᐱᒋᐊᖅᓯᒪᔪᖅ ᓄᓇᕗᒻᒥ ᐆᒪᖅᑯᑎᓕᕆᓂᕐᒧᓐ ᐱᓕᕆᐊᕐᓂᒃ. ᑖᓐᓇ ᐱᓕᕆᐊᕐᖑᔪᖅ ᓴᖅᑭᑕᐅᓚᐅᖅᓯᒪᔪᖅ 
ᒪᓕᒃᑐᑎᒃ ᐱᓇᓱᐊᖅᑕᕗᑦ ᑐᕌᒐᕆᔭᖏᓐᓂ ᒐᕙᒪᒃᑯᑦ. ᖁᕕᐊᓱᒃᑎᐊᕐᕋᒪᓗ ᐅᖃᕆᐊᔅᓴᖅ ᐊᑐᐊᒐᐅᔪᖅ 
ᐊᖏᖅᑕᐅᓚᕐᒪᓐ ᒥᓂᔅᑕᓄᑦ ᓄᕕᐱᕆ 2005-ᒥ.  

ᑖᒃᑯᐊ ᐆᒻᒪᖅᑯᑎᓄᑦ ᐊᑐᓗᐊᖅᑕᐃᓕᒪᓂᖅ ᐊᑐᓐᖏᓂᖅᓴᐅᓂᐊᖅᑐᑦ ᐊᒻᒪᓗ ᑕᒪᒃᑯᐊ ᐊᑐᖅᑕᐅᖃᑦᑕᓂᐊᖅᑐᑦ 
ᒐᕙᒪᒃᑯᑦ ᐃᓪᓗᖁᑎᖏᓐᓂ ᐊᕐᕌᒍᑦ ᐱᖓᓱᑦ ᐊᓂᒍᖅᑲᑕ ᐊᑭᓕᓐᖑᐊᕋᔭᖅᑐᑦ ᓄᓇᕗᑦ ᒐᕙᒪᒃᑯᖏᑕ ᑖᒃᑯᐊ 
ᐊᓯᖏᓐᓂᒃ ᑮᓇᐅᔭᓂᒃ ᐊᑐᕈᓐᓇᓂᐊᖅᑐᓐ ᐊᑐᓗᐊᖃᑦᑕᖏᑉᐸᑕ ᐆᒪᖅᑯᑎᐅᔪᓂᒃ ᐊᑭᖏᓐᓂᓪᓗ. 
 
ᐃᒃᓯᕙᐅᑖᖅ, ᑖᒃᑯᐊ ᐃᖅᑲᓇᐃᔭᖅᑎᒋᔭᕗᓐ ᐱᔨᑦᑎᖃᑦᑕᓕᓂᐅᔪᓐ ᐊᓯᐊᒍᓪᓗ ᐱᓇᓱᒍᓐᓇᖅᑐᒍᑦ ᑕᒪᒃᑯᐊ 
ᑐᕌᒐᕆᔭᕗᑦ ᐱᓇᓱᓪᓗᒋᑦ ᐃᒻᒥᓂᒃ ᒪᑭᒪᔪᓐᓇᖅᓯᖁᓪᓗᒋᑦ ᓄᓇᕗᒻᒥᐅᑦ ᐊᒻᒪᓗ ᐱᐅᓯᕚᓪᓕᑎᓪᓗᒋᑦ ᐱᓕᕆᐊᕗᑦ 
ᓄᓇᓕᓐᓂ ᒐᕙᒪᒃᑯᓐᓂᓗ. 
 
ᕿᓂᒃᑲᓐᓂᕐᒥᔪᒍᑦ ᑕᒪᒃᑯᓂᖓ ᐅᖅᓱᐊᓗᓕᕆᓂᕐᒧᑦ ᓂᐅᕕᖃᑦᑕᓂᕐᒧᑦ ᓂᕆᐅᑦᑐᑕᓗ ᑕᒪᒃᑯᐊ ᑮᓇᐅᔭᓂᒃ 
ᐊᑐᙱᓂᖅᓴᐅᖃᑦᑕᓕᕋᔭᖅᑐᒍᑦ. ᐊᒻᒪᓗ ᐃᑲᔪᕈᑕᐅᔪᖅ ᕿᒥᕐᕈᓇᕐᒥᔪᑦ ᒫᓐᓇᐅᔪᖅ ᐅᖅᓱᐊᓗᖕᓂ 
ᓂᐅᕕᕈᑕᐅᕙᑦᑐᑦ ᑲᒪᒋᔭᐅᒻᒥᔪᖅ.  
 
ᑲᔪᓯᑦᑎᐊᖃᑦᑕᖅᓯᒪᒻᒥᔪᑦ ᓄᓇᓕᓐᓂ ᐱᓕᕆᐊᓂᒃ ᓇᒻᒥᓂᖅ ᒪᑭᑕᔪᓐᓇᕐᓂᖅ ᐊᒻᒪᓗ ᐊᓯᐊᒍᑦ 
ᐱᓕᕆᖃᑎᖃᕋᔅᓴᓂᒃ ᕼᐊᒻᓚᒃᑯᓐᓂ ᓄᓇᑦᑎᓂᓪᓗ ᐃᑲᔪᕋᓱᐊᖅᑐᑕ.  
 
ᐃᑭᑦᑕᐃᓕᒪᑎᑦᑎᓂᕐᒧᑦ ᑖᓐᓇ ᐱᕙᓪᓕᐊᔪᖅ ᐊᑐᓕᖅᑎᑕᐅᕙᓪᓕᐊᔪᖅ 2-ᒥᓕᐊᓐᒥᒃ ᐃᑲᔪᖅᑐᖅᑕᐅᓪᓗᑎᒃ ᑕᕝᕙᓂ 
ᑮᓇᐅᔭᖁᑎᑦᑎᓐᓂ. ᑖᒃᑯᐊ ᑮᓇᐅᔭᐃᑦ ᐊᑐᕐᓗᒋᑦ ᐃᓕᓐᓂᐊᖅᑎᑦᑎᔪᓐᓇᖃᑦᑕᓂᐊᖅᑐᒍᑦ ᖃᑦᑎᕆᔨᓂᒃ ᐊᒻᒪᓗ 
ᖃᑦᑎᕈᑎᔾᔪᑎᒃᓴᐅᔪᓂᒃ ᐊᑐᐃᓐᓇᖃᖅᑎᑦᑎᓂᖅᓴᐅᓗᑕ ᖃᑦᑎᕆᔨᖏᓐᓄᑦ ᓄᓇᓕᓐᓂ.  
 
ᐃᑭᑦᑐᓕᕆᓂᐅᔪᖅ ᐃᑲᔪᖅᑐᐃᔪᑦ ᓄᓇᓕᓐᓂ ᐊᒻᒪᓗ NAMIX Program ᐱᓕᕆᐊᖑᔪᖅ ᓇᓪᓕᐅᒃᑯᒫᓕᕆᓂᒃᑯᑦ 
ᑕᐃᒃᑯᓇᙵᑦ ᐃᑭᑦᑐᖃᓚᐅᖅᑎᓪᓗᒍ. 
 
ᐃᒃᓯᕙᐅᑖᖅ, ᑮᓇᐅᔭᖁᑎᒋᔭᕗᑦ 160-ᒥᓕᐊᓐᖑᔪ 332-ᖑᓪᓗᑎᑦ ᐃᖅᑲᓇᐃᔮᖑᔪᑦ 6-ᓂ ᐊᓪᓚᕝᕕᖃᐅᖅᑐᑎᑦ 
ᐃᖃᓗᓐᓂᓗ ᓯᐊᕐᒪᕐᕕᐅᓯᒪᔪᓂᓗ. ᑖᒃᑯᐊ ᓄᓇᓕᓐᓂ ᒐᕙᒪᓕᕆᔨᒃᑯᑦ ᑲᒪᔭᕆᐊᖃᖅᑐᑦ ᖃᐅᑕᒫᖅᓯᐅᑎᖏᓐᓂᒃ 
ᓄᓇᕗᑦ ᓄᓇᓕᖏᓐᓂᒃ ᐊᒻᒪᓗ ᐱᓕᕆᕕᐅᔪᓂᒃ ᑕᕝᕙᓂ ᓄᓇᕗᑦ ᒐᕙᒪᒃᑯᖏᓐᓂᒃ.  
 
ᖁᕕᐊᓱᑉᐳᒍᓪᓗ ᑕᒪᓐᓇ ᑮᓇᐅᔭᖃᖅᑎᑦᑎᒍᓐᓇᓚᐅᕐᒥᒐᑦᑕ ᑕᒪᒃᑯᓂᖓ ᕿᓂᖅᑎᐅᕙᒃᑐᓂᒃ 2005-06. 
 
ᓯᕗᓪᓕᖅᐹᖑᔪᑦ ᐱᔭᕇᖅᑕᐅᓯᒪᓕᖅᑐᑦ ᐊᒥᓱᕈᕆᐊᖅᑐᑎᑦ 500-ᑕᐅᓴᓐ. ᐃᓚᒋᓪᓗᓂᐅ ᑮᓇᐅᔭᖅᑖᕆᕙᑦᑐᖅ ᐊᒻᒪ 
ᑮᓇᐅᔭᖅᑖᖅᑎᑦᑎᓛᕐᒥᔪᒍᑦ ᐊᐃᑉᐸᕆᔭᖓᓂᒃ ᐱᓕᕆᐊᖑᔪᒥᒃ ᐱᐅᓯᕚᓪᓕᑎᑦᑎᓂᐊᖅᑐᑦ ᓄᓇᓕᓐᓂ 
ᕿᓂᖅᑎᐅᖃᑦᑕᖅᑐᑦ ᐱᔪᓐᓇᕐᓂᖏᓐᓂᒃ ᐅᐸᓗᖓᐃᖅᓯᒪᓂᖏᓐᓂᒃ ᓄᓇᕗᒻᒥ.   
 
ᑕᐃᔅᓱᒪᓂᐅᑎᓪᓗᒍ ᐃᓕᓴᐃᖃᑦᑕᖁᔨᓚᐅᕐᒪᑕ ᕼᐊᒻᓚᑦᓂ ᑭᐅᓚᐅᖅᑕᕗᑦ. ᐃᓕᓴᐃᔾᔪᑎᓂᒃ ᐋᖅᑭᒃᓯᓕᓚᐅᖅᑐᒍᑦ. 
ᐃᓕᑉᐸᓪᓕᐊᖏᓐᓇᕐᓂᕐᒥᒃ ᑕᐃᒪ ᑲᔪᓯᑎᑦᑎᒐᓱᐊᖏᓐᓇᕋᑦᑕ. 
 
ᓄᓇᓕᖕᒥᐅᓂᑦ ᑐᓵᓪᓗᑕ ᑕᐃᒫᒃ ᐊᖓᔪᖅᑳᖑᓂᖅᓴᐅᓕᖅᑐᑦ ᑕᐃᒫ ᓄᓇᓕᖕᓂ ᐃᓕᓴᖅᑕᐅᖃᑦᑕᖅᖢᑎᒃ 
ᐊᐅᓚᑦᑎᔾᔪᑎᖏᑦ ᐱᐅᓯᖅᐹᓪᓕᓕᖅᑐᑦ ᐊᒻᒪᓗ ᑮᓇᐅᔭᓕᕆᔾᔪᑎᖏᑦ ᐱᐅᓕᖅᐹᓪᓕᖅᑐᑎᑦ ᑲᒪᒋᔭᖏᓪᓗ 
ᐃᓗᐊᕐᓂᖅᓴᐅᓕᖅᖢᑎᒃ. ᑕᐃᒫᒃ ᑕᕝᕙ ᐊᔪᐃᓐᓇᕋᓱᐊᕐᓂᐊᖅᑕᕗᑦ CGA-ᒃᑯᓐᓂ.  

ᑐᓵᖏᓐᓇᖃᑦᑕᖅᖢᑕ ᓄᓇᓕᖕᒥᐅᓂᒃ ᓯᓚᑐᔪᓂᒃ ᓯᕗᓕᖅᓴᖅᑎᐅᔪᓂᒃ ᐃᓅᖃᑎᒌᑦᑎᑦᑎᐊᕐᓂᕐᒥᒃ ᑲᒪᒐᓱᐊᖅᖢᑕ 
ᖃᐅᑕᒫᑦ ᑕᐃᒪᙵᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐊᐅᓚᑦᑎᔾᔪᑎᖃᓕᖅᖢᑕ ᑕᕝᕙᓂ ᐃᓄᐃᑦᓂ 
ᐃᖅᑲᓇᐃᔭᖅᑎᖃᐅᖅᖢᑕ ᐸᕐᓇᐃᔾᔪᑎᖃᐅᖅᖢᑕ ᓄᓇᕗᒻᒥ ᐊᖏᕈᑕᐅᓚᐅᖅᑐᓂᒃ, CGS-ᒃᑯᓐᓂᒃ 
ᓯᕗᓪᓕᐅᑎᑕᐅᓇᓱᐊᖅᑐᑦ.  
 
CGS-ᒃᑯᑦ ᐃᓗᐊᓂ ᐃᓕᓴᐃᖃᑦᑕᖅᑐᒍᑦ ᑕᐃᒪᙵᓂᓂᒃ ᐊᒻᒪᓗ ᐃᖅᑲᓇᐃᔭᖅᑐᖃᕈᑎᒃᓴᓂᒃ 
ᐋᖅᑭᒃᓱᐃᖏᓐᓇᖅᖢᑕ ᑭᐅᑦᑎᐊᖃᑦᑕᖅᑐᒍᑦ ᓄᓇᓂᒃ ᐃᓄᐃᑦ ᓄᓇᓕᓕᕆᔨᒃᑯᑦ ᐃᓕᓴᐃᔨᖃᖃᑦᑕᖅᑐᑦ 
ᐊᖓᔪᖅᑳᖑᔪᓂᒃ Manager-ᓂᒃ ᐊᒻᒪᓗ ᐋᖅᑭᒃᓱᐃᔨᐅᖃᑦᑕᖅᖢᑎᒃ ᑖᓐᓇ ᐃᓚᖓᑦ ᑐᓂᓯᔪᒥᒃ ᐊᑐᐊᖅᑐᒍ 
ᓄᓇᑖᕈᑎᑦᑎᓐᓂᒃ.  
 
ᐃᒃᓯᕙᐅᑖᖅ, ᑕᐃᒪ ᐅᖃᐅᓯᕆᓚᐅᕋᑦᑎᒍᑦ ᑲᑎᒪᔨᕋᓛᔅᓯᖕᓂ ᖃᐅᔨᓴᖅᑕᐅᓪᓗᓂ ᐊᔪᐃᓐᓇᕋᓱᓚᐅᕋᑦᑕ ᓄᓇᓕᖕᓂ 
ᓴᓇᖅᑯᑎᒃᓴᓂᒃ ᐋᖅᑭᒃᓱᐃᒐᓱᐊᕈᒪᓪᓗᑕ ᐊᕙᑎᓕᕆᔾᔪᑎᓂᒃ ᓄᓇᕗᒥ ᑲᑐᔾᔨᖃᑎᒌᖏᓐᓄᑦ ᓄᓇᓖᑦ 
ᐱᓕᕆᖃᑎᒋᓪᓗᒋᑦ.  
 
ᑕᒪᑐᒪᓂ ᐅᑭᐅᑦᑎᓐᓂ ᑕᐃᒪ ᐱᓕᕆᖃᑎᒋᓪᓗᒋᑦ ᓄᓇᕗᒥ ᑲᑐᔾᔨᖃᑎᒌᖏᓪᓗ ᓱᓕ ᐱᓕᕆᖃᑎᒋᓪᓗᒋᑦ ᑕᐃᒪ 
ᑮᓇᐅᔭᓂᒃ ᐱᒍᓐᓇᖅᓯᓚᐅᖅᑐᒍᑦ Gas-ᓂᒃ ᑖᒃᓰᔭᖅᑕᐅᖃᑦᑕᖅᑐ ᐊᖏᕈᑎᓕᐅᖅᑕᐅᓪᓗᓂ 53.5 ᒥᓕᐊᓐᓂᒃ 
ᐱᒍᓐᓇᓚᐅᖅᑐᒍᑦ ᓄᓇᓕᖕᓂ ᓴᓇᖅᑯᑎᒃᓴᖅᑖᕈᑕᐅᒍᓐᓇᖅᓱᑎᒃ, ᑕᒪᓐᓇ ᐅᑭᐅᖑᓂᐊᖅᑐᓂᒃ ᑕᓪᓕᒪᓂᒃ.  
 
ᑖᒃᑯᐊ ᑮᓇᐅᔭᐃᑦ ᐊᑭᑐᔫᑎᓂᒃ ᓂᐅᕕᕈᑕᐅᔪᓐᓇᕐᓂᐊᖅᑐᑦ ᓄᓇᓕᖕᓄᑦ ᑕᐃᒫᒃ ᑮᓇᐅᔭᖃᑎᒋᓕᖅᖢᑎᒃ 
ᐃᖅᑲᓇᐃᔭᖅᑖᕈᓐᓇᖅᓯᓂᖅᓴᐅᓂᐊᖅᑐᑦ ᓄᓇᕗᒥᐅᑦ ᓴᓇᔨᒃᓴᓂᒃ ᐃᓕᓴᐃᔾᔪᑏᑦ ᐱᐊᓂᒃᓯᕚᓪᓕᕈᓐᓇᕐᓂᐊᖅᑐᑦ 
ᐃᖅᑲᓇᐃᔮᖃᕈᓐᓇᕐᓂᐊᕐᓗᑎᒃ ᓄᓇᓕᖏᓐᓂᒃ ᓄᓇᕗᑦᓕᕆᔾᔪᑎᓄᑦ ᐃᓗᐊᙱᔾᔪᑕᓂᒃ ᐋᖅᑭᒃᓯᒍᓐᓇᕐᓂᐊᖅᑐᑦ.  
 
ᐃᒃᓯᕙᐅᑖᖅ, ᑕᐃᒪ CGS-ᒃᑯᑦ ᑕᐃᒪᙵᓂᒃ ᑲᔪᓯᑏᓐᓇᕋᓱᐊᖅᑐᑦ ᑮᓇᐅᔭᓂᒃ ᐊᑐᖃᑦᑕᖅᖢᑎᒃ ᐱᔨᑦᓯᕋᖅᑎᐅᓪᓗᑕ 
ᑕᒫᓂ ᒐᕙᒪᑎᒃᑰᖓᔪᓂᒃ ᑕᒪᑐᒪᓂ ᐅᑭᐅᖑᕋᑖᖅᑐᒥ ᐃᓗᐊᖅᓯᕚᓪᓕᑎᑦᓯᓇᓱᐊᖅᑐᒍᑦ ᑐᓴᐅᒪᔾᔪᑎᓂᑦ. 
 
ᑲᔪᓰᓐᓇᕋᓱᐊᕐᓂᐊᖅᑐᒍᑦ ᐅᑭᐅᖑᓂᐊᖅᑐᓂᑦ ᐊᒻᒪᓗᑦᑕᐅᖅ ᐃᓗᐊᕐᓯᕚᓪᓕᕋᓱᐊᕆᓪᓗᑕ ᐱᖁᑎᑖᕈᑎᔅᓴᓂ 
ᐊᐅᓚᑦᑎᔨᐅᔪᓂᑦ ᑕᐃᒃᑯᐊ ᐅᖅᓱᐋᓗᒃᑖᑦᑎᑎᔾᔪᑎᓂᑦ ᐋᖅᑭᔅᓯᒐᓱᐊᕐᑐᑎᑦ ᑖᓐᓇ 
ᐱᐅᓂᖅᐹᖑᑎᒐᓱᐊᒍᓐᓇᖁᓪᓗᖁᒍ ᓄᓇᓕᓐᓂ. 
 
ᐃᒃᓯᕙᐅᑖᖅ, ᑕᐃᒪ ᓄᓇᓕᕆᔨᒃᑯᑦ ᐱᒋᐊᕈᑎᐅᔪᓂᑦ ᐋᖅᑭᔅᓯᖃᑦᑕᕐᒪᑕ ᐱᓕᕆᐊᖃᕐᓱᑎᑦ ᑎᓕᓯᔾᔪᑕᐅᓯᒪᔪᓂᑦ 
ᓄᓇᓕᓐᓂ ᐊᒻᒪᓗ ᐃᓄᓕᕆᔾᔪᑎᓄᑦ. ᓄᓇᓕᓐᓂ ᑮᓇᐅᔭᓴᐅᑕᐅᔪᓐᓇᕐᑐᑦ ᐊᒻᒪᓗᑦᑕᐅᖅ ᐃᓗᐊᕐᓂᖅᓴᐅᖃᑦᑕᕐᒥᔪᖅ 
ᐃᓕᖏᓪᓕᑕᐅᖅ ᓲᖑᓂᖅᐹᓂᑦ ᓯᕗᓕᖅᑎᖃᕈᓐᓇᕈᑦᑕ ᐱᐅᓂᖅᓵᓐᓄᑦ ᓵᓐᖓᒍᓐᓇᕈᑕ ᑕᐃᒪᓐᖓᓄᓪᓗ 
ᐃᓗᐊᖅᓯᕚᓪᓕᑎᑦᑎᓇᓱᐊᖏᓐᓇᓐᖑᓱᑦᑐᒍᑦ.  
 
ᐊᔪᐃᓐᓇᕋᓱᐊᖏᓐᓇᕐᑐᒍᑦᑕᐅᖅ ᒐᕙᒪᑎᒃᑯᑦ ᐃᖅᑲᓇᐃᔭᖅᑎᖏᓐᓂ ᐃᑲᔪᖅᑕᐅᔪᒪᓪᓗᑕ ᐊᒻᒪᓗᑦᑕᐅᖅ ᑕᑎᒌᔅᓱᒋᑦ 
ᓄᓇᓕᒻᒥᐅᑦ ᒐᕙᒪᑎᒃᑯᓪᓗ ᐋᖅᑭᔅᓱᐃᖃᑦᑕᕐᐳᒍᑦ ᐃᓚᖏᓗ.  
 
ᑖᒃᑯᐊ ᐱᐊᓂᓯᕙᒃᑲ ᑭᐅᓯᒐᓱᐊᕈᓐᓇᓂᐊᖅᑐᖓ ᐊᐱᖅᑯᑕᐅᒍᓐᓇᕈᒪ 2006-07-ᒥᑦ ᑮᓇᐅᔭᓂᑦ ᐊᑐᖅᑐᔅᓴᓂᑦ. 
ᖁᔭᓐᓇᒦᒃ, ᐅᖃᖅᑏ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ ᐸᕋᐅᓐ. ᑕᐃᒪ ᐃᑲᔪᓱᖅᑯᑎᔅᓴᓐᓂ ᖃᐃᑦᑎᔪᒪᕖᑦ ᒥᔅᑕ ᐸᕋᐅᓐ? 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᐄ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐸᕋᐅᓐ. ᑕᒪᐅᓐᖓᑎᑦᑎᔪᓐᓇᕐᐹᑦ ᐃᑲᔪᖅᑎᒋᓂᐊᕐᑕᒥᓂᑦ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐱᔨᑦᑎᕋᖅᑏ, ᐊᑏ ᖃᐃᑦᑎᑲᐃᓐᓇᕆᑦ. ᖁᔭᓐᓇᒦᒃ, ᒥᓂᔅᑕ.  
 
ᐊᑏ, ᑎᑎᕋᖅᑕᐅᓂᐊᕐᒪᑕ ᑖᒃᑯᐊ ᐊᑎᖏᑦ ᑕᐃᑲᐃᓐᓇᒃᑭᑦ ᐃᑲᔪᖅᑎᕕᑦ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓴᐅᒥᓐᓂ ᑐᒡᓕᒐ ᑖᒻ ᕆᑦᔅ, ᐊᒻᒪᓗ 
ᑕᓕᖅᐱᓐᓂ ᒪᐃᑯ ᕌᕝᑕ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᒥᓂᔅᑕ. ᑕᑯᓚᐅᖅᓯᒪᖅᑰᑕᒃᑲ ᑖᒃᑯᐊ ᓇᒥᐅᒐᓗᐊᑭᐊᖅ. ᖁᔭᓐᓇᒦᒃ, 
ᒥᓂᔅᑕ. ᑕᐃᓐᓇ ᐃᒃᓯᕙᐅᑕᕆᔭᐅᔪᖅ ᑲᑎᒪᔨᕋᓛᓄᑦ ᐅᖃᐅᓯᔅᓴᖃᕐᐹ? ᒥᔅᑕ ᐲᑕᓴᓐ.  
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑕᒪᑐᒪᓂ ᐅᖃᐅᓯᔅᓴᑎᓐᓂ ᑲᑎᒪᔨᕋᓛᑦ 
ᖃᐅᔨᓴᓚᐅᖅᑐᑦ ᐃᓪᓗᓕᕆᔾᔪᑎᔅᓴᓂᑦ ᐊᒻᒪᓗ ᑕᒪᑐᒪᓂ 2006-07-ᒥ ᑮᓇᐅᔭᑦ ᐊᑐᖅᑐᔅᓴᖏᑦ 
ᑖᓐᓇᔾᔪᑎᒋᓯᒪᔭᖏᓪᓗ ᓄᓇᓕᕆᔨᒃᑯᑦ ᔭᓐᓄᐊᕆᒥ ᕿᒥᕐᕈᓚᐅᖅᑕᕗᑦ. 
 
ᑲᑎᒪᔩᑦ ᒫᓐᓇ ᑐᓴᕈᒪᑎᑦᑎᑕᐅᑲᐃᓐᓇᒥᒻᒪᑕ ᑐᔅᓯᕋᐅᑕᐅᓚᐅᖅᑐᓂᑦ ᐱᖁᑎᑖᕈᑎᔅᓴᓂᑦ ᑮᓇᐅᔭᓂᑦ. ᑲᑎᒪᔨᕋᓛᑦ 
ᐊᐱᖅᓱᓚᐅᖅᑐᑦ ᓇᓗᓇᐃᔭᐃᖁᔨᓪᓗᑎ ᖃᓄᑎᒋ ᐊᑎᖅᑕᐅᓂᐊᕐᒪᖔᑕ ᐊᑐᓂ ᓂᑭᑖᓗᖏᑦ ᐱᓕᕆᕕᐅᓂᐊᖅᑐᑦ 
ᐃᓱᒫᓘᒋᔭᐅᓚᐅᕐᒪᑕ ᐊᖏᖅᑕᐅᓯᒪᔪᑦ ᒪᓕᒐᓕᐅᕐᑎᒃᑯᓐᓂ ᐱᖁᑎᑖᕈᑎᔅᓴᓄᑦ ᐅᖓᕙᕆᐊᖅᑕᐅᖃᑦᑕᕐᒪᑕ 
ᐊᓯᖔᓄᓪᓗ ᓄᑦᑎᖅᑕᐅᖃᑦᑕᕐᑐᑎᑦ ᓴᓇᔭᐅᓂᐊᕐᑐᓄᑦ ᒪᓕᒐᓕᐅᕐᕕᒻᒥ ᐊᖏᖅᑕᐅᕙᒋᖅᓯᒪᓕᕋᓗᐊᖅᑎᓪᓗᒋᑦ 
ᐊᖏᖅᑕᐅᓯᒪᓐᖏᑦᑐᓂ. ᐃᒻᒪᖃ ᑖᒃᑯᐊ ᓄᓇᓕᕆᔨᒃᑯᑦ ᐅᔾᔨᓱᖅᑎᐊᕈᓐᓇᖅᑯᑦ ᐱᓕᕆᐊᕆᔭᐅᔪᑦ ᓈᒻᒪᓛᓯᓗᑎᑦ 
ᐱᐊᓂᑦᑕᐅᒍᓐᓇᖁᓪᓗᒋᑦ ᑭᓯᐊᓂ ᑕᐃᒃᑯᐊ ᓴᖅᑭᔮᖅᑎᑦᑎᔫᒥᖃᑦᑕᖁᓪᓗᒋᑦ ᖃᓄᑎᒋᑦ ᑮᓇᐅᔭᓂᑦ 
ᐊᑐᖃᑦᑕᕐᒪᖔᑕ. 
 
ᐊᑐᓂ ᒪᓕᒐᓕᐅᖅᑎ ᐃᓱᒫᓘᒋᔭᒥᓂᑦ ᓴᖅᑭᑎᓚᐅᕐᒪᑕ ᑲᑎᒪᔨᕋᓛᑯᓐᓂ. ᑖᒃᑯᐊ ᐊᑯᓐᓂᓱᑎᒋᔭᐅᖃᑦᑕᕐᑐᑦ 
ᑮᓇᐅᔭᐃᑦ ᓅᑎᖅᑕᐅᖃᑦᑕᕐᒪᑕ ᐊᓯᖏᓐᓄ ᒐᕙᒪᑎᒃᑯ ᐱᓕᕆᕕᖏᓐᓂ ᑕᒪᑐᒪᓂ ᐅᑭᐅᑦᑎᓐᓂ. ᒪᑯᐊ ᐊᑭᑐᔫᑎᑦ 
ᓂᐅᕕᕈᑕᐅᓂᐊᖅᑐᑦ ᐃᐱᓇᕐᓂᖃᖃᑦᑕᕐᒪᑕ ᐊᓯᖏᓐᓂ ᓄᑦᑎᖅᑕᐅᒐᖓᑕ ᑮᓇᐅᔭᑦ ᐃᓛᓐᓂᒃᑯᑦ ᐃᒻᒪᖃ 
ᐃᓗᐊᓐᖏᓗᐊᑐᒥ ᐃᓅᓐᖏᔾᔪᑕᐅᓕᖃᑦᑕᕐᒪᑕ ᐊᓯᖏᓐᓄᑦ ᑖᒃᑯᐊ ᐲᖅᑕᐅᒐᖓᑕ  

ᐊᓯᖏᓐᓂ ᐱᔭᐅᒐᓗᐊᖅᑐᑎᑦ ᓄᓇᓕᓐᓂ. 
 
ᑕᐃᒪ, ᐃᒃᓯᕙᐅᑖᖅ, ᑕᐃᒪᑕ ᐃᓕᑕᕐᓇᖅᓯᖃᑦᑕᕐᖓᑕ ᐊᓯᔾᔨᕌᖓᑕ ᒐᕙᒪᑎᒃᑯᑦ ᒐᕙᒪᑎᑐᖃᒃᑯᓐᓂ 
ᐱᒋᐊᖅᑎᑕᐅᒍᒪᔪᔫᒐᓗᐊᑦ ᐅᖓᕙᕆᐊᖅᑎᑕᐅᖃᑦᑕᒥᒻᒪᑕ ᒫᓐᓇᒧᑦ ᐊᐅᓚᑦᑎᔨᐅᓕᖅᑐᓂᑦ. ᑲᑎᒪᔨᕋᓛᑦ, ᑕᐃᒪ 
ᑲᑎᒪᖃᑎᖃᓚᐅᖅᑯᑦ ᑕᒪᑐᒪᓂᑦᑎᐊ ᑲᑎᒪᖃᑎᖃᕋᓱᐊᖁᓪᓗᒋᑦ ᒐᕙᒪᑎᑐᖃᒃᑯᑦ ᓄᓇᓕᓕᕆᔨᒃᑯᖏᓐᓂ ᐊᒻᒪᓗ 
ᐱᔭᕆᐊᑐᓂᖅᓴᐅᓂᖓᓂᒃ ᑕᒫᓂ ᐅᑭᐅᖅᑕᖅᑐᒥ ᓄᓇᓕᒻᒥᐅᓄᑦ ᑖᒃᑯᐊ ᐅᓂᒃᑲᐅᓯᕆᔭᐅᒍᓐᓇᓂᐊᖅᐸᓐ ᒪᑯᐊ 
ᒐᕙᒪᑎᒃᑯᓐᓂᑦ ᐊᑐᖅᑕᐅᒍᓐᓇᓂᐊᖅᑐᑦ ᓄᓇᓕᓐᓂ ᓴᓇᕐᕈᑎᕐᔪᐊᓕᐅᕈᑕᐅᒍᓐᓇᓂᐊᖅᑐᓐ. 
 
ᑕᐃᒪᓐᒐᓂ ᐊᔪᐃᓐᓇᕋᓱᐊᖃᑦᑕᖅᑐᓐ ᐃᑲᔪᖅᓯᕋᓱᐊᖅᑐᑎᒃ ᓄᓇᓕᓐᓂᒻᒥᐅᑦ. 
 
ᑖᒃᑯᐊ ᐅᓄᖅᓯᒋᐊᖅᑕᐅᓂᐊᖅᑐᑦ ᓄᓇᕗᒻᒥ ᐱᖁᑎᕐᔪᐊᓄᑦ ᑲᑎᒪᔨᕋᓛᖃᓕᖅᑐᓐ ᐅᖃᐅᔾᔪᐃᔨᐅᓂᐊᖅᑐᓂ ᐊᒻᒪᓗ 
ᓄᓇᓕᒻᒥᐅᓂᒃ ᓱᖑᓕᖅᐹᓪᓕᕈᑕᐅᒍᓐᓇᓂᐊᕐᓗᑎᒃ ᑖᒃᑯᐊ. 
 
ᖁᕕᐊᓱᑦᑐᓐ ᑲᑎᒪᔨᕋᓛᑦ ᑕᐃᒪᓐᖓᓂᒃ ᑲᑕᒃᓯᒪᓂᖓ ᐊᑭᓕᖅᓱᖅᑕᐅᕙᓪᓕᐊᓂᐊᖅᐸᓐ ᐊᑭᓕᒃᓴᖏᓪᓗ 2006-07-
ᐸᒥ ᐱᒋᐊᖅᑎᑦᑎᒐᓱᐊᕈᒪᓪᓗᑎᒃ ᐅᖃᓪᓚᑲᑕᒍᑕᐅᒍᓐᓇᓂᐊᕐᒪᑕ ᑖᒃᓰᔭᐃᔭᕈᑕᐅᒍᓐᓇᕋᔭᖅᑐᓐ ᓄᓇᓕᓐᓂ. 
 
ᑕᐃᒪᓐᖓᓂᒃ ᐊᑯᓐᓂᖓᓂ ᑖᒃᓰᔭᖅᑕᐅᕙᓪᓕᐊᓂᐊᓕᖅᐸᑕ ᓄᓇᓕᒻᒥᐅᓐ ᑕᐃᒪᓕ ᑕᐅᓐᒥ ᐊᑎᖃᓕᖅᑐᖅ ᑕᐃᒃᑯᐊ 
ᑭᓯᐊᓂ ᓄᓇᓖᑦ ᐲᔭᐃᕙᓪᓕᐊᒍᓐᓇᕐᓂᐊᕐᒪᑕ ᑐᑭᓯᐅᒪᔭᐅᑎᑦᑎᒋᐊᖃᕐᓂᐊᖅᑐᒍᑦ ᖃᓄᖅᒋ 
ᐃᑉᐱᓇᕐᓂᖃᕐᓂᐊᕐᒪᖔᖅ ᓄᓇᓕᒻᒥᐅᓄᑦ. ᑖᒃᓰᔭᐃᔭᕈᓐᓇᖅᓯᓚᐅᖅᑳᑎᓐᓇᒋᑦ ᑖᒃᑯᐊ ᓄᓇᓖᑦ. 
 
ᑐᑭᓯᐅᒪᔭᐅᔪᓐ ᑲᑎᒪᔨᒃᑯᓐᓄᑦ ᒫᓐᓇ ᑭᓈᓗᓕᕆᔾᔪᑕᐅᖃᑦᑕᖅᑐᓐ ᐃᑲᔫᓯᐊᕈᑕᐅᖃᑦᑕᖅᑐᓐ ᐃᒥᖅᑕᕈᑎᓄᓪᓗ 
ᓄᓇᓕᓐᓄᑦ 2006-07 ᑮᓇᐅᔭᓕᕆᔾᔪᑎᒃᓴᖏᓐᓂ. 
 
ᐊᔪᐃᓐᓇᑐᐃᓐᓇᖃᑦᑕᕋᑦᑕ ᓴᖅᑭᔮᖅᑎᓐᓇᓱᐊᖁᓪᓗᒋᑦ ᑕᒪᒃᑯᐊ ᐅᓂᒃᑳᓐ. ᐊᓯᔾᔩᔪᖃᕐᓂᐊᕐᓕᕌᒐᓐ ᓄᓇᕗᑦ 
ᒐᕙᒪᖓᓂ ᐊᑐᐊᒐᕆᔭᐅᔪᓂ ᐊᒻᒪᓗ ᐅᓄᖅᓯᒋᐊᖅᑎᑦᑎᒋᐊᖃᕐᓂᐊᕐᓕᕌᖓᑕ ᑮᓇᐅᔭᓂᒃ ᑐᓂᔭᐅᖃᑦᑕᖅᑐᓂᒃ 
ᒐᕙᒪᑎᒃᑯᑦ ᐱᓕᕆᕝᕕᖏᓐᓄᑦ.  
 
ᑖᒃᑯᐊ ᐃᒥᖅᑕᕈᑏᓪᓗ ᐊᒻᒪᓗ ᑭᓈᓗᓐᓂᒃ ᐊᑦᑕᐃᔾᔪᑏᓐ. 
 
$500,000-ᓂᑦ ᑐᓂᔭᐅᔪᖃᓚᐅᕐᒪᓐ ᖃᐅᔨᓚᐅᖅᑐᒍᑦ ᑖᒃᑯᐊ ᐱᖅᑲᐃᒍᑕᐅᖃᑦᑕᓂᐊᖅᑐᓐ ᐊᓯᐅᔨᔪᖃᕌᒐᓐ 
ᓄᓇᓕᓐᓂ ᑎᒥᖁᑎᒋᔭᐅᔪᓂ, ᐸᖅᓴᐃᔨᐅᖃᑦᑕᖅᑐᓄᑦ. ᑕᒪᑐᒪᓃᓛᒃ.  

ᕿᓂᖅᑎᐅᖃᑦᑕᕐᒪᑕ ᓄᓇᓕᓐᓂ ᐊᓯᐊᔪᖃᕌᖓᓐ. ᑕᕝᕙ ᐃᑲᔪᑦᑎᐊᕋᓱᐊᕐᓂᐊᖅᑕᕗᓐ ᐱᕝᕕᒋᔪᓐᓇᖅᑕᓕᒫᑦᑎᓐᓄᑦ 
ᐊᑐᕐᓗᑕ. 
 
ᐃᒃᓯᕙᐅᑖᖅ, ᑖᒃᑯᐊ ᐊᔪᐃᓐᓇᖅᑕᐅᓯᒪᔪᓐ ᒥᓂᔅᑕ ᐃᓕᓴᐃᔨᔪᑎᒃᓴᓂᒃ ᐋᖅᑭᒃᓱᐃᓯᒪᔪᓐ ᐃᖅᑲᓇᐃᔭᖅᑎᖏᓐᓄᑦ 
ᓄᓇᓕᓐᓄᑦ. ᑲᑎᒪᔨᕋᓛᑦ ᐊᔪᐃᓐᓇᓂᐊᖅᑐᑦ ᒥᓂᔅᑕᒥᒃ ᐱᓕᕆᖃᑎᖃᑦᑎᐊᕋᓱᐊᖁᓪᓗᒍ ᓄᓇᓕᒻᒥᐅᓂᒃ 
ᐃᓕᓴᐃᖃᑦᑕᕈᓐᓇᓂᐊᕐᒪᑕ ᑕᐃᒪᓐᖓᓂᒃ.  
 
ᐃᓱᒫᓘᒋᔭᐅᖃᑦᑕᖅᓯᒪᒻᒪᑕ ᑕᒪᒃᑯᐊ ᓇᒻᒥᓂᖅ ᐱᓇᓱᐊᒐᕆᓂᐊᖅᑕᒥᓂᒃ ᐸᕐᓇᐃᓯᒪᔪᓐ ᒥᑭᑦᑖᖅᑐᒋᑦ 
ᓇᓗᓇᐃᔭᖅᓯᒪᖏᓗᐊᕐᒪᑕ ᑕᐃᒪ ᐸᕐᓇᐃᓯᒪᔭᖏᑦ ᐃᒻᒪᖃ ᑐᑭᓯᐅᒪᓐᓇᖏᑦᑎᐊᖅᑎᑕᐅᒐᓱᐊᖅᓯᒪᔫᔮᕐᒪᓐ.  
 
ᑕᐃᒪ ᐃᓱᒫᓗᒋᔭᐅᕙᑦᑐᖅ ᓄᓇᕗᑦ ᒐᕙᒪᖓᓂ ᑲᑐᔾᔨᖃᑎᒌᒋᔭᖏᑦ ᓄᓇᓖᑦ ᑕᐃᒪᓐᖓᓂᒃ 
ᓇᓪᓕᐅᒃᑯᒫᖃᑦᑎᑕᐅᓚᐅᕐᒪᑕ ᓄᓇᓖᑦ ᐱᓕᕆᕝᕕᖏᓐ ᑮᓇᐅᔭᖃᑦᑎᑕᐅᒍᓐᓇᖅᑐᓐ ᐅᑭᐅᓄᑦ ᐱᖓᓱᓄᑦ. 
 
ᑖᒃᑯᐊ ᓴᓇᖅᑯᑎᔾᔪᐊᖏᑦ ᓄᓇᓕᓐᓄᑦ ᐊᓯᐅᔨᔭᐅᔪᖃᕌᖓᓐ ᑖᒃᑯᓇᓐᖓᑦ ᐱᔪᓐᓇᓂᐊᕐᒪᑕ ᑮᓇᐅᔭᓂᒃ.  
 
ᑖᒃᑯᐊ ᐱᒃᑯᒥᓇᓚᐅᖅᑐᓐ 2006-07-ᐸᒥ $45,000-ᓂᑦ ᑐᓂᓯᒍᓐᓇᓂᐊᖅᑐᖅ ᓯᓚᑦᑐᕐᓴᖅᕕᔾᔪᐊᒨᖃᑦᑕᖅᑐᓄᑦ 
ᐃᓕᓴᖅᑎᓄᑦ. 
 
ᐊᒻᒪᓗᒃᑕᐅᖅ ᑲᑎᒪᔨᕋᓛᑦ ᖃᐅᔨᒪᔪᓐ ᑮᓇᐅᔭᑦ ᑖᒃᑯᐊ ᐊᑐᖅᑕᐅᓂᐊᕐᒪᑕ ᐃᓕᓴᐃᔾᔪᑎᒃᓴᓄᑦ 
ᓴᓇᕐᕈᑎᓕᕆᔨᐅᓂᕐᒧᓐ CGS-ᑯᓐᓂ ᑖᒃᑯᐊ ᖃᐅᔨᓴᖅᑕᐅᑦᑎᐊᕈᓐᓇᓂᐊᖅᐳᑦᑐᖅ ᑕᐃᒪ ᐅᑦᔨᓱᑦᑎᐊᖅᑕᐅᓗᑎᒃ 
ᐃᓕᓴᖅᓯᒪᓂᖏᑦ. ᐱᐊᓂᒃᑕᐅᑦᑎᐊᕈᓐᓇᓂᐊᕐᒪᑕ. 
 
ᑖᒃᑯᐊ RSP-ᑯᑦ ᐅᒥᐊᕐᔪᐊᒃᑰᖅᑎᑕᐅᖃᑦᑕᖅᑐᓐ ᔮᓐᓄᐊᕆᒥ ᑎᑭᓴᖅᑕᐅᓯᒪᔭᕆᐊᖃᒻᒪᑕ ᑖᒃᑯᐊ 
ᐱᐊᓂᓚᐅᖅᑳᑎᓐᓇᒋᑦ ᑖᒃᑯᐊ Mariport Group Ltd.-ᒃᑯᓐᓄᑦ ᑎᑭᓴᑦᑕᐅᓯᒪᔭᕆᐊᖃᕐᓂᐊᓕᓚᐅᔪᔪᓐ ᓄᓇᕗᒻᒥ 
ᓴᖅᑭᔮᖅᑎᑕᐅᖁᔭᐅᓚᐅᖅᑐᑦ ᑕᕝᕘᓇ ᐃᓪᓗᕐᔪᐊᖅᑎᓐᓄᑦ ᑕᑯᔭᐅᒍᓐᓇᓂᐊᕐᒪᑕ.  
 
ᑎᑭᓴᖅᑕᐅᓂᐊᖅᑐᓐ ᐊᒥᓱᓄᑦ ᐅᑭᐅᓄᑦ ᑳᒃᑐᓛᒃᑎᑕᐅᓯᒪᖃᑦᑕᖅᑐᓐ ᐊᑕᐅᓯᖅᑕᐃᓇᕐᒧᓐ.  
 
ᐃᓱᒫᓖᒋᔭᐅᓕᖃᑦᑕᕐᒪᑕ ᑲᑎᒪᔨᓄᑦ 2006 ᐅᒥᐊᕐᔪᐊᑰᓂᐊᖅᑐᓐ ᐅᖅᓱᐊᓗᓐᓂ ᑎᑭᓴᐃᔾᔪᑕᐅᖃᑕᖅᑐᓐ. ᑖᓐᓇ 
ᑲᐃᕙᓪᓚᖃᑦᑕᕐᒪᑕ ᑮᓇᐅᔭᐃᑦ ᐅᓄᖅᓯᒋᐊᖑᖅᑕᐅᒋᐊᖃᕐᓂᐊᕐᒥᔪᖅ ᐊᑭᑦᑐᐸᓪᓕᐊᓂᖏᑦ ᒪᓕᓪᓗᒋᑦ ᐅᖅᓱᐊᓗᐃᑦ.  
 
ᐃᓱᒫᓗᒋᔭᖏᑦ ᑖᒃᑯᐊ ᓴᖅᑭᔮᖅᑎᑕᐅᖏᓗᐊᖃᑦᑕᕐᒪᑕ ᑐᕌᒐᕆᔭᐅᓇᓱᐊᖅᑐᓐ.  

ᑮᓇᐅᔭᐃᑦ ᐊᑐᖅᑕᐅᖃᑦᑕᖅᑐᑦ ᑲᐃᕙᓪᓚᖃᑦᑕᖅᑐᓄᑦ ᑮᓇᐅᔭᓄᑦ ᐊᒻᒪᓗ ᒪᓕᒐᖓᑦ ᑖᒃᑯᐊ ᐊᐅᓚᑕᐅᖕᒪᑕ. 
ᓈᒻᒪᓈᖅᓯᔾᔫᒥᓗᑎᑦ ᖃᐃᑕᐅᖃᑦᑕᖁᓕᖅᑕᕗᑦ.  
 
ᐊᒻᒪᓗ ᑲᑎᒪᔨᕋᓛᓂᒃ ᓴᖅᑭᔮᖅᑎᑦᑎᖃᑦᑕᒋᐊᖃᕐᓂᐊᕐᒥᔪᖅ ᐅᓂᒃᑳᓂᒃ ᐊᕐᕌᒍᑕᒫᑦ ᑳᓐᑐᕌᒃᑦ-ᑎᑦᑎᔾᔪᑎᒃᓴᓂᒃ 
ᐊᒻᒪᓗ ᐊᑐᖅᑐᐊᕈᑕᐅᖃᑦᑕᖅᑐᓂᒃ ᑕᐃᒪᙵᓂᒃ ᓴᖅᑭᔮᖅᑎᑕᐅᖃᑦᑕᕐᔫᒥᖁᔭᖏᑦ ᓈᒻᒪᓈᖅᓯᓗᑎᒃ. 
 
ᑖᒃᑯᐊ ᐱᐊᓂᔾᔫᒥᔭᒃᑲ, ᓇᒻᒥᓂᖅ ᐃᓱᒫᓗᒋᔭᒥᓂᒃ ᑲᑎᒪᔨᐅᖃᑎᒃᑲ ᐱᑕᖃᖅᑐᒃᓴᐅᒻᒥᒐᒥᒃ ᑕᐃᒪ ᐱᒋᐊᕈᓐᓇᖅᓯᕗᑦ.  
 
ᖁᔭᓐᓇᒦ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐲᑕᓴᓐ. ᐱᒋᐊᒃᑲᓐᓂᓚᐅᖅᑳᕐᓇᑕ ᐃᖅᑲᐅᒪᖁᔭᑦᓯ ᐅᑯᓂᖓ 6-ᓂᒃ 
ᒪᒃᐱᒐᕐᓂᒃ ᑲᒪᒋᐊᖃᕐᓂᐊᕋᑦᑕ ᐊᑐᓂ ᓂᑭᑦᑖᕐᓗᒋᑦ ᑲᑎᒪᔩᑦ 6-ᒥᓂᔅᒥᒃ ᑲᑎᒪᒍᓐᓇᖅᑐᑦ ᑕᐃᒪ ᖃᖓᑐᐃᓐᓇᒃᑯᑦ 
ᐃᓱᒪᖅᓲᑕᐅᓗᑎᑦ ᐊᑕᐅᓯᐊᙱᒃᑲᓗᐊᕐᓗᑎᑦ ᐅᖃᓪᓚᒍᓐᓇᕐᓂᐊᖅᑐᑦ. ᐊᑐᓂ ᐅᖃᓪᓚᒍᓐᓇᕐᓂᐊᖅᑐᑦ 
ᐅᖃᓪᓛᓂᒃᓯᒪᔪᑦ.  
 
ᖃᖓᑐᐃᓐᓇᒃᑯᑦ ᐊᐱᖅᑯᑕᐅᔪᓂᒃ ᓇᓗᓇᐃᔭᐃᑦᑎᐊᖃᑦᑕᕐᓗᒋᑦ ᑖᒃᑯᓇᖓᓂᒃ ᒪᒃᐱᒐᕐᓂᒃ 
ᐅᖃᐅᓯᖃᕐᔫᒥᖃᑦᑕᕐᓂᐊᖅᐳᓯ.  
 
ᐊᒻᒪᓗ ᑭᒃᑯᑐᐃᓐᓇᐃᑦ ᐅᖃᐅᓯᒃᓴᖃᖅᑐᖃᖅᐹᑦ? ᑭᒃᑯᑐᐃᓐᓇᓄᑦ ᐅᖃᐅᓯᒃᓴᐃᑦ? ᑕᒫᓂᕐᒥᐅᑕᓄᑦ?  
 
ᐱᒋᐊᕐᕕᒋᓂᐊᖅᑕᕗᑦ ᒪᒃᐱᒐᖓᑦ J-5. ᓄᓇᓖᑦ ᒐᕙᒪᒃᑯᓐᓄᓪᓗ ᐱᔨᑦᓯᕋᖅᑎᑦ ᐊᐅᓚᑦᓯᔪᑦ ᐱᓕᕆᕕᒻᒧᑦ. 
ᑲᑎᓪᓗᒋᑦ ᐊᑐᕈᒫᖅᑐᑦ. 7-ᒥᓕᐊᓐ 899-ᑕᐅᓴᓐ. (ᑐᓵᔨᑎᒎᕈᓐᓃᖅᑐᖅ) ᐊᖏᖅᑐᑦ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. J-6, J-7, J-8, J-9-ᒥᒡᓗ ᒪᑉᐱᒐᖃᖅᑐᖅ. ᓄᓇᓕᓐᓄ ᒐᕙᒪᒃᑯᓐᓄᓪᓗ 
ᐱᔨᑦᓯᖅᑏᑦ. ᓇᐃᓈᖅᓯᒪᔪᑦ. ᓄᓇᓕᓐᓄᓪᓗ ᐃᑲᔪᕈᑏᑦ. ᑲᑎᒡᓗᒋᑦ ᐋᖅᑭᐅᒪᐃᓐᓇᕈᑏᑦ. 51-ᒥᓕᐊᓐ 505-ᑕᐅᓴᓐ. 
ᒥᔅᑕ ᐊᓚᕋᓚᒃ. 
 
ᐊᓚᕋᓚᒃ: ᐃᒃᓯᕙᐅ-ᓱᓇᐅᓂᕋᖅᑕᐅᖅᑲᐅᔪᕐᖑᓇ, ᐃᒃᓯᕙᐅᑕᓖᒃ. ᐊᒻᒪᓗ ᑐᙵᓱᒋᑦᑎ ᒥᓂᔅᑕ ᐸᕋᐅᓐ ᑐᙵᓱᒋᑦ. 
ᐊᒻᒪᓗ ᖁᕕᐊᓇᖅ ᑕᐅᓇᓃᒃᑲᑦᑎ.  
 
ᐆᒥᖓᓕ ᐊᐱᕆᐊᕐᔪᒍᒪᖅᑲᐅᓪᓗᖓ ᓯᕗᓪᓕᕐᒥᒃ ᑖᓐᓇ ᐊᕐᕌᓂ ᑮᓇᐅᔭᐅᓚᐅᖅᑐᖅ 2005-06 ᑕᕝᕙᓂ 
Community Support ᒥᓕᐊᓐᑖᓚᒻᒪᕆᐅᙱᑦᑑᒐᓗᐊᕐᒥ ᐊᑭᓕᖅᓯᒋᐊᖅᓯᒪ-ᐃᓛᒃ ᒥᑭᓪᓕᒋᐊᖅᓯᒪᒻᒪᑦ ᐊᕐᕌᓂᓂᒃ 
ᓱᓇᒥᒃᑭᐊᕐᖑᓇ ᐱᔾᔪᑎᖃᖅᑐᖅ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᐃᒃᓯᕙᐅᑖᖅ. (ᑐᓵᔨᑎᒍᑦ) ᑖᓐᓇ ᒪᓕᒐᓕᐅᖅᑎᐅᔪᖅ 
ᓇᓗᓇᐃᖅᓯᒃᑲᓐᓂᐊᕐᔪᓚᐅᕐᓕ ᐊᐱᖅᑯᑎᒥᓂᒃ. ᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐊᓚᕋᓛᒃ ᓇᓗᓇᐃᑦᑎᐊᒃᑲᓐᓂᓚᐅᕈᒃ ᐊᐱᖅᑯᑏᑦ. 
 
ᐊᓚᕋᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 2005-06, 2005-06-ᒥ ᑖᒃᑯᐊ ᑐᓂᕐᕈᑏᑦ 45-ᒥᓕᐊᓐ 26-
ᖑᓪᓗᑎᑦ. 1-ᑕᐅᓴᓂᒃ 2006-07-ᒧ 44-ᒥᓕᐊᓐ 669-ᙳᖅᖢᑎᒃ. ᐊᔾᔨᒌᙱᑦᑐᑦ ᑕᒡᕙᓂ ᒥᒃᖠᒋᐊᖅᓯᒪᖕᒪᑕ. 
ᐊᐱᖅᓱᖅᑕᕋ ᑭᓱᒧᑦ ᐱᔾᔪᙱᖃᖅᖢᑎᒃ ᒥᒃᖠᒋᐊᖅᑕᐅᓯᒪᖕᒪᖔᑕ. ᖁᔭᓐᓇᒦᒃ, ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᒃᑯᐊ ᑕᒡᕙ ᑲᑎᙵᓪᓗᑎᑦ ᐊᔾᔨᒌᙱᑦᑐᑦ 
ᐱᓕᕆᔾᔪᑎᐅᔪᑦ ᐊᔾᔨᒌᙱᑦᑐᑦ ᐊᐱᖅᑯᑎᒋᔭᖓᑦ ᑖᒃᑯᐊ ᓄᓇᓖᑦ ᐅᖅᓱᐊᓗᓕᕆᓂᕐᒧᑦ ᐆᒻᒪᖅᑯᑎᓕᕆᓂᕐᒧᓪᓗ 
ᐱᖃᓯᐅᔾᔨᓯᒪᖕᒪᑕ ᑕᕝᕗᖓ ᐱᓕᕆᐊᒧᑦ. ᐊᐱᕆᓚᐅᕐᓚᒍ ᒥᔅᑕ ᕆᑦᔅ ᑭᐅᖁᓗᒍ ᐃᓚᒋᐊᕈᑎᒃᓴᒥᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᕆᑦᔅ. 
 
ᕆᑦᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᒥᓂᔅᑕ ᐅᖃᖅᑲᐅᖕᒪᑦ ᐅᓄᑲᓪᓚᒃᑐᓂᒃ ᑖᒃᑯᓂᙵᑦ ᐱᔾᔪᑎᖃᕐᒪᑦ 8-
ᖑᖅᑰᖅᑐᓂᒃᑯᐊ ᐱᔾᔪᑎᒋᔭᖏᑦ ᕿᒥᕐᕈᓇᒃᑕᓯ ᐋᖅᑭᒋᐊᖅᓯᒪᒡᓗᑎᑦ ᒥᒃᓴᐅᓴᑦᑐᑦ ᐊᕐᕌᓂ 42-ᑕᐅᓴᙳᓚᐅᕐᒪᑕ 
ᐊᑭᑦᑐᕆᐊᕈᑎᒋᓯᒪᔭᖓᐅᓇ 2-ᒥᓕᐊᓐ ᑖᓚᓂᒃ ᐊᕐᕌᒍᒋᔭᑦᑎᓐᓂ.  
 
ᑖᒃᑯᓇᓂ ᐊᕐᕌᒍᑉ ᐃᓗᐊᓂ ᐊᑭᓕᐅᑎᖃᓚᐅᕐᒪᑕ ᐃᓚᖏᑦ ᐊᑭᑦᑐᕆᐊᖅᑐᑎᒃ ᐃᓚᖏᑦ ᐊᑭᑭᓪᓕᒋᐊᖅᑐᑎᒃ 
ᑕᐃᒪᓐᓇ  ᐄ, ᑕᒻᒪᖏᑦᑐᑎᒃ 45,000-ᖑᓚᐅᖅᑑᖓᓗᐊᑦ ᒫᓐᓇ ᒥᑭᓪᓕᒋᐊᖅᑕᐅᕋᕐᔪᒃᓯᒪᓪᓗᓂ ᐃᓚᖓᑦ 
ᒥᑭᓪᓕᒋᐊᖅᑕᐅᓯᒪᔪᑦ ᑐᓂᕐᕈᑎᒃ ᑮᓇᐅᔭᓄᑦ ᐃᑲᔪᕈᑎᐅᔪᑦ ᑕᐃᒃᑯᐊ ᐱᖅᑯᓯᑐᖃᖅᑎᑐᑦ ᑕᐃᒃᑯᐊ 1 
ᒥᓕᐊᓐᖑᓚᐅᖅᑐᒐᓗᐊᑦ  ᒫᓐᓇ 500,000-ᐅᓕᕐᒪᑕ. ᑖᒃᑯᐊ ᐊᖏᕈᑎᐅᓚᐅᖅᓯᒪᒻᒪᑕ ᐊᓯᔾᔩᓯᒪᓪᓗᑎᒃ CTI-ᒧᑦ 
ᐊᖏᕈᑕᐅᓚᐅᖅᑐᑦ. 
 
ᑭᓯᐊᓂᓕ ᐊᑭᑦᑐᕆᐊᕋᕐᔪᒃᓯᒪᔪᑦ ᑮᓇᐅᔭᖅᑐᕈᑎᒃᓴᖏᑕ ᐅᓄᕐᓂᕆᔭᖓ ᑭᓯᐊᓂ ᐊᑭᓕᐅᑕᐅᓚᐅᖅᑐᑦ ᑕᒃᑯᐊ 
ᐱᖃᓯᐅᔾᔨᓯᒪᔪᑦ ᐊᓪᓚᕝᕕᒃᑕ ᐃᓗᐊᓂ ᐊᓯᔾᔨᕈᑕᐅᓚᐅᖅᑐᑦ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕆᑦᔅ. ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᕐᕌᓂ ᐅᖓᓪᓕᕐᒥᓗᕝᕙᑭᐊᖅ ᑕᐃᓐᓇ ᑕᒪᓐᓇ 
ᐸᕐᓇᒃᑕᐅᑲᓐᓂᓂᐊᕐᓚᐅᖅᓯᒪᔪᖅ ᐅᖃᐅᓯᐅᖃᑦᑕᖅᑎᓪᓗᒍ ᓄᓇᓕᓐᓂ ᓄᓇᐃᑦ ᐊᔾᔨᒋᓐᖏᑦᑐᑦ ᐊᑐᒐᒃᓴᐃᑦ 
(ᑐᓵᔨᑎᒎᕈᓐᓃᖅᑐᖅ) Crown Land-ᓗ ᐊᒻᒪ Hinterlands, ᑕᐃᒃᑯᐊᓗ ᓴᓇᕕᐅᖃᑦᑕᖅᑐᑦ 
ᐱᕙᓪᓕᐊᑎᑎᔾᔪᑕᐅᕙᒃᑐᑦ ᓂᐅᕕᐊᒃᓴᖃᖅᑐᑦ ᐊᒻᒪᓗᒃᑕᐅ ᓇᒻᒥᓂᖅ ᐊᖏᕐᕋᕆᔭᐅᔪᓂ ᐃᓂᒃᓴᕆᔭᖏᑦ. 
 
(ᑐᓵᔨᑎᒍᑦ) ᑖᒃᑯᐊᓗ ᓄᓇᓖᑦ ᐊᒥᓱᑲᓪᓚᐃᑦ ᐅᕙᖓᓕᓚᒃ ᐊᐱᕆᔭᐅᖃᑦᑕᕋᒪ ᓄᓇᑖᕈᒪᒐᓗᐊᖅᑐᑎᒃ ᑕᒪᒃᑯᓄᖓ 
small business-ᓕᒐᓚᓐᓄᓘᓐᓃᑦ ᐅᕝᕙᓘᓐᓃᑦ  industrial-ᒐᓚᓐᓄᑦ ᑕᐅᕗᖓ ᐃᒃᑯᐊ  
ᓴᓂᖃᑦᑕᐃᓕᓗᐊᓐᖏᓐᓂᕐᓴᐅᓲᖑᒻᒪᑕ ᑕᒪᒃᑯᐊ industrial area lots (ᑐᓵᔨᑎᒎᕈᓐᓃᖅᑐᖅ) ᓲᕐᓗ 
ᓴᓂᖃᖅᑕᐃᓕᒪᑎᑕᐅᖃᑦᑕᕐᒪᑕ ᑕᐃᒪᓐᓇ ᐱᔪᓐᓇᖅᑐᑎᓪᓗ. 

ᑐᑭᓯᓂᕐᓗᒃᑕᐅᓯᒪᕙᓪᓚᐃᖁᔨᒪᑕ ᓂᕈᐊᖅᑕᐅᕕᒋᓯᒪᔭᑦᑎᓐᓃᑦᑐᑦ ᑐᑭᓯᓇᓱᒃᑐᑎᒃ ᓂᖓᐅᓚᐅᓐᖏᓐᓂᕐᒥᓂ 
ᑐᒃᓯᕋᐅᑎᒋᓯᒪᔭᒥᓐᓄᑦ ᖃᓄᐃᑦᑐᒥᒃ ᓄᓇᒥᒃ ᐱᔪᒪᒻᒪᖔᕐᒥᒃ ᐅᕝᕙᓘᓐᓃᑦ ᐱᓕᕆᔪᒪᔭᒥᓂᒃ ᓄᓇᓕᓐᓂ 
ᐊᑐᕐᓂᓕᐅᕈᑎᑕᖃᖅᐸᓪᓚᐃᒻᒪᑦ ᑮᓇᐅᔭᖅᑐᕈᑎᓴᖏᓐᓄᑦ ᐋᖅᑭᒃᓱᖅᓯᒪᔪᑦ ᒐᕙᒪᒃᑯᓐᓂᑦ 
ᕼᐊᒻᓚᒃᑯᓐᓄᖓᐅᓂᐊᖅᑐᑦ ᑖᒃᑯᐊ ᕿᓐᖑᕐᒥᒐᕐᓂᕐᒧᑦ ᓄᓇᓂᒃ ᐊᑐᖅᑕᐅᒐᔭᖅᑐᑦ. ᑭᖑᓪᓕᖅᐹᒥᒃ ᐅᖃᖃᑎᒋᓪᓗᒋᑦ 
ᓂᕈᐊᖅᑕᐅᓯᒪᕕᒋᔭᒃᑲ ᐊᕐᕌᒍᓕᒫᕈᖅ ᐅᑕᕿᔭᕆᐊᖃᓚᐅᕐᒪᑕ ᕿᓐᖑᕐᒥᖓᖅᑎᑦ ᓄᓇᒥᒃ ᐅᑕᖅᑭᔭᐅᓗᑎᒃ. ᓄᓇᒥᒃ 
ᕿᓐᖑᒥᒐᖅᑕᐅᓂᐊᖅᑐᒥᒃ ᐊᑐᒐᒃᓴᒋᔭᖓᓂ. 
 
ᐃᓱᒪᒋᔭᖓᒍᓕ ᐅᕙᖓ 44 ᒥᓕᐊᓐᑕᓚᓗᐃᑦ ᑖᒃᑯᐊ ᓄᓇᓕᓐᓄ ᐊᑐᖅᑕᐅᔪᓐᓇᖅᑎᓪᓗᒋᑦ ᐱᐅᓯᒋᐊᕈᓇᕐᓂᐊᕐᒪᑦ 
ᓄᓇᓕᖓ ᓇᓗᓇᐃᖅᓯᒐᓱᑦᑎᓪᓗᒋᑦ ᓄᓇᒧᑦ ᕿᓐᖑᒥᒐᖅᑕᐅᔭᕆᐊᖃᖅᑐᓄᑦ ᐊᒻᒪᓗ ᐊᓯᖏᓐᓄᑦ 
ᐱᕙᓪᓕᐊᑎᑦᑎᔾᔪᑕᐅᓂᐊᖅᑐᓄᑦ ᐊᑐᖅᑕᐅᔭᕆᐊᓖᑦ ᓄᓇᓕᓐᓄᑦ.  
 
ᐊᐱᕆᔪᒪᔭᕋ ᒥᓂᔅᑕ ᖃᓄᖅ ᑕᒪᓐᓇ ᐱᐅᓯᒋᐊᖅᓯᒪᓕᖅᐸ ᐊᕐᕌᒍ ᒪᕐᕉᒃ ᐊᓂᒍᖅᓯᒪᓕᖅᑐᒃ ᓴᓇᖁᓪᓗᒋᑦ ᓄᓇᓂᒃ 
ᖃᓄᐃᑦᑐᓂᓪᓗ ᓄᓇᓂᒃ ᐱᔭᐅᔪᒪᔪᓂᒃ ᐊᑐᖁᓪᓗᒋᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᐃᓚ ᑕᒪᓐᓇᐃᓚ ᐱᔾᔪᑕᐅᒐᔪᒻᒪᑦ ᓄᓇᓕᕆᓂᖅ. ᑕᐃᒃᑯᐊ Federal 
Government-ᑯᑦ ᑕᒪᑐᒥᖓ ᑲᒪᖃᑦᑕᖅᑎᓪᓗᒋᑦ ᐊᒻᒪᓗ ᕼᐊᒻᓚᒃᑯᑦ ᑲᒪᖃᑦᑕᐅᖃᑕᖅᑎᓪᓗᒋᑦ. 
 
ᐊᒻᒪ ᐅᕙᒍᑦ CGS-ᖑᔪᑎᒍᑦ Land Office-ᑕᖃᓕᖅᑐᒐᓗᐊᖅ ᑕᒪᐃᓐᓂ ᓄᓇᓕᓐᓂ ᑕᒫᓂ ᓄᓇᕗᑦ ᐃᓗᐊᓂ 
ᑕᒪᓐᓇ ᑮᓇᐅᔭᖅᑕᖃᑦᑕᕐᓂᖅ Federal Government-ᑯᓐᓂᑦ ᐱᖃᑦᑕᕋᑦᑎᒍᑦ ᐊᒻᒪ ᓱᓕ ᒪᓐᓇ 
ᐊᐃᕙᔾᔪᑕᐅᖃᑦᑕᖅᑐᓂ ᐊᐱᕆᖅᑲᐅᒻᒪᑦ ᑕᒪᓐᓇ ᐃᑲᔪᖅᓯᓂᕐᓴᐅᒻᓕᒪᖔᖅ ᐅᕝᕙᓗᕝᕙ ᐱᕙᓪᓕᓂᕐᓴᐅᒻᒪᖔᖅ 
ᐃᖑᔭᖅᑐᑦ ᐊᒻᒪᓗ ᑕᐃᒃᑯᐊ ᓄᓇᓕᓐᓂ Land Officer-ᔪᑦ ᐃᓕᓐᓂᐊᖅᑎᑕᐅᖏᓐᓇᖃᑦᑕᓕᕐᒪᑕ ᐊᒻᒪ ᑕᐃᒃᑯᐊ 
MTO Municipal Training Organization-ᑯᑦ ᐃᓕᓐᓂᐊᖃᑕᐅᖃᑦᑕᖅᑐᑎᒃ. ᑕᒪᓐᓇ 
ᐱᕙᓪᓕᓂᕐᓴᕐᔪᐊᒻᒪᕆᐊᓗᔭᖅᑐᖅ ᑕᐃᒪᓐᖓ ᓄᓇᕗᑕᓚᐅᖅᑎᓪᓗᑕ ᐄᐳᕈᓪ 1-ᖑᓚᐅᖅᑎᓪᓗᒍ.  
 
ᐊᒻᒪ ᓱᓕ ᖃᐅᔨᒪᔪᒍᒐᓗᐊᖅ ᐱᕙᓪᓕᐊᔭᕆᐊᖃᖅᑐᒍᑦ ᐱᕙᓪᓕᖅᐸᓪᓕᐊᔭᕆᐊᖃᖅᑐᑕᒍᑦ ᑕᒪᓐᓇ ᓄᓇᓕᕆᓂᖅ 
ᐃᒃᐱᒋᔭᐅᖃᑦᑕᕐᒪᑦ ᐊᐃᕙᔾᔪᑎᒋᓐᓇᖅᑕᕋᓗᐊᖅᐳᑦ ᑕᐃᒃᑯᖓ ᓄᓇᕗᑦ ᐃᑯᖓ  Federal Government-ᑯᓐᓄᑦ 
ᐱᓕᕆᐊᕆᓐᓇᖅᑕᕋᓗᐊᖅᐳᑦ. ᖁᔭᓐᓇᒦᒃ, ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᐊᑎᓕᐅᕐᓯᒪᔪᖁᑎᖃᕈᓐᓃᕐᒥᒐᒪ. ᒥᔅᑕ ᐲᑕᓴᓐ. 
 
ᐲᑕᓴᓐ(ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᑯᐊ ᐱᕕᑭᓗᐊᖅᑐᕈᓘᓕᕐᒪᑕ ᓵᑦ, ᑐᓗᖅᑕᖃᑦᑕᓕᕋᒃᑭᓐ.  
 
ᐊᐱᕆᔪᒪᔭᕋᐅᓇ ᒥᓂᔅᑕ ᒪᑉᐱᒐᖅ J-7-ᐸᒥ, $135,000 ᐊᑐᕈᒫᖅᑐᖅ ᓄᓇᕗᒻᒥ, ᓄᓇᓖᑦ ᑲᑐᔾᔨᖃᑎᒌᖏᓐᓄᑦ. 
ᑕᐃᒪᓐᓇ ᓱᕐᕋᓚᐅᖅᓯᒪᔪᓐᓃᕐᒪᓐ ᐊᕐᕌᒍᓄᒃ ᐅᓄᖃᓪᓚᑦᑐᓄᑦ. ᓄᓇᕗᒻᒥ ᑲᑐᔾᔨᖃᑎᒌᑦ ᓄᓇᓕᓐᓄᑦ 
ᐊᖏᓪᓕᒋᐊᖅᓯᒪᓕᕐᒪᑕ. ᐱᒃᑲᓐᓂᕆᐊᖃᖅᑰᐸᓪᓚᐃᓕᖅᑐᑦ ᑮᓇᐅᔭᖅᑐᕈᑎᒃᓴᖏᓐᓂ ᐊᐅᓚᑕᖏᓐᓄᑦ 
ᐃᑲᔫᑎᔾᔪᑎᒃᓴᐅᓂᐊᖅᑐᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ. ᐲᑕᓴᓐ. ᒥᓂᔅᑕ ᐸᕋᐅᓐ. 

ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦ, ᐃᒃᓯᕙᐅᑖᖅ. ᑖᒃᑯᐊᖏᓛᖅ Nunavut Association Municipality 
ᑕᕝᕙᓐᖓ GN-ᑯᓐᓂᑦ ᐃᑲᔪᖅᑕᐅᖏᓐᓇᖅᑑᒐᓗᐊᓐ ᓲᕐᓗ ᐊᕐᕋᒍᑕᒫᒃᑯᓐ ᑲᑎᒪᕕᔾᔪᐊᓂᒃᑯᑦ ᑮᓇᐅᔭᒻᒥᒃ 
ᑐᓂᔭᐅᖃᑦᑕᕐᒪᑕ.  
 
ᐊᒻᒪᓗ ᑭᓯᐊᓂ ᐃᒪᓐᓇ ᐅᖃᕈᓐᓇᖂᑦᑐᖓ ᓄᓇᕗᑦ Municipality Association-ᑯᓂᓛᑦ ᐅᕙᑦᑎᓐᓄᑦ 
ᐊᐱᖅᓱᓚᐅᖅᓯᒪᒻᒥᒻᒪᑕ ᑮᓇᐅᔭᖅᑖᑲᓐᓂᕈᒪᓪᓗᑎᒃ ᑕᐃᒪᓐᓇᖃᐃ ᑖᓐᓇ ᐊᑦᔨᒌᖏᓐᓇᖅᑐᖅ ᐊᕐᕌᒍᑕᒫᖑᔮᖅᑐᖅ. 
ᒫᓐᓇ $35,000.00. ᑕᐃᒪ ᖃᓄᑐᐃᓐᓇᖅ ᐃᑲᔪᕋᓱᖃᑦᑕᖅᑕᕋᓗᐊᖅᐳᓐ GN-ᖑᑎᓪᓗᑕ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᐸᕋᐅᓐ. ᒥᔅᑕ. ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᒥᓂᔅᑕ ᑭᐅᔪᐊᓐᓅᒻᒪᓐ ᖁᔭᓐᓇᒦ. ᒥᓂᔅᑕᐅᑉ ᐅᖃᐅᑎᒍᓐᓇᖅᐹᑎᒍᑦ 
ᖃᓄᖅ ᐱᓕᕆᖃᑎᒌᒻᒪᖔᑕ ᐃᓄᐃᑦ ᑲᑐᔾᔨᖃᑎᒌᖏᑦ ᓄᓇᓕᓐᓄᑦ ᒫᓐᓇᒧᓐ ᑎᑭᓪᓗᒍ ᐊᕐᕌᒍᓕᒫᒧᓐ. ᖁᔭᓐᓇᒦᒃ. 
 
ᐃᒃᓯᕙᐅᑕ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ. ᐲᑕᓴᓐ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪ ᖁᔭᓐᓇᒦᖅᐸᕋ ᑕᐃᓐᓇ ᐊᐱᖅᓱᖅᑐᖅ 
ᑲᑎᒪᔨᐅᖃᑎᒐ.  
 
ᖃᓂᒌᑦᑐᓯᒃ ᐱᓂᕆᖃᑎᒌᖏᓐᓇᖅᑐᒍ ᑖᒃᑯᐊᓗ NAM-ᑯᓐ ᐊᒻᒪᓗ ᐅᕙᒍᑦ ᐃᑲᔪᖃᑦᑕᖅᓱᑎᒍ ᖃᓄᑐᐃᓐᓇᖅ 
ᐱᔪᒪᔭᒻᒥᓂᒃ. ᐱᔪᒪᔭᖃᓕᕌᒐᑕ ᑕᒪᒃᑯᓂᖓ Special Projects-ᑯᓐᓂᑦ. 
 
ᐊᒻᒪ ᐅᐊᑦᑎᐊᖅ ᐊᐱᕆᖅᖃᐅᔮᓂᒃ ᑕᐃᒃᑯᐊ ᑮᓇᐅᔭᓐ ᐊᖏᓂᖅᓴᐅᕌᓚᓚᐅᖅᑑᒐᓗᐃᓐ, $100,000-
ᖑᖃᑦᑕᓚᐅᕋᓗᐊᕐᒪᓐ ᒫᓐᓇ $135,000-ᖑᖅᑐᖅ. ᐃᒻᒪᖃ 2003-ᒥ ᐊᖏᓪᓕᒋᐊᓚᐅᖅᑐᖅ $135,000-ᒧᑦ. 
ᖁᔭᓐᓇᒦᒃ, ᐃᒃᓯᕙᐅᑕ. 
 
ᐃᒃᓯᕙᐅᑕ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ. ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᕈᒪᔭᕋ ᒥᓂᔅᑕ ᑭᐅᔪᐊᓐᓅᒻᒪᓈᓯᓐ.  
 
ᐃᒃᓯᕙᐅᑖᖅ, ᑭᖑᓂᑦᑎᓐᓂ ᐊᔭᐅᖅᑐᐃᖃᑦᑕᓚᐅᖅᓯᒪᒐᒪ ᓄᓇᕗᑦ ᒐᕙᒪᒃᑯᖏᑦ ᑐᓴᕋᓱᐊᖁᓪᓗᒋᑦ 
ᑲᑐᔾᔨᖃᑎᒌᖏᓐᓂᒃ ᓄᓇᓖᑦ ᒐᕙᒪᖏᑕ.  
 
ᖁᕕᐊᓱᓗᐊᓐᖑᐊᕋᔭᖅᑐᖓ ᐊᑕᐅᓯᖅ ᐱᓕᕆᕕᒃ ᐃᖅᑲᓇᐃᔭᖃᑎᖃᑉᐸᓐ. ᐱᐅᔪᓂᒃ ᑐᓴᖃᑦᑕᖅᓯᒪᒐᒪ ᒪᐃᔭᐅᔪᓂᒃ 
ᐃᖅᑲᓇᐃᔭᖅᑎᖏᓐᓂᓪᓗ ᕼᐊᒻᓚᐅᔪᑦ ᐃᓚᖏᑦ ᑖᒃᑯᐊ ᒪᕐᕉᖏᓛᒃ ᑲᑐᔾᔨᖃᑎᒌᑦ ᓄᓇᕗᑦ ᒐᕙᒪᖏᓐᓄᑦ 
ᐃᓚᐅᖃᑦᑕᖅᓯᒪᔪᓐ ᑐᓴᕋᓱᐊᕐᓂᖃᑦᑎᓪᓗᒋᑦ ᑕᖅᑭᑦ ᐱᖓᓲᔪᖅᑐᓐ ᐃᓗᐊᓂ. ᑭᐅᔭᐅᑦᑎᐊᖅᑰᔨᓚᐅᖏᒻᒪᑕ 
ᒐᕙᒪᒃᑯᓐᓂᑦ ᐱᑦᔪᑎᒋᓪᓗᒍ ᐅᓇ ᑐᓴᖅᑎᑕᐅᔪᒪᓚᐅᕐᕋᓗᐊᕐᒪᑕ.  
 
ᑕᐃᒃᑯᐊ ᓄᓇᓖᑦ ᑲᑐᔾᔨᖃᑎᒌᖏᑦ 25-26-ᓯᓂᑦ ᓄᓇᓕᓐᓂ ᑭᒡᒐᖅᑐᐃᒻᒪᑕ ᓄᓇᓕᓕᒫᓂᒃ. 
ᐊᑕᐅᓯᑐᐃᓐᓇᐅᖏᑦᑐᒥᒃ, ᐃᓘᓐᓇᖏᓐᓂᒃ ᑭᒡᒐᖅᑐᐃᒻᒪᑕ.  

ᑐᓴᖅᑎᑕᐅᔪᒪᓚᐅᕋᓗᐊᕐᒪᑕ ᐅᑭᐅᖅᑕᖅᑐᒥ ᐅᐸᓗᖓᐃᔭᐅᑎᓄᑦ ᑮᓇᐅᔭᖁᑎᒋᔭᐅᔪᓂ ᐃᓚᐅᔪᒪᓚᐅᖅᑑᒐᓗᐊᓐ 
ᐊᒻᒪ ᑐᒃᓯᕋᓚᐅᖅᑐᑦ ᐃᓚᐅᔪᒪᓪᓗᑎᒃ ᐊᖏᖃᑎᒌᒐᓱᐊᓐᓂᖃᓕᖅᑎᓪᓗᒋᑦ. ᐱᓕᕆᐊᒃᓴᓂᒃ ᓄᑦᑎᕆᖃᑦᑕᕐᓂᖅ 
ᑐᑭᓯᐅᒪᔭᒃᑯᑦ. 
 
ᒥᓂᔅᑕᖃᐃ ᐅᖃᐅᓯᖃᕈᓐᓇᖅᐸ ᓄᓇᕘᑦ ᒐᕙᒪᒃᑯᖏᑕ ᐃᓱᒪᒋᔭᖏᑦ ᐃᓱᒪᒋᔭᖓ ᑭᓲᕙ ᑲᑐᔾᔨᖃᑎᒌᑦ ᓄᓇᓖᒃ 
ᒐᕙᒪᒃᑯᖏᓐᓄᑦ. ᒪᐃᔭᐅᔪᑦ ᑭᒡᒐᑐᖅᑕᐅᒻᒪᑕ ᑕᐃᒃᑯᓅᓇ ᐃᓚᐅᑎᑕᐅᑉᐸᑕ ᑐᓴᕋᓱᐊᖅᕕᐅᖃᑦᑕᕐᓗᑎᓪᓗ 
ᐱᒻᒪᕆᐅᔪᓂᒃ ᑑᕐᓗ ᐱᓕᕆᐊᒃᓴᓂᒃ ᓄᑦᑎᕆᓂᕐᒧᓐ ᐊᒻᒪᓗᒃᑕᐅᖅ ᐊᓯᖏᓐᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᓇᓕᓐᓂ ᒐᕙᒪᓕᕆᔨᒃᑯᑦ 
ᐃᖅᑲᓇᐃᔭᖃᑎᖃᑦᑕᕐᑐᑦ ᑖᒃᑯᓂᖓ NAM-ᑯᓐᓂ.  
 
ᑕᐃᒃᑯᓂᖓ ᐊᔅᓱᐋᓗᒃ ᐅᐱᒋᔭᕗᑦ ᐃᖅᑲᓇᐃᔭᖃᑎᑦᑎᐊᕆᐊᔅᓴᖅ. ᐊᔾᔨᖏᓐᓂ ᐱᓯᒪᔪᒍᑦ ᑎᒡᒍᓯᐅᔪᓂᑦ 2005-ᒧᑦ 
ᐱᖁᔨᕗᖔᕈᑎᒋᓚᐅᖅᑕᖓᓐᓄ ᐱᓕᕆᕕᑎᓐᓄᑦ. 
 
ᐅᖃᐅᑎᓚᐅᖅᑕᕗᑦ ᑐᓴᕋᔅᓴᓂᑦ ᑐᓂᓂᐊᕐᓗᑎᒍᑦ ᐃᖏᕐᕋᓂᕆᔭᖓᓂᑦ ᐱᕙᓪᓕᐊᓂᖓ ᒪᓕᓪᓗᒍ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦ, ᒥᓂᔅᑕ ᐸᕋᐅᓐ. ᑭᐅᓗᖓ ᑐᔅᓯᕋᐃᓐᓇᓕᕐᒪᑕ ᕿᑲᑲᐃᓐᓇᕈᒪᓪᓗᑎ 10-
ᒥᓂᔅᓯᒥ ᕿᑳᕐᔪᓂᐊᖅᐳᒍᑦ. ᖁᔭᓐᓇᒦᒃ. 
 
>>ᑲᑎᒪᓂᖅ ᓄᖅᑲᖅᑐᖅ 18:10ᒥ ᐱᒋᐊᒃᑲᓐᓂᖅᑐᓂ 18:23ᒥ 
 
ᐃᒃᓯᕙᐅᑕᖅ: J-6-ᒦᖅᑲᐅᕕᑖ? (ᑐᓵᔨᑎᒍᑦ) J-6, J-7, J-8. J-9-ᓗ. ᓄᓇᓕᖕᓂ ᒐᕙᒪᓕᕆᔨᒃᑯᑦ. ᓇᐃᓈᖅᓯᒪᔪᑦ. 
ᓄᓇᓕᖕᓄᑦ ᐃᑲᔪᕈᑏᑦ. ᑲᑎᓕᒫᕐᓗᒋᑦ ᐊᐅᓚᔾᔪᑏᑦ ᒪᑭᒪᐅᑏᒡᓗ. 51-ᒥᓕᐊᓐ 505-ᑕᐅᓴᓐ. ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᓇᑯᕐᒦᒃ. (ᑐᓵᔨᑎᒍᑦ) ᒥᔅᑕ ᐲᑕᓴᓐ, ᒪᒥᐊᕝᕕᒋᔭᕆᐊᖃᖅᑕᒋᑦ ᐊᐱᖅᑯᑎᒃᓴᖃᒃᑲᓐᓂᖅᐲᑦ? J-6-ᒥ. 
ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᐄ, ᐊᐱᖅᑯᑎᒃᓴᖃᒃᑲᓐᓂᖅᑐᖓ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ: ᐊᖏᖃᑎᒌᖅᑲᐅᒐᑦᑕ ᐅᑎᕐᕕᒋᔪᓐᓇᖅᑕᕗᑦ J-6. ᐊᐱᖅᑯᑎᒃᓴᑎᑦ ᐱᔭᕇᕐᓂᕈᕕᒋᑦ. 
ᓄᓇᓕᖕᓂ ᐃᑲᔪᕈᑏᑦ. ᐊᑏ. 

ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᓇᖅᓯᑎᒋᐊᑲᓐᓂᑐᐃᓐᓇᕐᓗᒍ ᓂᐱᓕᐅᖅᑕᐅᓯᒪᒐᑦᑕ ᒥᕐᕖᑦ 
ᖃᐅᔨᓴᕐᑕᐅᕌᓂᓚᐅᖅᓯᒪᒻᒪᑕ ᒪᕐᕉᒃ ᐅᓪᓘᓕᖅᑐᑦ.  
 
ᒪᒃᐱᒐᖅ G-7-ᒥᑦ, ᐱᑐᐃᓐᓇᐅᖏᑦᑐᓂᑦ ᐱᔭᕆᐊᑐᕈᔪᓂᑦ ᐱᓕᕆᔨᓪᓚᕆᓐᓄᑦ ᑖᒃᑯᐊ ᑭᓱᒧᑦ ᐊᑐᖃᑦᑕᕐᒪᑕ? 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᒃ ᒪᓕᒐᓕᐅᖅᑎ ᑖᔅᓱᒥᖓ 
ᐊᐱᖅᑯᑎᖃᕐᒪᑦ. ᑖᒃᑯᐊ ᐱᔭᕆᐊᑐᔪᓂᑦ ᐱᓕᕆᔨᓪᓚᕆᓐᓄᑦ ᖃᐅᔨᓇᓱᐊᕐᓂᕐᒧᑦ $45,000-ᒥᑦ ᓴᓂᕐᕙᐃᓯᒪᔪᒍᑦ 
ᖁᕝᕙᓯᓐᓂᔅᓴᓂ ᓯᓚᑦᑐᓴᕐᕕᔾᔪᐊᓂᑦ ᐃᓕᓐᓂᐊᕐᑐᑦ ᑮᓇᐅᔭᖅᑖᖅᑎᑕᐅᖃᑦᑕᓂᐊᕐᒪᑕ ᐊᒻᒪᓗ ᑖᒃᑯᐊ 
ᐋᖅᑭᑦᑕᐅᓚᐅᖅᓯᒪᔪᑦ ᐊᖏᔪᖅᑲᐅᑎᓄᑦ ᓄᓇᕗᒻᒥ ᐃᓕᓐᓂᐊᕐᑐᑦ ᓯᓚᑦᑐᓴᕐᕕᔾᔪᐊᓂ ᒪᑯᓄᖓ 
ᐱᑐᐃᓐᓇᐅᖏᑦᑐᓄᑦ ᖃᕋᓴᐅᔭᓕᕆᓂᕐᒧᑦ ᓄᓇᓕᓐᓂ ᐸᕐᓇᐃᓂᕐᒧᑦ, ᖃᕋᓴᐅᔭᓕᕆᓂᕐᒧᓪᓗ business-
ᓕᕆᓂᕐᒧᓪᓗ ᖃᐅᔨᓴᐃᓂᕐᒥᑦ, ᖃᑦᑎᕆᓂᕐᒥᓪᓗ ᐃᓕᓐᓂᐊᓯᓐᓈ ᖃᓄᐃᑦᑕᐃᓕᒪᑎᑦᑎᓂᕐᒧᑦ ᐊᒻᒪᓗ 
ᓄᓇᓕᕆᓂᕐᒧᑦ ᐃᓕᓐᓂᐊᕐᑐᑦ.  
 
ᐊᑐᐊᒐᖅᑕᖃᐅᖅᑐ ᐊᑐᖅᑕᐅᖃᑦᑕᓂᐊᕐᑐᓂᑦ ᐊᒻᒪᓗ ᑕᐃᒃᑯᐊ ᑕᑕᑎᖅᓯᒪᔪᑦ ᐃᓱᒪᔅᓴᖅᓯᐅᕈᑎᒋᔭᐅᖃᑦᑕᕐᑐᑎᑦ 
ᒥᓂᔅᑕᐃ ᑲᑎᒪᔨᖏᓐᓄᑦ 2006-07 ᐊᕐᕌᒍᐊᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ ᑖᔅᓱᒥᖓ ᑭᐅᑲᐃᓐᓇᕐᒪᑦ. ᑖᓐᓇᖃᐃ ᒥᓂᔅᑕᕆᔭᐅᔪᖅ ᐅᖃᐅᔾᔨᔪᓐᓇᖅᐸ 
ᑕᐃᒃᑯᐊ ᐆᑦᑐᕐᑐᑦ ᑮᓇᐅᔭᖅᑖᖅᑎᑕᐅᔪᐃᓐᓇᖃᑦᑕᓂᐊᕐᒪᖓ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᐊᑏ ᒥᔅ ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐊᐱᖅᑯᑎᒋᔭᐃᑦ ᐱᔾᔪᑎᒋᓪᓗᒍ, ᐋᒡᒐ, 
ᖃᑦᑏᓐᓇᑯᓗᐃᑦ ᐱᓛᖅᑐᑦ, ᐱᓂᐊᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, Madame Minister. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᑮᓇᐅᔭᖅᑖᖅᑎᑕᐅᔪᑦ ᐱᔭᕇᕈᑎᑦ ᓄᓇᕗᒻᒥ 
ᐃᖅᑲᓇᐃᔭᕆᐊᕆᐊᖃᖃᑦᑕᓛᖅᑳᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅ ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᒪᓐᓇ ᓱᓕ ᐱᓕᕆᐊᕆᔭᕗᑦ. 
ᐱᔭᕇᖅᓯᒪᓐᖏᒻᒪᑕ ᓱᓕ ᒫᓐᓇ ᓇᓗᓇᐃᕈᓐᓇᖏᑕᕋ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒃᐱᒐᖅ G-8-ᒥ ᓯᕗᓕᖅᑏ ᑲᑎᒪᔾᔪᐊᕐᓂᖏᑦ $100,000 
ᓴᓂᕐᕙᐃᓯᒪᒻᒪᑕ. ᖃᓯᐅᖅᑕᕐᑐᑎᑦ ᑖᒃᑯᐊ ᓯᕗᓕᖅᑎ ᑲᑎᒪᕐᔪᐊᖃᑦᑕᕐᒪᑕ ᐊᕐᕌᒍ ᐃᓗᐊᓂ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᕆᒐᕕᑦ ᖁᔭᓐᓇᒦᒃ. ᐊᕕᑦᑐᖅᓯᒪᔪᑦ 
ᒪᐃᔭᐃᑦ ᑲᑎᒪᖃᑦᑕᕐᑐᑦ ᐱᖓᓱᑦ ᐊᕕᔅᓯᒪᓪᓗᑎ ᑲᑎᒪᖃᑦᑕᕐᑐᑦ ᐃᓛᓐᓂᑯᓪᓗ ᐊᑕᐅᑎᒃᑯᓕᒫᑦᑎᐊᖅ ᓄᓇᕗᒥ 
ᒪᐃᔭᓕᒫᑦ ᑲᑎᒪᖃᑦᑕᑐᑎ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᒃ ᑭᐅᒐᕕᑦ. ᐊᕐᕌᒍ ᐊᑕᐅᓯᖅᑐᒎ ᐊᕕᑦᑐᖅᓯᒪᔪᑦ 
ᑲᑎᒪᖃᑦᑕᕐᐹᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᐃᒪᐃᖃᑦᑕᕐᑐᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐃᖏᕐᕋᔪᕕᔾᔪᐊᑯᓘᓕᕋᑦᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᓱᒥ ᐱᔾᔪᑎᖃᕐᑐᑎᑦ ᑖᒃᑯᐊ ᒪᐃᔭᐃᑦ ᑲᑎᒪᖃᑦᑕᕐᐸᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ ᐸᕋᐅᓐ.  
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ. ᐃᓛᓂᒃᑯᑦ ᐃᓱᒫᓘᑎᒋᔭᒥᓂᑦ ᑲᑎᒪᔾᔪᑎᖃᖃᑦᑕᕐᑐᑦ 
ᑲᑎᒪᔾᔪᑕᐅᔭᕆᐊᖃᕐᑐᓂᓪᓗ ᑭᓯᐊᓂ ᑖᒃᑯᐊ ᒪᐃᔭᐃ ᑲᑎᒪᖃᑦᑕᕐᑐᑦ ᑕᑯᓐᓇᖃᑦᑕᐅᑎᓪᓚᕆᓪᓗᑎ 
ᑲᑎᒪᖃᑦᑕᓂᐊᕐᒪᑕ. ᑕᐃᒪᓐᓇ ᐱᔾᔪᑎᖃᕐᑐᑎᑦ ᑲᑎᖃᑦᑕᕐᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪ ᒥᓂᔅᑕ. ᒪᐃᔭᐃ ᑲᑎᑦᑕᕌᖓᑕ ᐃᖅᑲᓇᐃᔭᖅᑎᑎ 
ᑕᐃᑲᓃᖃᑦᑕᑐᔅᓴᐅᕗᑦ ᐊᒻᒪ ᐊᑐᓕᖁᔭᓕᐊᕆᔭᖏᑦ ᐱᖁᔨᕗᖔᖏᓪᓗ ᐃᓕᔅᓯᓐᓄᐊᖅᑕᐅᖃᑦᑕᖅᐸᑦ 
ᐱᓕᕆᐊᕆᔭᐅᓂᐊᕐᒪᑕ ᐱᓕᕆᕝᕕᓯᓐᓄᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᐃᒫᑦᓯᐊᖅ ᐱᐅᓯᖃᖃᑦᑕᖅᑐᑦ 
ᐱᔪᒪᖃᑦᑕᕋᑦᑎᒃᑯᑦ ᑕᐃᒃᑯᐊ ᐊᑐᓕᖁᔭᖏᑦ ᐊᒻᒪᓗ ᐱᖁᔨᕗᖔᕈᑎᖏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐲᑕᓴᓐ, ᐃᓵᖃᑦᑕᕐᓗᑎᑦ, ᐊᑏ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  

ᒥᓂᔅᑕ ᑖᓐᓇ ᒪᓕᒐᓕᐅᕐᕕᒻᒧᑦ ᓴᖅᑭᖅᑎᔪᓐᓇᖅᐸ ᑲᑎᒪᔾᔪᑎᕕᓂᕐᓂᒃ ᐅᕝᕙᓘᓐᓃᑦ 
ᐱᖁᔨᕗᖔᓕᐊᕆᔭᐅᓚᐅᖅᑐᓂᒃ ᐊᑐᓕᖁᔭᕐᓂᒡᓘᓐᓃᑦ 2005-ᓂᓕᓴᕐᓂᒃ ᐊᒻᒪᓗ ᖃᓄᖅ ᒐᕙᒪᒃᑯᓐᓄᑦ 
ᑭᐅᔭᐅᓚᐅᕐᒪᖔᖏᑦ ᑕᐃᒃᑯᐊ ᐱᖁᔨᕗᖔᓕᐊᖏᑦ ᐊᑐᓕᖁᔭᖏᓪᓗ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᕕᒃᑐᖅᓯᒪᔪᓄᑦ ᑖᒃᑯᐊ ᓴᖅᑭᑕᐅᖃᑦᑕᖅᐸᓪᓚᐃᖃᑦᑕᖅᑐᑦ. ᖁᔭᓐᓇᒦᒃ. ᒥᔅ 
ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᑎᒍᑦ): ᐄ, ᑕᐃᒃᑯᐊ ᓴᖅᑭᖅᑐᓐᓇᖅᑰᖅᑕᕗᑦ 
ᐱᖁᔨᕗᖔᓕᐊᕆᖃᑦᑕᓚᐅᖅᑕᖏᑦ ᐊᑐᓕᖁᔭᖏᓪᓘᓐᓃᑦ ᑲᑎᒪᔾᔪᑎᕕᓂᖏᑦ ᐃᒻᒪᖃ ᐱᖃᑦᑕ ᐃᓛᒃ 
ᑐᒃᓯᕌᕆᓚᐅᕐᓗᑎᒃᑰᑦ ᑭᓯᐊᓂᐅᔭᕆᐊᖃᕐᓂᐊᖅᑰᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᑐᖅ ᑲᑎᒪᔾᔪᑎᕕᓃᑦ ᓇᓂᔭᐅᓂᐊᖅᐳᑦ. ᒪᐃᔭᑦ 
ᑲᑎᒪᔭᖅᑐᖃᑦᑕᕐᒪᑕ ᐱᔭᐅᓯᒪᖃᑦᑕᖅᑐᒃᓴᐅᕗᑦ ᐃᓕᔅᓯᖕᓄᑦ. 
 
ᑕᐃᒃᑯᐊ ᑕᑯᔪᒪᔭᒃᑲ ᒪᓕᒐᓕᐅᖅᑎᐅᖃᑎᒃᑲᓗ ᑕᑯᔪᒪᔪᒃᓴᐅᒋᓪᓗᑎᑦ ᐊᑐᓕᖁᔭᓕᐊᕕᓂᕐᓂᒃ ᐱᖁᔨᕗᖔᕐᓂᓪᓗ 
ᑲᔪᓯᑎᑕᐅᔪᕕᓂᕐᓂᒃ ᐊᒻᒪᓗ ᖃᓄᖅ ᒐᕙᒪᒃᑯᓐᓄᑦ ᑭᐅᔭᐅᓐᓂᕐᒪᖔᖏᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᔅᑕ ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᖁᔭᓐᓇᒦᖅᑕᕋ ᑖᓐᓇ ᑐᒃᓯᕋᕐᒪᑦ 
ᑭᓯᐊᓂ ᑕᐃᒃᑯᐊ ᑲᑎᒪᔾᔪᑎᕕᓃᑦ ᐊᔾᔨᒌᙱᑦᑐᒃᑯᑦ ᑲᒪᒋᔭᐅᖃᑦᑕᕐᒪᑕ ᐊᒻᒪᓗ ᒪᐃᔭᓄᑦ ᐱᒋᔭᐅᖕᒪᑕ ᐃᒻᒪᖃ 
ᒪᐃᔭᓄᖔᖅ ᑐᒃᓯᕌᕆᔭᕆᐊᖃᖅᑕᑎᑦ ᑖᒃᑯᐊ. 
 
ᑭᓯᐊᓂ ᐊᑐᓕᖁᔭᐃᑦ ᐱᖁᔨᕗᖔᓪᓗ ᐊᔾᔨᖏᓐᓂᒃ ᐱᑎᑕᐅᖃᑦᑕᖅᑐᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᒥᓂᔅᑕ. ᓇᓕᐊᑦᑕᐃᒪ ᒪᐃᔭ ᑐᒃᓯᕋᕐᕕᓂᐊᖅᐸᕋ 
ᕿᑭᖅᑖᓗᒻᒥ, ᑭᕙᓪᓕᕐᒥ ᐅᕝᕙᓘᓐᓃᑦ ᕿᑎᕐᒥᐅᓂ? ᑕᐃᒃᑯᐊ ᑭᓯᐊᓂ ᖃᐅᔨᒋᐊᕐᕕᒋᓗᒌᑦ? ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᑎᒍᑦ): ᖁᔭᓐᓇᒦᒃ. ᐄ, ᓇᓕᐊᑐᐃᓐᓇᖃᐃ. ᒪᐃᔭᐃᑦ ᑐᒃᓯᕋᕐᕕᒋᔪᓐᓇᖅᑕᑎᑦ 
ᐃᖃᓗᖕᒥᐅᑕᕐᓘᓐᓃᑦ ᑭᕙᓪᓕᕐᒥᐅᓪᓘᓐᓃᑦ ᕿᑎᕐᒥᐅᓪᓘᓐᓃᑦ. ᖁᔭᓐᓇᒦ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐲᑕᓴᓐ. 

ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᒪᐃᔭᐃᖅᑲᐃ ᑐᓵᖕᒪᑕ ᖃᓄᐃᒻᒪᒃᑭᐊᖅ 
ᐱᖁᔭᐅᖅᑰᔨᙱᓚᖓ ᐊᔾᔨᖏᓐᓂᒃ. ᓇᒃᓯᐅᔾᔨᕕᐅᖃᑦᑕᖅᑐᒃᓴᐅᒐᓗᐊᕐᒪᑕ ᑖᒃᑯᐊ ᒐᕙᒪᓕᕆᔨᒃᑯᑦ.  
 
ᑕᐃᒃᑯᐊ ᒪᓕᒐᓕᐅᖅᑏᑦ ᒥᓂᔅᑕᐃᓪᓗ ᐅᖃᓕᒫᖃᑦᑕᖁᔭᐅᔪᒃᓴᐅᖕᒪᑕ ᑕᐃᒃᑯᓄᖓ 
ᑲᑎᒪᔾᔪᑎᕕᓂᕆᓂᕋᓚᐅᖅᑕᖏᑦ. 
 
ᐊᒻᒪᓗ ᐊᑎᑦᑎᐊᖓᓂᒃ ᐋᒃᑲᓕᐊᓰᑦ, J-9, ᐃᒥᖅᑕᖅᑕᐅᓂᕐᒧᑦ ᐊᒻᒪᓗ ᒥᓪᓗᐊᖅᑕᐅᓂᕐᒧᑦ ᐱᔨᑦᓯᕈᑏᑦ 
ᐃᓗᓕᖏᓐᓃᑦᑐᑦ ᑖᓐᓇ ᒥᓂᔅᑕ ᓴᖅᑭᖅᑎᓚᐅᖅᓯᒪᖕᒪᑦ ᐃᒥᕐᒧᑦ ᑭᓈᓗᖃᕐᕕᓐᓄᓪᓗ ᐊᑭᓪᓕᒋᐊᕈᑎᓂᒃ.  
 
ᑖᓐᓇᖃᐃ ᒥᓂᔅᑕᕆᔭᐅᔪᖅ ᐅᖃᐅᓯᖃᕈᓐᓇᖅᐸ ᖃᓄᐃᓕᐅᕐᓂᐊᓕᕐᒪᖔᑦ ᑖᒃᑯᐊ ᒐᕙᒪᓕᕆᔨᒃᑯᑦ ᐊᑐᓕᖁᔭᓂᒃ 
ᓴᖅᑭᑦᑎᕕᐅᓯᒪᖕᒪᑕ ᑕᐃᒃᑯᐊ ᐅᓂᒃᑳᑦ ᐃᓗᓕᖏᑦᑎᒍᑦ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᑲᑎᒪᔾᔪᑎᕕᓃᑦ ᐱᔾᔪᑎᒋᓪᓗᒋᑦ 
ᐱᕙᓪᓕᐊᔾᔪᓯᕐᓂᑦᑕᐅᖅ ᑭᓯᐊᓂ ᒪᓕᒡᓗᑎᑦ. 
 
ᐱᖃᑦᑕᕐᒪᑕ ᐊᖏᖅᑲᐅᖅᑳᖃᑦᑕᕆᐊᖃᕐᒪᑕ ᒪᐃᔭᓄᑦ ᐱᔭᐅᓚᐅᙱᓐᓂᖏᓐᓄᑦ. ᑕᐃᒪ ᒪᐃᔭᓄᑦ ᑭᓯᐊᓂ 
ᐊᖏᖅᑕᐅᓯᒪᓕᕌᖓᑕ ᐱᔪᓐᓇᖅᓯᖃᑦᑕᕋᑦᑎᒃᑯᑦ. ᐊᕐᕌᒍ ᐊᑕᐅᓯᐊᖅᖢᒍ ᑲᑎᒪᖃᑦᑕᕐᒪᑕ ᑕᖅᑭᐅᓚᐅᖅᑐᒥᒃ 
ᑲᑎᒪᓐᓂᖅᐸᑕ ᐊᑕᐅᓯᕐᓗᐊ ᑭᓯᐊᓂ ᐊᕐᕌᒍ ᓈᔭᕌᖓᑦ ᐊᖏᖅᑕᐅᓕᑕᐃᓐᓇᖃᑦᑕᕐᒪᑕ.  
 
ᑖᒃᑯᐊ ᐊᐱᖅᑯᑎᒋ-ᑖᓐᓇ ᐊᐱᖅᑯᑎᒋᓵᖅᑕᐃᑦ ᐃᒥᖅᑕᕐᓂᕐᒧᑦ ᑭᓈᓗᖃᕐᓂᕐᒧᓪᓗ ᐱᔨᑦᑎᕈᑏᑦ ᒥᒃᓵᓄᑦ 
ᐅᓄᖅᓯᒋᐊᖅᑕᐅᓯᒪᔪᑦ ᐅᑯᐊ 2004-05-ᒥ, 2005-06-ᒥ ᐅᓄᖅᓯᒋᐊᖅᖤᖅᐳᑦ, ᐃᒻᒪᖃ ᐆᑦᑑᑎᓂᒃ 
ᐊᑐᓕᖁᔭᕐᓂᒡᓗ ᓴᖅᑭᒃᑎᑎᓯᒪᒐᑦᑕ ᒥᓂᔅᑕᐃ ᑲᑎᒪᔨᖏᓐᓄᑦ ᐊᒻᒪ ᑮᓇᐅᔭᓕᕆᔨᒃᑯᑦ ᑲᑎᒪᔨᖏᓐᓄᑦ 
ᒫᓐᓇᕈᓘᓚᐅᖅᑐᖅ ᐅᓂᒃᑳᓂ ᓴᖅᑭᖅᑎᓚᐅᖅᑐᖓ ᑕᕝᕙᓂ ᑕᕝᕗᖓ ᒪᓕᒐᓕᐅᕐᕕᐅᑉ ᐃᓗᐊᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇᖃᐃ ᒥᓂᔅᑕᕆᔭᐅᔪᖅ ᐅᖃᐅᔾᔨᔪᓐᓇᖅᐳᖅ ᖃᓄᐃᓕᐅᖅᑕᐅᓂᐊᕐᒪᖔᑦ 
ᑕᐃᒃᑯᐊ ᐅᓂᒃᑳᑎᒍᑦ ᐊᑐᓕᖁᔭᓕᐊᕆᔭᐅᓯᒪᔪᕕᓃᑦ ᓄᓇᓕᓕᕆᔪᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᖏᓕᕋᐅᓇ ᑭᐅᖁᓂᐊᕋᒃᑯ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐄᑦᑎᐊᒻᒪᕆᒃ. ᒥᔅᑕ ᕆᑦᔅ. 

ᕆᑦᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᒥᓂᔅᑕ ᐅᖃᖅᑲᐅᖕᒪᑦ ᒫᓐᓇ ᐱᒋᐊᕈᑎᒋᓪᓗᑎᒃᑯᑦ ᐆᑦᑑᑏᑦ 
ᑖᒃᑯᓇᓂ ᐅᓂᒃᑳᓄᑦ ᓴᖅᑭᓚᐅᖅᑕᑦᑎᓐᓂᒃ ᒪᓕᒐᓕᐅᕐᕕᐅᑉ ᐃᓗᐊᓄᑦ ᐊᑐᓕᖁᔭᓕᐊᖅᑕᖃᖅᑐᑦ ᐊᑐᐊᒐᓂᒃ 
ᓄᑖᓂᒃ ᓴᖅᑭᒃᑎᖁᔨᓪᓗᑎᒃ ᐱᔾᔪᑎᓖᑦ ᑮᓇᐅᔭᖅᑖᕆᔭᐅᖃᑦᑕᖅᑐᑦ ᕼᐊᒻᓚᒃᑯᓐᓄᑦ ᐱᖓᓱᓂᒃ ᕼᐊᒻᓚᓂᒃ. 
 
ᐃᖅᑲᓇᐃᔭᖃᑎᖃᖅᑐᒍᑦ ᑲᑎᒪᖃᑎᕐᖓᓚᐅᖅᖢᑎᒃᑯᑦ ᐃᒡᓗᓕᒑᕐᔪᒃᑯᑦ, ᑰᒑᕐᔪᒃ ᐊᒻᒪᓗ ᐸᖕᓂᖅᑑᖅ. ᑖᒃᑯᐊ 
ᓂᕈᐊᖅᑕᐅᓚᐅᖅᑐᑦ ᐊᔾᔨᒌᙱᑦᑐᓂᒃ ᐱᐅᓯᖃᕐᓂᖏᑦ ᐱᔾᔪᑎᒋᓪᓗᒋᑦ. ᐊᒻᒪᓗ ᐆᑦᑐᕈᒪᓪᓗᑎᒃᑯᑦ ᑕᐃᒃᑯᐊ ᓄᑖᑦ 
ᑮᓇᐅᔭᖅᑖᖅᑎᓂᕆᖃᑦᑕᖅᑕᕗᑦ ᐊᔾᔩᑦᑑᒡᓗᑎᒡᓗ ᑖᒃᑯᐊ ᐱᖓᓱᑦ. ᓄᑖᓂᒃ ᓴᖅᑭᒃᑎᔪᒪᓛᖅᑐᒍᑦ ᓄᓇᕗᒻᒥ 
ᓄᓇᓖᑦ ᑲᑐᔾᔨᖃᑎᒌᖏᑦ ᑲᑎᒪᓕᖅᐸᑕ ᐅᐱᕐᖔᕐᒥ. 
 
ᐊᒻᒪᓗ ᑎᑎᖅᑲᓕᒫᑦ ᐊᔾᔨᖏᓐᓂᒃ ᑐᓐᓂᖅᑯᑎᖃᓛᖅᖢᑕ. ᑕᐃᒃᑯᐊ ᐆᑦᑑᑎᒋᔭᐅᓂᐊᖅᑐᑦ ᓄᓇᓖᑦ ᐱᖓᓱᑦ 
ᖃᐅᔨᒃᑲᕐᓂᐊᖅᑕᕗᑦ ᐊᒻᒪᓗ ᖃᐅᔨᒃᑲᕐᓗᑎᒃᑯᑦ ᑲᑐᔾᔨᖃᑎᒌᑦ ᐱᔾᔪᑎᓕᖕᓂ ᑎᑎᖅᑲᓂᒃ. 
 
ᒥᓂᔅᑕ ᑖᓐᓇ ᑲᑎᒪᖃᑎᒋᔪᒪᓛᖅᑕᕗᑦ ᐅᑭᐊᒃᓵᖅ ᖃᓄᐃᓕᖓᓕᕐᒪᖔᑦ ᑕᐃᒃᑯᐊ ᐱᖓᓱᑦ ᐆᑦᑑᑏ 
ᐱᔾᔪᑎᒋᓗᑎᒃᑯᑦ. ᐊᒻᒪᓗ ᐊᑐᓕᖁᔭᖅᑕᖃᕐᓂᐊᖅᐸᑦ ᒥᓂᔅᑕᓅᖅᑐᒃᓴᒥᒃ, ᐃᓱᒪᒃᓴᖅᓯᐅᕈᑕᐅᖅᖤᖅᐳᖅ ᐊᒻᒪᓗ 
ᑮᓇᐅᔭᖃᕆᐊᖃᕐᓂᐊᖅᐸᑦ ᑮᓇᐅᔭᓕᕆᔨᒃᑯᑦ ᑲᑎᒪᔨᖏᑦ ᑲᑎᒪᖃᑎᒋᔭᐅᓂᐊᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕆᑦᔅ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᖁᔭᓐᓇᒦᒃ ᒥᔅᑕ ᕆᑦᔅ. ᑖᓐᓇ ᑕᒪᓐᓇ ᐱᓕᕆᐊᖑᔪᕐᖏᓛᒃ 
ᑕᐃᒪᐃᓕᖓᑐᐃᓐᓇᐅᔾᔭᐅᔮᙱᒻᒪᑦ ᑖᒃᑯᐊ ᐅᓂᒃᑳᖑᔪᑦ ᑕᐃᒫᒃ ᐃᓚᖏᑦ ᕿᑲᑐᐃᓐᓇᖅᑎᑕᐅᓲᖑᒻᒪᑕ. 
 
ᑕᐃᒪᓕ ᑕᕝᕙᓂ ᒪᒃᐱᒐᕐᒥᒃ ᓄᓇᓕᓐᓂ ᐱᔨᑦᑎᓂᕐᒧᑦ NAMIX 500-ᑕᐅᓴᓐ ᑖᓚᔅᖑᒻᒪᑕ ᐅᑯᐊ ᐊᕐᕌᒍᑦ ᑕᒫᓂ 
ᐅᕝᕙᓘᓐᓃᑦ ᐊᕐᕌᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᒃᑯᐊ ᐊᕐᕌᓂᓕᓴᐃᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐊᕐᕌᒍᖓᑦ 2006-07 ᑕᐃᒃᑯᐊ NAMIX-ᒃᑯᑦ 
ᑮᓇᐅᔭᖃᖅᑎᑕᐅᒃᑲᓐᓂᕆᐊᖃᔾᔮᒍᓐᓃᖅᑑᑦ ᓄᓇᕗᑦ ᒐᕙᒪᒃᑯᖏᓐᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐲᑕᓴᓐ, ᒥᔅᑕ ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᑎᒍᑦ): ᐅᖃᐅᓯᖃᖅᑐᒍᑦ ᓯᕗᓂᑦᑎᓐᓂ ᐊᕐᕌᒎᓚᖅᑐᒥ ᒫᓐᓇᐅᔪᖅ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐸᕋᐅᓐ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᓄᑭᐊᕐᖑᑯᐊᕐᖓᐃ NAMIX-ᒃᑯᑦ ᐊᐅᓚᓂᖃᓚᐅᖅᑐᑦ ᑕᒫᓂ 
ᐊᕐᕌᒍᒥ 2005-06? 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᐲᑕᓴᓐ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᕆᓂᐊᖅᑕᕋ Mr. Rich ᑭᐅᖁᓂᐊᕋᒃᑯ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᔅᑕ ᕆᑦᔅ. 
 
ᕆᑦᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓴᖅᑎᑦᑎᒋᐊᖅ, ᑖᒃᑯᐊ NAMIX ᑲᑎᒪᖃᑎᒋᕋᑖᓚᐅᕋᒃᑭ ᑕᕝᕙᓂ 
ᑲᑎᒪᑎᓪᓗᒋᑦ ᐃᖃᓗᓐᓂ ᐊᓪᓛ ᒥᓂᔅᑕ ᐅᓂᒃᑳᕐᕕᒋᔪᓐᓇᖅᓯᓚᐅᓐᖏᓇᒃᑯ ᑲᑎᒪᓂᕐᒧᑦ.  
 
ᑖᒃᑯᐊ ᐊᐅᓚᓂᖃᑦᑎᐊᕐᓯᒪᔪᑦ ᑭᓯᐊᓂ ᐊᔅᓱᕈᕈᑎᖃᕐᐸᒻᒥᔫᒐᓗᐊᑦ ᐊᔅᓱᕈᕈᑎᒋᕙᑦᑕᖏᑦ ᐊᕐᕌᒍᓐᓂ ᒪᕐᕉᓐᓂ 
ᐃᑭᑦᑐᒐᓚᐅᖃᑦᑕᕐᓯᒪᒻᒪᑕ ᐆᑦᑑᑎᒋᓗᒍ ᐃᖃᓗᒃᑑᑦᑎᐊᕐᒥ ᐊᕐᕌᓂ. 
 
$2,000,000 ᐊᑐᐃᓐᓇᖃᕈᓐᓇᖅᑑᒐᓗᐊᑦ ᑭᓯᐊᓂ $5,000,000-ᖑᒍᓐᓇᓚᐅᖅᑑᒐᓗᐊᑦ. ᑖᒃᑯᐊ ᐊᔅᓱᕈᕈᑎᒋᔭᖏᑦ 
NAMIX-ᑯᑦ ᐄ, ᑐᑭᓯᓇᖅᑐᖅ ᑕᒪᒃᑯᐊ ᓄᓇᓕᓐᓄ 25-ᓄᑦ ᐱᔨᑦᑎᖅᑐᑎᑦ ᓄᑖᐸᓘᓪᓘᑎᓪᓗ 
ᐊᐅᓚᓂᖃᕐᓯᒪᑦᑎᐊᖅᑐᑦ ᐊᕐᕌᒍᓂᑦ ᑎᓴᒪᓂ ᐊᐅᓚᓯᒪᓕᖅᑐ ᐃᓱᒫᓘᑎᖃᕐᑐᑎᓪᓗ ᑮᓇᐅᔭᖃᒃᑲᓐᓂᕆᐊᖃᕐᐸᑕ. 
 
ᑭᓯᐊᓂ ᑕᕝᕗᖓ ᒐᕙᒪᒃᑯᓐᓄᑦ ᑐᓂᓯᓯᒪᓐᖏᑦᑐᑦ ᐅᖃᖅᑲᐅᒐᒪ ᐅᖃᖃᑎᒌᖃᑦᑕᕐᓯᒪᔪᒍᑦ ᐊᒻᒪᓗ ᑕᒪᓐᓇ 
ᑲᔪᔅᓯᑎᐊᕈᓐᓇᖅᑑᔮᖅᑐᓂᑦ. ᑕᐃᒃᑯᐊ ᑲᑎᒪᔨᖏᑦ ᒥᓂᔅᑕᒧᑦ ᐅᓂᒃᑳᓛᕐᒥᔪᑦ ᒫᓐᓇᒫᐸᓗᒃᑯᑦ 
ᑲᑎᒪᖃᑎᒌᓚᐅᖅᑎᓪᓗᑕ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᕇᑦᔅ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕᓗ ᐊᐱᕆᔪᒪᓪᓗᒍ ᑖᒃᑯᐊᖃᐃ NAMIX-ᑯᑦ. ᐃᒫᖃᐃ 
ᐱᓕᕆᑦᑎᐊᕐᓯᒪᕙᑦ? Insurance-ᖃᕐᑎᑦᑎᔪᓐᓇᕐᓗᑎᑦ ᓄᓇᓕᓐᓂ ᒐᕙᒪᐅᔪᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐸᕋᐅᓐ. 

ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᖁᔭᓐᓇᒦᓪᓗ ᐊᐱᕆᒐᕕᑦ. ᒪᓕᒐᓕᐅᖅᑎᒧᑦ. 
ᐄ, ᐄ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ ᐸᕋᐅᓐ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ ᐅᖃᕆᐊᒃᑲᓂ, ᐅᖃᕆᐊᕈᓐᓇᖅᑲ ᑮᓇᐅᔭᓂᑦ ᑐᔅᓯᕋᒃᑲᓂᕐᓂᖅᑲᑕ 
ᑮᓇᐅᔭᒃᑲᓂᕐᓂ ᑖᒃᑯᐊᖃᐃ ᐱᓕᕆᕕᒋᔭᓯ ᐃᑲᔪᒃᑲᓐᓂᕈᓐᓇᕋᔭᖅᑲᑦ ᑮᓇᐅᔭᑎᒍᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦᑎ): ᒥᓂᔅᑕ ᐸᕋᐅᓐ ᑲᔪᓯᒋᑦ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ. ᐃᓱᒪᒋᒋᐊᕈᓐᓇᕐᒥᔭᕗᑦ ᑖᓐᓇ ᑐᔅᓯᕋᐅᑕᐅᔪᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ ᐸᕋᐅᓐ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙᓂ J-9 ᑖᓐᓇ ᐅᓂᒃᑳᕆᐊᕈᓐᓇᖅᑲ ᖃᓄᐃᑦᑐ ᑮᓇᐅᔭᑦ 
ᑮᓇᐅᔭᖃᕐᑎᑕᐅᓂᐊᕐᒪᖔᑕ $1,250,000.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᖅᑐᒍ ᒪᓕᒐᓕᐅᖅᑎ 
ᐊᐱᖅᑯᑎᖓᓄᑦ. 
 
ᓄᓇᓕᓐᓂ ᕼᐊᒻᒪᓚᒃᑯᖏᓛ ᐃᓕᓐᓂᐊᑎᑦᑎᓂᐅᖃᑦᑕᕐᑐᖅ $1.50 ᒥᓕᐊᓐ 800 ᑕᐅᓴᓄᑦ ᐱᕙᑦᑐᑦ 
ᕼᐊᒻᒪᓚᒃᑯᑦᑕᐅᖅ 250ᑕᐅᓴᓂᑦ ᐱᕙᒻᒥᔪᑦ ᑕᕝᕙᖔᕐᒥᔪᑦ ᑮᓇᐅᔭᑦ ᑖᒃᑯᐊ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᒥᓂᔅᑕ ᐅᖃᐅᑎᔪᓐᓇᖅᑲ, ᖃᑦᑎ ᐃᓕᓐᓂᐊᕐᑎᑕᐅᓚᐅᖅᓯᒪᒻ, ᐃᓕᓐᓂᐊᕐᑕᐅᓚᐅᖅᓯᒪᒻᒪᖔᑕ, 
ᐃᓕᓐᓂᐊᑎᑕᐅᓂᕐᒪᖔᑕ ᓄᓇᓕᓐᓂ ᐃᓕᓐᓂᐊᕈᑎᑎᒍᑦ 2005-ᒥ? 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 2005-06-ᒥ ᑏᓰᕝᕙ 12-ᒧᑦ ᑎᑭᑦᑐᒍ 593 
ᐃᓕᓐᓂᐊᖃᓯᐅᔾᔭᐅᓯᒪᓚᐅᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᖁᔭᓐᓇᒦᖅᑐᒍᓗ ᒥᓂᔅᑕᐅᔪᖅ ᑭᐅᑦᑎᐊᕐᒪ. ᑕᒪᑐᒪᓂ ᓄᓇᓕᓐᓂ 
ᐃᓕᓐᓂᐊᖅᑎᑦᑎᓂᐅᖃᑦᑕᖅᑐᖅ ᐊᑑᑎᖃᑦᑎᐊᖅᑑᔮᕐᒪᑦ ᐃᓕᓐᓂᐊᖅᑎᑦᑎᖃᑦᑕᓂᕐᒧᑦ ᓄᓇᓕᓐᓃᑦᑐᓂᒃ. ᐊᒻᒪᓗ 
ᑖᒃᑯᐊ ᐅᐱᒋᑦᑎᐊᖃᑦᑕᖅᑕ ᑕᒪᒃᑯᓂᖓ ᐋᖅᑭᒃᓯᓯᒪᔪᑦ ᐃᖅᑲᓇᐃᔭᖅᑎᖏᓪᓗ 550-ᖑᑎᓪᓗᒋᑦ 
ᐃᓕᓐᓂᐊᖅᑎᑕᐅᔪᑦ ᓄᓇᕗᒥ ᑲᒪᒋᔭᐅᒋᐊᓕᒻᒪᕆᐊᓘᒻᒪᑕ.  

ᑕᐃᒪᓕᖃᐃ ᒥᓂᔅᑕ ᐅᖃᕈᓐᓇᖅᑲ ᐱᓇᓱᐊᕈᓰᓐᓄᑦ ᒪᕐᕉᓐᓄᒃ ᐃᓕᓐᓂᐊᖅᑐᖃᖅᑎᓪᓗᒍ ᑕᐃᒃᑯᓄᖓ ᖃᑦᑎᕆᔨᓄᑦ 
ᐱᒋᐊᓕᕋᑖᖅᑐᓄᑦ ᒐᕙᒪᒃᑯᑦ ᑮᓇᐅᔭᓕᐊᕆᔭᖏᑦ ᐊᑭᓕᖅᑲᑕᖃᐃᑦ ᑖᒃᑯᐊ ᓄᓇᓕᓐᓂ.  
 
ᑕᐃᒃᑯᐊ ᑮᓇᐅᔾᔭᒃᓵᕆᒋᐊᓕᖏᑦ ᐃᖅᑲᓇᐃᔭᖅᑐᒥᓂᐅᑉᐸᑕᓘᓐᓃᑦ ᑖᒃᑯᐊ ᐊᑭᓖᖃᑦᑕᖅᑲᑦ ᒐᕙᒪᒃᑯᓐᓂ ᓄᓇᓕᓐᓄ 
ᒐᕙᒪᓕᕆᔨᒃᑯᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐄ, ᑕᐃᒃᑯᐊ ᐊᔅᓱᐊᓗᒃ 
ᐱᐅᒋᔭᐅᖃᑦᑕᖅᑐᑦ ᐊᒻᒪᓗ ᓄᓇᓕᓐᓂᓗ ᐃᑲᔪᖅᐹᓪᓕᖅᑐᒻᒪᕆᐅᖃᑦᑕᖅᑐᑦ ᐃᓕᓐᓂᐊᐹᓪᓕᖅᑐᑎᓪᓗ. 
 
ᑕᐃᒃᑯᓄᖓᓕ ᐊᐱᖅᑯᑎᒋᔭᖓᓄᑦ ᑕᐃᒃᑯᐊ ᖃᖓᑦᑕᐅᑎᖏᑦ ᐊᑭᓕᖅᐸᑦᑕᕗᑦ ᐊᒻᒪᓗ ᑐᔪᕐᒥᔾᔪᑎᖏᑦ 
ᓂᕆᔾᔪᑎᖏᓪᓗ ᑭᓯᐊᓂᓕ ᐊᑭᓖᕙᙱᑦᑐᒍᑦ ᑮᓇᐅᔾᔭᒃᓵᖏᓐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐸᕋᐅᓐ. ᑕᐃᒪ ᑖᑦᓱᒧᖓ J-6-ᒧᑦ ᐅᑎᖅᑲᐅᒐᑦᑕ. 
 
ᑕᐃᒪ ᑲᔪᓯᓂᐊᓕᕋᑦᑕ J-10-ᒨᕐᓗᑕ. ᓄᓇᓕᓐᓄᑦ ᐱᔨᑦᑎᕈᑏᑦ. ᓇᐃᓪᓕᒋᐊᖅᓯᒪᔪᑦ. ᑲᑎᑦᑐᒋᑦ ᐊᐅᓚᓂᖏᓐᓄᑦ 
ᒪᑭᒪᔾᔪᑎᓄᑦ. 5-ᒥᓕᐊᓐ 412-ᑕᐅᓴᓐᑖᓚᔅ. ᐊᐱᖅᑯᑎᒃᓴᐃᑦ? ᐊᐱᖅᑯᑎᒃᓴᖅᑕᖃᙱᒻᒪᑦ. ᑲᑎᑦᑐᒋᑦ. 54-ᒥᓕᐊᓐ 
412-ᑕᐅᓴᓐ ᑖᓚᔅ. (ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓄᓇᓕᓐᓂ ᐱᔨᑦᑎᕐᓂᕐᒧᑦ ᓴᐳᒻᒥᔅᓯᓂᕐᒧᑦ ᐱᔨᑦᑎᕈᑏᑦ. ᑲᑎᒪᓕᒫᖅᑐᒋᑦ 
ᐊᐅᓚᓂᖏᓐᓄᑦ ᐱᖃᓯᐅᔾᔨᒻᒥᔪᑦ. J-13. ᐅᐃᒍᖓᑦ. ᑲᑎᓕᒫᖅᑐᒋᑦ. 5-ᒥᓕᐊᓐ 433-ᑕᐅᓴᓐ. 
ᐊᐱᖅᑯᑎᒃᓴᓕᑦᑕᖃᖅᑲ? ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. J-27-ᒥ ᐸᕐᓇᒍᑎᒋᔭᖏᓐᓂ ᑖᒃᑯᐊ ᖃᑦᑎᕆᔾᔪᑎᐅᔪᑦ 
ᖃᑦᑏᓐᓇᕈᕆᐊᖅᓯᒪᔫᔮᕐᒪᑕ ᑖᒃᑯᓄᖓ ᓄᓇᓕᓐᓂ ᖃᑦᑎᕆᔨᐅᖃᑦᑕᖅᑐᓄᑦ.  
 
99-ᑕᐅᓴᙳᓚᐅᕐᖓᑕ ᐊᕐᕌᓂ ᖃᑦᑏᓐᓇᕈᕆᐊᕆᓪᓗᑎᑦ 54-ᑕᐅᓴᓄᑦ ᑕᒫᓂ ᐊᕐᕌᒍᒥ. ᑕᐃᒪ ᐃᒫᒃ 
ᐃᑭᑦᑕᐃᓕᒪᑎᑦᑎᓂᖅᓴᐅᓂᐊᖅᑎᓪᓗᒋᑦ ᓄᓇᕘᒥ ᖃᓄᐃᒻᒪᓄᑯᐊ ᖃᑦᑏᓐᓇᕈᕆᐊᖅᑕᐅᓚᐅᖅᑲᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒪᓕᒐᓕᐅᖅᑎ ᑕᐃᒃᑯᐊ 700-
ᑕᐅᓴᓐ ᐲᖅᑕᐅᓯᒪᔪᑦ 1-ᒥᓕᐊᓐᒥᒃ, J-13-ᒦᑦᑐᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. (ᑐᓵᔨ ᓄᖅᑲᖅᐳᖅ) ᒥᓂᔅᑕ ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᑎᒍᑦ): ᒪᒥᐊᓇᖅ ᐊᒻᒪᓗ 45-ᑕᐅᓴᓐ ᐊᓯᔾᔨᖅᑕᐅᓚᐅᕐᒥᔪᖅ ᐊᓯᖏᓐᓄᑦ 
ᑕᕝᕙᓂ ᖃᑦᑎᕆᔨᒃᑯᑦ ᐊᖏᔪᖅᑳᒻᒪᕆᖓᓐᓄᑦ ᐊᓪᓚᕝᕕᖓᓐᓂᒃ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᖃᑎᖃᖃᑦᑕᖅᓯᒪᒐᒪ ᐃᖃᓗᒃᑑᑦᑎᐊᕐᒥ ᖃᑦᑎᕆᔨᐅᕙᑦᑐᓂ 
ᐅᖃᖅᓯᒪᓪᓗᑎᓪᓗ ᑮᓇᐅᔭᓕᐅᕆᐊᖃᖃᑦᑕᕐᖓᑕᒎᖅ ᓂᐅᕕᕈᒪᒍᑎᑦ ᑕᒪᒃᑯᓂᖓ ᖃᑦᑎᕆᔾᔪᑎᒃᓴᐅᔪᓂᒃ ᐃᒫᒃ. 
 
ᑕᐃᒫᓪᓕ ᓂᕆᐅᓚᐅᙱᒃᑲᓗᐊᕋᒪ ᑖᒃᑯᐊ ᓄᓇᓕᓐᓂ ᒐᕙᒪᒃᑯᓪᓗ ᐱᔪᓐᓇᑎᑦᑎᒋᐊᖃᖅᑑᔮᕋᓗᐊᕐᖓᑕ ᐃᒫᒃ 
ᑕᐃᒃᑯᐊ ᐃᓅᓯᕐᒥᓂᒃ ᓲᕐᓗ ᑐᓂᓯᓯᒪᑦᑎᐊᐸᒻᒪᑕ ᐱᔨᑦᑎᖅᑐᑎᑦ ᓄᓇᑦᑎᓐᓄᑦ. ᑖᒃᑯᐊᓗ ᖃᑦᑎᕆᔨᐅᔪᑦ 
ᐃᑭᑦᑐᖃᓕᕐᓂᖅᑲᑦ ᐃᓚᖏᑎᒍᑦ ᐊᑦᑕᓇᖅᑐᒻᒪᕆᐊᓗᒻᒨᓲᖑᒻᒪᑕ. 
 
ᑕᐃᒪᓕ ᖃᐅᔨᒍᒪᒐᓗᐊᖅᑐᖓ ᖃᓄᐃᒻᒪᑦ ᑖᒃᑯᐊ ᖃᑦᑏᓐᓇᕈᕆᐊᖅᑎᑦᑎᒐᔭᖅᑲᑦ? ᐃᒫᓪᓕ 
ᐊᒥᓱᕈᕆᐊᕋᔭᙳᐊᕋᔭᕐᖓᓪᓕ ᑮᓇᐅᔭᖃᖅᑎᑦᑎᓂᕐᒧᑦ ᖃᑦᑎᕆᔾᔪᑎᐅᓂᐊᖅᑐᓂᒃ ᒥᓂᔅᑕᐅᔪᖅ ᑖᔅᓱᒧᖓ 
ᑭᐅᒋᐊᕈᓐᓇᖅᑲ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐅᖃᐅᓯᔅᓴᑦᑎᐊᕚᓗᐃᑦ ᒥᔅᑕ ᐲᑕᓴᓐ. 
ᐃᓱᒫᓗᒍᑎᖃᖅᑐᐃᓐᓇᐅᕙᑦᑐᒍᑦ ᐃᒫᒃ ᐃᑭᑦᑕᐃᓕᒪᒐᓱᐊᕐᓂᕐᒧᑦ. ᐅᖃᕈᓐᓇᖅᑐᖓ ᐱᐅᓯᕚᓪᓕᖅᓯᒪᒻᒪᕆᓕᖅᑐᖅ 
ᑕᐃᒪᙵᓂᐅᕙᓚᐅᕐᖓᑦ 45-ᑕᐅᓴᓐ ᐃᓕᓐᓂᐊᕐᓂᕐᒧᑦ, 2.2-ᒥᓕᐊᓐ ᑕᐃᒃᑯᐊ ᐊᑐᕈᓐᓃᖅᑎᑦᑎᓯᒪᔪᑦ 45-ᑕᐅᓴᓐ. 
 
ᑕᐃᒪᓕ ᒥᔅᑕ ᕆᑦᔅ ᓇᓗᓇᐃᖅᓯᒋᐊᒃᑲᓐᓂᖁᓂᐊᕋᒃᑯ ᑖᒃᑯᓂᖓ ᐅᕙᖓ ᐅᖃᐅᓯᕆᔭᖏᓐᓄᑦ, ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᕆᑦᔅ. 
 
ᕆᑦᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᐅᖃᖅᑲᐅᒻᒪᑦ ᐊᑐᖃᑦᑕᕋᑦᑎᒍᑦ 2-ᒥᓕᐊᓐ ᐸᕐᓇᒍᑕᐅᔪᑦ 
ᑮᓇᐅᔭᖃᕐᕕᓪᓗᐊᑕᕆᓪᓗᑎᒍᑦ ᐅᖃᐅᓯᕆᔭᐅᔪᑦ ᑖᓐᓇ J-13-ᒧᑦ ᒪᑉᐱᕈᔅᓯ J-13-ᒥ ᑖᓐᓇ ᐊᐃᑉᐸᖓᑦ ᖃᑦᑎᕈᑏᑦ 
ᑖᒃᑯᐊ ᐅᖃᐅᓯᕆᔭᐅᔪᑦ ᓇᓗᓇᐃᖅᓯᓯᒪᔪᑦ. 
 
ᑖᒃᑯᑑᖃᑦᑕᓚᐅᖅᓯᒪᔫᒐᓗᐊᑦ 90-ᑕᐅᓴᓐᑖᓚ. ᐃᒪᐃᓕᐅᖅᓯᒪᓕᕋᑦᑕ ᐃᒫᒃ ᑮᓇᐅᔭᓂᒃ ᓄᑖᖑᔪᓂᒃ ᓴᖅᑮᓯᒪᒐᑦᑕ 
ᖁᓕᑦᑎᐊᖓᓂᒃ ᐃᑭᑦᑕᐃᓕᒪᑎᑦᑎᓂᕐᒧᑦ 1.1-ᒥᓕᐊᖑᓪᓗᑎᑦ ᑕᕝᕙᙵᑦ 1.1-ᒥᓕᐊᓐᒥᒃ 700-ᑲᓴᖏᑦ ᑕᐃᒃᑯᐊ 
ᐊᑐᖅᑕᐅᖃᑦᑕᓕᖅᑐᑦ ᓱᓇᒃᑯᑖᓄᑦ ᖃᑦᑎᕆᔾᔪᑎᓄᑦ 90-ᑕᐅᓴᓐᒥ ᐊᕐᕌᒍᒥ ᐊᑕᐅᓯᕐᒥᒃ ᐊᒥᓱᕈᕆᐊᖅᑐᒋᑦ 700-
ᑕᐅᓴᓐ ᑖᓚᔅᒧᑦ, ᖃᑦᑎᕈᑎᓄᑦ.  

ᑕᒪᒃᑯᓇᓂ ᓄᓚᐃᓐᓂ ᐋᖅᑭᒃᓯᓚᐅᕐᒥᔪᒍᑦ ᐊᕐᕌᓂ ᓄᑖᕐᒥ ᐃᓛᒃ ᑎᑎᕋᖅᓯᒪᓪᓗᑕ ᖃᐅᔨᖃᑦᑕᕐᓗᒋᑦ ᓇᐅᒃᑯᑦ 
ᐊᒥᒐᖅᓯᓂᖅᓴᐅᒻᒪᖔᑕ ᓱᓇᒃᑯᑖᖏᓐᓂ ᖃᑦᑎᕆᔾᔪᑎᖏᓐᓂᒃ ᑕᐃᒃᑯᓇᙵᓪᓗ 700-ᑕᐅᓴᓐᓂᒃ ᐲᖅᓯᒐᔭᖅᐳᒍᑦ 
ᑕᐃᒃᑯᓄᖓ ᓄᓇᓕᓐᓄ ᑐᓂᓗᒋᑦ ᐊᒥᒐᖅᓯᔪᓄᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕆᑦᔅ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐊᔅᓱᐊᓗᒃ ᑕᒪᓐᓇ ᑐᓴᕈᒥᓇᖅᑐᖅ ᓯᕗᓂᑦᑎᓐᓂᓕᖃᐃ 
ᐸᕐᓇᒍᑕᐅᔪᒥᒃ ᓴᓇᓕᕐᒥᒍᔅᓯ ᑮᓇᐅᔭᓂᓪᓗ ᐊᑐᖅᑐᒃᓴᓂᒃ ᓇᓗᓇᐃᖅᓯᒪᑦᑎᐊᖅᑲᑕ ᑖᒃᑯᐊ 
ᖃᑦᑏᓐᓇᕈᕆᐊᖅᑑᔮᕐᖓᑕ ᖃᑦᑎᕈᑏᑦ. ᐄ, ᒪᐅᖓ ᐃᑉᐱᒍᓱᓐᓂᖅᓴᐅᓪᓗᓯ ᑖᒃᑯᓄᖓ ᐃᑭᑦᑕᐃᓕᒪᑎᑦᑎᓂᕐᒧᑦ 
ᑖᓐᓇᓗ ᖁᕕᐊᒋᑦᑎᐊᖅᑐᒍᑦ ᑮᓇᐅᔭᐃᑦ ᑕᐃᒪᓐᓇᑎᒋᑯᓗᐃᑦ ᐊᑐᐃᓐᓇᐅᒻᒪᑕ ᖃᑦᑎᕈᑎᓅᖓᔪᑦ 
ᐃᑭᑦᑐᖃᓕᕐᓂᖅᑲᑦ.  
 
ᑕᕝᕙᓂᓗ J-26-ᒥ ᐱᓕᕆᓂᕐᒧᑦ ᐸᕐᓇᒍᑕᐅᔪᓂᒃ ᕿᓂᖅᑎᐅᔪᓂᒃ, 500-ᑕᐅᓴᓐ ᑖᓚᔅ ᑖᒃᑯᐊ 
ᐅᖃᐅᓯᕐᖓᐅᑎᖏᓐᓂᓗ ᑖᒃᑯᐊ ᑕᕝᕙᓂ ᑮᓇᐅᔭᓂᒃ ᐊᑐᖅᑐᒃᓴᓃᒻᒪᑕ.  
 
ᒥᓂᔅᑕᐅᔪᖅ ᐅᓂᒃᑳᕆᐊᒃᑲᓐᓂᕈᓐᓇᖅᑲ ᖃᓄᖅ ᑖᒃᑯᐊ 500-ᑕᐅᓴᓐ ᑖᓚᔅ ᐊᑐᖅᑕᐅᓚᐅᕐᒪᖔᑕ 
ᐅᖃᐅᓯᕆᓚᐅᖅᑕᕗᑦ ᐊᑐᖅᑕᐅᖁᓪᓗᑎᒍᑦ ᕿᓂᖅᑎᓅᖓᖁᓪᓗᒋᑦ. ᖃᓄᖅ ᐊᑐᖅᑕᐅᓚᐅᖅᑲᑦ ᑕᒫᓂ ᐊᕐᕌᒎᔪᒥ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: Thank you Mr. Peterson. Minister Brown. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓇᓗ ᒪᓕᒐᓕᐅᖅᑎ. ᑕᐃᒃᑯᐊ ᐸᖅᓴᐃᔩᑦ 
ᕿᓂᖅᑏᓪᓗ ᐃᑲᔪᕋᓱᐊᕈᑕᐅᔪᑦ ᓄᓇᓕᖕᒥᐅᓄᑦ ᕿᓂᖅᑏᑦ ᐸᖅᓴᐃᔩᓪᓗ 309-ᑕᐅᓴᓐ ᑖᓚᔅᓂᒃ ᓴᓇᖅᑯᑎᒃᓴᐃᑦ.  
 
ᑕᐃᒃᑯᐊᓗ ᓇᒦᒋᐊᒃᓴᖓᓂᒃ ᓇᓂᓯᔾᔪᑏᑦ, ᕿᓂᕈᑏᑦ ᐊᒻᒪᓗ ᑕᐅᑐᒍᑏᑦ ᐊᒻᒪᓗ ᐱᖁᑎᑖᕈᑎᔅᓴᐃᑦ ᐋᓐᓂᐊᕐᑐᓄᑦ 
ᐋᓐᓂᖅᑐᕕᓂᕐᓄᑦ ᑲᒪᔾᔪᑎᔅᓴᐃᑦ ᐊᒻᒪᓗ ᓄᓇᕐᔪᐊᕐᒥ ᓇᓂᓯᔾᔪᑏᑦ ᓈᓚᐅᑏᓪᓗ ᓯᓚᒧᑦ ᖁᕝᕙᑎᑕᐅᓯᒪᔪᒥᑦ 
ᐊᑐᖅᑐᑎᑦ ᓇᓂᓯᔾᔪᑕᐅᔪᓐᓇᕐᑐᑦ. 
 
ᐊᒻᒪᓗᑦᑕᐅᖅ ᓄᓇᓕᒻᒥᐅᓄᑦ ᑐᔅᓯᕋᐅᑕᐅᓯᒪᔪᖅ ᑐᔅᓯᕋᐅᑕᐅᓯᒪᔪᖅ ᑕᒪᓐᓇ ᐅᑭᐅᖅ ᐃᓱᓕᓚᐅᓐᖏᓐᓂᖓᓂ 
ᑐᓂᔭᐅᓂᐊᖅᑐᑦ ᒪᑯᐊ ᐳᑦᑕᕈᑏᑦ, PFV-ᖑᔪᑦ ᐊᒻᒪᓗᑦᑕᐅᖅ ᑕᑯᔅᓴᐅᔾᔪᑏᑦ ᐊᑐᖅᑕᐅᓲᑦ ᑭᐅᑎᔅᓯᒪᔭᐅᓲᑦ 
ᐊᒻᒪᓗᑦᑕᐅᖅ ᓱᓕᒃᑲᓐᓂ ᓇᒦᒋᐊᔅᓴᖓᓂ ᓇᓂᓯᔾᔪᑎᑦ. 
 
$110,000-ᕋᑐᑦ ᓄᓇᕗᓕᒫᒥ Starshar-ᒥᑦ ᐃᓕᓴᓐᓈᖅᑐᑎᑦ ᑲᑎᒪᔾᔪᑎᒋᓚᐅᖅᑕᖏᑦ ᑖᒃᑯᓂᖓ ᓄᓇᓕᒻᒥᐅᓄᑦ 
ᑐᕌᖅᑕᐅᓂᐊᖅᑐᓂᑦ ᐋᖅᑭᔅᓯᔾᔪᑕᐅᓗᑎᑦ ᐊᒻᒪᓗ ᐸᕐᓴᐃᔾᔪᑏᑦ ᓄᓇᕗᒻᒥ ᑲᑎᒪᑎᑕᐅᓚᐅᕐᒥᔪᑦ ᐃᖃᓗᓐᓂ. 
December 8, 2005-ᒥᑦ ᑲᑎᒪᓚᐅᕐᒪᑕ ᑕᒫᓂ ᐃᓕᓴᖅᑎᑕᐅᓪᓗᑎ. 
 
ᑖᒃᑯᐊ ᑕᕝᕙ ᑭᐅᑦᑎᐊᕋᓗᐊᖅᐸᕋᖃᐃ ᒪᓕᒐᓕᐅᖅᑎ, ᐃᒃᓯᕙᐅᑖᖅ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ. ᒥᔅᑕ ᐲᑕᓴᓐ. 

ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᑐᓴᖅᑎᑦᑎᐊᕋᕕᓐᖓ ᖁᔭᓐᓇᒦᒃ. ᑮᓇᐅᔭᐃᑦ ᑖᒃᑯᐊ 
ᐊᖏᕈᑎᒋᓚᐅᖅᑕᕗᑦ ᐊᑐᖅᑕᐅᑦᑎᐊᓚᐅᕐᒪᑕ ᐸᕐᓴᐃᔨᓄᑦ ᓄᓇᕗᒻᒥ ᓱᕐᓗᓕ ᑕᐃᔅᓱᒪᓂᐅᑎᓪᓗᒍ 
ᑲᒪᒋᔭᐅᑦᑎᐊᓂᖏᒻᒪᑕ ᒫᓐᓇᓕ ᑕᐃᒫᑎᒋ ᐱᔪᓐᓇᓯᒻᒪᑕ ᓱᓕᒃᑲᓐᓂ ᐱᒋᐊᒃᑲᓂᕐᓂᐊᑐᔅᓴᐅᓕᖅᑐᑦ 
ᐊᑐᖅᑕᐅᓂᖅᓴᐅᓂᐊᖅᑐᔅᓴᐅᓕᖅᑐᑦ. ᑕᐃᒫᑎᒋ ᑮᓇᐅᔭᖃᓕᖅᑎᓪᓗᒋᑦ.  
 
ᒥᓂᔅᑕᖃᐃ ᐅᓂᒃᑲᐅᑎᒍᓐᓇᖅᐹᖓ ᖃᓄᖅ ᐸᖅᓴᐃᔩᑦ ᕿᓂᖅᑏᓪᓗ ᓄᓇᓕᓐᓂ ᒐᕙᒪᑎᒃᑯᓐᓄᑦ 
ᐅᓂᒃᑳᕐᑎᓲᖑᒻᒪᖔᑕ ᓄᓇᓕᓐᓂ ᐱᓕᕆᐊᒥᓂᑦ ᑲᒪᒋᐊᖃᓕᕌᖓᑕ ᖃᓄᕐᓕ ᐊᖅᑭᓱᔅᓯᒪᓲᖑᕙᑦ ᐃᓕᔅᓯᓐᓄᑦ 
ᐅᓂᒃᑳᖅᑕᕈᑎᖏᑦ?  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᕌᓗᒃ, ᐃᒃᓯᕙᐅᑖᖅ. ᑕᐃᒃᑯᐊ ᐸᖅᓴᐃᔨᐅᖃᑦᑕᕐᑐᑦ ᓄᓇᓕᓐᓂ 
ᐱᒻᒪᕆᐅᒻᒪᑕ ᐊᑐᖅᑕᐅᒻᒪᕆᒻᒪᑕ ᓄᓇᓕᒻᒥᐅᓄᑦ ᑕᐃᒃᑯᐊ ᐊᑭᓕᖅᓱᖅᑕᐅᒐᑎ ᐃᑲᔪᖃᑦᑕᕐᑐᑦ ᐊᒻᒪᓗ 
ᐱᔭᕇᖅᓴᕌᑐᕖᓐᖓᖃᑦᑕᕐᑐᑎᑦ ᖃᓂᒋᓪᓗᒋᑦ ᐱᓕᕆᖃᑎᒋᖃᑦᑕᕐᑕᕗᑦ ᑐᓴᐅᒪᖃᑕᐅᑎᑦᑎᐊᕋᓱᐊᖃᑦᑕᖅᑐᒍᑦ 
ᐊᑕᖏᑦᑎᐊᖅᑐᒋᑦ ᓄᓇᓖᑦ ᐸᖅᓴᐃᔨᖃᕐᑐᑦ ᐃᑲᔪᖅᑕᐅᑦᑎᐊᕋᓱᐊᖃᑦᑕᕐᑐᑦ ᐊᒻᒪᓗ ᐃᓗᐊᖅᓯᕚᓪᓕᑲᓐᓂᕈᓐᓇᖅᑐᑦ 
ᑕᒪᔾᔭᐅᒻᒪᑕ ᓱᓕ ᑕᑯᓪᓗᒋᑦ ᑭᖑᓪᓕᖅᐹᒥ ᑲᑎᒪᒻᒫᑐᑎᑦ ᐃᓕᓴᖅᑎᑕᐅᑎᓪᓗᒋᑦ ᖁᕕᐊᒋᓱᓚᐅᖅᑐᑦ ᑲᑎᒪᑎᑕᐅᒐᒥ 
ᑕᐃᒪᐃᓕᐅᖅᐸᖏᒃᑲᓗᐊᕐᒪᑕ ᑮᓇᐅᔭᑭᔅᓴᖃᑦᑕᕐᑐᑎᑦ ᑲᑎᒪᕙᔪᓐᖏᒻᒪᑕ.  
 
ᖃᐅᔨᒪᔪᔅᓴᐅᕗᓯ ᐱᒻᒪᕆᐅᓂᖏᓐᓂ ᑕᐃᒫᒃ ᑮᓇᐅᔭᖅ ᑲᔪᓯᑎᑕᐅᓇᓱᐊᕐᓂᐊᖅᑐᖅ ᑕᐃᒫᒃ 
ᐸᕐᓇᐃᔾᔪᑎᖃᕈᓐᓇᓂᐊᕐᒪᑕ ᑕᒪᒃᑯᓂᖓ ᐸᖅᓴᐃᔪᑕᐅᕙᑦᑐᑎᑦ ᐱᓕᕆᐊᔅᓴᖏᑦ ᐊᔅᓱᕖᓐᖓᐅᒻᒪᑕ ᐊᔅᓱᐋᓗᒃ 
ᐃᓛᓐᓂᒃᑯᑦ ᐱᖅᓯᑐᐋᓘᑎᓪᓗᒍ ᓄᓇᓕᓐᓂ ᕿᓂᕆᐊᖃᓲᖑᒻᒪᑕ ᐊᑭᓕᖅᓱᖅᑕᐅᒐᑎ ᑕᐅᕗᖓ 
ᕿᓂᕆᐊᖃᓲᖑᒻᒪᑕ ᓄᓇᓖᑦ ᓯᓚᑎᓄᑦ.  
 
ᑕᐃᒪᓐᖓᓂ ᐃᓕᑕᕆᔭᐅᒋᐊᖃᕐᑐᑦ ᑕᐃᒃᑯᐊ ᐊᑭᓕᖅᓱᖅᑕᐅᒐᑎᑦ ᐱᓕᕆᖃᑦᑕᕐᑐᑦ. CGS-ᑯᓐᓄᑦ ᐊᔅᓱᑦ 
ᐃᑲᔪᖅᓱᖅᑕᐅᒐᓱᐊᕈᓐᓇᓂᐊᖅᑐᑦ ᐊᒻᒪᓗᑦᑕᐅᖅ ᑐᓴᐅᒪᑎᑕᐅᑦᑎᐊᖃᑦᑕᕐᒥᔪᒍᑦ ᐊᑐᓂ ᓄᓇᓖᑦ 
ᐊᕕᑦᑐᖅᓯᒪᓂᖏᓐᓄᑦ ᐳᑭᖅᑕᓖᓪᓗ ᐃᑲᔪᖅᑎᐅᖃᑦᑕᕐᒥᔪᑦ ᐊᒻᒪᓗᑦᑕᐅᖅ ᖃᖓᑐᐃᓐᓇᒃᑯᑦ ᑕᐃᒫᒃ 
ᑲᒪᒋᐊᖃᕌᖓᑕ ᐅᓂᒃᑲᐅᔾᔭᐅᖃᑦᑕᕐᑐᒍᑦ ᐊᒻᒪᓗ ᑐᓴᖅᑎᑕᐅᖃᑦᑕᕐᒍᑦ ᖃᖓᑐᐃᓐᓇᒃᑯᑦ ᐅᓪᓗ ᐅᓐᓄᐊᕐᓘᓐᓃᑦ 
ᑕᒫᓂ ᐅᖄᓚᕕᐅᖃᑦᑕᕈᓐᓇᖅᑐᒍᑦ ᐅᓪᓛᑯᓪᓘᓐᓃᑦ ᐅᓐᓄᐊᑯᓪᓘᓐᓃᑦ ᐅᖄᓚᕕᐅᖅᑲᐅᒐᒪ ᐅᓪᓛᖅ 5-
ᒧᕋᓗᐊᖅᑎᓪᓗᒍ. 
 
ᐸᖅᓴᐃᔪᖃᕐᒪᑕ ᐊᔅᓱᐋᓗᒃ ᐱᓕᕆᓂᕋᖅᑕᐅᓪᓗᑎᑦ ᐊᐅᓚᑕᐅᒻᒪᑕ ᓄᓇᓖᑦ ᐊᕕᑦᑐᖅᓯᒪᓂᖏᓐᓂ ᐊᒻᒪᓗᑦᑕᐅᖅ 
ᑭᓱᑐᐃᓐᓇᕐᓂ ᐱᒋᐊᖃᕐᑕᖏᓐᓂ ᐱᓯᒪᑎᒐᓱᐊᖃᑦᑕᕐᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ.  
 
ᐲᑕᓴᓐ (ᑐᓴᔨᑎᒍᑦ): ᖁᔭᓕᔪᒪᔭᕋ ᒥᓂᔅᑕ ᐅᓂᒃᑳᑦᑎᐊᕐᒪᑦ. ᓄᓇᕘᓕᒫᒥ ᐋᖅᑭᒃᓱᐃᓯᒪᕕᓯ ᐸᖅᓴᐃᔨᓂᒃ 
ᑲᑐᔾᔨᖃᑎᒌᖏᓐᓂᒃ ᐅᕝᕙᓘᓐᓃᑦ ᑕᐃᒫᑎᒋᑦ ᐊᒃᑎᒋᔪᒥᒃ ᐱᑕᖃᖅᐸ, ᑎᒥᑕᖃᖅᐸ? 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐳᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᒪᑐᒪᓂ ᑖᒻ ᑭᐅᒍᓐᓇᕐᓂᐊᖅᑕᖓᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᕆᑦᔅ. 
 
ᕆᑦᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᓄᖅ ᑐᑭᖃᕐᒪᖔᑦ ᓄᓇᕗᓕᒫᒥ ᐸᖅᓴᐃᔨᓄᑦ ᑎᒥᖁᑎᖃᖅᐹᑦ, 
ᖃᓄᖅ ᒪᕐᕈᐃᓕᖓᔪᑦ ᑎᒥᖁᑎᒋᔭᐅᔪᖅ, ᐊᑕᐅᓯᖅ. ᐊᑕᐅᓯᐅᓗᓂ ᐋᖅᑭᒃᓯᒪᓂᐊᖅᑐᖅ. 
 
ᓄᓇᕗᓕᒫᒥ ᑖᒃᑯᐊ ᑲᑎᒪᔨᕋᓛᖃᖅᑐᑦ ᒥᓂᔅᑕᐃᑦ ᑲᑎᒪᔨᕋᓛᖓᓐᓂᒃ ᐃᒻᒥᒃᑰᖑᓪᓗᓂ ᑖᒃᑯᐊ ᐸᖅᓴᐃᔨᐅᔪᑦ 
ᑐᐊᕕᖅᑐᓂᒃ ᑲᒪᔨᐅᔪᑦ. ᐊᐅᓚᑦᑎᔨᐅᖃᑦᑕᖅᑐᑦ ᒐᕙᒪᑎᒃᑯᑦ ᐃᓗᐊᓂ. 
 
ᐊᒻᒪᓗᑦᑕᐅᖅ ᑲᑎᒪᔨᕋᓛᖃᕐᒥᔪᑦ ᑖᒃᑯᐊᓕ ᐅᐸᓗᖓᔪᒥᒃ ᑲᒪᒋᔭᐅᔪᖃᕆᐊᖃᖅᑎᓪᓗᒍ ᐋᖅᑭᒃᓱᐃᔨᐅᖃᑦᑕᕐᒥᔪᑦ. 
ᒫᓐᓇᕋᑖᑦᑎᐊᖅ ᑎᓕᔭᐅᓯᒪᔪᒥᒃ ᓄᓇᓕᖕᒥ ᒐᕙᒪᑎᖏᑦ ᐃᓗᐊᙱᓐᓂᖏᑦ ᑲᒪᔨᖃᓚᐅᙱᒻᒪᑕ. 
 
ᐳᑭᖅᑕᓕᒃᑯᓐᓄᑦ ᑲᒪᒋᔭᐅᔪᖕᒪᑦ ᐊᖏᕈᑎᑎᒍᑦ ᑖᒃᑯᐊ ᐳᑭᖅᑕᓕᒃᑯᓐᓄᑦ ᑎᓕᔭᐅᓯᒪᖕᒪᑕ 
ᐸᖅᓴᐃᔨᐅᖃᑦᑕᖁᔭᐅᓪᓗᑎᑦ ᓄᓇᓕᖕᓂ ᐱᓕᕆᖃᑎᒋᑦᑎᐊᖏᓐᓇᖅᑕᕗᑦ ᐳᑭᖅᑕᓕᒃᑯᑦ 
ᐃᓗᐊᖅᓯᕚᓪᓕᕈᑕᐅᒻᒪᕆᑦᑐᕐᓘᓐᓃᑦ ᐳᑭᖅᑕᓕᒃᑯᓐᓄᑦ ᐱᓕᕆᖃᑎᒋᒐᑦᑎᒍ ᖃᓂᒋᓪᓗᑎᒍ 
ᐱᓕᕆᖃᑎᒌᓐᓇᕋᓱᐊᖅᑕᕗᑦ.  
 
ᐊᑕᐅᓯᖅᑕᐅᖅ ᑲᑎᒪᕕᔾᔪᐊᕈᑕᐅᓚᐅᖅᑐᑦ ᓯᑏᑉᐱᕆᒥᒃ ᐱᒋᐊᖅᑎᑦᑎᓪᓗᑎᑦ ᓄᓇᕗᓕᒫᒥ ᑎᒥᖁᑎᒋᔭᐅᓂᐊᖅᑐᓂᒃ 
ᐸᖅᓴᐃᔨᓄᑦ. 75-ᐳᓴᓐᑦᖏᓐᓃᑦᑐᑦ ᑕᐃᒪᐃᑕ ᐃᓚᐅᖃᑕᐅᕕᒋᔭᖏᑦ ᑎᒥᖁᑎᒋᔭᐅᔪᖅ. 
 
ᑖᓐᓇ ᓄᓇᕗᓕᒫᒥ ᐸᖅᓴᐃᔨᒃᓴᓄᑦ ᐊᑐᓂ ᓂᑭᒃᑖᖅᖢᒋᑦ ᓄᓇᓕᓐᓂ ᑭᒡᒐᖅᑐᖅᑎᖃᖃᑦᑕᖅᑐᑦ 
ᑲᑐᔾᔨᖃᑎᒌᖏᓐᓄᑦ. ᖁᔭᓐᓇᒦ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕆᑦᔅ. ᒥᔅᑕ ᐲᑕᓴᓐ.  
 
ᐲᑕᓴᓐ (ᑐᓴᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᖁᔭᓐᓇᒦᒃ ᒥᔅᑕ ᕆᑦᔅ. ᑐᓴᐅᒪᑎᑕᐅᑦᑎᐊᕋᑦᑕ ᑕᒪᒃᑯᓂᖓ.  
 
ᑕᐃᒃᑯᐊ ᐸᖅᓴᐃᔨᐅᖃᑦᑕᖅᑐᑦ ᐊᑐᓕᖓᓂᖏᓐᓂᒃ ᖃᑦᑎᕆᑎᑐᑦ ᐋᖅᑭᒃᓱᖅᓯᒪᖃᑦᑕᕐᒪᑕ ᓄᓇᓕᖕᒥᐅᓄᑦ 
ᐊᐅᓚᑕᐅᓪᓗᑎᒃ ᓱᖕᒪᓪᓕ ᓄᓇᕗᓕᓐᓂ ᑲᑎᒪᔨᓄᑦ ᐊᐅᓚᑕᐅᙱᓚᑦ? ᑐᑭᓕᐊᖅᑐᒥᒃ ᑕᐃᒫᒃ 
ᐃᑲᔪᖅᓯᖅᑕᐅᒍᓐᓇᕋᔭᕐᒪᑕ ᓄᓇᓕᖕᓂ ᐃᓕᓴᖅᑎᑕᐅᖃᑦᑕᕐᓗᑎᑦ ᐊᒻᒪᓗ ᐃᒡᓗᖃᖅᑎᑕᐅᔪᓐᓇᕐᓂᐊᖅᖢᑎᒃ 
ᓴᓇᖅᑯᑎᖏᓐᓄᑦ ᓯᕐᓗᐊᖃᖅᑎᑕᐅᓗᑎᒃ  

ᑲᑎᒪᕝᕕᖃᕈᓐᓇᕐᓂᐊᕐᒪᑕ ᑕᒪᓐᓇ ᐃᓱᒪᖅᓴᖅᓯᐅᕈᑕᐅᓚᐅᖅᓯᒪᙱᓛᖅ ᐋᖅᑭᔅᓱᖅᓯᒪᒐᔭᕐᓂᖏᑦ ᑖᒃᑯᐊ 
ᐸᖅᓴᐃᔨᐅᖃᑦᑕᖅᑐᑦ ᓄᓇᓕᖕᓂ? ᖁᔭᓐᓇᒦ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐳᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐅᖃᐅᓯᕆᔭᖅ ᐱᐅᒐᔭᖅᑐᖅ. ᐄ, 
ᑕᐃᒫᒃ ᑲᑎᒪᔩᑦ ᓄᓇᓕᖕᓂ ᐱᒍᒪᑉᐸᑕ ᐋᖅᑭᒃᓱᐃᒍᓐᓇᖅᑐᑦ ᑖᒃᑯᐊ ᕼᐊᒻᓚᑦ ᑲᑎᒪᔨᖏᑦ ᑎᓕᓯᔨᐅᖃᑦᑕᕐᒪᑕ 
ᖃᖓ ᐸᖅᓴᐃᔪᖃᕆᐊᖃᕐᓂᐊᓕᕌᖓᑦ. ᖁᔭᓐᓇᒦ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐲᑕᓴᓐ.  
 
ᐲᑕᓴᓐ (ᑐᓴᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᑖᓐᓇ ᐅᖃᐅᓯᕆᔭᖓᑦ ᐊᐱᖅᑯᑎᒋᔭᕋ ᒥᔅᑕ ᕆᑦᔅ ᐅᖃᐅᓯᕆᖅᑲᐅᒻᒪᒍ 
75-ᐳᓴᓐᑦᖏᑦ ᕼᐊᒻᓚᐃᑦ ᑕᐃᒪᐃᑦᑐᓂᒃ ᐸᖅᓴᐃᔨᓂᒃ ᐱᑕᖃᕐᒪᑕ. 25-ᐳᓴᓐᑦᖏᓐᓃᑦᑐᑦ ᐱᑕᖃᐅᙱᑦᑐᑦ. ᐃᒻᒪᖃ 
ᖃᑦᑎᕆᔨᖃᐅᖅᐳᑦ ᕼᐊᒻᓚᐃᑦ 75-ᐳᓴᓐᑦᖏᑦ ᖃᑦᑎᕆᔨᖃᐅᖅᐸᑕ 25-ᐳᓴᓐᑦᖏᑦ ᖃᑦᑎᕆᔨᖃᕐᓂᙱᑉᐸᑕ. 
 
ᖃᓄᕐᓕ ᐱᒐᔭᖅᐸᑭᐊᖅ ᓇᐅᒃᑯᑐᐃᓐᓇᖅ ᖃᖓᑐᐃᓐᓇᓕᒫᖅ ᐱᑕᖃᕆᐊᖃᕋᓱᒋᒐᒃᑯ ᓄᓇᓕᖕᓂ ᑕᒪᒃᑯᐊ 
ᑭᐅᓯᑦᑕᐅᑎᒍᓐᓇᕋᔭᖅᑐᑦ ᑐᐊᕕᖅᑐᒥᒃ ᐅᐸᓗᖓᔪᒥᒃ ᑲᒪᒋᔭᖃᕆᐊᖃᕐᓂᐊᓕᕌᖓᑕ ᓄᓇᓕᖕᒥᐅᓂᑦ ᐃᓅᓯᕐᒧᑦ 
ᐊᑦᑕᓇᖅᑐᖃᓕᕌᖓᓂᑦ ᓄᓇᓖᑦ ᐊᓯᖏᓐᓂᒃ ᑎᑭᓴᐃᒋᐊᖃᖃᑦᑕᖅᐸᑦ ᑕᒪᒃᑯᐊ ᐸᖅᓴᐃᔨᖃᙱᑦᑐᑦ ᓄᓇᓕᖕᒥᓂᒃ? 
ᐃᒻᒪᖃ ᑕᐃᒫᒃ ᐅᖃᐅᓯᕆᔭᐅᖏᓐᓇᖅᐸ ᑕᒪᓐᓇ ᐸᖅᓴᐃᔩᑦ ᓄᓇᓕᓐᓂ ᐋᖅᑭᒃᓱᖅᓯᒪᔭᐅᒋᐊᖃᕐᓂᖏᓐᓂᒃ 
ᐅᓂᒃᑲᐅᑎᒋᖃᑦᑕᕐᓗᒋᑦ.  
 
ᑖᓐᓇ ᐅᓂᒃᑲᐅᓯᕆᑐᐃᓐᓇᖅᑕᕋ ᐃᓱᒪᒋᔭᕋᔭ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᔅᑕ ᐊᓚᕋᓚᒃ. 
 
ᐊᓚᕋᓚᒃ (ᑐᓵᔨᒃᑯᑦ): ᑖᒃᑯᐊ ᐅᓪᓗ ᑕᑯᓪᓗᒍ ᐱᒋᐊᖅᑎᑦᑎᔪᒪᓕᖅᑐᖓ ᓄᖅᑲᕈᒪᓗᖓ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᐱᒋᐊᖅᑎᑦᑎᔪᖃᕐᒪᑦ ᐊᐃᕙᑲᑕᒍᑕᐅᔪᓐᓇᖏᑦᑐᒥᑦ. 
ᓈᒻᒪᓴᖅᑐᑦ? ᓈᒻᒪᓴᓐᖏᑦᑐᑦ? ᑲᔪᓯᕗᖅ. ᒫᓐᓇ ᓇᖏᖅᓯᓂᐊᓕᖅᑐᒍᑦ ᐱᐊᓂᑉᐸᓕᐊᓂᐊᓕᕋᑦᑕ.  
 
ᖁᔭᓐᓇᒦᒃ, ᒥᓂᔅᑕ.  
 
ᐅᖃᖅᑎ: ᑲᑎᒪᔾᔪᑎᔅᓴᑎᓐᓄᑦ ᐅᑎᕐᓗᑕ ᓈᓴᐅᑎᖓ 20. ᐅᓂᒃᑳᓕᐊᖏᑦ ᑲᑎᒪᑐᐃᓐᓇᓚᐅᖅᑎᓪᓗᒋᑦ. ᕿᓚᕝᕙᖅ. 
 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᐅᓂᒃᑳᖓᑦ 
 
ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑲᑎᒪᔨᕋᓛᑦ ᐃᓱᒪᔅᓴᖅᓯᐅᕈᑎᖃᖅᑲᐅᒻᒪᑕ ᐱᖁᔭᔅᓴᖅ 12-ᒥᑦ 
ᓄᖅᑲᕈᒪᑉᐸᓕᐊᓕᖅᑐᑦ ᐊᑕᐅᓯᕐᒥᓪᓗ ᐱᖁᔨᕗᖔᕆᖅᑲᐅᔪᑦ ᓈᒻᒪᒋᔭᐅᓪᓗᓂ ᐊᒻᒪ ᐅᖃᖅᑏ ᐱᒋᐊᖅᑎᑦᑎᕗᖓ 
ᑲᑎᒪᔨᕋᓛᑦ ᐅᓂᒃᑳᓕᐊᖏᑦ ᓈᒻᒪᒋᔭᐅᖁᓪᓗᒋᑦ. ᖁᔭᓐᓇᒦᒃ.  

ᐃᒃᓯᕙᐅᑕᖅ (ᑐᓵᔨᒃᑯᑦ): ᐱᖁᔨᕗᖔᑕᖃᕐᒪᑦ. ᐱᖁᔨᕗᖔᒧᑦ. ᑭᐊ ᐊᐃᑉᐱᕐᐸᐅᒃ? ᑲᑦᑐᒃ ᐊᐃᑉᐲᔪᖅ. 
ᐱᖁᔨᕗᖔᕈᑦ ᓈᒻᒪᒻᒪᑦ. ᓈᒻᒪᓴᖅᑐᑦ ᐃᓵᓪᓕᑦ? ᓈᒻᒪᓴᓐᖏᑦᑐᑦ? ᓂᕈᐊᓐᖏᑦᑐᑦ. ᐱᖁᔨᕗᖔᕈᑦ ᑲᔪᓯᕗᖅ.  
 
ᑲᑎᒪᔾᔪᑎᔅᓴᑦᑕ ᓈᓴᐅᑎᖓ 21. ᐱᖓᔪᐊᓐᓄ ᐅᖃᓕᒫᖅᑕᐅᓂᖏᑦ ᐱᖁᔭᔅᓴᐃᑦ. ᑲᑎᒪᔾᔪᑎᔅᓴᑦᑕ ᓈᓴᐅᑎᖓ 22. 
ᑲᑎᒪᔾᔪᑎᔅᓴᐃᑦ. ᑎᑎᕋᖅᑎ. 
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ (ᑯᐊᒃ) (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ.  
 
ᑲᑎᒪᔾᔪᑎᒃᓴᐃᑦ ᒫᑦᓯ 10-ᒧᑦ:  
 
1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑲᑎᒪᔨᕋᓛᓂᑦ ᐅᓂᒃᑳᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐃᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 5 

• ᒪᓕᒐᒃᓴᖅ 6 

• ᒪᓕᒐᒃᓴᖅ 9 

• ᒪᓕᒐᒃᓴᖅ 12 

• ᒪᓕᒐᒃᓴᖅ 13 

• ᒪᓕᒐᒃᓴᖅ 14 

20. ᑲᑎᒪᔨᕋᓛ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 
 
ᐅᖃᖅᑎ: ᑲᑎᒪᔭᕇᖅᐳᒍᑦ ᐅᓪᓗᒥᒧᑦ, ᑲᑎᒪᒃᑲᓂᕐᓂᐊᖅᑐᑕ ᑕᓪᓕᕐᒥ, ᐅᓪᓗᑐᐃᓐᓇᖅ ᒫᑦᓯ 10, 10-ᒧᐊᖅᐸᑦ 
ᐅᓪᓛᓴᒃᑯᑦ.  
 
ᐃᖅᓱᒃᑎ. 
 
>>ᑲᑎᒪᓂᖅ ᓄᖅᑲᖅᐳᖅ 19:10ᒥ ᐅᓐᓄᒃᑯᑦ



 

 

 


